
0,1 Schephare allir dinge.
0,2 cheiſer allir chuͦnin⸗ge.
0,3 wol du oberiſter ewart.
0,4 lere mich ſel⸗be diniu wort
0,5 duͦ ſende mir zemunde.
0,6 din heilege urkunde.
0,7 daz ich die luge uirmide.
0,8 die warheit ſcribe.
0,9 uon eineme turlichen man.
0,10 wie er daz goteſ riche géwan.
0,11 daz iſt karl der cheiſer.
0,12 uor gote iſt er.
0,13 want er mit gote uͦberwant.
0,14 uil manige heideniſke lant.
0,15 da er die criſtin hat mit geret.
0,16 alſ e unſ daz buͦch leret.
0,17 Karl der waſ pipineſ ſun.
0,18 michel ere unde frum.
0,19 hat der herre gewunnin.
0,20 die grimmigen heiden bedwungin.
0,21 daz ſi erkanten daz ware liecht.
0,22 ſine weſſen e nicht.
0,23 wer ir ſchephere waſ.
0,24 ie baz unt baz.
0,25 ſteic der herre zetugente.
0,26 uon kintheit ce iugente.
0,27 uon der iugent in daz alter.
0,28 nu hat in got gehalten.
0,29 in ſineme riche.
0,30 da wont er imir ewichliche.
0,31 Do der goteſ diniſt man.
0,32 uon ýſpania uernam.
0,33 wie unkuſclichen ſi lebeten.
0,34 die apgot an betten.
0,35 daz ſi got nine uorchten.
0,36 harte ſich uirworchtin.
0,37 daz clagete der cheiſer here.
0,38 er mante got uerre.

0,39 daz er durch menniſken geborn wurde.
0,40 an deme cruce ir ſturbe.
0,41 daz er di ſine erloſte.
0,42 daz er getroſte.
0,43 di manic ualdi⸗gen haidenſcaft.
0,44 den diu nebil uinſtere nacht.
0,45 den totlichen ſcat pare.
0,46 daz er ſi dem tuvil bename.
0,47 Karl bette dicke.
0,48 mit tiefen herce blickin.
0,49 ſo daz lút alliz intſlief.
0,50 uil tiure er hin zegote rief.
0,51 mit tranendin ougin.
0,52 do ſach er mit flaiſclichin ougin.
0,53 den engel uon himele.
0,54 er ſprach zuͦ dem kuͦninge.
0,55 “karl goteſ diniſt man.
0,56 ile in yſpaniam.
0,57 got hat dich irhoret.
0,58 daz lút wirdit bekeret.
0,59 di dír abir widir ſint.
0,60 die heizent deſ tuveliſ kint.
0,61 unt ſint alle ſamt uirlorin.
0,62 die ſlehet der goteſ zorn.
0,63 an libe unt an ſele.
0,64 die helle puwint ſi imermere.”
0,65 Karl an ſineme gebete lac.
0,66 unz an den morgen⸗lichin tác.
0,67 do ladet er zwelf herren.
0,68 di di wiſiſt⸗⸗in waren.
0,69 die ſineſ hereſ pʰlegeten.
0,70 uil tugentliche ſi lebeten.
0,71 ſi waren guͦte chnechte.
0,72 deſ keiſereſ uor⸗uechten.
0,73 ir uan ſi gewanten.
0,74 nie ze dehein werlt⸗⸗lichen ſcanten.
0,75 ſi wuren helde uil gvͦt.
0,76 der keiſer waſ mit in wol behuͦt.
0,77 ſi waren kuſke unde reine.
0,78 den lip furten ſi ueile.
0,79 durch willin der ſele.
0,80 ſine gerten nichtiſ mere.
0,81 wan durh got irſterbin.
0,82 daz himelriche mit der martire ir⸗werben.
0,83 Der keiſer in do ſagete.
0,84 daz er wil⸗⸗len habete.
0,85 die haidenſcaft zeſtoren.
0,86 di criſtin gemeren.

0,87 er ſprach “wol ir mine uil liebin.
0,88 nu ſcul wir gote dinin.
0,89 mit luterlichin muͦte.
0,90 wol ir helde gvͦte.
0,91 ia hat iu got hie gegebin.
0,92 ein uil uolliclichez lebin.
0,93 daz hat er umbe daz getan.
0,94 ſin diniſt wil er da uon han.
0,95 ſwer durch got arbeitet.
0,96 ſin lon wirt ime gereitet.
0,97 da der keiſer allir hiemele.
0,98 uorderet hin widere.
0,99 daz er iu uirlihin hat.
0,100 frolichen ir uor im ſtat.
0,101 ſwer durch got irſtirbit.
0,102 ich ſage iu waz er da mit erwirbit.
0,103 eine kuͦnincliche chrone.
0,104 in der martere⸗re chore.
0,105 diu luchtet ſam der morgen ſterne.
0,106 uwe⸗⸗ren willin weſt ich gerne.”
0,107 An der rede wa⸗ren.
0,108 herzogin unde grauen.
0,109 da waſ der helt ruͦlant.
0,110 unt oliuir der wigant.
0,111 ſamſon der herzoge.
0,112 der waſ in grozem lobe.
0,113 da waſ der herre anſeiſ.
0,114 der waſ chuͦne unde wiſ.
0,115 gergerſ der mare.
0,116 der waſ chuͦne [unde] wort ſpahe.
0,117 da waſ zeware.
0,118 werneſ der gra⸗ue.
0,119 der furte waſchonier uan.
0,120 er waſ ein helt lo⸗⸗beſam.
0,121 engelirſ waſ da.
0,122 uzer prittania.
0,123 der het tugentlich gemuͦte.
0,124 er waſ ein helt guͦte.
0,125 da waſ anſhelm.
0,126 ein helt chuͦne unde ſnel.
0,127 uon morin⸗⸗gen.
0,128 mit ſínín ſnellen íungelingen.
0,129 gotefrit deſ kaiſereſ uanere.
0,130 daz waren [die] uzer welten zwelfe.
0,131 die dem keiſere nie geſwichen ze nichei⸗ner nót.
0,132 ſi dinten im alle unz an den tót.
0,133 Alſo die rede waſ getan.
0,134 di herren ſprachen ir man.

0,135 ſi be⸗⸗rieten ſich beſunder.
0,136 ob iman were dar undir.
0,137 der in nicht helfen wolde.
0,138 ſi ſprachin daz er ſcolte.
0,139 in zeſtete widir ſagen.
0,140 welhen troſt ſi zu im machten haben.
0,141 ſi redeten alle gemeinlichen.
0,142 ſi ne wolten in niemer geſwichen.
0,143 ſwaz ſi durch got wolten beſtan.
0,144 deſ ne wolten ſi nicht abe gan.
0,145 daz lobeten ſi mit uffer habener hant.
0,146 do ſprach der helt roͮlant.
0,147 “wi ſalic der geborn wart.
0,148 der nu diſe heruart.
0,149 geuroͮmit willicliche.
0,150 dem lonet got mit ſineme riche.
0,151 deſ mager grozen troſt han.
0,152 iſt aue hie dihein man.
0,153 der gvt ne⸗men wil.
0,154 man gít im ſin uil.
0,155 er hat imer deſ kaiſereſ willin.
0,156 daz merket ſnelle íungelinge.”
0,157 Alſo der keiſer uírnam.
0,158 daz im waren willic ſine man.
0,159 di boten ſtrichen in daz lant.
0,160 ir iegelich dar er wart geſant.
0,161 ſi ſageten ſtarke niumare.
0,162 di lant beſtunten aller maiſt lare.
0,163 ia wart di ſelbe botſcaft.
0,164 lieb unde lobehaft.
0,165 er were fri oder ei⸗⸗gen.
0,166 ſi cherten uf di heiden.
0,167 ſi zeichinoten ſich mit chrucen.
0,168 ia wart unter den liuten.
0,169 daz al⸗ler meiſte lob.
0,170 ſi riefin alle an got.
0,171 ſi manten in uerre.
0,172 daz in nicht mochte gewerre.
0,173 der michelen heiden craft.
0,174 er tete ſi lobelichen ſigehaft.
0,175 Mit michelem magene.
0,176 chom daz her zeſamene.
0,177 di durh got uz chuͦmen waren.
0,178 unt ſi im uernamen.
0,179 diu zucht alſo groz wart.
0,180 der keiſer uf eine hohe trat.
0,181 er ſprach “alle di uz chuͦmin ſin.
0,182 den lone ſelbe min trechtin.

0,183 alſo er unſ geheizen hat.
0,184 ſwer wíp oder kínt lát.
0,185 húſ oder eigen.
0,186 daz wil ich iu beſcaiden.
0,187 wi in got lonen wil.
0,188 er git ime zehenzec ſtunt ſamuíl.
0,189 dar zu ſin himilriche.
0,190 nu ſcul wir froliche.
0,191 im ophferen den lib.
0,192 er iſt ime gereit in alle zít.
0,193 daz er unſich entphahe.
0,194 nu ſcul wir heim gahen.
0,195 an unſer alt erben.
0,196 daz wir hi irweruen.
0,197 daz wir daz himilriche buwen
0,198 deſ ſcul wir gote wol getruwen.
0,199 Nu wil ich iu clagin.
0,200 die heiden tuͦnt unſ grozin ſcadin.
0,201 ſi ritent in diu lant.
0,202 ſi ſtiftint ruͦb unde brant.
0,203 di goteſ húſ ſi ſtorent.
0,204 daz lút ſi hin furent.
0,205 unt opherent ſi den apgoten.
0,206 daz iſt deſ tuveliſ ſpót.
0,207 ir martir der iſt uil.
0,208 ſi ſezzent ſi ze ir zil.
0,209 unt ſcʰizent dar zu.
0,210 mochte wir da widire icht getuͦ.
0,211 deſ were unſ nót.
0,212 ich bit uch alle durch got.
0,213 daz irz williclic⸗⸗hen tuͦt.
0,214 habet ſtetigen muͦt.
0,215 habet zucht mit guͦte.
0,216 weſit demuͦte.
0,217 weſit got unter tan.
0,218 uwir meiſ⸗⸗terſchefte unter tan.
0,219 welt ir alſo uol komen.
0,220 ſo uíndít ir dar ze hiemele daz lon.
0,221 der ewigin genaden.”
0,222 ſi ſprachin alle “amen.”
0,223 Vf ſtunt der erzebiſcof.
0,224 er zirte wol deſ keiſereſ hof.
0,225 er waſ der zwelue ei⸗ner.
0,226 di ſich niene wolten geſcaⁱdin.
0,227 ſi ne uorchtī uûr noch daz ſwert.
0,228 got hat ſi wol gewert.
0,229 deſ ſi an in gerten.
0,230 diwile ſi hi lebeten.

0,231 an der mar⸗⸗tir ſi beliben.
0,232 ze himele ſint ſi geſtigin.
0,233 nu mu⸗⸗gen ſi uroliche leben.
0,234 da ſint ſi rat geben.
0,235 daz habent ſi umbe got irworuen.
0,236 daz ſi lebent imir ane groze ſorgen.
0,237 ſwa iz zeder note geſcah.
0,238 da man ſluc unde ſtach.
0,239 ſo ne geſamnoten ſich nie zwelue.
0,240 ſo uzer koren helde.
0,241 man uant ſi zaller uorderoſt.
0,242 ſi waren der criſtin troſt.
0,243 Do redete der biſcof.
0,244 deſ fruͦte ſich allir der hof.
0,245 “wol ir heiligin pilgerime.
0,246 nu lat wol ſchinin.
0,247 durch waz ir uz ſit komen.
0,248 unt daz heilige cruce habet genuͦmin.
0,249 daz iſt deſ tuᵛeliſ ungemach.
0,250 want im nie ſo leide geſcach.
0,251 alſo er deſ wirdit innen.
0,252 ſo muz er intrinnen.
0,253 iz truc ſelbe im ſelbe herre.
0,254 di ſine uil ſuͦze lere.
0,255 hat er unſ uor getragen.
0,256 wir ſculn ime allez nach uaren.
0,257 lernen den ſelbin ganc.
0,258 trinket den kelh den er tranc.
0,259 eret daz uil heilige cruce.
0,260 mine uil libin lute.
0,261 minnet ſibin tagezit.
0,262 daz retet der kuͦninc dauid.
0,263 ir ſcult ſpade unt fru ſin.
0,264 ſo erhoret uch min trechtin.
0,265 uwer ſpiſe ſi gemeine.
0,266 daz herze machet reine.
0,267 ze ware ſagen ich iz iu.
0,268 der brodelichename iſt diu deû.
0,269 di ſele iſt diu fruͦwe⸗.
0,270 ir ſcult gote uil wol getruwe.
0,271 welt ir mit guͦten werken nach gen.
0,272 ſo ſte uͦber uch der goteſ ſegen.”
0,273 Daz ʰêr ſich do braite.
0,274 di criſtin ſich berei⸗⸗ten.
0,275 ſi ſigen uaſte in diu lant.
0,276 die heiden huben ſelbe den brant.
0,277 ſelbe ſi ſich wuͦſten.
0,278 wande ſine getorſten.

0,279 deſ keiſereſ nicht irb.eiten.
0,280 ſi herten alſo witen.
0,281 unz an die gerundᵉ.
0,282 zuͦ deſ wazze⸗⸗reſ grunde.
0,283 wolten ſi do troſt han.
0,284 ſi be⸗troͮc harte ir wan.
0,285 Haiden die tunbī.
0,286 bliſen ir trumbin.
0,287 tanz unde riter ſcaft.
0,288 unt ander manige hoch uart.
0,289 ſi furten groz uͦbermuͦt.
0,290 ſo ie der unſalige tvot.
0,291 unz ander erde ende.
0,292 heten ſi ſich beſendet.
0,293 uz allen heidiniſken richen.
0,294 uil harte uermezenlichen.
0,295 furen ſi irſtraze.
0,296 ſi wol⸗⸗ten [sich] geben maze
0,297 dem allir meiſten uolche.
0,298 daz ſich ie geſamte unter deſim wolken.
0,299 Do ſtunt iz unlange.
0,300 unz ein heiden wart geuangen.
0,301 er zai⸗⸗cte in ain guten furt.
0,302 er wiſte ſi an eine burc.
0,303 di heizet tortoloſe.
0,304 ir gote waren uil boſe.
0,305 do nam der helt roͮlant.
0,306 ſin horn in ſine hant.
0,307 er bliſ iz mit uollen.
0,308 daz dem got appollen.
0,309 unt machmet ſinem geſellen.
0,310 geſwaich ir ellen.
0,311 ſich uerwandelet ir ſtimme.
0,312 ein uorchte wart dar inne.
0,313 di ſtan huſ irwugeten
0,314 di heiden uir⸗⸗zageten.
0,315 diu erde irbibete.
0,316 di uiſke di erſpilten.
0,317 di uogele ſcone ſungin.
0,318 di berge alle irclun⸗⸗gin.
0,319 uil manige fur tot lagen.
0,320 da wart mic⸗⸗hil iamer.
0,321 Ein alter heiden do da waſ.
0,322 geheizen ioſiaſ.
0,323 er rafte ſine geſellen.
0,324 er ſprach “wert uch helde ſnellen.
0,325 daz erbe uch uwer uorderen an brachten.
0,326 unt mit ir herſcilte eruachten.

0,327 welt ir da uon en⸗⸗trinnen.
0,328 ſone ſcult ouch ir niemer mere gwinnnin
0,329 lehen noch eigen.”
0,330 zeſamne lifen do di heiden.
0,331 ſi bliſen ir wic horn.
0,332 in wart uil zorn.
0,333 daz in di criſtin waren ſo nahen.
0,334 ſi be⸗gonden harte gahen.
0,335 ſi ilten ſich gerechten.
0,336 ſi wolten mit in uechten.
0,337 gotefrit den uan nam.
0,338 er keʳte an den burc graben.
0,339 helde di iungen.
0,340 daz burgetor ſi errungen.
0,341 di heiden fluhen in di apgot huſ.
0,342 ia wart dar in unt dar uz.
0,343 ain uil mic⸗⸗hil gedrenge.
0,344 der heiden groz geuelle.
0,345 uil manige heiden ſahen.
0,346 daz di tuvele da waren.
0,347 der ſele unter wunden ſi ſich.
0,348 da waſ miniſ trechtiniſ ge⸗⸗rich.
0,349 di heiden ſich do irgaben.
0,350 in deſ keiſereſ genade.
0,351 do toufte ſi der biſcof.
0,352 ſo ſtat iz geſcribin inoch.
0,353 “In nomine patriſ  filíí  ſp̄c ſcī.”
0,354 ſi geloup⸗⸗ten an di namen drí.
0,355 ſi minten alle gotliche lere.
0,356 unt lobeten in imir mere.
0,357 daz er diu wun⸗⸗der zu in hete getan.
0,358 beide wib unde man.
0,359 ſwaz in der creftigin ſtete waſ.
0,360 ſi ſungen alle “deo gratias.”
0,361 Alſo wonete do da.
0,362 der keiſer in yſpania.
0,363 uil har⸗te gwaldecliche.
0,364 in allem dem riche.
0,365 dorf un̄ burige.
0,366 hereter al gariwe.
0,367 tuͦrne un̄ muͦre.
0,368 ueſte unde ture.
0,369 muͦſe zuͦ der erde.
0,370 ſine wolten criſten werde.
0,371 im ne dorfte niman bieten.
0,372 nicheiner ſlach⸗⸗te miten.
0,373 waren di berge alle guldin.
0,374 daz ne moc⸗hte in urvͦme ſin.

0,375 dine heter alle nicht genoͮmen.
0,376 ſine weren in di criſtinheit komen.
0,377 unze an ſar⸗⸗raguz.
0,378 da waſ di heiden ſcaft groz.
0,379 da waſ geſez⸗⸗zen.
0,380 ein kuͦninc uil uirmezen.
0,381 geheizen marſilie.
0,382 hoch waſ daz gebirge.
0,383 daz lant waſ ueſte.
0,384 daz ſoͮm⸗⸗te di criſtin.
0,385 Do ne wolte der kaiſer here.
0,386 niht widir kere.
0,387 durch ne heiner ſlachte not.
0,388 er ne uorchte nicheinin tot.
0,389 di heiden int ſazcen in daz.
0,390 daz in der keiſer ſo nahe waſ.
0,391 Marſilie ſich beſante.
0,392 uz uil manigen lante.
0,393 an eineme uelde.
0,394 erbaizten ſine helde.
0,395 der tac waſ uil heiz.
0,396 harte muͦte ſi der ſwaiz.
0,397 der kuͦninc wart gewar.
0,398 da ein ole boͮm den ſcate bar.
0,399 dar unter geſaz er eine.
0,400 uf einem marmilſtaine.
0,401 er dachte in manigen ende.
0,402 zeſamene ſluger die hen⸗⸗de.
0,403 er hiz uuͦr ſich chomen.
0,404 ſechſ wiſe herzogen.
0,405 dar zu ſechſ grauen.
0,406 di ſineſ rateſ phlagen.
0,407 er ſprach “min herce iſt beuangen.
0,408 uon angiſten manigen.
0,409 nu habet ir wol uirnomen.
0,410 der keiſer iſt da her komen.
0,411 daz er mich wil ſcenden.
0,412 daz ne mac ich nicht irwenden.
0,413 er hat ſogetan uolc.
0,414 unſer uechten ne toͮc.
0,415 geſamente ſich elliv hei⸗⸗den ſcaft.
0,416 daz ne uruͦmete nicht wider ſiner craft.
0,417 chuͦmt er uͦber berge.
0,418 erge weltiget unſer erbe.
0,419 daz liut gemac⸗⸗het criſtin.
0,420 wi mac ich mich geuriſtin.
0,421 wol ir helde guͦte.
0,422 ratet mir ze der note.

0,423 durch uwer ſelber ere.
0,424 uwerſ rateſ uolge ich gerne.”
0,425 Vf ſpranc ein heiden.
0,426 uor alter muͦſer neigen.
0,427 ſin bart waſ im geulochten.
0,428 alſo er ze houe wole tochte.
0,429 er ſprach “ne zwiuele du nicht herre.
0,430 ich ge⸗⸗rate dir dine ere.
0,431 ſin wirt uil guͦt rát.
0,432 din marche wol mit uride ſtat.
0,433 wilt du mir uolgen.
0,434 unde andere di⸗⸗ne holden.
0,435 ſo behalte wir den lib.
0,436 dar zu kint unde wib.
0,437 unde alle unſe ere.”
0,438 do danckete ime ſin herre.
0,439 di heiden nigen alle ſamt.
0,440 ſi ſprachen lut unde lant.
0,441 ſwaz er dar ubere geriete.
0,442 daz were allez ſtete.
0,443 Do ſprach blanſcandiz.
0,444 “fundeualle mir min uater liz.
0,445 da wolte ich gerne belibin.
0,446 der kei⸗⸗ſer wil unſ da uon uirtribin.
0,447 daz muͦt mich ſere.
0,448 ich ſage dir libir herre.
0,449 wir ne muͦgin da widere nicht getuͦn.
0,450 din uechten iſt nehein uruͦm.
0,451 ſwa wir ſin gebeiten.
0,452 da iſt der tot gereiten.
0,453 ze ſorgen iſt iz unſ gewant.
0,454 wi[r] uirliſin liut un̄ lant.
0,455 un̄ den lib dar zuͦ.
0,456 ich ſage dir herre wie du tvͦ.
0,457 wele dir uz dinen heleden.
0,458 der aller wiſiſtin zwelue.
0,459 in biut dem keiſere din dieneſt.
0,460 ſwi ime ſi allerlibiſt.
0,461 ſo welleſt du ſine hulde gewinnin.
0,462 biut deme keiſere ze minnnin.
0,463 beidiu lewen unde beren.
0,464 al daz er ir welle nemen.
0,465 uor loufte ane zal.
0,466 der guͦten marhe di wal.
0,467 tuſent muzere.
0,468 die ſint zehoue mere.
0,469 ſiben hundert muͦle.
0,470 guͦt un̄ tuͦre.

0,471 ſiben hundert olbenden.
0,472 di wilt du ime ſenden.
0,473 mit golde geladen.
0,474 ſo die meiſt muͦgen ge⸗tragen.
0,475 dar zu uunfcich karren.
0,476 uf ſinen hof zeuvͦren.
0,477 der roten biſanten.
0,478 ze eren den uranchen.
0,479 dar zu dine giſel.
0,480 un̄ raten iz ſine wiſin.
0,481 do werdeſt gerne ſin man.
0,482 daz riche welleſt du uon ime beſtan.
0,483 du gemacheſt ime cinſhaft.
0,484 her nach uon dinir craft.
0,485 uil manige heideniſche riche.
0,486 daz rate ich dir ge⸗⸗truͦweliche.”
0,487 Der kuͦninc marſilie.
0,488 redete dar widere.
0,489 “wi ſamfte unſ . . .ich der keiſer dwingit.
0,490 ſo er die giſel gwinnit.
0,491 er iſt alſo grimme.
0,492 un̄ wirdit der keiſer inne.
0,493 daz wir niene leiſten.
0,494 al daz wir ime geheizen.
0,495 die giſel heizet er hahen.
0,496 ſo muͦz unſ⸗⸗ſich wole amern.
0,497 da[z] wir îe kint gewunnin.
0,498 ſcule wir in der eren gunnin.
0,499 ſo wirdet iz boeſer denne iz ê waſ.
0,500 uͦber alle di heiden redent ſi daz.
0,501 wir haben unrechte geuaren.
0,502 wir ſculn unſ nu wole uor ime bewaren.
0,503 daz wir ich[t] werden uirratan.”
0,504 blanſcandiz antwerte ime drate.
0,505 “ſo mir dirre min bart.
0,506 wir zeſtoren ſine hereuart.
0,507 wir muͦ⸗⸗zen mit liſten.
0,508 unſer ere uor ime uriſtin.
0,509 un̄ komit der keiſer in di lant.
0,510 er nimt iz allez en⸗⸗ſamt.
0,511 er nimt unſ den lib.
0,512 beide kint un̄ wib.
0,513 un̄ aller unſer ere.
0,514 nu uolge du mir herre.
0,515 un̄ enbeite nicht langer.
0,516 daz liut iſt dir geuangen.
0,517 die bur⸗⸗ge ſint gwunnen.
0,518 wir birn harte beduuvngen.

0,519 ylaban unde andriu kint
0,520 di mir uil lib ſint.
0,521 wie gerne ich einen ſun gebe.
0,522 daz di andern mit uride weren.
0,523 ich ſage dir herre wie du tvͦ.
0,524 dinen ſun gib gerne da zuͦ.
0,525 daz unſ der keiſer entwiche.
0,526 daz rate ich dir getruͦliche.”
0,527 Do ſprach der alte.
0,528 “der keiſer uert mit deme gwalte.
0,529 da wir nicht widire muͦgen ge⸗⸗tuͦn.
0,530 minen ſun gib ich gerne da zuͦ.
0,531 daz der keiſer widere kere.
0,532 nu uolge du minir lere.
0,533 ia geriche ich dinen anden.
0,534 die giſel uuͦr er zelande.
0,535 unze wir geleiſten.
0,536 al daz wir geheizen.
0,537 wir komen nach ime zuͦ ache.
0,538 da gebiete er ſine ſprache.
0,539 mit uunf hundert helden.
0,540 kuͦnen un̄ edelen.
0,541 chumſt du dare gewiſſe.
0,542 zu ſente micheheliſ miſſe.
0,543 di criſtinheit zen phahen.
0,544 un̄ leben in ſinen genaden.
0,545 da wirdeſt du ſin man.
0,546 du macheſt ime under tan.
0,547 uile manigen heiden richin.
0,548 ze dienen uorchtlichē.”
0,549 Dvͦ redete der widir warte.
0,550 der got nine uorchte.
0,551 “un̄ geuellet dir herre min rát.
0,552 ſo ſage ich dir rechte wi iz irgat.
0,553 der keiſer keret widere.
0,554 koment ſi uon deme gebirge.
0,555 da ſcheident ſi ſich.
0,556 ia uert mannegelich.
0,557 in ſine heimliche.
0,558 ſo geweltige du ſine riche.
0,559 die er hie laze.
0,560 den irleide du die ſtraze.
0,561 ſo heiz du dine gahen.
0,562 die tumbin alle hahen.
0,563 uahen di wiſin.
0,564 ſo erloeſen wir die giſelen.
0,565 unt leben iemir mere mit gnaden.”
0,566 daz lobeten alle die an deme rate waren.

0,567 Der rat waſ getan.
0,568 marſilie hiez chomen ſine man.
0,569 allir eriſt uor⸗derit er.
0,570 clargiſ uon parguel.
0,571 dar nach eſtropiz.
0,572 unde ſinin ſun stramariz.
0,573 priamur von der warte.
0,574 gerglant mit deme barte.
0,575 dar chom baiziel.
0,576 un̄ malbrant uon deme mer.
0,577 un̄ matheuſ ſin oeheim.
0,578 der waſ der wi⸗⸗ſiſtin ein.
0,579 iomel
0,580 ein heiden chuͦne un̄ ſnel.
0,581 da waſ blanſcandiz.
0,582 der kuͦninc in reden hiz.
0,583 er ſagete in deſ kuͦnigeſ willen.
0,584 daz globten die geſellen.
0,585 Mar⸗ſilie uf ſtunt.
0,586 ſine rede er huͦp.
0,587 er ſprach “wole ir he⸗⸗lede guͦte.
0,588 helfet unſ uzer note.
0,589 muͦget ir iz geſcei⸗⸗den.
0,590 dar iſt umbe ueilen.
0,591 al daz ich iemir gewin⸗nin.
0,592 handelt iz mit ſinnin.
0,593 durch iwer ſelber guͦte.
0,594 machet uch demuͦte.
0,595 nemet palmen in die hant.
0,596 iz iſt unſ ze ſorgen gwant.
0,597 zechne blanche muͦle.
0,598 ſcone un̄ tuͦre.
0,599 mit golde geladen.
0,600 ſo die meiſte muͦ⸗⸗gen getragen.
0,601 deme keiſer ze minnen.
0,602 ich wil ger⸗⸗ne dingen.
0,603 mit allen minin luͦten.
0,604 ſwie er mir gebiutet.
0,605 di criſtinheit wil ich ane gan.
0,606 ich wirde gerne ſin man.
0,607 ſuͦchet ſine uuͦze.
0,608 daz wir uride haben muͦze.
0,609 er liget uor cordereſ der ſtete.
0,610 bitet in durch den got den er ane bete.
0,611 daz er ſich erbarme.
0,612 uͦber die uil armen.
0,613 di nu ſint lange.
0,614 mit grozeme gedwan⸗⸗ge.

0,615 unde heizet [er] enphahen die gebe.
0,616 ſo ſaget ime die rede.
0,617 waz ich imo ſende.
0,618 muͦle un̄ olbende.
0,619 uorloufte un̄ muzere.
0,620 unde andere gebe mere.
0,621 charren mit biſanten.
0,622 bietet ir den uranchen.
0,623 da[z] ſi mir helfen dinge.
0,624 deſ keiſereſ hulde gewinne.”
0,625 Die boten du cherten.
0,626 dar man ſi lerte.
0,627 zu der criſtin lande.
0,628 mit uil herlichime gwande.
0,629 die berge ſtigen ſi ze tale.
0,630 ſi ſahen uͦber al.
0,631 manigen helt chuͦnen.
0,632 mani⸗gen uan gruͦnen.
0,633 manigen roten un̄ wizen.
0,634 die uelt ſahen ſi glizen.
0,635 ſam ſi weren rot guldin.
0,636 die boten redeten under in.
0,637 daz der keiſer wole were.
0,638 uͦber alle diſe weʳlt mere.
0,639 widir ſinir herſcephte.
0,640 en ne dorfte ſich nieman behefte.
0,641 Die boten ſahen ze deme geſezze.
0,642 manigen helt uirmezzen.
0,643 ſi chomen zu einem bougarten.
0,644 der waſ gecieret harte.
0,645 da uun⸗⸗din ſi inne.
0,646 di lewen alſo grimme.
0,647 mit den beren uechten.
0,648 ſi ſahen guͦte knechte.
0,649 ſchiezen un̄ ſpringin.
0,650 ſi horten ſagen un̄ ſingin.
0,651 uil manigir ſlachte ſeitſpil.
0,652 aller wunne waſ da uil.
0,653 di chonin urachemphen.
0,654 uon ein ander wenchen.
0,655 ſi hiuwen mit den ſwerten.
0,656 uf den ulinſ herten.
0,657 daz daz uûr da obne uz pran.
0,658 ſi ſahen daz die adelaren.
0,659 dar zu gewenit waren.
0,660 daz ſi ſcate baren.
0,661 ſi horten die phaht leren.
0,662 die edelin iuncherren.

0,663 un̄ ſchermen mit den ſchilten.
0,664 wie di ualchen ſpilten.
0,665 unde andir manic uederſpil.
0,666 aller werlt wunne waſ da uil.
0,667 uile manich edele wib.
0,668 zierte wole ir lib.
0,669 mit phellel un̄ mit ſidin.
0,670 mit guldinim geſmide.
0,671 ſit ſalomon irſtarph.
0,672 ſo ne wart ſo groz herſcʰapht.
0,673 noch newirdet niem⸗⸗mir mere.
0,674 karl waſ aller tugende ein herre.
0,675 Die boeten uuͦre giengen.
0,676 uil dicke ſi nidir uilin.
0,677 in phellilinem gwande.
0,678 die palmen in den han⸗⸗den.
0,679 ie mere un̄ mere.
0,680 uilen ſi zu der erde.
0,681 ſi uunden den keiſer zware.
0,682 ob deme ſchachzable.
0,683 ſin antlize waſ wunneſam.
0,684 die boten harte gezam.
0,685 daz ſi in muͦſen ſchowen.
0,686 ia luchten ſin ougin.
0,687 ſam der morgenſterne.
0,688 man irkante in uile uerre.
0,689 nieman ne dorfte urage.
0,690 wer der keiſer were.
0,691 nieman ne waſ ime gelich.
0,692 ſin antlizze waſ ziherlich.
0,693 mit uolliclichin ougin.
0,694 ne mochtin ſi in nicht geſcouwin.
0,695 die lûchte gab in den widir ſlác.
0,696 ſam der ſunne umbe míttín tac.
0,697 den uianden waſ er gremelich.
0,698 den armen waſ er heimelich.
0,699 in uolcwige waſ er ſige ſelich.
0,700 widir uͦbil waſ er gnadic.
0,701 ze gote waſ er gewere.
0,702 er waſ recht richtere.
0,703 er lerte unſ die phaphte.
0,704 der engel ſi imo uore tichte.
0,705 er chonde ellu recht.
0,706 zu deme ſwerte waſ er ein gut. knecht.
0,707 aller tugende waſ er ûz erchorn.
0,708 milter herre en wart in die werlt nie geborn.
0,709 Blanſcandiz dare uure ſtut.
0,710 die re⸗⸗de er alſuſ hup.

0,711 “heil ſiſt du keiſer here.
0,712 minne un̄ ere.
0,713 ſi dir irboten.
0,714 uon deme lebendingē gote.
0,715 der himel un̄ erde.
0,716 uon nichte hieze gewerden.
0,717 der uon himele her nider ſi komen.
0,718 uon einer megede wurde geborn.
0,719 in deme iordane getouft wart.
0,720 un̄ an deme cruce irſtarp.
0,721 die werlt er loeſte uon der helle.
0,722 ane bete wir in wellen.
0,723 un̄ leben an ſinen gnaden.
0,724 die criſtinheit welle wir ent⸗⸗phahen.
0,725 nu bite wir dich herre.
0,726 durch deſ ſelben goteſ ere.
0,727 wir birn heiden.
0,728 leider uon gote geſcheiden.
0,729 nu hilf unſ ſine hulde irweruen.
0,730 daz wir in den ſunden icht irſterben.”
0,731 Der keiſer alliz ſwicte.
0,732 duͦ redete aber der alte.
0,733 “Owol du keiſer edele.
0,734 dir enbiutet der kuͦnc marſilie.
0,735 ſin diniſt uil willecliche.
0,736 dar nach in ſinem riche.
0,737 alle ſine uvͦrſten.
0,738 ob ſi herre getorſten.
0,739 ſi enbietent dir die toufe.
0,740 den cinſ uon ir houbte.
0,741 deſ en ſezent ſi ne⸗⸗hein zil.
0,742 wan alſo du gebiuteſt un̄ wil.
0,743 ſi bietent ſchaz ane zale.
0,744 der beſten marhe die wale.
0,745 uorlou⸗⸗fte un̄ uederſpil.
0,746 al daz du iſ herre wil.
0,747 muͦle un̄ olbenden.
0,748 die wil er dir ſenden.
0,749 mit golde gela⸗den.
0,750 ſwaz uunfzich garren mugen getrage.
0,751 der guͦten biſantinge.
0,752 dinin edelen uranken ze min⸗⸗nin.
0,753 daz wir dar bi irzeigen.
0,754 daz wir dich mit truwen meinen.”
0,755 er ſprach “owol du keiſer here.
0,756 nu tu iz durch deſ waren goteſ ere.
0,757 heiz in diſen zitin.
0,758 dine uurſten ritē.

0,759 daz ſi unſ entwichin.
0,760 widere in ir riche.
0,761 gebiut dine ſprache.
0,762 an dineme ſtuͦle ce ache.
0,763 dar kumet marſſilie min herre.
0,764 er wil da getoupht werde.
0,765 mit tuſent ſinin hele⸗⸗den.
0,766 chuͦnen [unde] edelen.
0,767 da wirdet er din man.
0,768 er machet dir undir tan.
0,769 uile mangiu riche.
0,770 ſo dinit er dir getruweliche.”
0,771 Der keiſer ſich alliz enthilt.
0,772 alſo ime ſin wiſtum riet.
0,773 unze er die rede getichte.
0,774 daz houbit er widir uf richte.
0,775 er ſprach “lob un̄ ere.
0,776 nu unde iemir mere.
0,777 ſage wir dir heilige criſt.
0,778 wande du aller ſculde ein ſvͦnere biſt.
0,779 nu tuͦ diſe heiden.
0,780 uon ir ſundin heile.
0,781 daz ſi dich irkennin.
0,782 unde dine werch minnin.”
0,783 er ſprach ze de⸗⸗me alten.
0,784 “daz din [got] walten.
0,785 du ſchiniſt in ſconen ge⸗⸗beren.
0,786 wie wilt du mir daz beweren.
0,787 der rede wil ich gewiſheit haben.”
0,788 “daz wil ich dir herre ſagen.”
0,789 ſprach du der alte.
0,790 “mich ſelben habe du zewalte.
0,791 ia hat min herre marſilie.
0,792 dri ſuͦne edele.
0,793 raten iz di⸗ne wiſin.
0,794 nim ir einen ze giſel.
0,795 dar zuͦ gib ich minin.
0,796 herre du ne ſcolt nicht zwiuelen.
0,797 man git dir elliu di kint.
0,798 die under den uuͦrſtin ſint.
0,799 unze wir geleiſten.
0,800 al daz wir geheizen.”
0,801 Do ſprach der ware goteſ diniſt man.
0,802 “welt ir alſo uol uaren.
0,803 ſo muͦget ir uwere ſele wole gewegen.
0,804 un̄ muget iemer uwere uroliche leben
0,805 uwer goete di ir ane betet.
0,806 appollo un̄ machmot.

0,807 die ſint uile boſe.
0,808 uͦpich iſt ir geco⸗⸗ſe.
0,809 die tuuele wonent dar inne.
0,810 ir horet ir ſtim⸗⸗me.
0,811 die waren îe lugenere.
0,812 gluͦbit an den rechtin heilere.
0,813 der uch uon nichte geſcaphen hat.
0,814 ſo wirdit uwer gut rat.
0,815 Marſilie hat uile widir mir getan.
0,816 er hiz mir houbten zwene mine man.
0,817 di ich zu ime ſande.
0,818 da er mich mite ſcande.
0,819 alſo ſolt ich u tuͦn.
0,820 ſelbe der ware goteſ ſun.
0,821 furſte aller goete.
0,822 durch ſine demuͦte.
0,823 ein eſel er zuͦ iheruſalem reit.
0,824 du er di martir durch unſ leit.
0,825 einem palmen uuͦ⸗⸗rte er in der hant.
0,826 nu birt ir her zu mir geſant.
0,827 un̄ uuͦret daz ſelbe zeichin
0,828 minem zor⸗⸗ne muz ich intwichin.
0,829 di palme bezeichinot den ſigenunpht.
0,830 owi ob iz hernach ſo komet.
0,831 daz ſich marſilie bekeret.
0,832 ſo wirdit di criſtinheit wole geeret.
0,833 ſwaz marſilie hat widir mir getan.
0,834 durch got ſchuͦlt ir uride han.
0,835 uaʳit zvo vweren herbergen.
0,836 habt ir neheine ſorgē.
0,837 ich antwerte u mit minnen.
0,838 got lazze uch ſine hulde gewinnen.”
0,839 Under du wart ein michil ſcal.
0,840 die heiden wafenten ſich uͦber al.
0,841 uz der burch ſi drungen.
0,842 ir wicliet ſi ſungen.
0,843 ſi kerten uber den burch graben.
0,844 da wart michil not irhaben.
0,845 duͦ uacht in mite zware.
0,846 diepolt der marchgraue.
0,847 ze helfe chom ime anſeiſ.
0,848 otto un̄ gergirſ.
0,849 gotefrit mit deme uanen.
0,850 iuo un̄ ingram.
0,851 ſlugen ſi uaſte widere.
0,852 die heiden gelagen da nidere.
0,853 daz die helede guͦte.
0,854 wuͦten in deme bluͦte.

0,855 die heiden werten in daz phat.
0,856 da wart manich helm ſchart.
0,857 manech ſchilt uirhowen.
0,858 da muſen touwē.
0,859 geuerten.
0,860 tot under den ſwerten.
0,861 die heiden uluhen zu der burch.
0,862 uil enge wart in der uurt.
0,863 uil michel wart daz gedranc.
0,864 manigen angeſtlichen wanc.
0,865 taten die heiden.
0,866 dicke uielen die ueigen.
0,867 Vnder du chom der helt roͮlant.
0,868 er uurte in ſiner hant.
0,869 einen golt gewundenen gêr.
0,870 da mite uruͦmt er
0,871 manigen zu der helle.
0,872 oliuir ſin geſelle.
0,873 den ſchilt warf er ze rucke.
0,874 er kerte uber di brucke.
0,875 ſi gewunnen leide geſte.
0,876 die ire burch ueſte.
0,877 wart in under drungen.
0,878 daz buͦrgetor ſi gwun⸗⸗nen.
0,879 da muͦſen ſich gemiſchen.
0,880 die heiden. mit den criſtin.
0,881 ſie riefen alle “monſ oý.”
0,882 in die burch drungen ſi.
0,883 Roͮlant zuchtigete ſi harte.
0,884 mit deme guͦten durindar⸗te.
0,885 oliuir mit alteclere.
0,886 dar wart manich helt uil ſe⸗⸗re.
0,887 ir bliche waren ureiſſam.
0,888 mit ſwerten choelten ſi die man.
0,889 mit fure kint un̄ wib.
0,890 da wart uirendet der ſtrit.
0,891 Aineſ morgeneſ uruͦ.
0,892 der keiſer uorderote dar zuͦ.
0,893 biſcoue un̄ herzogen.
0,894 uile manich uuͦrſte ze houe chom.
0,895 der keiſer in ſinen wi .cᶻzin.
0,896 die fuͦrſten uor ime hiez ſizzen.
0,897 er ſprach “owole ir fuͦrſten alle.
0,898 nu uirnemit wie iu diſe rede geualle.
0,899 der heilige geiſt gebe u den muͦt.
0,900 daz ir daz beſte dar ane getuͦt.
0,901 marſilie min uiāt.
0,902 hat ſine boten da here geſant.

0,903 er biutet criſtinliche ze lebene.
0,904 uile goldeſ ze gebene.
0,905 ze giſele ſinin ſun.
0,906 nu ratet waz wir dar umbe tuͦn.
0,907 nu ratet goteſ ere.
0,908 ia ne ſuͦche ich nicht mere.
0,909 wandaz wir ſo gedingen.
0,910 daz wir goteſ hulde gewinnen.”
0,911 V ͦf ſpranc der helt roͮlant.
0,912 er ſprach “marſſilie hat durch liſte here geſant.
0,913 er biutet grozzez ge⸗dinge.
0,914 ia mach man da gwinne.
0,915 maniger richeite uile.
0,916 ſwer iz da nemen wil.
0,917 ia uurchte [ich] uile harte.
0,918 daz der alte mit deme barte.
0,919 unſ da mite beſwic⸗he.
0,920 alſo wir in entwichen.
0,921 ſo richtent ſi uf mah⸗⸗meten.
0,922 ſs geweldigent ſi lant un̄ ſtete.
0,923 ſo rich⸗⸗ſenot marſſilie.
0,924 die criſtinheit geliget nidere.
0,925 ſo muͦ⸗⸗ge wir imir wole glagen.
0,926 daz wir lange eruochten haben.
0,927 daz uerwandelot ſich in einer wile.
0,928 nu uirnemit die rede mine.
0,929 goldeſ han ich ge⸗⸗nuch.
0,930 du ich mich aller erſte uz hup.
0,931 du ophert ich den lib.
0,932 ſwanne nu kuͦmet daz cît.
0,933 daz ich den uerwandelen ſcole.
0,934 ſo getruwe ich gote uil wole.
0,935 ob ich in ſinem diniſt erſterbe.
0,936 daz der ſele etlich rat werde.”
0,937 Oliuir der helt gvͦt.
0,938 uuͦr den keiſer geſtuͦnt.
0,939 er ſprach “getorſte ich nu wole herre.
0,940 ſo riete ich dir din ere.
0,941 du haſt gode wole gedienet.
0,942 di criſtinheit iſt mit dir gecieret.
0,943 ſam daz durch ſotene golt.
0,944 ich ſage dir herre wie du nu tuͦn ſcholt.
0,945 uir ende wole din arbeite.
0,946 la din here leite.
0,947 allenthalben unz an daz .hᵐere.
0,948 ſi ieman der daz were.
0,949 den gerefſen wir harte.
0,950 mit unſeren guͦten ſwerten.

0,951 ſi muͦz⸗en einen waren got irkennen.
0,952 heiz brechen un̄ brennen.
0,953 ir uile unreine betehuſ.
0,954 die tuvele muzen dar uz.
0,955 uber allez ſarraguz.
0,956 den ir guldinen uluz.
0,957 heiz ſi ſelbe ſtoeren.
0,958 gote ze lobe un̄ ze eren.
0,959 ſo ſaget man nuwe mere.
0,960 wie der romiſche uoget were.
0,961 in marſſilien riche.
0,962 daz rate ich getruweliche.
0,963 blanſcandiz iſt ein na retiger man.
0,964 geweltiget er widere yſpaniam.
0,965 ſo ne geſamnet ſich der criſtinheit ere.
0,966 hinne uure nimir mere.
0,967 die wir noetliche haben ge⸗⸗wunnen.
0,968 die heiden gehent wir ſin in entrunnen.”
0,969 Uf ſtunt der erzebiſcof turpin.
0,970 er ſprach “herre got ſchephe minem munde ein turlin.
0,971 daz ich hute ſo gerede.
0,972 alſo iz dineme namen geze⸗⸗me.
0,973 Owol du uoget uon Rome.
0,974 ia nigent diner chrone.
0,975 alle criſtin chuͦnige.
0,976 mir geuellet uile uͦbele.
0,977 der deſ morgeneſ in den wingarten get.
0,978 daz er uor ueſper uz uert.
0,979 owol ir fuͦrſten edele.
0,980 ir ware goteſ helede.
0,981 uwer wingarte iſt wole gebuwen.
0,982 ir ſchult wole getruwen.
0,983 daz û der himiliſche wirt.
0,984 in deſ namen ir hie birt.
0,985 lone nach uwereme dinge.
0,986 mit einem phen⸗ninge.
0,987 daz iſt daz himilriche.
0,988 de iſt unſ allen gemeinliche.
0,989 uf geſtechet ze eineme zile.
0,990 dar loufet ſwer dir wile.
0,991 iſt diu grunt ueſte in gote erhaben.
0,992 ſo wil ich u werliche ſagen.
0,993 daz uͦber zimber en mach nicht gewichin.
0,994 unſ nahet daz goteſ riche.
0,995 uolgen wir nicht deme ſwarzen raben.
0,996 die muzen die ſite ha⸗ben.
0,997 da mane ich uch alle bi.
0,998 nemit daz gruͦne oelezwi.

0,999 mit den turteltubin.
0,1000 ueſten[t] uweren glouben.
0,1001 dinet uwerem ſchephere.
0,1002 lat iu weſen ummere.
0,1003 die gebe marſſilien.
0,1004 er uulte er dizze gebirge.
0,1005 uon rotem golde.
0,1006 ich ne weiz waz iz mir ſolde.
0,1007 uuͦre den ewigin lib.
0,1008 nu bedenchet uch in cît.
0,1009 deſ uirlihe der ware goteſ ſun.
0,1010 qui regnat in eternum.”
0,1011 naimeſ uon beieren.
0,1012 der waſ der ratgeben eine.
0,1013 der aller herſten in deme houe.
0,1014 ein tugentlich herzoge.
0,1015 deſ leben waſ ſo lobeſam.
0,1016 ſo er dem keiſer wole gezam.
0,1017 zu allen ſinen eren.
0,1018 der ſprach zu deme herren.
0,1019 “du ich mich uon beieren hup.
0,1020 du uuͦrte ich ma⸗⸗nigen helt guͦt.
0,1021 du irwelte ich uir tuſent helde miner manne.
0,1022 die ne ſint noch erſlagen noch geuangen.
0,1023 ſi ſint guͦte knechte.
0,1024 ze der marter uindet man ſi gerechte.
0,1025 uerhenget iſ unſ min trechtin.
0,1026 ſo ſchult ir uile gewiſ ſin.
0,1027 daz wir û niemer geſwichin.
0,1028 noch ze nicheiner noete entwichen.
0,1029 ich en ruͦche umbe ir rede.
0,1030 waz mea⸗⸗re iſt mir marſſilien gebe.
0,1031 wir ſchoͮlen in daz ire lant.
0,1032 wir geuruͦmen blutigen rant.
0,1033 wir ſchuͦlen uol herten.
0,1034 mit den unſeren guͦten ſwerten.
0,1035 ich wirde gerne ellende.
0,1036 an deſ mereſ ende.
0,1037 wir ſchuͦlen machmeten uirtribin.
0,1038 unde alle die mit ime blibin.
0,1039 appollen ſinin geſellen.
0,1040 die ſich ze gote gehaben wellen.
0,1041 die entphahen wir mit grozen eren.
0,1042 geuallez minem herren.
0,1043 in ſinem gnaden ſtat.
0,1044 beidu wiſtum un̄ rat.
0,1045 ze libe unde ze ſele.
0,1046 ſin gebot er uuͦlle ich iemir gerne.”

0,1047 Der kaiſer geſwigete uile ſtille.
0,1048 er marchte ir iegeliheſ willen.
0,1049 getruͦbet waſ ſin gemuͦte.
0,1050 iedoch uertrugenz ſine michile guͦte.
0,1051 daz er ſich iſ nicht irzeⁱgete.
0,1052 daz houbit er nidir neigete.
0,1053 daz ſin niman innen wart.
0,1054 einer ſtille er doͮ bat.
0,1055 der biſcoph ſcē iohanneſ.
0,1056 ze deme kaiſere gerte er deſ uͦrlobeſ.
0,1057 un̄ zu allen den herren.
0,1058 die in deme houe waren.
0,1059 er ſprach “were iz in mineſ herren willen.
0,1060 uf ſine gnade wil ich dingen.
0,1061 ſo wolt ich uͦber ualchart.
0,1062 zuͦe almarie in de ſtat.
0,1063 chuͦnden daz goteſ wort.
0,1064 ich ne uuͦrchte ne heinin ir tot.
0,1065 wolde got undᵉ were ich iſ wert.
0,1066 daz mich uûr oder ſwert.
0,1067 geluͦterete an deme libe.
0,1068 ſo were ich an zwiuil.
0,1069 daz min got ruͦchte.”
0,1070 ſine uenige er ſuͦchte.
0,1071 zu deſ keiſeriſ uuͦzen.
0,1072 “ich wil gerne” ſprach er “buͦzen.
0,1073 ſwaz ich wieder got han getan.
0,1074 ich hup mich uz in goteſ namen.
0,1075 ich ne wil die uurech nicht chrump machen.
0,1076 maechte ich goteſ dieneſteſ icht geſchaphen.
0,1077 den tuvel geſchenden.
0,1078 ir muͦle un̄ ir olbenden.
0,1079 en ruͦche ich nichtmere.
0,1080 wider der armen ſele.
0,1081 die heiden bietent ᵍwiſſe.
0,1082 zu ſancte micheliſ miſſe.
0,1083 wellen ſi ſich toufen.
0,1084 daz en ſchol in nieman glouben.
0,1085 diu toufe iſt daz aller heriſt.
0,1086 daz ſol⸗te ſin daz aller eriſt.
0,1087 daz ſolte min herre an ſe⸗⸗hen.
0,1088 un̄ ſolde ordinen ir leben.
0,1089 ſo wuͦchſe die go⸗⸗teſ lere.”
0,1090 du ſprachen di zwelf herren.
0,1091 were iz in deſ kaiſereſ hulden.
0,1092 deſ rateſ wolten ſi gerne uolgen.
0,1093 Genelun uf ſpranc.
0,1094 er ſprach “die fuͦrſten haben alle undanc.

0,1095 daz ſi edele unde uuíſe ſint.
0,1096 wie man die tumbiſtin uirnimt.
0,1097 die ſint nu ze houe ratgeben.
0,1098 die wiſen let man alle under wegen.
0,1099 die in wole tochten.
0,1100 ze rate un̄ ze uechten.
0,1101 die ſint nu gare uerchoren.
0,1102 war iſt nu chomen.
0,1103 die manechualtiu wiſheit.
0,1104 dinen fuͦrſten iſt iz allen leit.
0,1105 daz du in dinen grozen wizzen.
0,1106 unſ alle leſt ſizzin.
0,1107 iz get unſ an die ere.
0,1108 nu ne zimt nicht lieber herre.
0,1109 din neue roͮlant.
0,1110 oͮber ruͦfet unſ alle ſamt.
0,1111 Naimeſ uone beieren.
0,1112 der chan in wole ze wege zeigen.
0,1113 du wir zu deme buͦrgetor drungen.
0,1114 du heten ſi die buͦrch gwunnen.
0,1115 daz zurnete roͮlant.
0,1116 daz er die beier uor ime uant.
0,1117 helede uz erkorne.
0,1118 man ſach ſi ie da uorne.
0,1119 ſwaz unſ her noch geſchach.
0,1120 da man ſluc uͦder ſtach.
0,1121 da waren ie die rechen.
0,1122 mit ir ſcharphen ekken.
0,1123 ſo iz guͦten knechten wole gezam.
0,1124 dar umbe wolter ſi erſlan.
0,1125 were iz nicht under uaren.
0,1126 die getorſten ime wole geſtaten.
0,1127 die beire waren ſine gatē.
0,1128 nu ſtrebeter uͦber den ualchart.
0,1129 menniſken bluͦteſ en wart er nie ſat.
0,1130 un̄ ander ſine geſellen.
0,1131 war ane uirſuͦchent ſi ir ellē.
0,1132 ſi heuen ſich an die heiden.
0,1133 die ne wil ich niemmer geleidigen.
0,1134 wande ſi an got gehent.
0,1135 unde der touphe ulizicliche gerent.
0,1136 unde der criſtinheite gehorſam ſint.
0,1137 ze giſel bietent ſi ir kint.
0,1138 roͮlant ze ſtoret dir alle din ere.
0,1139 die zwelue ratent dir uil uͦbele herre.”
0,1140 Vf ſpranc der helt roͮlant.
0,1141 er ſprach “marſſilie het ouch ee here geſant.
0,1142 uunfzehen grauen.

0,1143 die der touphe alle iahen.
0,1144 ſi ſwuren manigerſlachte gebe.
0,1145 die noch hiute ſint under wegen.
0,1146 dare widere ſante min herre.
0,1147 ſiner manne zwene.
0,1148 marſſilie hiez in die houbet abe ſlahē.
0,1149 ſwer nu golt welle ha⸗⸗ben.
0,1150 der entphahe iz dar uͦbre.
0,1151 der rat geuellet mir uͦble.
0,1152 man nimt iz ane goteſ ere.
0,1153 unde geruwet unſ hernach uile ſere.”
0,1154 Der keiſer zurnte harte.
0,1155 mit ge⸗ſtreichtem barte.
0,1156 mit uf gewunden granen.
0,1157 hiez er die phapht uure tragen.
0,1158 “ir ſtet mit unzuͦchten
0,1159 daz wil ich” ſprach er “richten.
0,1160 wirdet iſ iuweht mere.
0,1161 tuͦt iz durch goteſ ere.
0,1162 un̄ geſamnet iuch einer rede.
0,1163 die unſ der heilige [geiſt] gebe.
0,1164 daz wir deſ beſten ramen.”
0,1165 ſi ſprachen alle “amen.”
0,1166 Die Franchen geſament ſich drate.
0,1167 mite gemeinem rate.
0,1168 giengen ſi uf einen buͦhel gruͦne.
0,1169 der ſunne ſchein wole ſchone.
0,1170 ſi riêten al umbe.
0,1171 ir iegelich beſunder.
0,1172 da riet mannegelich.
0,1173 mit grozen ſorgen uuͦre ſich.
0,1174 daz in duchte daz beſte.
0,1175 ſi beſanden die geſte.
0,1176 zu deme rate dvͦ chom.
0,1177 uone beieren der herzoge.
0,1178 oigir uone tenemarche.
0,1179 dierrich der ſtarche.
0,1180 wido uone waſconie.
0,1181 iuo uone albonie.
0,1182 gotefrit uone aiuͦne.
0,1183 rit⸗ſchart uon tortuͦne.
0,1184 diebalt uon remiſ.
0,1185 heinrich uon garmeſ.
0,1186 turpin uon raineſ.
0,1187 milun uon aſchalbaíeſ.
0,1188 oliuir unde roͮlant.
0,1189 un̄ walthere der wigant.
0,1190 ger⸗⸗girſ un̄ gergir.

0,1191 un̄ der maere anſeiſ.
0,1192 anſgir waſ da.
0,1193 reimunt uone brittanⁿia.
0,1194 genelun geſtunt in almittin.
0,1195 die fuͦrſten begonde er bitten.
0,1196 “wole ir ede⸗le herren.
0,1197 ir tuͦt iz gote zeren.
0,1198 uͦbet uwer wiſheit.
0,1199 gedenchet an die langen arbeit.
0,1200 ratet alle da zuͦ.
0,1201 daz min herre einweder tuͦ.
0,1202 [er] neme dere heiden ge⸗⸗dinge.
0,1203 uruͦme die boten hinnen.
0,1204 ſo iz der criſten⸗⸗heit gezeme.
0,1205 uerſmahe nicht ir gebe.
0,1206 neme die giſel ze hant.
0,1207 unde beſezze daz lant.
0,1208 behuͦte ſine buͦrge.
0,1209 habe ne heine ſorge.
0,1210 daz er ſi gewerliche uinde.
0,1211 nableſ unde morinde.
0,1212 ualterne un̄ pine.
0,1213 da beiten die ſine.
0,1214 laze unſ ze diſen ziten.
0,1215 zuͦ unſeren kinden riten.
0,1216 uerſume ſich marſſilie.
0,1217 ſo heuen wir unſ here widere.
0,1218 ze ſtoeren al ire krapht.
0,1219 ſo ne muͦt unſ die heidenſcapht.
0,1220 hinne uuͦre nicht mere.
0,1221 daz rate ich minem herren.”
0,1222 Doͮ ſprach der biſcoph turpin.
0,1223 “die rede uirbiete ſelbe min trechtin.
0,1224 ſo uuͦren wir ane ende.
0,1225 min herre ſol dare ſende.
0,1226 waz die heiden wellen tuͦn.
0,1227 un̄ ratet alle da zu.
0,1228 ir chieſet û einen wiſin man.
0,1229 der unſ wi⸗⸗dere chuͦnne geſagen.
0,1230 marſſilien gemuͦte.
0,1231 ich engetru⸗⸗we ime neheiner guͦte.
0,1232 wil er werden criſtin.
0,1233 daz uerſuͦche wir mit liſtin.
0,1234 wir muzzen in ſo uer⸗⸗ſazen.
0,1235 eê wir in urí lazᶻen.
0,1236 daz wir nine zwiuilin mere.
0,1237 daz rate ich minem herren.”
0,1238 alle di die rede uernamen.

0,1239 herzogen unde grauen.
0,1240 ſi ſprachen iz were daz aller beſte.
0,1241 du kerten die not ueſten.
0,1242 widir zu deſ keiſereſ geſidele.
0,1243 ſi geleiten nidere.
0,1244 den rat geneluneſ.
0,1245 dannen bechorten ſi ſit alle deſ todeſ.
0,1246 Die fuͦrſten baten alle.
0,1247 den biſcoph ſante iohannen.
0,1248 daz er ze houe were.
0,1249 ir uor rede⸗naere.
0,1250 wole weſſen ſi daz.
0,1251 daz er deme kaiſer lip waſ.
0,1252 er linte uͦber ſine kruchen.
0,1253 mit ſinen grawen locken.
0,1254 er ſprach “grunt ueſte der criſtinheit.
0,1255 hou⸗⸗bet unſer arbeit.
0,1256 bluͦet deſ heiligin glouben.
0,1257 nu ſcolt du mir irlouben.
0,1258 in diner michilen ſuͦze
0,1259 daz ich reden muͦze.
0,1260 daz mir dine fuͦrſten geboten hant.
0,1261 alſo ſi hie uor dir ſtant.”
0,1262 Der kaiſer in ſinen wizzen.
0,1263 die fuͦrſten hiez er ſizzen.
0,1264 den biſcof er ane ſach.
0,1265 daz wort er ſmilende ſprach.
0,1266 “ſi maechten einen ſtercheren man.
0,1267 dar zuͦ wole erwelt han.
0,1268 ir habet luͦccele geraſtet.
0,1269 mit uenie ioch mit uaſte.
0,1270 mit anderen guͦten werchen.
0,1271 da muͦze uch got ane geſterchen.
0,1272 ir ſchuͦlt habe ruͦwe.
0,1273 get zuͦ uwerme ſtuͦle.
0,1274 alſe ir geſizzit danne.
0,1275 ſo redet al daz û geualle.”
0,1276 Do redete der biſcof.
0,1277 daz horte aller der hof.
0,1278 er ſprach “chuninge un̄ herzo⸗⸗gin.
0,1279 ſint mit rate zeſamne chomen.
0,1280 biſcoue unde grauen.
0,1281 die in deme rate waren.
0,1282 du urumſt die bo⸗⸗ten hinnen.
0,1283 un̄ [wil] marſſilie dingen.
0,1284 ſo ſende dinen boten dare.
0,1285 der unſ rechte eruare.
0,1286 waz die hei⸗⸗den wellen tuͦn.

0,1287 ſelbe ſich ouch du dar zuͦ.
0,1288 wele dir uz in allen.
0,1289 der dir beſte geualle.
0,1290 der durch ſine guͦte.
0,1291 daz riche behuͦte.
0,1292 er bedarf grozᶻer wiſheit.
0,1293 min rede ne ſcol niemanne weſen leit.
0,1294 ſwen min herre ſendet.
0,1295 iſt daz er iz wo⸗⸗le uerendet.
0,1296 ſo lonet ime min herre.
0,1297 unde dinent iz die fuͦrſten alle gerne.”
0,1298 Vf ſpranc roͮlant.
0,1299 uaſte er dare uuͦre dranc.
0,1300 er ſprach “nu ſende mich dare.
0,1301 min ouge iſt alſo gewar⸗⸗re.
0,1302 ſine muͦgen mich nit betriegen.
0,1303 wellent ſi unſ ligen.
0,1304 ſi ne hilfit nehein ir liſt.
0,1305 ich en ſage dir al daz dar ane iſt.”
0,1306 der keiſer winc⸗⸗te mit der hant.
0,1307 “ſwich du neue roͮlant.
0,1308 deſ [ne] [habe] ne heinen gedanc.
0,1309 ich ne geſende dich dar iarlanc.”
0,1310 Uf ſpranc oliuir.
0,1311 er ſprach “herre nu erloube duz mir.
0,1312 ich wirue dine boteſchaph.
0,1313 ſo ich allerbeſte mac.
0,1314 durch deſ richiſ ere.
0,1315 ee ich widere chere.
0,1316 wil du mir ſin getruwen.
0,1317 ſwie inner ſi runen.
0,1318 alleſ ir willen.
0,1319 wirde ich ſchiere innen.”
0,1320 der kai⸗⸗ſer ſprach “oliuir.
0,1321 uile wole getruwe ich dir.
0,1322 nu habe michelen danc.
0,1323 ſiz widere an dinen banc.
0,1324 du biſt mir ze allen eren uile lib.
0,1325 ze boten wil ich din nicht.
0,1326 du biſt ze gaehe mit der rede.
0,1327 unde ruͦlant min neue.
0,1328 mit zornlichen worten.
0,1329 daz iſt mir ze uorchten.
0,1330 ſi ſtoerent groze ere.
0,1331 gewaehne dere rede nicht mere.”
0,1332 Vf ſtunt turpin.
0,1333 er ſprach “herre nu la mich den boten ſin.
0,1334 mit deſ heiligen geiſteſ gebe.

Referenzkorpus Mittelhochdeutsch v2.0 (https://linguistics.rub.de/rem) 28

https://linguistics.rub.de/rem


M205P: Pfaffe Konrad: ’Rolandslied’ (P) Diplomatischer Lesetext

0,1335 wie ob ich etwaz da gerede.
0,1336 ich ſage in die ꝓpheten.
0,1337 daz ſi unſ uone gote lerten.
0,1338 ich chuͦnde in den heiligen. Criſt.
0,1339 wie ob iz nuzze iſt.
0,1340 daz heilige ewangliū.
0,1341 wie macht du iemmir baz getun.
0,1342 iſt ieman der ſi lerte.
0,1343 waz ob ſi ſich bekerten.
0,1344 ſo chan ich dir daz ende iedoch wole geſagen.
0,1345 wie du dich herre ſcolt bewaren.
0,1346 die franchen habent michel arbeite ir liden.
0,1347 mit den heiden geſtriten.
0,1348 ſi ſint lange muͦde.
0,1349 la ſi mit ruͦwe.
0,1350 gebiuteſt duz herre.
0,1351 ſo uare ich uile gerne.
0,1352 unde uerſuͦche iz mit deme ulizze.
0,1353 daz mirz nieman mach uerwizze”
0,1354 Der Kaiſer antwerte ime mit minnen.
0,1355 “wenne leſt du die kaerlinge.
0,1356 handelin ir ſache.
0,1357 unde le⸗be du mit gemache.
0,1358 waz haſt du da mit cetuͦne.
0,1359 ganc zu dinem ſtuͦle.
0,1360 hoere iz alſo ein ander man.
0,1361 ich ne heize dich an den rat gan.
0,1362 gewaene iſ nicht mere turpin.
0,1363 alſo liep dir mine hulde ſin”
0,1364 Uf ſpranc der helt roͮlant.
0,1365 er ſprach “geuellet iz den fuͦrſten allen ſamt.
0,1366 unde wil iſ min herre geſtaten.
0,1367 ſo iſt genelun min ſtiefuater.
0,1368 der aller turiſten boten einer.
0,1369 den ich in deme riche chan gezeigen.
0,1370 er iſt wiſe unde chuͦne.
0,1371 redehaft genuͦge.
0,1372 er iſt ein helt luſſam.
0,1373 wa uvnde me nu deheinin man.
0,1374 der deme riche baz gezeme.
0,1375 er iſt ein fuͦrſte alſo maere.
0,1376 man en ſcol inſ nicht erla⸗⸗zen.”
0,1377 die fuͦrſten alſo ſi ſazzen.
0,1378 ueſtenden alle un⸗⸗der in.
0,1379 iz ne maechte nieman ſo wole ſin.
0,1380 er gezeme wole deme romiſcheme riche. uogete.
0,1381 ſware er in ſende wolde.
0,1382 Genelun erbleichte. harte

0,1383 hinze roͮlante er warte.
0,1384 er ſprach “nu hat mich der herre roͮlant.
0,1385 uz diſme riche uerſant.
0,1386 daz ich unter den heiden irſterbe.
0,1387 un̄ ime daz erbe werde.
0,1388 ach unde we geſchehe dir.
0,1389 waz wizzeſt du mir.
0,1390 mit boeſen geiſten biſt du gemuͦt.
0,1391 nu iſt iz aller eriſt her uz erblut.
0,1392 daz du mir ie ri⸗⸗te an den lib.
0,1393 din muͦter iſt min wib.
0,1394 min ſun baldewin.
0,1395 ſcholde din bruͦder ſin.
0,1396 uergezzen haſt du der truwen.
0,1397 iz ſcol dich uil ſere geruwen.
0,1398 ſcol ich minen lib han.
0,1399 deſ du nu zu mir haſt getan.
0,1400 iz wirt dir uile ſwere.
0,1401 du gehoereſt nuwe maere.
0,1402 deſ gat mich ane michil not.
0,1403 in deme ellende lige ich ungerne tot”
0,1404 Karl der riche.
0,1405 der manete in gezogenliche.
0,1406 “genelun geſwi⸗⸗ge min.
0,1407 la diſe unrede ſin.
0,1408 du biſt ein wiſe herre.
0,1409 nune zurne nicht ſo ſere.
0,1410 genc here naher.
0,1411 mi⸗⸗ne botſcaph zenphahen.
0,1412 uare urolichen hinnen.
0,1413 handele iz mit ſinnen.
0,1414 erwirueſt du deme ric⸗⸗he dehein ere.
0,1415 al din chunne uroͮwit ſichſ iem⸗mir mere.”
0,1416 genelun werte ſich gnuch.
0,1417 der kaiſer bot ime ie den hantſcuch.
0,1418 er tete die wuͦl⸗uine blicke.
0,1419 er rief uile dicke.
0,1420 “diᵗze haſt du roͮlant getan.
0,1421 uͦble muͦz iz ime er⸗gan.
0,1422 un̄de ſinen zwelf geſellen.
0,1423 nu habent ſi allen ir willen.”
0,1424 Der kaiſer ime aue zu ſprach.
0,1425 “habe ne hein ungemach.
0,1426 uone grozeme rech⸗⸗te biſt du mir liep.
0,1427 durch roͮlanden enuirſte du nicht.
0,1428 diu boteſcahpht iſt min.
0,1429 nu la din ungebaren ſin.”
0,1430 den hantſcuch er ime aue reⁱchte.

0,1431 genelun erbleichte.
0,1432 er wart uile uͦble geuare.
0,1433 die fuͦrſten warten al⸗⸗le dare.
0,1434 der kaiſer beualch ime ſinen ſtap.
0,1435 alſo er ime den hantſcuch gab.
0,1436 er liezen nidir ual⸗⸗len.
0,1437 daz miſſeuiel in allen.
0,1438 daz man in dicke muͦſe reichen.
0,1439 ſi ſprachen iz were ein uͦbil zeichī.
0,1440 daz ime ze aller eriſte miſſegienge.
0,1441 unde deſ kaiſeriſ boteſchapht unwirdecliche enphihe.
0,1442 genelun uiel deme kaiſer ze uuͦzen.
0,1443 “herre” ſprach er “maechte ich noch genⁱezzen.
0,1444 din ſweſter iſt min wib.
0,1445 unde uirluſe ich den lib.
0,1446 ſo nímt roͮlant.
0,1447 al min erbe zu ſiner hant.
0,1448 er uirſtoezet dinir ſweſter ſun.
0,1449 waz maechte ein wib wider ime getuͦn.
0,1450 ſo muͦz der luͦzele baldewin.
0,1451 iemmir mere weiſe ſin.
0,1452 du ne geſehiſ mich niemmir mere.”
0,1453 den mantel warf er uf die erde.
0,1454 “paſanzi unde baſilie.
0,1455 dine choment noch nicht widere.
0,1456 den hiez er die houbet abe ſlahē.
0,1457 ich muͦz in den wiſſen tot uaren.”
0,1458 er begonde heize weinin.
0,1459 “ia muͦz ich ouch” ſprach er “ſcheidin.
0,1460 uone deme aller ſchoniſtin wibe.
0,1461 die ie dehein man gwan ze ſinem libe.
0,1462 roͮlant hat harte miſſeuaren.
0,1463 er zeſtoeret alle ýſpaniam.
0,1464 iz chuͦmt noch die ſtunde.
0,1465 unde laet mich got geſunden.
0,1466 ſi geruwet der rat.
0,1467 den ſi uͦber mich geuruͦmt hant”
0,1468 Roͮlant ſprach do.
0,1469 “ich ne uuͦrchte nehein dro.
0,1470 taete míner rede ieman deheine ware.
0,1471 ich uuͦre ienoch uure iuch dare.
0,1472 mit den wiſen ſal man raten.
0,1473 mit den tumbin uechten.
0,1474 uwer wiſ⸗⸗tum hat iz getan.
0,1475 er en durphet nehein angeſt han.
0,1476 mir iſt min bruͦder baldewin ſo liep.
0,1477 ſineſ er⸗beſ engere ich nít.
0,1478 miner muͦter lieben.

0,1479 ſcol ich gerne dienen.
0,1480 ich ne phlege nicht untruwen.
0,1481 ſo maechte den chaiſer ruwen.
0,1482 daz er mich gezogen hat.
0,1483 un̄ nimt mich dicke an ſinen rat.
0,1484 daz ime nicht gezeme.
0,1485 ob ich ein roubere were.”
0,1486 Karl der riche.
0,1487 ſprach gezoͮgenliche.
0,1488 “ir irret iz allen diſen tac.
0,1489 daz ich uuͦre unzuͦchte ne mac.
0,1490 deſ richiſ ere ze uruͦmene.
0,1491 daz zimt fuͦrſten uͦble.
0,1492 ich warne uch da bi.
0,1493 alſo liep u mine hulde ſi.
0,1494 ſo ne ſumet unſ nicht mere.
0,1495 unde ne irret deſ richiſ ere.”
0,1496 er ſprach zu genelu⸗⸗ne.
0,1497 “bedenke dich helt ture.
0,1498 zo[r]n iſt nehein guͦt.
0,1499 nim widere manneſ mut.
0,1500 habe nehein angeſt.
0,1501 diewile du mich lebende weiſt.
0,1502 nim dizze inſigel.
0,1503 brinch iz marſſilie.
0,1504 mit guldinin buchſtaben.
0,1505 du macht ime zware ſagen.
0,1506 wil er got eren.
0,1507 zu der criſtin⸗heit cheren.
0,1508 ich lihe ime halbe yſpaniam.
0,1509 wirdet er deme riche under tan.
0,1510 roͮlande daz ander teil.
0,1511 ſo gebe in got ſaelde unde heil.
0,1512 alſo wiſ min zun⸗⸗ge unde min munt.
0,1513 unde geſtaetige iz andere ſtunt.
0,1514 mit giſelen unde mit gebe.
0,1515 ſi daz er da widere icht rede.
0,1516 durch deſ richiſ ere.
0,1517 tuͦ alſo ich dich lere.
0,1518 ſage maʳſſilie.
0,1519 ich ne chere niemmir widere.
0,1520 ee ich ſarraguz ze ſtoere.
0,1521 unde in gebundin uuͦre.
0,1522 uf einem eſele hin ze ache.
0,1523 da nim ich die rache.
0,1524 daz houbet heize ich ime abe ſlahen.
0,1525 ſweder halp er ſich welle haben.
0,1526 deſ macht du ſchiere innen werden.

0,1527 got lazze dich ſine hulde erweruen.
0,1528 in gote du uare.
0,1529 nim uile wole ware.
0,1530 un̄ behuͦte dich diu goteſ crapht.
0,1531 un̄ helfe unſ alliu himliſchiu herſcapht.
0,1532 da[z] wir got da geren.
0,1533 unde die criſtinheit geme⸗ren.
0,1534 lieber geſwige min.
0,1535 der heilige engel muͦze din geuerte ſin.
0,1536 unde beleite dich her widere geſunt.”
0,1537 der kaiſer chuſte in ſa zeſtunt.
0,1538 Doͮ ſich die herren ſchieden.
0,1539 die traene dicke uielin.
0,1540 uone genelune.
0,1541 daz wort ſprach er chume.
0,1542 da wart michil woͮffin.
0,1543 weinin unde ruͦfin.
0,1544 ſiben hundert ſiner manne.
0,1545 die waren gereit alle.
0,1546 ze dinen ir herren.
0,1547 ob ſi bi ime ſcholden ſterben.
0,1548 ia waren die herren alle.
0,1549 mit phelle wole behangen.
0,1550 mit golde ioch mit berelen.
0,1551 geſtaine die uile edelen.
0,1552 luchten ſam die ſterren wider abent.
0,1553 der iaſpiſ unde der aachant.
0,1554 ſmaragde die gruͦnen.
0,1555 topazien die ſconen.
0,1556 onichi⸗⸗luſ unde ſardin.
0,1557 wie maechte iz da wuͦnnechlicher ſin.
0,1558 in luchte dar obne.
0,1559 chriſolite unde calcedonie.
0,1560 berillen die beſten.
0,1561 unde die guͦten ametiſten.
0,1562 ſardo⸗nix unde ſardiuſ.
0,1563 die herren redetin alſuſ.
0,1564 daz die boten gezemen.
0,1565 wole karle deme maeren.
0,1566 deme romiſchen uogete.
0,1567 ſine herſchapht ſi wole lobe⸗⸗ten.
0,1568 Der herzoge genelun legite an ſich.
0,1569 einin roch harte zirlich.
0,1570 uone guͦtem cyclade.
0,1571 mit golde uile wahe.
0,1572 geſmelzet dar under.
0,1573 diu tier al beſunder.
0,1574 da woneten lichte uogele.

0,1575 unden unde obne.
0,1576 ſi ſchinen ſam der lichte tâc.
0,1577 um⸗⸗be ſinen halſ lac.
0,1578 ein bouch uile waehe.
0,1579 daz werc [waſ ] ſeltſaene.
0,1580 uzzer golde unde uzzer gimme.
0,1581 den ſan⸗⸗te ime ze minnen.
0,1582 der kuͦnc uon den britten.
0,1583 ia be⸗gurte in inmittin.
0,1584 mulagir daz beſte ſachſ.
0,1585 ſo uͦber al franchen en waſ.
0,1586 ſin turer nehein.
0,1587 uonem houb⸗⸗te do ſchein.
0,1588 eⁱn edel karuunchel.
0,1589 deſ tageſ waſ er tunchel.
0,1590 er luchte alle die nacht.
0,1591 ſam der ſunne umbe mittin tach.
0,1592 iz enwar nie niehein keiſer ſo here.
0,1593 geboren an der erde.
0,1594 er enzeme ime wol cetra⸗gene.
0,1595 lanc ware û ze ſagene.
0,1596 waz man wunderſ dar ane uant.
0,1597 naimeſ der beiere wigant.
0,1598 uuͦrte iz uone beieren.
0,1599 dar urchunde wil ich û zeigen.
0,1600 der ſmit hiz madelger.
0,1601 daz ſelbe ſwert worchte êr.
0,1602 in der ſtat zu regenſburch.
0,1603 iz war maere unde goͮt.
0,1604 du ſin naimeſ der herzoge phlach.
0,1605 waz der hei⸗den da uore erſtaʳph.
0,1606 er gab iz karle ſinem herren.
0,1607 iz roͮwin ſit ſere.
0,1608 genelun brachte iz inder heiden gwalt.
0,1609 uile manich criſtin deſ ſit engalt.
0,1610 Iſt iz ſo daz buͦch zalt.
0,1611 genelun uuͦrte einin blialt.
0,1612 uz golde gewebin.
0,1613 da machte man wole ſehen.
0,1614 die turen goltporten.
0,1615 wahe geworchte.
0,1616 zobel waſ dar under.
0,1617 diu liſte nidene umbe.
0,1618 durchſoten guldin.
0,1619 die ſchellen clungen. uon ime.
0,1620 ſam daz ſuz⸗ze ſeit ſpile.
0,1621 andere wunder uuͦrte er uile.
0,1622 umbe ſpin man deme herzogin.

0,1623 zwene guldine ſporen.
0,1624 der kaiſer hiz ime zeliebe.
0,1625 ein march uuͦre ziehen.
0,1626 ein romere hiz Mantel.
0,1627 ein helt chuͦne unde ſnel.
0,1628 der gab iz deme kaiſere ze minnen.
0,1629 under al karlingen.
0,1630 waſ ne hein roſ ſo gezale.
0,1631 uber berch unde uͦber tale.
0,1632 ſwenne er dar uf geſaz.
0,1633 daz er ane angeſt waſ.
0,1634 dar uffe lach ein guldin ſatel.
0,1635 karl waſ aller tuͦgende uater.
0,1636 genelun geneich ſinem herren.
0,1637 er ſprach “nu lone ime got manigir eren.
0,1638 minem herren lieben.
0,1639 wil ich gerne dienen.
0,1640 er getet mir nie ne hein leit.
0,1641 die zwelue ſint nu uile gemeit.
0,1642 die mich hine habent gegebin.
0,1643 unde geuriſtet mir got daz leben.
0,1644 ich bringe iz uz deme ſpile.
0,1645 ich geſezze in ein zile.
0,1646 ſo mir dirre min bart.
0,1647 ſi geruwet al diſe houeuart.”
0,1648 Do ſaz der herzoge genelun.
0,1649 uf ein zire march hiz taſᵏprun.
0,1650 uon den herbergen er reit.
0,1651 er waſ driellen breit.
0,1652 eneben ſiner achſel.
0,1653 lanc waſ er gewachſen.
0,1654 groz ſin gebeine.
0,1655 du ſprachen die hei⸗⸗den.
0,1656 ſine ſehen in dirre werlte.
0,1657 ne heinen ſo ſtarchen lebenten.
0,1658 ſin antlizze waſ herſam.
0,1659 ſin uarwe di bran.
0,1660 ſam die lichten uûreſ flammen.
0,1661 ſiben hundert manne.
0,1662 uolgeten ir herren.
0,1663 ſi wuͦften alle ſere.
0,1664 enurteile ſaz⸗⸗ten ſi den lib.
0,1665 bediu kint unde wip.
0,1666 durch ir tru⸗⸗we.
0,1667 ſi heten groze ruwe.
0,1668 Genelun neich deme kaiſere ſchone.
0,1669 er kerte an eine wiſe gruͦne.
0,1670 er gedachte mit ſinen mannen.

0,1671 diu rede waſ alſo lange.
0,1672 “dizze iſt” ſprach er “ein herlich ſcare.
0,1673 ir birt alle zu deme tode wole gare.
0,1674 uwerſ guͦten willen.
0,1675 bin ich dicke wole worden innen.
0,1676 uwer dieneſt iſt ſchoe⸗⸗ne.
0,1677 nu muͦze û got lone.
0,1678 unde ich iemir gerne ge⸗⸗ſculde.
0,1679 diſu truwe iſt uber gulde.
0,1680 aller werlte ere.
0,1681 daz ir durch uweren herren.
0,1682 birt gerecht unze an den tot.
0,1683 nu habt ir alle groze nôt.
0,1684 nu iſt michel bezer wizze Criſt.
0,1685 nu iz unſ dar zu kuͦmen iſt.
0,1686 daz ich eine irſterbe.
0,1687 denne ich uch alle laze uirlorī werde.
0,1688 nu ritet zu minem herren.
0,1689 da ne mag û nit gewerre.
0,1690 uirdienet umbe den kaiſer.
0,1691 daz der min arme weiſe.
0,1692 ſwie iz umbe mich irge.
0,1693 in ſinem wil⸗⸗len beſte.
0,1694 min lieber ſun baldewin.
0,1695 der ſcol iû wole beuolhen ſin.
0,1696 ziht in u ze eren.
0,1697 zucht ſchuͦlt ir in leren.
0,1698 heizet in herlichen lebe.
0,1699 er mach wole mildeclichen gebe.
0,1700 habe willich ſine man.
0,1701 an uwe⸗⸗ren gnaden ſcol iz ſtan.
0,1702 der ſinen not ueſten.
0,1703 ſo mag ime uͦble gebreſten.
0,1704 [er] buwe denne wole ſin lant.
0,1705 were roub unde brant.
0,1706 habe ſin ge⸗richte.
0,1707 al nach der phaphte.
0,1708 lazze nicht underwegen.
0,1709 got lazze in geſunt leben.
0,1710 Nu bitte ich ouh uch mere.
0,1711 uol ſtaetiget uwer ere.
0,1712 ob ich da ze den heiden belibe.
0,1713 minem lieben wibe.
0,1714 beuel⸗⸗het mine ſele.
0,1715 ratet ir ere.
0,1716 alleſ guͦteſ wil ich ir wole getruwen.
0,1717 ia lazze ich ire wole erbuͦwen.
0,1718 manige breite hube.

0,1719 ſcazeſ gnuͦge.
0,1720 bringet ire ditze uingirlin.
0,1721 ruͦchte iſ min trechtin.
0,1722 ich ge⸗⸗ſehe ſi uile gerne.
0,1723 unde manet ſi uile uerre.
0,1724 durch ire tugentliche ſite.
0,1725 daz ſi gute luͦte um⸗⸗be mich bite.
0,1726 nach dirre zwiuelliche wider chere.
0,1727 ia ne geſehe ich ſi leider nimmir mere.”
0,1728 Duͦ ſich die gelieben.
0,1729 uone ein ander geſchieden.
0,1730 de iamer tet in uile we.
0,1731 weder ſit noch éé.
0,1732 endorfte nie groz⸗⸗zer chlage werden.
0,1733 ſi uielen zu der erden.
0,1734 daz har brac⸗⸗hen ſi uon der ſwarte.
0,1735 ſi wuͦften alle harte.
0,1736 ummaze waſ ir clage.
0,1737 groz waſ ir ungehabe
0,1738 uil dicke ſi ime nach ſahen.
0,1739 ſi begonde harte iameren.
0,1740 mit weinen unde mit wuͦften.
0,1741 ſi begonden ime nach ruͦfen.
0,1742 ſi ſprachen “der ware got uon hiemele.
0,1743 der ſende dich geſunt widere.
0,1744 ſo ne ſchach unſ nie ſo libe.”
0,1745 uon ein ander ſi ſchieden.
0,1746 ia cherten ſine hele⸗⸗de.
0,1747 widere an die ſelede.
0,1748 genelun zun heiden.
0,1749 ſi waren unſanphte geſcheiden.
0,1750 Genelun trur⸗⸗lichen reit.
0,1751 daz waſ den heiden uile leit.
0,1752 ſi huͦben churzwile.
0,1753 ſi ſageten ir fauelie.
0,1754 ſi ſagten ein ander under wegen.
0,1755 manige ſaltſene rede.
0,1756 ſi lachten unde waren uro.
0,1757 genelun erbalte ſich do.
0,1758 der alte blanſcandiz. wart ſin geware.
0,1759 er hub ſich neben ime dare.
0,1760 er ſprach “enwaere iz dir herre nicht ſwaere.
0,1761 ich wolde dich ein luͦcele urage.
0,1762 ich enzwiuele dar ane nit.
0,1763 du biſt deme kaiſere uil liep.
0,1764 dir entwichent alle ſine man. ratgeben.
0,1765 daz han ich ſelbe wole erſehen.
0,1766 ſwaz du gebiu⸗teſt daz iſt getan.

0,1767 du haſt die herlichen man.
0,1768 nu wundert mich dinr grozin wiſheit.
0,1769 war zuͦ lideſt du die ummazen arbeit.
0,1770 nu habt ir betwungen.
0,1771 krichin unde ungeren.
0,1772 ruozzen unde boelan.
0,1773 die grī⸗⸗min ſachſen alſam.
0,1774 beieren unde ſwaben.
0,1775 unde alle die in dutiſker erde waren.
0,1776 waſconie unde engelāt.
0,1777 ſtet in ſiner gwalt.
0,1778 hyſpanien unſer riche.
0,1779 dienet ime uorchtliche.
0,1780 wenne er ſich iſ welle glouben.
0,1781 nu iſt er dicke uerhowen.
0,1782 unt iſt chomen an ſin alter.
0,1783 nu machte er ſich noch behalten.
0,1784 unde ſcon⸗⸗te ſiner wizze.
0,1785 unde lieze uch da heime ſizze.
0,1786 ob iz der fuͦrſten wille were.
0,1787 deſ wolte ich dich gerne urage.”
0,1788 Der herzoge do ſprach.
0,1789 “iz eniſt mir nicht ungemach.
0,1790 iz iſt ein uroude der heiligen kriſtinheit.
0,1791 un̄ iſt ein ſuͦzze arbeit.
0,1792 iz iſt ein troſt der ſele.
0,1793 diu ne chumt niemmir mere.
0,1794 zu nehei⸗⸗nem helle wizze.
0,1795 ſwer ime dienet mit flizze.
0,1796 weneſt du. daz iz der kaiſer tu.
0,1797 got uordirt iz ime zu.
0,1798 ſinen boten uon himele.
0,1799 ſendet er zuͦ deme kuͦnige.
0,1800 der gebiutet ime die hereuart.
0,1801 ſo ne iſt deſ nehein rat.
0,1802 wir enhelfen ime da zuͦ.
0,1803 ungewizzin iſt iz dir nu.
0,1804 der warheit wirdiſt du wole innen.
0,1805 wilt du die kriſtinheit min⸗⸗nen.
0,1806 ich wil dir warlichen ſage.
0,1807 deme kaiſer ne mach nieman geſchaden.
0,1808 got iſt ſelbe mit ime.
0,1809 er git ime crapht unde ſin.
0,1810 unde ſterchet in dazuͦ.
0,1811 beidiu ſpate unde uruͦ.
0,1812 karl iſt der turiſte man.
0,1813 dannabe ich ie gehorte ſagen.
0,1814 ſcaz iſt ime ummaere.

0,1815 er uiſmehet lugenaere.
0,1816 er hazzet alle boſheit.
0,1817 er ſchaphet der ſele gewareheit.
0,1818 den lib uuͦrt er ueile.
0,1819 unſ allen ze heile.
0,1820 behalten wir die ſele.
0,1821 er en gert alleſ mere.”
0,1822 Blanſcandiz der alte.
0,1823 uil liſtechlichen er ſich erhalte.
0,1824 “du redeſt wole” ſprach er herre.
0,1825 wir ſchuͦ⸗⸗len dir ſin danchen uerre.
0,1826 daz dir din herre liep iſt.
0,1827 unde daz du ime getruwe biſt.
0,1828 ſcolde ich die wale han.
0,1829 ſo ne irchunte ich nie deheinin man.
0,1830 der ich ſo gerne were.
0,1831 wie gerne ich in noch geſehe.
0,1832 er hat manige tugent guͦte.
0,1833 er hat herlich ge⸗⸗muͦte.
0,1834 er hat ein kuͦninclich leben.
0,1835 er hat wiſe ratge⸗⸗bin.
0,1836 ſi behertent ime groze ere.
0,1837 nu ſage mir ouch me⸗⸗re.
0,1838 waz meinet aue daz.
0,1839 duͦ unſer rede wole uerendet waſ.
0,1840 duͦ chom roͮlant.
0,1841 er hete einen aphel in⸗ſiner hant.
0,1842 mit michiler hochuerte.
0,1843 mit geuaztemſwerte.
0,1844 er ſprach zuͦ deme edelen chunige.
0,1845 “herre laz unſ dar uͦbre.
0,1846 hin ze marſſilien.
0,1847 ich gelege in da nidere.
0,1848 alle irdiſche krone.
0,1849 geweltige ich dir ze rome.
0,1850 ſi muͦzen dine man werden.
0,1851 oder undᵉr diſeme guͦten ſwerte erſterben.”
0,1852 wer hilfet ime dar zuͦ.
0,1853 oder waz mag er getuͦn.
0,1854 ſine krapht weſſe ich gerne.
0,1855 nu ne zuͦrne nicht mere lieber herre.
0,1856 daz ich dich ſin geuraget han.
0,1857 ich bin leider ein alt uirwizzer man.
0,1858 Genelun duͦ ſprach.
0,1859 “wir haben groz ungemach.
0,1860 uon roͮlante unde uon oliuir.
0,1861 zware ſag ich iz dir.
0,1862 ſi ſint deſ muͦ⸗⸗teſ.

0,1863 ſine geſatent ſich niemmir menneſchen bluͦ⸗⸗teſ.
0,1864 die zwelue helfent in alle dar zuͦ.
0,1865 ſwaz ſi zwene wellent tuͦn.
0,1866 unde alle kaerlinge.
0,1867 habēt zu in minne.
0,1868 alte unde junge.
0,1869 ſi phlegent groz⸗⸗zer zerunge.
0,1870 ſi dront deme kuͦnige.
0,1871 uon babi⸗⸗lonie.
0,1872 ſo ſi den erſlahent da.
0,1873 ſo uarent ſi hinze perſia.
0,1874 dannen ze luuín.
0,1875 daz muͦz allez unter in ſin.
0,1876 ſi habent iz nu geteilet.
0,1877 wie ob iz got ſo geſcheidet.
0,1878 die ſich da zeſamme habent geſellet.
0,1879 daz ir hochuart [wurde] geuellet.
0,1880 ſo uroute ſich min ſele.
0,1881 unde maechtet ir iemirmere.
0,1882 [mit] [uride] hyſpaniam buwen.
0,1883 unde woldit ir [mir] dar zu getruwen.
0,1884 ich geriete iu eine liſt.
0,1885 daz iz in uil churzer uriſt.
0,1886 naeme boeſe ende.
0,1887 ſi muͦſen in dem ellende.
0,1888 uulen unde erſtīchen.
0,1889 deſ en darf mich nieman uerdenchen.
0,1890 deſ gat mich ane groz not.
0,1891 mine man ligent hie tot.
0,1892 ſo muͦzen da hei⸗⸗me.
0,1893 die kint lange weinen.
0,1894 uon du ſage ich iu wizze Kriſt.
0,1895 daz iz michel bezzer iſt.
0,1896 daz die zwelue erſterben.
0,1897 denne wir alle uuͦre werden.”
0,1898 Duͦ eruruͦte ſich der alte.
0,1899 daz herze in ime ſpilte.
0,1900 er iteniute ſich ander ſtunt.
0,1901 daz alt͛ cherte ſich in die íugent.
0,1902 er rechuchte ſich rechte uzzen unde innen.
0,1903 ſin roſ liz er ſpringin.
0,1904 er ulouch mit den geberen.
0,1905 ſam der guͦte muͦzᶻere.
0,1906 er neich ime unz an den ſatelbogen.
0,1907 er ſprach “daz ich daz wort uon dir han uernomen.
0,1908 daz diene ich iemir gerne.
0,1909 du unde min herre.
0,1910 werdet geſellen guͦte.

0,1911 unde iſt iſ iu alſo zemuͦ⸗⸗te.
0,1912 ſo ſcolt du gebieten.
0,1913 in lande ioh in dieten.
0,1914 uͦber al mineſ herren riche.
0,1915 daz wir dir niemmir [geſwichen].
0,1916 an deheinen dinen ſachen.”
0,1917 der herzoge begonde ſuzze lachen.
0,1918 Blanſcandiz wincte ſinen gnozzen.
0,1919 ze ſamne ſi geſazzen.
0,1920 under einem oele⸗boume.
0,1921 ſi rieten mit genelune.
0,1922 den aller wirſiſtenrat.
0,1923 der under diſem himele ie geuruͦmt wart.
0,1924 genelun geriet michel not.
0,1925 den armen iudaſ ergebildot.
0,1926 du unſer herre zemerde geſaz.
0,1927 unde er mit ime tranc unde az.
0,1928 in den truwen er in uerriet.
0,1929 widir die mentaetige diet.
0,1930 er uerchoph⸗⸗te in mit gedinge.
0,1931 umbe drizzic phenninge.
0,1932 daz ime ſit uil uͦble irgen.
0,1933 wander ſich ſelben erhiᵉnc.
0,1934 deſ en waſ alleſ nehein rat.
0,1935 iz waſ lange uore gewiſſaget.
0,1936 unde uerchophte iudaſ in einī.
0,1937 genelun uerchouphte widir die heidin.
0,1938 mit ungetruwen liſten.
0,1939 magigen herlichen kriſten.
0,1940 mit gedinge man wac.
0,1941 den ſchaz den man ime dar umbe gab.
0,1942 deſ goldeſ einen uil mich⸗elin laſt.
0,1943 wie ſtarche die untruwe uz praſt.
0,1944 In deme rate ſazzen.
0,1945 ungetruwe huſgnozze.
0,1946 ſi rieten alſo lange.
0,1947 uone manne ze manne.
0,1948 unze ſi alle ſamt ſwoͮren.
0,1949 daz ſi roͮlanden ſluͦgen.
0,1950 oliuiren den ſnellen.
0,1951 unde andere ir geſellen.
0,1952 mit geneluneſ uol leiſte.
0,1953 wande in ſine⸗me geiſte.
0,1954 waſ ne hein truwe.
0,1955 uon ime chom michel ruwe.
0,1956 er iruolte daz altſprochene wort.
0,1957 ia iſt geſcrieben dort.
0,1958 “under ſconem ſchade luzet.

0,1959 iz en iſt nicht allez golt daz da glizzit.”
0,1960 genelun waſ michel unde luſſam.
0,1961 er muſe ſine nature began.
0,1962 michelſ boumeſ ſchone.
0,1963 machet dicke hoene.
0,1964 er dunchet uzzen gruͦne.
0,1965 ſo iſt er innen duͦrre.
0,1966 ſo man in nieder meiz⸗⸗zet.
0,1967 ſo iſt er wuͦrmbeizeich.
0,1968 er iſt innen uuͦl unde uͦble getan.
0,1969 daz bezeichenet den man.
0,1970 der uzen wole redet.
0,1971 unde ual%ſcheſ in deme herzen phleget.
0,1972 er dunchet uzen uol.
0,1973 ſin muͦt iſt in nen hol.
0,1974 den hat der wurm gehechet.
0,1975 ſwer der truwin geſmechet.
0,1976 der huͦtet ir iemmir gerne.
0,1977 die muͦze wir uon deme heiligin geiſte lerne.
0,1978 ge⸗⸗nelun ſaz mittin under in.
0,1979 der tuvil gab ime den ſin.
0,1980 durch nít unde durch gebe.
0,1981 er geueſtente ſi⸗⸗ne rede.
0,1982 ſi wonten da allen einen tach.
0,1983 genelun ſine truwe dare gab.
0,1984 er geuuͦgte in ze handen.
0,1985 den helt roͮlanden.
0,1986 unde andere ſine genozze.
0,1987 deſ ſwur er heide grozze.
0,1988 unde oliuiren den ſnellen.
0,1989 unde andir ir geſellen.
0,1990 daz ſi der ne⸗⸗heinen geneſin liezen.
0,1991 uil ſtate ſi ime daz ge⸗⸗hiezen.
0,1992 Der rat der waſ getan.
0,1993 ſich urouten marſſilien man.
0,1994 ſi chomen ze den ſtunden.
0,1995 da ſi den chuͦninc uundin.
0,1996 du ſprach blanſcandiz der alte.
0,1997 “daz dich herre gehalte.
0,1998 machmet un̄ appollo.
0,1999 unde gebe dir den uollen.
0,2000 alleſ dineſ gemuͦteſ.
0,2001 unde daz du dich behuͦteſ.
0,2002 alſo ire wille ſi.
0,2003 unde gemachen dir noch uri.
0,2004 elliu dine riche.
0,2005 ich han willichliche.
0,2006 erworue dine boteſchapht.

0,2007 alſe ich uz geſendet waſ.
0,2008 nu ſcolt duz uol enden.
0,2009 dar umbe hat here geſendet.
0,2010 karl der romiſche uoget.
0,2011 unt iſt der fuͦrſten aller wort.
0,2012 nu uernim du herre ſelbe.
0,2013 waz die bote rede welle.”
0,2014 “ich hoere iz allez uile wole.
0,2015 ſwaz er hie reden ſcol.”
0,2016 du ſprach der chuͦnich marſ⸗⸗ſilie.
0,2017 “nu rede du ſelbe.”
0,2018 der bote ſprach ze marſ⸗⸗ſilie.
0,2019 “kuͦnich aller himele.
0,2020 der unſ uon dere helle irloſte.
0,2021 unde die ſine alle getroſte.
0,2022 der gebe dir die gnade.
0,2023 daz du beſizzeſt ſine rawe.
0,2024 unde ir⸗⸗ledige dich uon deme ewigin tode.
0,2025 dir enbiutet der keiſer uon Rome.
0,2026 daz du got ereſt.
0,2027 unde indie kriſtinheit chereſt.
0,2028 daz du dich toupheſt.
0,2029 an einen waren got geloubeſt.
0,2030 deſ wil er gwiſ⸗⸗heit haben.
0,2031 er heizzet dir waerlichen ſagen.
0,2032 enphaheſt du di criſtinheit éé.
0,2033 daz dine marche alle mit fride ſte.
0,2034 er lihet dir halbe hyſpaniā.
0,2035 daz ander teil ſcol roͮlant haben.
0,2036 unde werdeſt du ſin man.
0,2037 ſo muͦſt du wole fride han.
0,2038 ſo behabeſt du groz ere.
0,2039 der keiſer enbiutet dir ouch mere.
0,2040 ſezzeſt du dich ze deheiner were.
0,2041 er ſuͦchet dich mit here.
0,2042 er zeſtoeret ellu dine huſ.
0,2043 er uirtribit dich dar uz.
0,2044 weder enerde noch in mere.
0,2045 macht du dich ime erweren.
0,2046 er heizet dich uahen.
0,2047 uon einem eſele uuͦren.
0,2048 an ſinen ſtul ze ache.
0,2049 da nimt er die rache.
0,2050 daz houbet heizet er dir abe ſlahen.
0,2051 daz hiz mich dir min herre der keiſer ſagen.”
0,2052 Marſſilie al umbe war⸗⸗te.
0,2053 er erbleichte harte.
0,2054 er gwan manigen angeſtlichen gedanc.

0,2055 er geſaz chume uf die banc.
0,2056 ime wart chalt unde heiz.
0,2057 harte muͦte in der ſweiz.
0,2058 daz houbet wegte er.
0,2059 er ſpraⁿch hine unde her.
0,2060 ſinen ſtap begreif er.
0,2061 mit zorne er in uf hup.
0,2062 nach genelune er in ſluc.
0,2063 genelun mit liſten.
0,2064 deme ſlage er entwiſgte.
0,2065 uon deme chuͦninge er entwᵉich.
0,2066 daz ſwert er umbe greif.
0,2067 er ſach hine widere.
0,2068 er ſprach zuͦ deme kuͦninge marſſilie.
0,2069 “nuͦ tuͦſt du dinen gwalt.”
0,2070 er zuchte daz ſwert uͦber halp.
0,2071 er ſprach “karle minem herren.
0,2072 diente ich ie mit eren.
0,2073 in uolchwigen herten.
0,2074 guruͦmte ich mit minem ſwerte.
0,2075 daz ich nie alſo glaſtert wart.
0,2076 ich han dich mit eren here bracht.
0,2077 ich han dich geuuͦret lange.
0,2078 ich ne bin noch gebunden noch geuangen.
0,2079 unde geuruͦmeſt du den ſlach.
0,2080 iz iſt din iun⸗⸗geſter tach.
0,2081 ich getuͦn lichte ueigen.
0,2082 etlichen heiden.
0,2083 den du niemmir uͦberwindeſt.
0,2084 ich wene du tobiſt oder winneſt.
0,2085 nu muͦz mich wole ruwen.
0,2086 daz ich dinen ungetruwen.
0,2087 ie geuolget an die ſtrazze.
0,2088 nu habent ſi mich uͦble gelazzen.
0,2089 nu ſten ich alterſeine.
0,2090 ware chomen die eide.
0,2091 die ſi mir ſwuren.
0,2092 du wir unſ uz huͦ⸗⸗ben.”
0,2093 die fuͦrſten uf ſprungen.
0,2094 dare in zwiſchen ſi drungen.
0,2095 ſi uerwizzenz deme chuͦnige.
0,2096 ſi ſprac⸗⸗hen “herre du tuͦſt uͦble.
0,2097 daz du den keiſer ſo ſchen⸗⸗deſt.
0,2098 ſo du zuͦ ime ſendeſt.
0,2099 ſo wirt din botſcʰapht.
0,2100 lobſam unde enthapht.
0,2101 ſi ſprechent unſ an die truwe.
0,2102 nu muz unſ harte ruwe.

0,2103 daz der uride ie wart getan.
0,2104 du hieze ime houbten ſine man.
0,2105 nu geſtille dinen zorn.
0,2106 wir wellen gerne dar under chomen.
0,2107 unde tuͦn daz mere.
0,2108 herre durch din ere.
0,2109 denne durch ſinen willen.
0,2110 la dizze ungemuͦte ſtillen.”
0,2111 Do .ſprach der chuͦnīc ma[r]ſſilie.
0,2112 deſ keiſereſ in ſigle.
0,2113 ſelbe er den brief laſ.
0,2114 wande er wole geleret waſ.
0,2115 er begoͮnde heizze weinen.
0,2116 er ſprach ze den heiden.
0,2117 “nu uernemet ir fuͦrſten alle.
0,2118 wie u dirre brief geualle.
0,2119 karl enbiutet mir tumplichen.
0,2120 er zeſtoere diz riche.
0,2121 er heize mich ze ache uuͦren.
0,2122 gebun⸗den mit ſnuren.
0,2123 uf ſinem ſumaere.
0,2124 diu bot⸗⸗ſchapht iſt mir ſwaere.
0,2125 er wil ze harte gahen.
0,2126 e ich mich la .cᶻze uahen.
0,2127 iz wirt uile herte.
0,2128 wir ſchuͦlen mit den ſwerten.
0,2129 daz uelt mit in geteilen.
0,2130 daz alle die heiden.
0,2131 iemmir mere dar uone ſagen.
0,2132 e ich mich den ſoumere lazᶻe tragen.”
0,2133 Do antwerte ime ſin oeheim.
0,2134 der waſ der wi⸗⸗ſiſtin ein.
0,2135 “herre irloube mir uͦbern man.
0,2136 er hat ungezogenlichen getan.
0,2137 daz er ze diner ant⸗⸗werte.
0,2138 mit geuaztem ſwerte.
0,2139 greif an ſine were.
0,2140 ſam er al din here.
0,2141 eine machte uerſwendin.
0,2142 du ne ſcolt dich niemmir ſo geſchende.
0,2143 daz er ſin icht genizze.
0,2144 ſwaenne er da heime ſaezze.
0,2145 in ſinem ruͦme.
0,2146 daz er uor dinem chuͦnincliche ſtuͦle.
0,2147 dir alſo herlichen gedrot hat.
0,2148 wilt du iſ herre haben minin rat.
0,2149 iz wirt ſchiere gerochen.
0,2150 ſwaz er dir kuͦnich hat ze leide geſprochen.”

0,2151 Der alte mit deme barte.
0,2152 der irzurnte harte.
0,2153 ime uûreten diu ougen.
0,2154 er ſprach “du ne ſcholt din laſter nimanne erlouben.
0,2155 ſcholte man in in den truwin erſlahen.
0,2156 uon dem wir alle unſe ere muͦgin haben.
0,2157 uon ge⸗⸗nelun einem.
0,2158 geurouwint ſich alle heiden.
0,2159 uolge unſerm rate.
0,2160 unde beſente in uile dra⸗⸗te.
0,2161 hab in mit eren.
0,2162 er chan dich wole gelerī.
0,2163 iſt daz duſ in ergezzeſt.
0,2164 wie du din dinch rechte geſezzeſt.
0,2165 lazze in mit minnen.
0,2166 uruͦme in wole hinnin.
0,2167 gib ime herlichin.
0,2168 iz geuruͦmt allem diſem riche.”
0,2169 “Du reteſt mir min ere.
0,2170 ia wil ich dinir lere.
0,2171 uil gerne uolgen.
0,2172 mineſ muteſ waſ ich ime irbolgen.
0,2173 nu handelt iz mitſinnen.
0,2174 chort in here widere bringen.
0,2175 ich uer⸗⸗ſuͦne iz gerne.”
0,2176 fuͦrſten die herren.
0,2177 giengen nach gen. .uᵉlune.
0,2178 eine ſtunt er under eineme bineboume.
0,2179 ſin antlizze waſ alſo herſam.
0,2180 ſi ſprac⸗⸗hen ſi ne weſſen ne heinen man.
0,2181 der ſo uorcht⸗⸗lich were.
0,2182 ſi ſprachen daz er deme riche wole zeme.
0,2183 ſi lobten in gnoch.
0,2184 ſi ſprachen er were ein helt. guͦt.
0,2185 daz er deme chunige nicht wolte uertragen.
0,2186 duͦ er in uͦber daz houbet wolde ſla⸗hen.
0,2187 Du genelun uuͦre gie.
0,2188 der chuͦnich in wole enphie.
0,2189 ſine herſcapht er waechte.
0,2190 die hant er ime rachte.
0,2191 er ſprach “genelun liber man.
0,2192 ſwaz ich widir dir han getan.
0,2193 deſ ergez⸗⸗ze ich dich gerne.”
0,2194 er uordert zwelf herren.
0,2195 in ſine chemenaten.
0,2196 die ime aller beſte chun⸗den gerate.
0,2197 zu deme rate duͦ chom.
0,2198 algaphi⸗⸗leſ unde walſ. .oᵃron.

0,2199 ualdebrun unde orphaliſ.
0,2200 glibon unde clargirſ.
0,2201 der herzoge gerſiz.
0,2202 der alte blanſcandiz un̄ plangirz.
0,2203 die ſazzen dar inne.
0,2204 “nu ratet mir in uwerme ſinne.
0,2205 wie ich genelunen ze einem innern urunde ge⸗⸗winne.
0,2207 daz laſter wil ich ime wandelen.”
0,2208 er gab ime einen guͦten mantel.
0,2209 mit golde b[e]ſlagen.
0,2210 er ſprach “den ſalt du durch minen willen tragen.
0,2211 ouch ſolt du min golt nemen.
0,2212 ane zale unde ungewegin.
0,2213 gebiut gwaltech⸗liche.n.
0,2214 uͦber al min riche.
0,2215 ich ſelbe bin dir gereite.
0,2216 die fuͦrſten macht du leiten.
0,2217 al nach dinem willen.
0,2218 wir werden noch guͦte geſel⸗⸗len.”
0,2219 mit umbe ſlozzenen armen.
0,2220 ſi chuſten ein ander.
0,2221 behanden ſi ſich uíngin.
0,2222 diu ſu⸗⸗ne begonde in beiden liebin.
0,2223 Do ſprach der chuͦnich marſſilie.
0,2224 “genelun du biſt ſtete unde biderbe.
0,2225 ich wil an dich dingen.
0,2226 daz ich mit dinen minnen.
0,2227 minen willen muͦze re⸗⸗den.
0,2228 wer hat karle den gwalt uͦber [mich] gegeben.
0,2229 daz er ſo gewaltechliche.
0,2230 uirbiutet mir min riche.
0,2231 unde ſich under windet.
0,2232 daz er die werlt alle dwingit.
0,2233 daz ſi ime werde undertan.
0,2234 nu hat er lange ſo geuarn.
0,2235 er iſt ein alt herre.
0,2236 er maechte hinnen mere.
0,2237 uon grozzen arbeiten muͦden.
0,2238 unde lieze di fuͦrſten ruͦwen.
0,2239 lieze mir daz min.
0,2240 iz ne ſol dir nicht leit ſin.”
0,2241 Do ſprach genelun.
0,2242 “herre du ſcholt mir ouch erlouben.
0,2243 daz ich nu reden wil.
0,2244 karl hat tugende uil.
0,2245 er iſt tuͦre unde maere.
0,2246 alle wiſe ſcribaere.
0,2247 machten niemmir uol ſcribe.

0,2248 die manigen tugent uon ſinem libe.
0,2249 er iſt der aller ſaelegiſte herre.
0,2250 durch got ſturbe er ger⸗⸗ne.
0,2251 eren hat ſin neheinen rat.
0,2252 wan ime iz got ſelbe geboten hat.
0,2253 daz er die heiden bechere.
0,2254 wir helfen ime dar zu gerne.”
0,2255 Do ſprach marſſilie.
0,2256 “da ne rede ich nit widere.
0,2257 ſwa er got geret.
0,2258 ſin dieneſt gemeret.
0,2259 karl iſt ſelbe ein guͦt knecht.
0,2260 mich endunchet aue nicht recht.
0,2261 daz er mir min riche neme.
0,2262 un̄ iz einem andern gebe.
0,2263 un̄ iz habe der mit gwalt.”
0,2264 “daz tuͦt allez roͮlant.”
0,2265 ſprach genelune.
0,2266 “er enbei⸗⸗tet uile chume.
0,2267 oliuir unde turpin.
0,2268 die wel⸗⸗lent uile gwiſ ſin.
0,2269 unt ander ir geſellen.
0,2270 ſi habent grozzen willen.
0,2271 daz ſi dich ſelben irſlahen.
0,2272 unde alſo ze babilonie uaren.
0,2273 daz ſi die werlt alle under ſich teilen.
0,2274 ir muͦteſ ſint ſi umbeſcheidin.”
0,2275 “wolde min herre mach⸗⸗met.
0,2276 den ich dicke anbet.”
0,2277 ſprach du der hei⸗⸗den.
0,2278 “nu ſint ſi umbeſcheiden.
0,2279 hette ich ſi zwelue irſlagen.
0,2280 daz ich uride maechte ha⸗⸗ben.
0,2281 der mir den keiſer ſluge.
0,2282 ſo wane ich uͦber wurde.
0,2283 aller miner ſorgen.
0,2284 die mir noch da uore ſint uerborgen.”
0,2285 Genelun ſprach.
0,2286 “den keiſer karlen en mach.
0,2287 nieman ir⸗⸗ſlahen.
0,2288 got wil in ſelbin b[e]waren.
0,2289 ſin huͦtent zweinzich tuſent man.
0,2290 der ſite iſt ſo getan.
0,2291 daz ſi ſich niēmir geſcheident.
0,2292 ſi habent ſich in uiriu geteilet.
0,2293 unde habent ſich geueſtent.
0,2294 oſtert unde weſtert.
0,2295 ſundert unde nordert.

0,2296 ſi habent ſich ſo geordinet.
0,2297 mit den allerbeſten wafen.
0,2298 der keiſer wache oder ſlafe.
0,2299 ſi huͦtent alumbe.
0,2300 iz ne wirt niemmir ze heiner ſtunde.
0,2301 ſi ne haben warnunge.
0,2302 ſwelhe dar under drungen.
0,2303 den were gereite der tot.
0,2304 wande ſi durch ne heine werltliche not.
0,2305 deme keiſer entwichent.
0,2306 ſi weruent tagelichen.
0,2307 wa ſi daz erweruen.
0,2308 daz ſi durch got erſterben.”
0,2309 Der chuͦnich redete liſtechliche.
0,2310 “wol du herzoge riche.
0,2311 du ſcholt dich iemmir nieten.
0,2312 in lande unde in dieten.
0,2313 uile micheler eren.
0,2314 nu ſalt du mich leren.
0,2315 ich han ſin gerne dinen rat.
0,2316 min dinc uerre an dir ſtat.
0,2317 ich han uile guͦter knechte.
0,2318 mag ich mit karle uechte.
0,2319 uil michel iſt min gwalt.
0,2320 min herſchapht iſt manechualt.
0,2321 un̄ werdent mir cehencich tuſent erſlagen.
0,2322 wil ich den heiden heizzen ſagen.
0,2323 driczech chuͦ⸗⸗nige mit here.
0,2324 uon den inſeln uz deme mere.
0,2325 ſwie drate ich ſi wil.
0,2326 ſo han ich zwire ſam uil.
0,2327 die chuͦnige uon den landen.
0,2328 wil ich iz mir enplanden.
0,2329 der ſint nuͦne in deme kreize.
0,2330 ſwaz ich ſi tun heize.
0,2331 ſo chument ſi mir in drizech tagen.
0,2332 der mag iegelicher wole here haben.
0,2333 helt nu rat du mir dar zuͦ.
0,2334 ane dich en wil ich nicht tuͦn.
0,2335 want ich dir wole getruwe.
0,2336 nu ſprich du herre ge⸗⸗nelune.
0,2337 unde la mich dinen rat hoeren.
0,2338 ich wil ſin dir iemmir lonen.”
0,2339 Doͮ ſprach der ungetru⸗we ratgebe.
0,2340 “la dine tumpliche rede.
0,2341 ob ſich an ein uelt.
0,2342 geſamnote elliu diſe werlt.
0,2343 ſine mac⸗⸗hten nicht erherten.

0,2344 uor den guͦten ſwerten.
0,2345 dei in deſ keiſereſ houe ſint.
0,2346 ſi ze uuͦrten ſi ſam der wint.
0,2347 an der duͦrre tuͦt den ſtuͦp.
0,2348 ir uechten daz entuͦch.
0,2349 ſich en darf nieman mit in beheften.
0,2350 da uichtet ſelbe min trechtin.
0,2351 deme keiſer en mag nicht gewerren.
0,2352 diewi⸗⸗le er got wil ulehen.
0,2353 wir ſchulen iz anderſ teilen.
0,2354 maechten wir ſi geſcheiden.
0,2355 roͮlanten un̄ die ſine.
0,2356 die ſint ane zwiuil.
0,2357 daz in dirre werlte lebe dehein man.
0,2358 der ſi tuͦrre beſtan.
0,2359 tun aue ich dir deheinen rat.
0,2360 unde daz iz under wegen beſtat.
0,2361 ſo ſaget man uon mir nuwiu mere.
0,2362 ſi redent daz ich ungetruwe phlege.”
0,2363 Der chuͦnich hiz ſine man.
0,2364 appol⸗⸗len dare uuͦre tragen.
0,2365 der tuuil gab ime den ſin.
0,2366 genelun ſwur ſich zuze in.
0,2367 marſſi⸗⸗lie un̄ die ſine man.
0,2368 die taten ime alſam.
0,2369 ſi ſwuren al gemeine.
0,2370 uf roͮlanden eine.
0,2371 der chuͦnich unde alle ſine holden.
0,2372 ſwuren uf appollen.
0,2373 uf rolandeſ tot.
0,2374 ſi chomen ſin alle in grozze not.
0,2375 Nu muͦzen wir alle wole chla⸗gen.
0,2376 ſwenne wir hoeren ſagen.
0,2377 die grozzen untruwe.
0,2378 ſo muͦz unſ balde ruwe.
0,2379 daz ie die⸗hein kriſten man.
0,2380 der touphe an ſich gwan.
0,2381 ie gerit den mort.
0,2382 uon ime ſtet geſcribin dort.
0,2383 dauid ein chuͦnich uil here.
0,2384 ſprichet uon deme uer rataere.
0,2385 “er hat ſine zungen gewezzet.
0,2386 er hat mine uiande uf mich gehezzet.
0,2387 wider gote hazzet er mich.”
0,2388 herre habe du ſelbe den gerich.
0,2389 du chuͦrze ime ſine tage.
0,2390 ein an⸗⸗derer ſinen richtuͦm behabe.
0,2391 ſiniu kint wer⸗den weiſen.

0,2392 un̄ chomen niemmir uzer urei⸗⸗ſen.
0,2393 ſin wip muͦze witwe werden.
0,2394 in ſinen ſuͦnden muͦze er irſterben.
0,2395 ſo du chomſt an din gerichte.
0,2396 ze aller lute geſichte.
0,2397 da wer⸗⸗de er uerteilet.
0,2398 deme tuvele bemeinet.
0,2399 in die ſwebelbrinnenten ſchare.
0,2400 diu helle ſi [ime] iemmir gare.
0,2401 daz er ungetruweliche.
0,2402 uerrit zwei riche.
0,2403 ſine ebenkriſten zuͦ der martir gab.
0,2404 du der keiſer ſinen ſtap.
0,2405 bi ime ſande.
0,2406 zuͦ der heiden lande.
0,2407 ze ſuͦne unde ze gna⸗⸗den.
0,2408 un̄ ſi der touphe willich waren.
0,2409 daz er ſi in den truwen beiden halben uerrit.
0,2410 ouch ne⸗gnoz er ſin nít.
0,2411 dizze heizet der pinrat.
0,2412 wande iz allez geuruͦmet wart.
0,2413 under einem pinebou⸗me.
0,2414 mit ſamt dem ungetruwen genelune.
0,2415 Do ſprach der ungetruwe man.
0,2416 “nu ich die gewiſheit han.
0,2417 herre nu wil ich iu raten.
0,2418 beſent uch uile drate.
0,2419 baⁱdu in lante un̄ in mer.
0,2420 bringet zeſamne uwer hêr.
0,2421 ſentet deme kaiſer uwer gebe.
0,2422 huͦtet daz er uch icht ge⸗ſprechen mege.
0,2423 uweren ſun ze giſele.
0,2424 ſo ſprec⸗⸗hent ſine wiſen.
0,2425 daz er mit grozzen eren.
0,2426 ze lande muͦge keren.
0,2427 ſo ſi den ſcaz ze ſich genement.
0,2428 urluͦbeſ ſi alle gerent.
0,2429 di uerre her chomen ſint.
0,2430 di geſehent gerne wip unde kint.
0,2431 ſo ne mag der keiſer deſ nicht gewaigeren.
0,2432 er muͦz hin ſcaiden.
0,2433 want erz ſelbe gelobet hat.
0,2434 ſo ſage ich dir rechte wie iz ergat.
0,2435 ſo nimt ſin neue roͮlant.
0,2436 di burge alle ze ſiner hant.
0,2437 er ſprichet er habez allez uon rechte.
0,2438 ſo er tailent ime die guten knechte.
0,2439 daz er deſ landeſ huͦte.

0,2440 durch ſin uͦbermuͦte.
0,2441 wil er eine haben.
0,2442 da dine helde ſint inne erſlagen.
0,2443 drizzich tuſent un̄ mer.
0,2444 ſo wirt er ſin ſo hêr.
0,2445 di zwelue uarent allez mit.
0,2446 daz iſt lange ir ſit.
0,2447 ſi habent alle ain muͦt.
0,2448 ſwer ir eineme icht getuͦt.
0,2449 der hat ſi alle be⸗⸗ſtanden.
0,2450 wurde iz in enplanden.
0,2451 deſ fruͦte ſich min ſele.
0,2452 unt fraiſt iz ouch uil gerne.”
0,2453 Doͮ ſprach der ungetruwe man.
0,2454 der dem tuvil manige ſele gwan.
0,2455 “wilt du herre rat der zu.
0,2456 ich ſage dir rechte wie du tuͦ.
0,2457 ile daz du lute gewinneſt.
0,2458 ſo du din her ze ſamne bringeſt.
0,2459 ſo huͦte der cite.
0,2460 ſo der keiſer wider uber ge⸗⸗rite.
0,2461 niemmir geoffin dich ſin ê.
0,2462 daz dir icht miſſe gê.
0,2463 enſume dich nicht ze lange.
0,2464 ſo wer⸗⸗dent ſi dir alle.
0,2465 ich ne laze daz nit.
0,2466 ich ne ſende dir mínin brief.
0,2467 ſo ſchaffe du dine ſpe.
0,2468 ſwaz ie unt ie geſche.
0,2469 die dich warnen.
0,2470 la dich ſi nicht erbarmen.
0,2471 ſchaffe dine halſchar.
0,2472 ſo geligēt ſi al gar.
0,2473 werdent di denne erſlagen.
0,2474 der keiſer en mac ſich niemmir erhalen.
0,2475 er erſtirbet uor laide.
0,2476 ſo ne geſuͦchet er dich niemir mere haime.”
0,2477 Der chuͦnich antwirte ime do.
0,2478 “dinir rede bin ich uile fro.”
0,2479 er kuſt in an den munt.
0,2480 er ſwuͦr ſelbe an der ſtunt.
0,2481 ob iz appollo wolte.
0,2482 daz der zwelue ne ſcolte.
0,2483 niemir nehainer dannen kom.
0,2484 “mit aiden wil ich iz loben.
0,2485 uͦbe ſin machmet uerhancte.”
0,2486 der chuͦnc im do danc⸗⸗te.
0,2487 unt alle di mit im waren.

0,2488 herzogen un̄ grauen.
0,2489 ſi fruͦten ſich der rede.
0,2490 mancualt wart diu gebe.
0,2491 der chuͦnc hiz ime fur tragen.
0,2492 manigen bouc wole beſlagen.
0,2493 ſchuzzil unde napfe.
0,2494 di wol geſtaí[n]ten kophe.
0,2495 man[c] werc ſpa⸗⸗he.
0,2496 di phellele uil wahe.
0,2497 piſſe unde purpur.
0,2498 man gab im ein culter.
0,2499 mit golde beſlagen.
0,2500 ínoch hiz er im fur tragen.
0,2501 di tuweren man⸗⸗tel [h]armin.
0,2502 ſo ſi bezzer ne mochten ſin.
0,2503 die [liſte] uon zobele.
0,2504 daz geſtaine lûchte dar obene.
0,2505 ſam daz prinninde oleuaz.
0,2506 inoch gab er im baz.
0,2507 er hiez ime fur zihen.
0,2508 die marh beuollen ziere.
0,2509 unt fur loufte tuͦre.
0,2510 olbenten un̄ muͦle.
0,2511 manigen ſoumare.
0,2512 unt geladen uil ſware.
0,2513 die gebe waren luſſam.
0,2514 do froute ſich der unge⸗truwe man.
0,2515 daz er ie kom an die uart.
0,2516 owe daz er ie geboren wart.
0,2517 Alſo er deſ kuͦnigeſ gebe enphie.
0,2518 ualdebrun hin zu ime gie.
0,2519 er ſprach “genelun libir man.
0,2520 ditz ſwert ſcoltu uon mir han.
0,2521 daz gab mir der kuͦnc uon tielſarke.
0,2522 er herte mir mine marche.
0,2523 do ſluch ich ime ze der ſtunt.
0,2524 uir unt zwaiⁿzec tuſent.
0,2525 die an⸗⸗der fluhen danne.
0,2526 ſelbe wart er geuangen.
0,2527 daz gab er mir zeminnen.
0,2528 nu fure duz ſamt dir hinnen.
0,2529 ich wil dirz hie ze ſtete bewaren.
0,2530 daz nehein ſwert ſo mare.
0,2531 unter deme himele nie wart geſlagen.”
0,2532 er hiez im ain helm dare tragen.
0,2533 er ſluͦc in almitten cetal.
0,2534 daz ſwert netete ſin nehain war.
0,2535 do ſprach der ungetruwe herzoge.

0,2536 “ich han friunt in diſeme houe.
0,2537 daz mirre got muͦze gun⸗⸗nen.
0,2538 du haſt mich iemir gwunnen.”
0,2539 er be⸗⸗ualch ime umbe roͮlanten.
0,2540 “bringeſtu mirn ze hanten.”
0,2541 ſprach der herzoge ualdebrun.
0,2542 “daz dine ich imer frunt genelun.”
0,2543 Oliboriſ hiz ime fur tragen.
0,2544 ein helm harte wol beſlagen.
0,2545 diu liſte waſ rot guldin.
0,2546 er ſprach “genelun li⸗⸗ber friunt min.
0,2547 diſen helm ſcoltu tragen.
0,2548 du⸗ne darft nehaine angeſt han.
0,2549 ſwa du in deſ kaiſereſ ſcâr.
0,2550 unter diſem helme riſteſt gâr.
0,2551 daz din dehein wafen gewinne.
0,2552 ich wil an dich gedinge.
0,2553 daz du roͮlanten.
0,2554 bringeſt mir zehanten.
0,2555 daz ich den ruͦm erwerue.
0,2556 iz ne ſi daz er niemir ſcule erſterben.
0,2557 uon neheiner ſlachte wafen.
0,2558 ê ich in denne lazen.
0,2559 wil iz machmet min herre.
0,2560 min lant hat iemir uor ime fride mere.”
0,2561 Genelun uinc in bihanten.
0,2562 er ſprach “ich gemache dir roͮ⸗⸗lanten.
0,2563 ich gewiſe in an di ſtat.
0,2564 da er hin noch her ne mac.
0,2565 iſt daz ich geſunt lebe.
0,2566 diſe her⸗liche gebe.
0,2567 dinit noch min ſun baldewin.
0,2568 ich ſcol dir iemir ungeſwichin ſin.”
0,2569 Vf ſtunt du brachmunt.
0,2570 er kuſt in da ze ſtūt.
0,2571 er gab ime ain geſmide.
0,2572 er ſprach “nu brin⸗⸗gez dinem wibe.
0,2573 karl iſt ein kuͦnc riche.
0,2574 ernegwan nine hain ſamliche.
0,2575 noch ne wart uf der erde.
0,2576 nie geworcht mere.
0,2577 ich han din gerne minne.
0,2578 chor mir roͮlanten ge⸗winne.
0,2579 ſcolt ich in toten mit miner hant.
0,2580 ich gabe liut unde lant.”
0,2581 do ſprach der ungetruwe man.
0,2582 “wolt got heteſtu ſi alle nu erſlagen.
0,2583 deſ froͮte ſich min ſele.

0,2584 ir hochuart muͦt mich uil ſere.”
0,2585 Der chuͦnc hiz ilen.
0,2586 ſine brieue ſcrieben.
0,2587 er hiz chunden in die lant.
0,2588 corderſ ware uer⸗⸗brant.
0,2589 daz liut ware uerkeret.
0,2590 machmet ware enteret.
0,2591 alle di in rechen wolten.
0,2592 daz ime di komen ſcolten.
0,2593 di heiden ſamnoten ir hêr.
0,2594 uon lande unt uon mer.
0,2595 uz uil manigen richin.
0,2596 dar kom uermezzinlichin.
0,2597 alrich uon pande.
0,2598 er furt uz ſinem lande.
0,2599 zwainzic tuſent helde.
0,2600 die er ſelbe uz erwelte.
0,2601 mit ſtale umbeſloz⸗zen.
0,2602 di waren haiden uermezzen.
0,2603 uon wlter ílmar.
0,2604 huͦp ſich williclichen dar.
0,2605 mit funᶠze⸗⸗hen tuſent mannen.
0,2606 mit horne beſlozzen alle.
0,2607 ilaz uon zamne.
0,2608 der het drizzic tuſent man⸗ne.
0,2609 antelun uon horre.
0,2610 doch er ware uerre.
0,2611 er furt funfzehen tuſent hornbogen.
0,2612 ouch waſ ime komen.
0,2613 der chuͦnc uon calaria.
0,2614 der furt ime da.
0,2615 funfzehen tuſent un̄ mêr.
0,2616 dem ſinem gote zeren.
0,2617 uil dicke riefen ſi mach⸗⸗met.
0,2618 idoch er uͦbel ſit zu in tet.
0,2619 der chuͦnc uon tarmarche.
0,2620 der furte uon ſiner marche.
0,2621 uir⸗zehen tuſent in ſiner ſcar.
0,2622 di furten horn unde gâr.
0,2623 der chuͦnc maglirte.
0,2624 der furt uermezzen diete.
0,2625 zwelf tuſent hoʳnbogen.
0,2626 der nie dehei⸗⸗ner widir chom.
0,2627 der herzoge uon philene.
0,2628 zwelf tuſent unde mêr.
0,2629 furt er dem chuͦni⸗⸗ge.
0,2630 iz irginc in uil uͦble.
0,2631 uf roͮlanten.

0,2632 iz wart in harte enplanten.
0,2633 der chuͦnc uon marſſilien.
0,2634 furt uz ſiner ýſelen.
0,2635 niun tuſent puchelare.
0,2636 idoch in miſſe ſchahe.
0,2637 der chuͦnc uon phile.
0,2638 der gebot in ſiner ê.
0,2639 ſwer gewaffen truͦge.
0,2640 daz er di heruart fure.
0,2641 der chuͦnc uon la⸗⸗gure.
0,2642 der bracht ime ze ſture.
0,2643 funfzehen tu⸗⸗ſent guͦter knechte.
0,2644 ze aller note gerechte.
0,2645 uon tebeſe line.
0,2646 di chomen uf di galine.
0,2647 di furten alle atihgere.
0,2648 in ir hanten mach⸗⸗met zeren.
0,2649 der chuͦnc uon alerie.
0,2650 der het ſiner gote drie.
0,2651 daz waſ marſ unt iouinuſ.
0,2652 der dritte hiz ſaturnuſ.
0,2653 ſi opheroten der trugehait.
0,2654 ſi lonten in rechte nach ir arbait.
0,2655 der chuͦnc uon funde.
0,2656 ir houbit ſcain ſam der hunde.
0,2657 di furten alle geſchuzze.
0,2658 ſit wart iz in unnutze.
0,2659 der chuͦnc uon tuſe.
0,2660 der furt uz ſiner cluſe.
0,2661 [manigen] [helm] [prunen]
0,2662 [da] [machte] [man] [ſcowen]
0,2663 manigen helt luſſam.
0,2664 di waren chuͦne un̄ uorchtſam.
0,2665 der chuͦnc uon campanie.
0,2666 mit michelm magene.
0,2667 der chuͦnc uon lebre.
0,2668 daz liut iſt unſ fremede.
0,2669 der kuͦnc uon galeſprize.
0,2670 acht ecke ſpize.
0,2671 furten ſi in den handen.
0,2672 ſi droten alle roͮlante.
0,2673 Dar chom margariz.
0,2674 der furte manigen fraiſſa⸗⸗men ſpiz.
0,2675 manigen helt erlichen.
0,2676 ge⸗⸗uaren uon zwain richen.
0,2677 daz aine haizet ſibilia.
0,2678 daz ander taceria.
0,2679 daz liut waſ fraiſſam.

Referenzkorpus Mittelhochdeutsch v2.0 (https://linguistics.rub.de/rem) 56

https://linguistics.rub.de/rem


M205P: Pfaffe Konrad: ’Rolandslied’ (P) Diplomatischer Lesetext

0,2680 da ne waſ ne hain ſo ſconer man.
0,2681 dar chomen manige chuͦnige.
0,2682 dar chom ouch zernubele.
0,2683 deſ luteſ got nicht ruͦchet.
0,2684 die erde iſt gar uerfluchet.
0,2685 in ne geſchain nie dehain ſunne.
0,2686 der nebel iſt ir gwunne.
0,2687 daz chorn iſt uͦbel uaile.
0,2688 ſwarz ſint ir ſtaine.
0,2689 da iſt walt unt môſ.
0,2690 ſi ezzent diu roſ.
0,2691 ſi lebent mit grimme.
0,2692 der tuuil wont dar inne.
0,2693 der chuͦnc waſ ein ſtarch man.
0,2694 ſwaz ſieben muͦle mach⸗⸗ten getragen.
0,2695 daz zucter uf mit einer hant.
0,2696 daz har anden fuzen erwant.
0,2697 inoch chom ir uil.
0,2698 der ich nu nennen nine wil.
0,2699 chuͦ⸗nige gnuge.
0,2700 die di chronen trugen.
0,2701 adelrot unde falſaron.
0,2702 ſo uil waſ der herzogen.
0,2703 daz ir daz buch nehaine zal ne hat.
0,2704 da iz allez an geſcriben ſtat.
0,2705 Do ſi geredeten.
0,2706 unt in der chuͦnc gegebete.
0,2707 marſſilieſ gebot den kamereren.
0,2708 daz ſi gereite waren.
0,2709 der uil herlichen gebe.
0,2710 er mant in dicke mit rede.
0,2711 er beſwif in mit den handen.
0,2712 er ſprach “mache mir roͮ⸗lanten.
0,2713 din ſun baldewin.
0,2714 ſcol iemir nach mir der oberiſte ſin.
0,2715 in minem riche.
0,2716 daz gehaize [ich] dir warliche.”
0,2717 er kuſte in dic⸗ke an den munt.
0,2718 er beualhez ime aue ander ſtunt.
0,2719 er ſwur bi machmet ſinem herren.
0,2720 beſtatiget er im ſin ere.
0,2721 er wolt im ſin iemir lonen.
0,2722 man hiz di gebe uro⸗⸗ne.
0,2723 ſchiere an[t] raiten.
0,2724 man hiz fur laiten.
0,2725 ir muzere.
0,2726 unt manige gebe ſeltſene.
0,2727 duͦ hiz er ouch die giſel.

0,2728 ſchire uur wi⸗⸗ſen.
0,2729 er beualch ime ſinen ſun.
0,2730 er ſprach “du macht uͦbel unde wol zemir tuͦn.”
0,2731 der furſten kint aller ſamt.
0,2732 “nu beuilhe ich in dine gwalt.
0,2733 baidiu lip unt ere.
0,2734 waz mac ich reden mere.”
0,2735 er uiel uf den banc.
0,2736 den mantel er umbe daz houbit want.
0,2737 erre wain⸗⸗te uile harte.
0,2738 daz er ime nine antwirte.
0,2739 Genelun naher gie.
0,2740 mit den armen er in umbe uie.
0,2741 “wie tuͦſtu ſo” ſprach er “herre.
0,2742 ich ſeᵗze dir mine ſele.
0,2743 durch dich in urtaile.
0,2744 da iſt umbe ueile.
0,2745 ſwaz ich uon deme kaiſer han.
0,2746 iz ne muͦze nach dinen eren uz gan.
0,2747 ich uerſwore charlingen.
0,2748 macht ich anderſ nicht gedingen.
0,2749 ich beraite ſi dir widere.
0,2750 ich gelige ê tot da nidere.
0,2751 ich behalte ſelbe dinen ſun.
0,2752 ia ne machten ſi alle wi⸗⸗dir mir nicht getuͦn.
0,2753 elliu diſe kint.
0,2754 diu mir beuolhen ſint.
0,2755 ich beſtatige ſi an di ſtat.
0,2756 da in nicht gewerren en mac.
0,2757 ne zwiuil nicht herre.
0,2758 ich beherte dinere.
0,2759 unt wil dir iemer gerne dinen.”
0,2760 di herren ſich do ſchiden.
0,2761 Genelun urlop nam.
0,2762 fro ſchit er dan.
0,2763 di ſine uerratgenoze.
0,2764 di dinten ime ſo grozze.
0,2765 ſi belaiten in an di ſtrazze.
0,2766 ſine wolten in nie uerlazze.
0,2767 zwene tage unde zwo nacht.
0,2768 uil groz waſ ſin herſchapht.
0,2769 ſinem boten er do uuͦr ſante.
0,2770 uil dicke er ſi mante.
0,2771 er bot dem herzogen uon baigeren.
0,2772 daz er in geſpreche alterſaine.
0,2773 unter ainem olbou⸗⸗me.
0,2774 geſaz er mit genelune.
0,2775 “Naimeſ du biſt ein getruwer herre.

0,2776 der kaiſer horet dich gerne.
0,2777 er iſt dir gnadic unde holt.
0,2778 nim du helt min golt.
0,2779 diſen ſoumare.
0,2780 ladirz nicht weſen ſware.
0,2781 durch dine tugentliche ſite.
0,2782 tuͦ helt deſ ich dich bite.
0,2783 ſprich du minen herren.
0,2784 ia han ich ſinen werren.
0,2785 allen ze⸗⸗furet.
0,2786 daz uͦrliuͦge uerſunet.
0,2787 nach ſinen eren uerendet.
0,2788 di giſel ſint ime geſendet.
0,2789 unt uil maniger ſlachte ſcaz.
0,2790 karl mac ſin imer deſte baz.
0,2791 nu ſprich du minen herren.
0,2792 rât ime daz er wider chere.
0,2793 daz er hin entwiche.
0,2794 haim in ſin riche.
0,2795 deſ han ich mine truwe gegeben.
0,2796 wellent ſiz denne wider reden.
0,2797 daz der chaiſer nicht wil erwinden.
0,2798 minen ait ich enpinde.
0,2799 ich pringe hin widere.
0,2801 dem chuͦnige marſſilie.
0,2802 da niſt nicht widere.
0,2803 er ne wellet getouffet werdē.
0,2804 daz ſage du minem herren.
0,2805 unt warne du mich helt palt.
0,2806 ê. diu giſel chomen uz miner gwalt.
0,2807 alſo ich dir getruwe.
0,2808 daz iz mich hernach ich[t] geruwe.”
0,2809 Naimeſ der herzoge.
0,2810 ilte zu deſ chaiſereſ houe.
0,2811 “macht ich din uͦrloͮp han.
0,2812 ich ſcolte dir aine botſcaft ſagen.
0,2813 gebiuteſt duz herre.
0,2814 ze furet iſt din werre.
0,2815 ſo iſt daz urlouge beſuͦnet.
0,2816 genelun ſich ruͦmet.
0,2817 grozzer gebe uon den heiden.
0,2818 er iſt frolichen dan geſchaiden.
0,2819 Marſſilieſ hat iz wol uerendet.
0,2820 er hat dir diu giſel her geſendet.
0,2821 al daz di[r] di boten gehizen.
0,2822 ne habēt ſi nicht gelazzen.
0,2823 er ne mac nu nicht gewencken.
0,2824 nu ſcoltu herre gedenc⸗⸗hen.

0,2825 diner chaiſerlichen worte.
0,2826 genelun fuͦrchtet im harte.
0,2827 daz etwer dar under chomen.
0,2828 er hat den haiden geſworen.
0,2829 daz du hinnen entwicheſt.
0,2830 er chuͦmet dir haimlichen.
0,2831 unde lebet imer mere.
0,2832 alſo du gebiuteſt herre.”
0,2833 Der chaiſer hin ze himele ſach.
0,2834 ſin gebet er inneclichen ſprach.
0,2835 “gelobet ſiſtu her⸗⸗re.
0,2836 diſe mancualtigen ere.
0,2837 ſcule wir uon di⸗⸗nen gnaden han.
0,2838 du ſcolt genelun ſagen.
0,2839 ich ne han nieman ſo liben.
0,2840 durch den ich welle liegen.
0,2841 ich ne lazze in nicht untergen.
0,2842 ſwa er ſine truwe hat gegeben.
0,2843 er hat dem riche wol gedienet.
0,2844 er wirt geret unt geliebet.
0,2845 uon allen den minen.
0,2846 dar an ne darf er niemir gezwiulen.”
0,2847 Genelun chom ze houe.
0,2848 enphan⸗⸗gen wart er uile wole.
0,2849 der kaiſer uon ſinem ſtule gie.
0,2850 uil wirdicliche er in enphie.
0,2851 furſten die herren.
0,2852 enphiengen in mit grozzen eren.
0,2853 genelun in mittin geſtunt.
0,2854 truͦbe waſ ime ſin muͦt.
0,2855 mit lachenten ougen.
0,2856 ſineſ herzen tou⸗⸗gen.
0,2857 neweſſe nieman innen.
0,2858 da wurzilt der tiuel inne.
0,2859 er ſprach “nu gruͦze dich der himi⸗⸗liſke herre.
0,2860 unt gefriſte alle din ere.
0,2861 heiliger kaiſer.
0,2862 uoget witwen unde weiſen.
0,2863 dir enbu⸗⸗tet marſſilie.
0,2864 ain chuͦnc wiſe unt biderbe.
0,2865 ſin diniſt willicliche.
0,2866 unt alle di fuͦrſten uon ſinem riche.
0,2867 unt aller der geſlachte.
0,2868 zu diner herſchaphte.
0,2869 habent ſi geſendet ir chint.
0,2870 want ſi gerne gehorſam ſint.
0,2871 aller gotlichen lere.
0,2872 baidu lip unt ſele.

0,2873 ſetzent ſi zu dinen gnaden.
0,2874 ſi wellent di criſtenhait enphahen.
0,2875 Marſſilieſ wirt din man.
0,2876 er nimt halp yſpaniam.
0,2877 er ſuͦchet gerne dinen hof.
0,2878 ſwaz du gebiuteſt inoch.
0,2879 deſ ſint flizec zefrumene.
0,2880 di furſten mit deme chuͦnige.
0,2881 ſi ſint alle chomen en⸗nain.
0,2882 wan algaſileſ ſin ohaim.
0,2883 der ſluͦc dir dine man.
0,2884 er wolt dir in in gegen geſendet han.
0,2885 laider er iſt uf daz mer entrunnen.
0,2886 er ne mach[t] ſin nicht gewinnen.
0,2887 Marſilieſ iſt uil beſcaiden.
0,2888 er iſt der aller wiſiſte haiden.
0,2889 danne ich ie horte geſagen.
0,2890 zu allen dinen raten macht du in gerne haben.”
0,2891 Do lobete der kaiſer uerre.
0,2892 den himili%ſchen herren.
0,2893 diz alſo wol uerſunet waſ.
0,2894 uil dicke ſprach er deo graciaſ.
0,2895 “Genelun liber man.
0,2896 du haſt getruweliken wi⸗dir mich getan.
0,2897 lehen unde aigen.
0,2898 iſt iemir dar umbe uaile.
0,2899 du unt al din chunne.
0,2900 habet mich iemir gewunnen.”
0,2901 er ſprach “wol ir karlinge.
0,2902 ain herren ſcult ir unſ gewin⸗⸗ne.
0,2903 ain uzer welten man.
0,2904 der daz lant mit uan.
0,2905 uon miner hant beſte.
0,2906 ſwiz hernach erge.
0,2907 dem laze ich ueſte burge.
0,2908 er ne habe nehaine ſorge.
0,2909 er mac wol erbeiten.
0,2910 daz wir her widir riten.
0,2911 unt chuͦmet unſ dehain ander mare.
0,2912 daz wirdit den haiden uil ſware.
0,2913 ich gefruͦme die heruart.
0,2914 daz in uil we wart.
0,2915 daz ſi ie geboren wurden.
0,2916 ſi muzen alle ſcantlichen erſterben.”
0,2917 Do erfulte genelun ſinen rat.
0,2918 der unter dem pinboume gefrumt wart.
0,2919 ſi rieten miſliche.
0,2920 ia ſprachen ſumeliche.

0,2921 genelun ware ein helt guͦte.
0,2922 er mæchte deſ landiſ wole huͦte.
0,2923 ſi redeten uon deme herzogen uon baieren.
0,2924 der ware der chuniſten ainer.
0,2925 mit ſinen guͦten ſwerten.
0,2926 macht er daz lant wol erherten.
0,2927 ſi rieten alſo witen.
0,2928 daz ſi begondin under in ſtriten.
0,2929 genelun mit liſten.
0,2930 in den rat er ſich gemiſte.
0,2931 er ſprach “wol ir edelinge.
0,2932 die chunen karlin⸗⸗ge.
0,2933 ir waret ie guͦten chnechte.
0,2934 uwer her ſcʰilte gerechte.
0,2935 ýſpaniam habet ir gewunnen.
0,2936 zeder criſtinheit geᵈwungin.
0,2937 nu welt ir den freme⸗den die ere geben.
0,2938 muget ir unter unſ ainen welen.
0,2939 nemet roͮlanten.
0,2940 er iſt ein helt zu ſinen hanten.
0,2941 die haiden furchten in harte.
0,2942 in di⸗ſem mer garten.
0,2943 ne lebet nehain man.
0,2944 den uienten alſo uorchtſam.
0,2945 ſwen in die haiden horent nenne.
0,2946 ſi fliehent ſam man ſi prenne.
0,2947 er hat menlich gemuͦte.
0,2948 er gezimet dem kai⸗ſer wol cehuͦte.
0,2949 er hat die herlichen man.
0,2950 dem lihe man herre den uan.
0,2951 daz duⁿchet mich daz beſte.
0,2952 di ſine not ueſten.
0,2953 dine geſwichent ime nît.
0,2954 ſin ere ſint mir uil liep.
0,2955 di furder ich gerne ſwa ich mac.
0,2956 ia naiget ſich der tac.
0,2957 wir ſumen unſ al ze lange.”
0,2958 ia ſprac⸗⸗hen di furſten alle.
0,2959 er hete wole geraten.
0,2960 den chaiſer ſi alle baten.
0,2961 daz er roͮlanten da lie⸗⸗ze.
0,2962 uil ture ſi ime gehizen.
0,2963 geſchahe iz zu der note.
0,2964 ſi chomen ime alle drate.
0,2965 Der kai⸗⸗ſer harte erblaichte.
0,2966 daz houbit er nidir nai⸗⸗cte.
0,2967 daz gehorde uon ime floch.
0,2968 daz geſune im enzoch.

0,2969 uil trurlichen er ſaz.
0,2970 ſich uerwande⸗⸗lote allez daz an im waſ.
0,2971 truͦbe waren ſiniu ougen.
0,2972 er ſprach zu genelune.
0,2973 “min neue roͮlant.
0,2974 waſ min zeſewe hant.
0,2975 nu habet ir in mir be⸗⸗nuͦmen.
0,2976 ich ne weiz wie ich ze lande ſcol chuͦmen.
0,2977 wie ſcol iz umbe min houbit geſtan.
0,2978 iz niſt durch nehain guͦt getan.
0,2979 genelun het ir min geſconet.
0,2980 uwereſ diniſtiſ wurde iu uil wole gelonet.
0,2981 ir ne getatet mir nie ſo laide.
0,2982 nach der fraⁿchen urtaile.
0,2983 ſo muz er iz ſin.
0,2984 nu beſchirme in min trechtin.”
0,2985 Der ſunne ce abent uirſcain.
0,2986 di furſten ilten alle ſamt haim.
0,2987 iz war[t] ein uinſteriu naht.
0,2988 der kaiſer an ſinem bette gelach.
0,2989 uil mic⸗⸗hil waſ ſin herſcaft.
0,2990 zwanzic tuſent manne.
0,2991 mit ſtale beuangen.
0,2992 di waren helde guͦte.
0,2993 di den chaiſer behuͦten.
0,2994 idoch het er ain ſite.
0,2995 da warne wir di furſten mite.
0,2996 ſo ſi alle wolten wanen.
0,2997 daz er an dem bette lage.
0,2998 ſo chnite er uf der erde.
0,2999 er mante got dicke uerre.
0,3000 aller ſiner tougen.
0,3001 di zaher ſiner ougen.
0,3002 ſtie⸗⸗gen uon herce grunde.
0,3003 nehain houpthafte ſunde.
0,3004 wolt er uf ime nicht tragen
0,3005 daz ur⸗chunde wir uon ſent egidien haben.
0,3006 daz er unſeren herren umbe in bat.
0,3007 daz er im aine ſculde uirgab.
0,3008 er gedachte an di brode.
0,3009 ſo der botich liget ode.
0,3010 diu ſele hin zucchet.
0,3011 der arme likename ſich ſtuppet.
0,3012 daz wizzen die herren.
0,3013 die nach werltlichen eren.
0,3014 tagelichen ringēt.
0,3015 daz ſi got dar unter minnent.
0,3016 unt ir ougen cherent ze gote.

0,3017 ſo chumt in der himiliſche bote.
0,3018 unt irloſet ſi uon allen no⸗⸗ten.
0,3019 ſuchent ſi in mit deumuͦte.
0,3020 Der kaiſer ſin gebet.
0,3021 uil dicke hin ze gote tet.
0,3022 uil innechliken er dar unter nante.
0,3023 ſinen ne⸗uen roͮlanten.
0,3024 unt alle di criſten waren.
0,3025 di enphal er zu den goteſ gnaden.
0,3026 uon den ue⸗nien begonde er muͦden.
0,3027 do wolt er gerne roͮwen.
0,3028 der ſlaf in bezuchte.
0,3029 aine wile er entnoͮchte.
0,3030 do troumte im uil gewiſ.
0,3031 wie er ware in porta Ceſariſ.
0,3032 mit ime herren gnuͦge.
0,3033 wie er ain ſcaft in der hant truͦge.
0,3034 genelun nach ime ſlieche.
0,3035 unde den ſcaft ain halp begriffe.
0,3036 unt wolt im in uz der [hant] zucken.
0,3037 der ſcaft praſt zeſtucken.
0,3038 der kaiſer ain tail behabete.
0,3039 genelun uirzaigete.
0,3040 ſiniu ſtucke warf er widere.
0,3041 di furen gegen dem himile.
0,3042 in di lufte uil hoch.
0,3043 daz im daz ouge enzoch.
0,3044 daz ſi ne ſach niman.
0,3045 di lufte ſi enphiengen.
0,3046 di berge alle der uon erchracheten.
0,3047 der kaiſer unſamfte erwachete.
0,3048 Der kaiſer uiel zu der erde.
0,3049 er ſprach “gnadeclicher trechtin herre.
0,3050 ich han garnet dinen zorn.
0,3051 ê muz er uber mich cho⸗⸗men.
0,3052 der miner manigen ſundē.
0,3053 la daz liut nicht engeltē.
0,3054 richt uͦber mich herre daz iſt recht.
0,3055 ich bin din entrunner knecht.
0,3056 du erloſteſt mich uil ture.
0,3057 beſchirme mich uor dem ewi⸗⸗gen fûre.
0,3058 richt uͦber den proden likenamen.
0,3059 la daz liut in dinen gnaden.
0,3060 la ſi deſ geniezen.
0,3061 daz ſi dine bote alle hieze.
0,3062 herre din ſelbeſ chint.
0,3063 unt hie in dinem diniſte ſint.
0,3064 ſwaz ich widir dir han getan.

0,3065 di rache ſcol billichen uber mich y[r]gan.”
0,3066 Do er got uil tiure ane rief.
0,3067 der chaiſer andᵉr ſtunt enſlief.
0,3068 in duchte wie er ze ache ware.
0,3069 unt ain bere uor ime lage.
0,3070 mit zwain cheten gebunden.
0,3071 ſa ze den ſtunden.
0,3072 der pere in uaſte ane ſach.
0,3073 di cheten er bede cebrach.
0,3074 an lief in der pere.
0,3075 die furſten wolten in were.
0,3076 der chai⸗⸗ſer en macht ſich ſin nicht erhaln.
0,3077 er gewelti⸗⸗got im den arm.
0,3078 daz flaiſc er ime allez abe brach.
0,3079 daz bain er gar nacket ſach.
0,3080 uon den ſachen.
0,3081 der chaiſer begonde aber wacheN.
0,3082 Der gkaiſer gab ſich in goteſ gewalt.
0,3083 ſin [...]
0,3084 [...] in da nennet.
0,3085 da machtu ane angeſt ſin.
0,3086 ſo helue mir min trechtin.
0,3087 unt waren di giſel da haime.
0,3088 alſo lange ſo ſi ſint haiden.
0,3089 daz ſi mit allen ir creftin.
0,3090 ſich niemir ne geturren beheften.
0,3091 war nach dinen eren.
0,3092 furſten die herren.
0,3093 di ſo lange uze ſint.
0,3094 den wartent wip unde kint.
0,3095 deſ ſint die furſten zeſamene chomen.
0,3096 wir ſetzen zeherzogen.
0,3097 Roͮlanten dinen neuen.
0,3098 ſo mac er imer frolichen lebe.
0,3099 Der kaiſer in an ſach.
0,3100 uil trureclichen er ſprach.
0,3101 “ia du ualanteſ man.
0,3102 warumbe haſt du ſo getan.
0,3103 waz wizeſtu mir.
0,3104 ain ubel gaiſt iſt mit dir.
0,3105 het ich dir nicht wol gelonet.
0,3106 mach⸗⸗teſtu goteſ haben an [mir] geſconet.
0,3107 iz iſt uil watlich.
0,3108 du getruͦbeſt allez romiſche riche.
0,3109 uon dir ſcol michel uͦbel chom.
0,3110 war umbe haſt du mir mine huͦte benomen.
0,3111 deſ truret min ſele.
0,3112 ich ne uirgibe dirz ouch niemir mere.”

0,3113 Roͮ⸗lant uf ſpranc.
0,3114 uil uaſte er dare fuͦr dranc.
0,3115 “herre nu lihe mir daz lant.
0,3116 deſ gerent die furſten alle ſamt.
0,3117 want ſi mich nennent dar zuͦ.
0,3118 ſcol ich iz willicliche tuͦn.
0,3119 ich enphahe hiute den uan.
0,3120 in den drin namen.
0,3121 da wir an geloͮben.
0,3122 den wil ich dar zu wole getruͦ⸗⸗wen.
0,3123 ob ich durch di criſten icht garbaite.
0,3124 daz ich daz lon uinde geraite.
0,3125 zu der zeſewin ſiner kinde.
0,3126 owi ware ich da ingeſinde.
0,3127 er wart durch mich gemarterot.
0,3128 ich bin gerecht unze an den tot.
0,3129 der ſele ze gelaite.
0,3130 daz der lip ge⸗⸗arbeite.
0,3131 daz ich ander iungeſten wile.
0,3132 unter den rechtin belibe.”
0,3133 Dem kaiſer wurden di ougen naz.
0,3134 da erwainte allez daz da waſ.
0,3135 den uan er im bot.
0,3136 “ſcolt ich” ſprach er “diſe not.
0,3137 hi ſamt dir liden.
0,3138 dar umbe wol[t] ich uir⸗⸗zihin.
0,3139 der gebe marſilie[n].
0,3140 ungerne rite ich wi⸗⸗dere.
0,3141 wandaz ich iz zeuaſte gelobet han.
0,3142 mit eren mag ich hi nich beſtan.
0,3143 ich furchte grozer arbaite.
0,3144 got ſelbe ſi din gelai⸗⸗te.
0,3145 Roͮlant uil liber neue.
0,3146 ich newaiz ob ich dih imer geſehe.”
0,3147 Di furſten zu drungen.
0,3148 uil groz lob ſi im ſungen.
0,3149 roͮlanten ſi hohten.
0,3150 uͦber ýſpa⸗⸗nie ſi in chronten.
0,3151 dem heiligen Criſte zeeren.
0,3152 do mante er di herren.
0,3153 “wol ir kanlinge.
0,3154 uf uwer aller gnade ich dinge.
0,3155 uͦbe mir uwer hernach durft werde.
0,3156 ſo mane ich iuch uerre.
0,3157 di rede wil ich beſcaiden.
0,3158 toufent ſich die haiden.
0,3159 ſwiz min herre beſcaidet.
0,3160 ſone werdēt ſi niemir uon mir gelaidet.

0,3161 wellent ſi an got gelouben.
0,3162 ſone ſcol ſi nimen rouben.
0,3163 ſunter frieden unte uriſten.
0,3164 ſam unſeren lieben eben criſten.
0,3165 unte belibent ſi haiden.
0,3166 ich gemache da uaigen.
0,3167 ich gerite in ſo nahe.
0,3168 ſwelheſ ich da gerame.
0,3169 daz erz niemir uber windet.
0,3170 iſt daz ſi der tuuil geſcen⸗⸗det.
0,3171 ſo bedarf ich uwer helue.
0,3172 daz ir mir uor deme rike.
0,3173 entruwen gehaizet.
0,3174 daz ir mich aine icht uerlazet.
0,3175 im dem ellende.”
0,3176 in deſ kai⸗⸗ſereſ hende.
0,3177 lobeten ſi getrulichen.
0,3178 ſine wolten im niemir geſwichen.
0,3179 geſchæz im ze der note.
0,3180 deſ erfroͮte ſich der helt guͦte.
0,3181 Roͮlant enphie den uan.
0,3182 er ſprach “wanu mine uil lieben man.
0,3183 di mir heluen wellen.
0,3184 wanu liebe geſel⸗⸗len.
0,3185 wanu frunt unt mage.
0,3186 nu ſtet iz an der wage.
0,3187 hi ſcol man frunte erchenne.
0,3188 den ich etwenne.
0,3189 han libe getan.”
0,3190 erzucte uf ſinen uan.
0,3191 er rant uf an aine hohe.
0,3192 da waſ ain buhel ſcone.
0,3193 ia riten di zwelf nott geſtallen.
0,3194 mit zwainzec tuſent mannen.
0,3195 di waren guͦte knechte.
0,3196 ze allen noten gerechte.
0,3197 di im nimer wolten geſwichen.
0,3198 ze hainen ſinen ſachen.
0,3199 ſine bedwunge nehain not.
0,3200 ſi waren im gerecht unz an den tot.
0,3201 peſtatigen ſin ere.
0,3202 genelun ſach daz ungerne.
0,3203 Roͮlant ſprach zu dem chaiſer.
0,3204 “herre rit an dine reiſe.
0,3205 harte urolichen.
0,3206 haim zu francriche.
0,3207 den uan ſcol [ich] fuͦren.
0,3208 herre alnach dinen eren.

0,3209 goteſ hulde haſtu hie er⸗woruen.
0,3210 habe du dehaine ſorgem.
0,3211 daz ich imer entrinnen dannen.
0,3212 der uan ne ſcol mir nicht ſo lichte enphallen.
0,3213 ſo der hantſcuͦch genelune.
0,3214 dine furſten du niene ſume.
0,3215 got ſpar din ere.”
0,3216 der kaiſer wainte uil ſere.
0,3217 uil dicke er in chuſ⸗⸗te.
0,3218 er druhte in an ſine bruſte.
0,3219 er beſwif in mit den armen.
0,3220 er ſprach “nu muͦze iz got er⸗barmen.
0,3221 daz ich dich hi muͦz lazen.
0,3222 ia ne mag ich nicht dar zu geben mazē.
0,3223 daz ich da fuͦre name.
0,3224 helt daz ich dich tagelichen ſehe.”
0,3225 Do ſich die gelieben.
0,3226 uon ain ander ſchieden.
0,3227 der iamer wart uile groz.
0,3228 der woft uon in doz.
0,3229 uͦber zwo mile
0,3230 daz liebe ingeſide.
0,3231 der uater uon ſinem lieben ſun.
0,3232 der bruder muͦſe ſam tuͦn.
0,3233 da ſchit ſich michel frunᵗſcaft.
0,3234 owi da gecla⸗get wart.
0,3235 da waſ wuͦft unde we.
0,3236 ne weder ſit noch ê.
0,3237 ſone gehorte nie dehain man.
0,3238 chlage alſo fraiſſam.
0,3239 ſi muſen alle wol wainen.
0,3240 ſi liezen da manigen helt uaigen.
0,3241 Der kaiſer cherte ze lande.
0,3242 di aller chuͦniſten wigande.
0,3243 di uf der erde.
0,3244 ie geboren dorften werde.
0,3245 di cherten unter roͮlanteſ uan.
0,3246 ſi heten zwaincec tuſent man.
0,3247 an den nichteſ gebrach.
0,3248 ſwa iz in dar zu geſchach.
0,3249 da ſi gote ſcolten dinen.
0,3250 da ne geſunderote ſi niemen.
0,3251 ſi furten uaile den lip.
0,3252 ſi gerechten ſich in alle zit.
0,3253 durch den heiligen gelouben erſterben.
0,3254 durch got wolten ſi gemarteret werden.
0,3255 furſten die da beſtunden.
0,3256 di mit roͮlante huͦten.

0,3257 ouch ne gerten ſi nehai⸗ner gewinne.
0,3258 ni wan di waren goteſ minne.
0,3259 daz beware [wir] mit den lebentigen buͦchen.
0,3260 daz man ſi ſcol ſuͦchen.
0,3261 unter allen mineſ trech⸗tineſ chinde.
0,3262 der ſundare mac da zu in uinden.
0,3263 baidiu helue unde rat.
0,3264 uͦber alle ſine miſ⸗ſetat.
0,3265 Alle di mit Roͮlante beliben.
0,3266 di ſint an den lebentigen buͦchen geſcriben.
0,3267 daz iſt gergirſ unde engelriſ.
0,3268 Ekerich unt Gerniſ.
0,3269 da waſ pernger unt Alto.
0,3270 Anſiſ unt Iuo.
0,3271 gerhart unt walter.
0,3272 Samſon ain helt ſnel.
0,3273 oliuir unt turpin.
0,3274 Roͮlant unt di mit in ſin.
0,3275 unt alle di mit in waren.
0,3276 da ſi den gaiſt wider gaben.
0,3277 ir urloſare.
0,3278 ir tot iſt ture unt mare.
0,3279 Roͮlant ſich geraite.
0,3280 mit flize er ſich bewarte.
0,3281 [in] ain liechten roch ueſten.
0,3282 daz [man] unter dem hiemele neweſte.
0,3283 ſinen bezzeren nehain.
0,3284 uon ſinen bruſten uorne ſcain.
0,3285 ain trache uon golde.
0,3286 ſam uz im uaren ſcolde.
0,3287 di funchen fiureſ flammen.
0,3288 mit geſmel⸗ze bewallen.
0,3289 daz geſtaine alſo edele.
0,3290 ſoz wol gezam deme helede.
0,3291 der helm hiez uenerant.
0,3292 den der helt uf bant.
0,3293 mit golde beworchten.
0,3294 den di haiden harte uorchten.
0,3295 mit guldinen buͦchſtaben.
0,3296 waſ ander liſten ergraben.
0,3297 “elliu werlt wafen.
0,3298 di muzen mich maget lazen.
0,3299 wilt du mich gewinnen.
0,3300 du fure[ſ ]t ſcaden hinnen.”
0,3301 ſin ſwert hiz durendart.
0,3302 wan un⸗ter dem himele nie geſmidet wart.
0,3303 nicht deſ im gelichte ware.
0,3304 ſine ſite waren ſeltſane.

0,3305 in ſwelh ende man iz bot.
0,3306 da waſ geraite der tot.
0,3307 alle die ie ſmiden begunden.
0,3308 di ne weſſen noch ne chunden.
0,3309 wi daz ſwert gehertet waſ.
0,3310 ſiniu ecke waren wahſ.
0,3311 iz uorchten alle die widir im waren.
0,3312 unt di iz ouch nie geſahen.
0,3313 iz uorcht elliu haidenſcaft.
0,3314 der ſtal ne het da wider nehaine craft.
0,3315 ne weder bain noh horn.
0,3316 iz waſ allez uerlorn.
0,3317 ioch di her⸗⸗ten ulinſtain.
0,3318 durch not uerſazen iz di haidᵉn.
0,3319 Zwo hoſen er han leite.
0,3320 di waren gantrai⸗tet.
0,3321 uon golde unt uon berelen.
0,3322 di luch⸗⸗ten ſam die ſternen.
0,3323 daz edele geſtaine.
0,3324 er ne uorcht wafen nehaine.
0,3325 ainen ſpiz nam er in di hant.
0,3326 ain wizzen uan er an bant.
0,3327 da waren tiêre unt uogele.
0,3328 mit golde unt͛zogene.
0,3329 uil man[c] wunter dar an waſ.
0,3330 uf ain march er geſaz.
0,3331 daz waſ genamet ue⸗lentich.
0,3332 daz cruce tet er fur ſich.
0,3333 zerucke unt ze ſiten.
0,3334 du cherter an aine litē.
0,3335 er ſprach zu ſinen geſellen.
0,3336 “lat iuch ſin nicht erlangen.
0,3337 ich wil gerne erſinnen.
0,3338 uͦbe die unſeren widir winnen.
0,3339 ſin mit ſamnunge.”
0,3340 do chert der helt iunge.
0,3341 uf aine hohe der halben.
0,3342 do ſach er allenthalben.
0,3343 di molten uf ſtieben.
0,3344 uil ma⸗nigen wizen uanen fliegen.
0,3345 mit manigem helme bruner uarwen.
0,3346 manigen ſchilt golt garwen.
0,3347 baidiu berc unt tal.
0,3348 waſ geuangen uͦber al.
0,3349 gol⸗⸗deſ furten ſi genuͦc.
0,3350 der wider ſchim im daz entruͦc.
0,3351 daz er ſi mit nichte.
0,3352 geachten ne machte.

0,3353 baidiu golt unt geſtaine.
0,3354 ſcain uon den haiden.
0,3355 ſam di ſternen unter den wolchen.
0,3356 uon uolche zeuolchen.
0,3357 ſigen ſi zeſamene.
0,3358 mit dem allermaiſten magene.
0,3359 daz ſich uf der erde.
0,3360 ie geſam⸗⸗net machte werde.
0,3361 ſi furten groz uber muͦt.
0,3362 du niſt nimenne guͦt.
0,3363 ſi geliget ie nidere.
0,3364 der richtare da ze himele.
0,3365 haizet ſi ſelbe uallen.
0,3366 den dimuͦtigen allen.
0,3367 gehaizet er ſelbe ſinen ſegen.
0,3368 di in ſiner gehorſam wellent leben.
0,3369 Do froͮte ſich der helt roͮlant.
0,3370 daz er der haiden ſamnunge uant.
0,3371 er ſprach [ze] walt⸗⸗here.
0,3372 “nu ile du helt mere.
0,3373 wel dir tuſent man⸗⸗ne.
0,3374 unt ſume dich nit zelange.
0,3375 uah unſ die perge.
0,3376 ê ſin di haiden innen werden.
0,3377 daz wir di hohe begrifen.
0,3378 ê unſ di haiden unter ſlic⸗⸗hen.
0,3379 di ander du warne.
0,3380 hi iſt deſ tiueleſ geſmarme.
0,3381 daz ſi ſich wafen ſchiere.
0,3382 ſage turpin unt oliuire.
0,3383 den helden allen ſamt
0,3384 ſem mir diſui zeſewe min hant.
0,3385 ich ne chuͦme niemir uon dirre herte.
0,3386 unz ich geſlahe mit minem ſwerte.
0,3387 ſine hiluet nehain ir grozer ſcal.
0,3388 ir wirdet hiute ſogetan ual.
0,3389 daz man iz wole ſagen mac.
0,3390 unz an den iungeſten tac.
0,3391 mir ne geſwiche der gute durendart.
0,3392 ſi geruwet al ir hoch uart.”
0,3393 Do di helde uernamen.
0,3394 daz di haiden mit ſamnun⸗⸗ge waren.
0,3395 ſi baten ir ewarte.
0,3396 daz ſi ſich garten.
0,3397 zu ir ambachte ſi fiengen.
0,3398 den goteſ lichenamē ſi enphiengen.
0,3399 ſi uielen ir uenie.
0,3400 ſi riefen hin ze⸗himele.

0,3401 ze uil manigen ſtunden.
0,3402 manten ſi got [ſiner] wunden.
0,3403 da er di ſine mit erloſte.
0,3404 daz er ſi getroſte.
0,3405 daz er in ir ſunde uergabe.
0,3406 unt ſelbe ir unchundare ware.
0,3407 mit bichte ſi ſich bewar⸗ten.
0,3408 ze dem tode ſi ſich garten.
0,3409 unt waren idoch guͦte chnechte.
0,3410 zu der marter gerechte.
0,3411 der ſele zewegene.
0,3412 di waren goteſ degene.
0,3413 wolten nich entrinnen.
0,3414 ſi wolten gerne wider gewinnen.
0,3415 daz unſer alt erbe.
0,3416 dar nach ſtrebeten di helede.
0,3417 ia waren di herren edele.
0,3418 in criſtenlichem lebene.
0,3419 ſi heten alle ain muͦt.
0,3420 ir herce hin ze gote ſtunt.
0,3421 ſi heten zucht unt ſcam.
0,3422 chuſke unt gehorſam.
0,3423 gedult unt minne.
0,3424 ſi prunnen warlichen inne.
0,3425 nach der goteſ ſuͦze.
0,3426 wegen ſi unſ muͦzen.
0,3427 daz wir dirre armuͦte uergezen.
0,3428 want ſi daz goteſ riche habent beſezzen.
0,3429 Do ſich di goteſ degene.
0,3430 mit ſalmen unt mit ſagene.
0,3431 mit bichte unt mit gelouben.
0,3432 mit trahenden ougen.
0,3433 mit gro⸗⸗zer demuͦte.
0,3434 mit maniger ſlachte guͦte.
0,3435 ſich ze gote habeten.
0,3436 di ſele gelabeten.
0,3437 mit dem heiligen brote.
0,3438 unt mit dem uronen bluͦte.
0,3439 zu dem ewigen lebene.
0,3440 do wafenoten ſich di helede.
0,3441 got lobeten ſi do.
0,3442 ſi waren alle ſamt fro.
0,3443 ſam di ze brutloftē ſint.
0,3444 ſi haizen alle goteſ chint.
0,3445 di werlt ſi uerſmaheten.
0,3446 daz raine opher ſi brachten.
0,3447 do ſi daz cruce an ſich namen.
0,3448 ze dem tode begonden ſi harte gahen.

0,3449 ſi choͮften daz goteſ riche.
0,3450 ſine wol⸗⸗ten ain ander nicht geſwiche.
0,3451 ſwaz ainen duchte guͦt.
0,3452 daz waſ ir aller muͦt.
0,3453 Dauid ſpal⸗⸗miſta.
0,3454 hat uon in geſcriben da.
0,3455 “wi groze in got lonet min trechtin.
0,3456 di bruderlichen mit [ain]ander ſin.
0,3457 er biutet in ſelbe ſinen ſegen.
0,3458 ſi ſcuͦlen iemir urolichen leben.”
0,3459 ain zu uerſicht unt ain minne.
0,3460 ain geloube unt ain gedinge.
0,3461 ain truͦwe waſ in allen.
0,3462 ir nehain entwaich dem anderen.
0,3463 in waſ allen ain warheit.
0,3464 deſ froͮt ſich elliu di criſtinhait.
0,3465 Haiden di uerworch⸗⸗ten.
0,3466 di got nine uorchten.
0,3467 ir apgot ſi uf hu⸗⸗ben.
0,3468 mit grozer hochuart ſi furen.
0,3469 ſi uielen fur machmet.
0,3470 daz waſ ir aller gebet.
0,3471 daz er in erloͮpte.
0,3472 daz ſi roͮlanten hoͮpten.
0,3473 unt ſo ſi in erſluͦgen.
0,3474 daz ſi ſin hoͮbet fur in truͦgen.
0,3475 ſi gehiezen im ze eren.
0,3476 ſin lop iemir zemeren.
0,3477 mit tance unt mit ſait ſpil.
0,3478 aller uͦbermuͦte waſ da uil.
0,3479 ſi uerſahen ſich zu ir chrefte.
0,3480 done weſſen ſi nicht rechte.
0,3481 daz er allez wi⸗der got ſtrebet.
0,3482 ſwer ane got lebet.
0,3483 ſi uerſmahent ir rechten ſchephare.
0,3484 den unſeren waren heilare.
0,3485 den unſeren oberiſten ewart.
0,3486 der niemen ane troſt enlat.
0,3487 ſwer mit deumuͦte.
0,3488 ſuchet ſine guͦte.
0,3489 Nv horen wir diu buͦch ſagen.
0,3490 ain hantwerc heten ſi erhaben.
0,3491 alnach der chuͦnige gebot.
0,3492 da waren ſiben hundert apgot.
0,3493 machmet waſ der hereſt unter in.
0,3494 dar cherten ſi allen ir ſin.
0,3495 daz lob ſi im ſungen.
0,3496 ſiben tuſent horn da uor chlungen.

0,3497 ſiben tuſent golt uaz.
0,3498 ze eren buten ſi im daz.
0,3499 di luchten tac unt nacht.
0,3500 der liute waſ ſo groziu craft.
0,3501 daz diu uelt waren bedechet.
0,3502 daz di erdᵉ nine blechet.
0,3503 daz ſi niemen machte geſehen.
0,3504 daz wir fur war muͦgen gehen.
0,3505 daz ſulch hêr nie geſamnet wart.
0,3506 da gelac michel hochuart.
0,3507 da bewaret unſer herre ſiniu wort.
0,3508 ſent ioh̄s hat geſcriben dort.
0,3509 da[z] diu deumuͦt hin ze himele ſtiget.
0,3510 daz di ubeʳmuͦt nider niget.
0,3511 in di uinſteren helle.
0,3512 da bi bezzer ſich ſwer der welle.
0,3513 Haiden di uertanen.
0,3514 bi dem halſe ſi ſich ergaben.
0,3515 in deſ tiueleſ gewalt.
0,3516 ſi baten di gote alle ſamt.
0,3517 daz ſi in fuͦre waren.
0,3518 unt in ſalde gaben.
0,3519 daᶻ ſi ir not bedachten.
0,3520 unt ſelbe uor uachten.
0,3521 daz ſi alle geſundᵉ.
0,3522 uon ualle funde.
0,3523 pelaite ſi zeſalue terre.
0,3524 ſi getruͦ⸗ten in ze uerre.
0,3525 deſ gelagen ſi alle da nidere.
0,3526 der gote ne chom nine hain widere.
0,3527 di gote wurden alle zeſlagen.
0,3528 in pruͦch unt in graben.
0,3529 wurden ſi geworfen.
0,3530 ſine machten in ſelben nichteſ gehelfen.
0,3531 Uz huͦben ſich di uaigen.
0,3532 di unſamfte wurden geſchaiden.
0,3533 michel wart der her ſcal.
0,3534 ſi fulten berge unt tal.
0,3535 unt al daz geuilde.
0,3536 di uogel unter dem himele.
0,3537 mu⸗⸗ſen tote nider uallen.
0,3538 uon dem ummaze ſcalle.
0,3539 geſwaich in daz geuidere.
0,3540 Alterot der wilde.
0,3541 furt ain ſtap in der hant.
0,3542 er ilte da er den chuͦnc uant.
0,3543 er ſprach marſſilie herre.
0,3544 mahmet ſpar din ere.

0,3545 ich han fur war uernomen.
0,3546 di criſten ſin ſo harte erchom.
0,3547 daz ſi nehaine wile nemugin geſtan.
0,3548 mir ſageten mine mán.
0,3549 ſi uallen uffe die erdin.
0,3550 ſi waren nu gernin.
0,3551 uon unſ hinnin.
0,3552 nu wil ich an dich gedin⸗gen.
0,3553 durch dine tugenᵗliche ſite.
0,3554 tuͦ deſ ich dich bite.
0,3555 lich mir daz ce lehen.
0,3556 uz allen diſen herren.
0,3557 ich han uile guͦte knechte.
0,3558 daz ich mit den da uore uechte.
0,3559 daz ih Roͮlanten erſlahe.
0,3560 unt man daz mare uon mir ſage.
0,3561 ſo haſtu ſin ere.
0,3562 unt din [ich] iz iemir mere
0,3563 Do ſprach der chuͦninc marſilie.
0,3564 “nu ſente dich mir machmet widere.
0,3565 unſer her⸗⸗re.
0,3566 ich getruwe ime ſin uil uerre.
0,3567 wi wol ich dir dinir eren gan.
0,3568 machtu rolanten er⸗ſlan.
0,3569 daz houbit fur mich bringen.
0,3570 ſo ſaltu hi ze mir gewinnen.
0,3571 imer alle werlt wun⸗⸗ne.
0,3572 du gereſt al din chunne.
0,3573 di criſtin ha⸗⸗bent zwelf ſcar.
0,3574 nu warnet ir iuch wol dar.
0,3575 er welt ir mir zwelf man.
0,3576 di guͦten willin dar zvo han.
0,3577 der helde iegelich.
0,3578 neme zwelf tuſint zvo ſich.
0,3579 wol berait uwer ſcar.
0,3580 chomet uirmezenlichen dar.
0,3581 ſcaffet uwer huͦte.
0,3582 we⸗ſent ain muͦte.
0,3583 ritet mit ſcaren zuͦ.
0,3584 ſine muͦ⸗gin nicht widir íu getuͦn.
0,3585 erſlahet ſi alle⸗ſamt.
0,3586 oliuir unt Roͮlant.
0,3587 habent mir ſo her⸗⸗ce laide getan.
0,3588 chumit der zwelue dehainer dan.
0,3589 ſone geſcach mir nie ſo laide.
0,3590 die ſelben geſellen baide.
0,3591 ſcolten billih⸗⸗in hangin.
0,3592 ſo were min wille wol ergan⸗gen.

0,3593 daz bedenchen alle diſe gute here.
0,3594 unt din ich iz imer mere.”
0,3595 Der herzo⸗⸗ge falſaron.
0,3596 mit grozer crefte kom er cehoue.
0,3597 er ſprach “ich han achtzehen tuſint man.
0,3598 die uolgent hiute minim uan.
0,3599 ſwa ich hin kere.
0,3600 nu erloube du mir herre
0,3601 min marche iſt mir uirbrunnin.
0,3602 mine burge ſint mir an gewunnin.
0,3603 min liut iſt mir geuangen
0,3604 daz ich hiute uor in allin.
0,3605 rolanten muze erſla⸗⸗hen.
0,3606 ſo uirgiz ich alleſ mineſ ſcaden.
0,3607 unt iſt daz iz machmet wil.
0,3608 ir geuellit hiute ſo uil.
0,3609 daz portaſpere.
0,3610 wol muz raſten.
0,3611 unz an urſtamne.
0,3612 uor rolante unt uor ſi⸗nen mannin.
0,3613 ſo haſtu ſin ere.
0,3614 unt [ich] din iz imer mere.”
0,3615 Der chuͦninc hantwirt im do.
0,3616 “min herce iſt mir iemir mere fro.
0,3617 ob dir mach⸗met daz heil gít.
0,3618 daz der zwelue einir uon dir gelít.
0,3619 in allem minem riche.
0,3620 mache ich dich geliche.
0,3621 minem liebin kinde.
0,3622 du ſcolt hi zemir gewinne.
0,3623 daz al din chunne geret.
0,3624 din richtum zwiſpilde gemeret.”
0,3625 Do chom der chunc curſabile.
0,3626 geuaren uf ſinem marhe.
0,3627 “hail ſiſtu chuninc Marſilie.
0,3628 ich han ainſ min drizec tuſint helede.
0,3629 ze beherten din ere.
0,3630 ſwa du hin wil cheren.
0,3631 di rechent gerne dinen anden.
0,3632 er⸗⸗loube mir uͦbir Rolanden.
0,3633 deſ rechtiſ wil ich dich manin.
0,3634 ich han den oberiſten uán.
0,3635 unt͛ allin dinin mannen.
0,3636 daz ſcol dir nicht miſ⸗ſeuallin.
0,3637 ich ſcol in hiute uor uechtin.
0,3638 uon adele unt uon rechte.
0,3639 ouch ſcolt du mir lonen.
0,3640 ich ſluͦc den chuͦninc philonin.

0,3641 herre durch dinen willen.”
0,3642 der chuͦnc antwirte im mit minnen.
0,3643 “du biſt min uil liebir mán.
0,3644 du haſt uil dicke getán.
0,3645 daz min wille wáſ.
0,3646 wol weiz ich daz.
0,3647 du fureſt die úz genomen helede.
0,3648 erſlahe mir ſi alle zwelue.
0,3649 der eren wil ich dir wole gunnin.
0,3650 du haſt mich iemir der mit gewun⸗⸗nin.”
0,3651 Malwil uon ampregalt.
0,3652 “herre” ſprach er “durch dinen chunclichen gewalt.
0,3653 roͮlant hat mir uil celaide getan.
0,3654 min bruder hat er mir irſla⸗⸗gin.
0,3655 dar zu mine liebin man.
0,3656 din urloͮp wil ich haben.
0,3657 daz ich [daz] muze rechin.
0,3658 durch ſin herce ſtechin.
0,3659 minen golt garwin ſpiz.”
0,3660 der chuͦninc ime uil gwillichin gehíz.
0,3661 unt gerache er in [an] roͮlante.
0,3662 er machet in gewaltic.
0,3663 in ſinem riche maniger grozen eren.
0,3664 do naiger ſinem herren.
0,3665 Am⸗⸗mirat uon Paluir.
0,3666 “nu erloube herre mir.
0,3667 ich bin uerre her geſtrichin.
0,3668 min craft du iſt michil.
0,3669 ich bin ein uil ſtarcher man.
0,3670 roͮlant iſt uner ſlagen.
0,3671 uon allem chunne der hai⸗den.
0,3672 ich irſlahe in aine.”
0,3673 do ſprach der chuͦnc marſilie.
0,3674 “du biſt ſtarch unt biderbe.
0,3675 ain helt zu dinen handen.
0,3676 erſleheſ du rolanten.
0,3677 ob deſ machmet gewerde.
0,3678 elliu palwiſchiu erde.
0,3679 ſin iemir din aigen.
0,3680 dine tugent ſcoltu unſ erzaigen.”
0,3681 Do chom uon tortuloſe tar⸗⸗giſ.
0,3682 er ſprach “wol du chunc here unt wiſ.
0,3683 din tohter iſt min wip.
0,3684 wie ob machmet mir hiute git.
0,3685 daz ich den rum gewinne.
0,3686 daz ich fur dich pringe.
0,3687 daz houbit roͮlan⸗⸗teſ.
0,3688 diniſ uiantiſ.

0,3689 ich gelege ſine hochmuͦt.
0,3690 do er uor deme kaiſere geſtunt.
0,3691 ſin ſwert er zuhte.
0,3692 dinin chunlichen namen er uerdruchte.
0,3693 unt uermaz ſich zeuerre.
0,3694 er wolte mere unt erde.
0,3695 cinſhaph[t] bringen.
0,3696 unter deſ kaiſereſ uanen dingen.
0,3697 ich wil mit miner hende.
0,3698 den guten palſwendin.
0,3699 in ſinem herce blute berennen.
0,3700 du ſcolt wizzen unt erkennen.
0,3701 alſo liep ſint mir din ere.
0,3702 ſam roͮlante ſineſ herren.
0,3703 du biſt alſam edele unt alſo ricke.
0,3704 daz du gewalticlike.
0,3705 dine marke uor im ſcolt befriedin.
0,3706 ſin houbit ſcol hu⸗⸗ite dar umbe beligin.
0,3707 iz iſt hiute min ban.
0,3708 oder ich irledige alle ýſpaniam.”
0,3709 Marſilie erſmielte do.
0,3710 der rede antwirt im ſo.
0,3711 “ich en zwi⸗⸗uele an dir nít.
0,3712 dirne ſi min here uil liep.
0,3713 ich getruwe dir ſo wol.
0,3714 ſo ich uon rechte minem kinde ſcol.
0,3715 machmet gebe dir die ſalde.
0,3716 daz du mir diu niumare.
0,3717 bringeſt urolichin wi⸗⸗dere.
0,3718 gelage roͮlant da nidere.
0,3719 umbe karelen wurde ſin gut rat.
0,3720 wir gefrumen aine here⸗⸗uart.
0,3721 unter di karlinge.
0,3722 ſi gewinnint boſe geᵈinge.
0,3723 ſi wurden alle deme tode ergebin.
0,3724 ſine wolten an machmet iehin.”
0,3725 Margariz uon ſibiliæ.
0,3726 der rait zu dem kuͦnige.
0,3727 er waſ ſcone unde luſſam.
0,3728 die haiden harte gezam.
0,3729 daz ſi in muſin ſcoͮwin.
0,3730 harte minnoten in die frou⸗⸗win.
0,3731 uil maniger lante habete er gewalt.
0,3732 daz ſwert zuchter uber halp.
0,3733 er ſprach “marſilie her⸗re.
0,3734 thaberiſke erde.
0,3735 han ich hie mit gewunnin.
0,3736 cinſiſ bedwungin.

0,3737 din liut heiz du beraiten.
0,3738 din her wil ich laiten.
0,3739 zu ſent Dýoniſien huſ.
0,3740 karl entrinnet dar uz.
0,3741 oder er wirt din man.
0,3742 dirne mac uor nicht gehaben.
0,3743 al daz der lebit unter wolchen
0,3744 alſuſ getanem uolche.
0,3745 dine helde ſint chune unt uermezzen.
0,3746 der chaiſer iſt hie geſezzen.
0,3747 ſiben iar unt mere.
0,3748 niemir du widir chere.
0,3749 unze du al francriche.
0,3750 ſam gewalticliche.
0,3751 in dine gewalt gewinneſt.
0,3752 cinſiſ bedwingeſt.
0,3753 ſam karl tet din ýſpaniam.
0,3754 ich han zwai unt drizec tuſint man.
0,3755 mit den ich dir niemir geſwiche.
0,3756 daz gelobe ich dir getruweliche.
0,3757 daz ich niemir widir chere.
0,3758 dune beherteſt ê al din ere.”
0,3759 Do chom der chunc cenubileſ.
0,3760 harte troſt er ſich deſ.
0,3761 daz er alſo ſtarc waſ.
0,3762 daz buͦch bewaret unſ daz.
0,3763 ſwaz ſiben mule machten getragin.
0,3764 daz huͦp er uf an ſinin arm.
0,3765 er waſ ſwarz unt uͦbil getan.
0,3766 ſin lant daz waſ fraiſſam.
0,3767 daz liut daz iſt grimme.
0,3768 der ſunne der ne geſcain nie dar inne.
0,3769 die tuuele puwint dar in werde.
0,3770 iz iſt diu uerfluͦchet erde.
0,3771 die got ſelbe uirfluͦchet hat.
0,3772 deſ liuteſ en wirt nie⸗mir rát.
0,3773 er ſprach zu deme chuninge.
0,3774 “mir geuellit uile uͦbele.
0,3775 daz wir ſo lange hi biten.
0,3776 laz unſich zu in riten.
0,3777 ich bringe di[r] roͮlanten.
0,3778 mit iſeninen banten.
0,3779 ſwi du in haizeſt toten.
0,3780 odir mit wizen deſ noten.
0,3781 daz karl muz dingen.
0,3782 ſo machtu mit im widir gewinnin.
0,3783 aller dinir furſten kint.
0,3784 di in grozen noten ſint.

0,3785 wirdit der kaiſer ubeleſ muͦtiſ.
0,3786 ich ne getru⸗we ime ne haineſ guͦteſ.
0,3787 din ſun haizet er hahen.
0,3788 uon du wil ich roͮlanten uahen.
0,3789 un⸗⸗ter allin ſinin mannen.
0,3790 umbe di ander iſt iz ſchire irgangin.
0,3791 di zepriche ich ſam daz hun.
0,3792 widir minir craft ne mac niman nit getun.”
0,3793 Marſilie antwirt im deſ.
0,3794 “ia du chunc cenubileſ.
0,3795 chor mir roͮlanten gewin⸗nen.
0,3796 ſo han ich allen minin willen.
0,3797 im ne gefriſtet nieman daz leben.
0,3798 deſ han ich mine truwe gegebin.
0,3799 aine uriſt laze ich in geſunt.
0,3800 karl uirgiltet mir drie ſtunt.
0,3801 ſwaz er deſ mineſ da hin fuͦret.
0,3802 ſwa er ſich ruͦmet.
0,3803 daz er ſcadin unt laſtir hat.
0,3804 uil guͦt iſt der din rat.
0,3805 machmet ſpᵃr din ere.
0,3806 ich ne getruwe niemen ſo uerre.
0,3807 nu unterwinde dich der ſcar
0,3808 daz her fuͦre du dar.
0,3809 unt hantel iz mit ſinnen.
0,3810 unt enlaz ir nehainen hinnen.
0,3811 ich gibe dirz lop unt die ere.
0,3812 unt lone dir ſin iemir me⸗⸗re.”
0,3813 Do nam der zwelfe iegelich.
0,3814 zwelf tuſint zu ſich.
0,3815 zwelue wurdin der ſᶜár.
0,3816 machmeten furten ſi dar.
0,3817 daz iegelichim uan.
0,3818 uolgoten zwelf tuſint man.
0,3819 ſiben tuſint horn da uore clungen.
0,3820 ir wiclit ſi ſungen.
0,3821 da wart alſo getan ſcal.
0,3822 ſam perge unt diu tal.
0,3823 allez in wage ware.
0,3824 daz duhte ſi harte ſeltſane.
0,3825 daz in di criſtin uor gehabeten.
0,3826 falſaron ſi mante.
0,3827 er ſprach welt ir ſin min rat ha⸗⸗ben.
0,3828 ſo werdent ſi alle erſlagen.
0,3829 daz wir ſi uil lichte gewinnen.
0,3830 unt ir nehain ne mac entrin⸗⸗nen.
0,3831 ſo tailet uch in uieríu.
0,3832 zeware ſage ich iz iu.

0,3833 ſo wartent ſi den ainen.
0,3834 ia muzen ſi ſich ſcaiden.
0,3835 ſi muzen brechen ir ſcar.
0,3836 ſo erſlahe wir ſi gar.
0,3837 ane allen unſeren ſcaden.
0,3838 in iegelichim taile ſcult ir haben.
0,3839 ſehſ unt drizec tuſint man.
0,3840 wir treten ſi in den graben.
0,3841 daz ir unraine gebai⸗⸗ne.
0,3842 daz ir lebentic nehaine.
0,3843 uf unſer erde.
0,3844 nie⸗mir mere geſehen werde.
0,3845 Oliuir ſprach zu roͮlant.
0,3846 “wir haben an der hant.
0,3847 ain uil ſtarchez uolcwic.
0,3848 aller mannegelich wer ſinen lip.
0,3849 nu wil ich ſin iemir got loben.
0,3850 daz iz dar zu iſt chomen.
0,3851 nu geſterchet uch helde in got.
0,3852 unſ chumet allen ſin gebot.
0,3853 diu helue uon himele.
0,3854 daz ir groziu menige.
0,3855 ne mac unſ nicht gewerren.
0,3856 ſi muzen alle ſamt erſter⸗ben.
0,3857 ſwaz wir ir hiute erraichen.
0,3858 ſuvem got wil heluen.
0,3859 der mac lichte geuechten.
0,3860 owol ir guten knechte.
0,3861 welt ir ain muͦte ſin.
0,3862 ia hil⸗uet íu ſelbe min trechtin.
0,3863 ſi habent den tot ander hant.
0,3864 owi geſelle Roͮlant.
0,3865 wan blaſeſtu noch din horn.
0,3866 din neue machte unſ cehelue chom.
0,3867 daz wir frolichen ſcaiden hinnen.
0,3868 nu tuz durch miner ſweſter alden willen.
0,3869 gefriſte dine her⸗⸗liche man.”
0,3870 “daz muͦz nu allez an gote geſtan.”
0,3871 ſprach der helt roͮlant.
0,3872 er bot uf ſine hant.
0,3873 “unt ne ware iz dir liber geſelle nicht lait.
0,3874 ich ſwuͦre dir ain offen ait.
0,3875 daz ich iz nine blaſin wil.
0,3876 der haiden niſt nie ſo uil.
0,3877 iz ne ſi ir aller uaictage.
0,3878 fur war ich dir ſage.
0,3879 di haiden ſint uor gote uirtailet.
0,3880 ſo werdent abir mit bluͦte gerainet.

0,3881 di heren goteſ martere.
0,3882 wolt got daz ich deſ wert ware.
0,3883 daz ich uirdinete den na⸗⸗min.
0,3884 dar wolt ich gerne gahin.
0,3885 wi ſalic der iſt geborn.
0,3886 den got da zu hat erchoren.
0,3887 daz er in ſinim diniſte beliget.
0,3888 want er im daz himilriche zelone gibet.
0,3889 zu diſem fulen aſen.
0,3890 ne wil ich niemir nicht geblaſen.
0,3891 ſi wanten daz wir unſ uorchten.
0,3892 odir helue zu in be⸗dorften.
0,3893 ia ſint ſi di aller boſiſten zagen.
0,3894 ir botich gelege ich hiute den raben.
0,3895 daz ir fro ſangin.
0,3896 iſt uil ſchiere ergangin.
0,3897 got wil ſiniu wunter hi erzaigen.
0,3898 der guͦte durndart ſine tugenᵗ erſcainen.”
0,3899 Turpin waſ da wole nuͦtze.
0,3900 mit ſconem ant⸗lutze.
0,3901 ſin herce waſ lutter unt gâr.
0,3902 er fur uon ſcar hin ceſcâr.
0,3903 al umbe er rante.
0,3904 di helede er wol mante.
0,3905 er ſprach “gehabet uch urolichen.
0,3906 ia nahet daz goteſ riche.
0,3907 uol ſtet an deme rechtin.
0,3908 hiute mugen wir gerne uechtin.
0,3909 der tiuel uert da hêr.
0,3910 unt hat geſamnet ſin hêr.
0,3911 deſ heiligen geloubin.
0,3912 wolt er unſ beroubin.
0,3913 wol ir goteſ helede.
0,3914 uechtet umbe uwir erbe.
0,3915 daz iu lange geheizen ſi.
0,3916 uenite benedicti.
0,3917 nach diſem ſuzen ſegene.
0,3918 ir turen uolcdegene.
0,3919 muͦget ir gerne uechten.
0,3920 ia uor⸗deret uch min trechtin.
0,3921 zu ſinen zeſewin chindin.
0,3922 wa macht ir nu gewinnin.
0,3923 alſo guͦten ſoldat.
0,3924 ſo er ſelbe gehaizen hat.
0,3925 uol ſtet ir an deme gelou⸗⸗bin.
0,3926 mit ulaiſclichen ougin.
0,3927 ſcult ir ſin antlutze geſehen.
0,3928 unt iemir mit im urolichen leben.

0,3929 mit den wortin ſprechen wir iu antlaz.
0,3930 in der warheit ſage wir iu daz.
0,3931 uor gote birt ir inbunten.
0,3932 uon allin werltlichen ſunden.
0,3933 ſam ain ainborn weſtebarn.
0,3934 ſwaz ir der hai⸗den hiute muget erſlan.
0,3935 daz ſetze ich iu ce⸗buͦze.”
0,3936 nach dirre rede ſuͦze.
0,3937 uielen ſi alle zu der erde.
0,3938 do ſegenot ſi der herre.
0,3939 er ſprach in indulgentiā.
0,3940 der antlaz waſ uor gote ze himele getan.
0,3941 Di helede widir uf ſazin.
0,3942 do heten ſi uerlazen.
0,3943 allez ir chunne.
0,3944 durch di goteſ minne.
0,3945 aigen unt burge.
0,3946 ſi heten alle ir ſorge.
0,3947 geworfin zeruͦche.
0,3948 ſi ſint unſer bruc⸗he.
0,3949 im dem goteſ riche.
0,3950 ſwer ſi ſuͦchet innec⸗liche.
0,3951 umbe deaine ſine not.
0,3952 nu heluen ſi unſ umbe got.
0,3953 uon dirre werltlichen brode.
0,3954 ſwa unſer herce ode.
0,3955 in dehai⸗⸗nem zwiuel buwē.
0,3956 daz wir in ſamelichen ruwen.
0,3957 an unſeren íungiſten ſtunden.
0,3958 in rechtin buͦzen werden fun⸗den.
0,3959 unt unſich zegoteſ hulden bringen.
0,3960 daz ſculen wir an ſi gedingen.
0,3961 Do der helt Roͮlant.
0,3962 uf ainer hohe daz rechte eruant.
0,3963 daz ſi ſich in uieriu heten getailet.
0,3964 “ich waiz wole waz ſi mainent.
0,3965 ſi wellent unſ uierhalben an renne.
0,3966 nu warne wir unſ dar in gegen.
0,3967 liber geſelle Oliuir.
0,3968 nim du drie ſcar zu dir.
0,3969 wol troſte ich mich dín.
0,3970 ſam tuͦ du helt tur⸗⸗pin.
0,3971 ich erchenne wol dinen ſit.
0,3972 nu tuͦt ir alſo ich uch gebit.
0,3973 cheret di ruche an ainander.
0,3974 unt lebete der wundirliche Alexander.
0,3975 wolt er da durch dringen.
0,3976 er machte lichte ſcaden gewinnen.

0,3977 Gergerſ der huͦte min.
0,3978 der ſcol hiute min not geſtalle ſin.
0,3979 iz ne lebit nehain haideniſcher mán.
0,3980 wil er da in zwiſ⸗⸗chen durch uaren.
0,3981 er muz unſanfte erbaizen.
0,3982 daz wil ich in truwen gehaizen.
0,3983 got ſal unſ gnaden.
0,3984 di uiente ſint unſ harte nahen.”
0,3985 Roͮlant der milte.
0,3986 ain lewen furt er an ſinem ſchilte.
0,3987 uzer gol⸗de ergrabin.
0,3988 ia ne chan iu nieman geſagē.
0,3989 wi groz froude unter den criſten waſ.
0,3990 di haiden intſazin in daz.
0,3991 ſi furen in den creftin.
0,3992 ſam ſi zewirtſceftin.
0,3993 alle geladet waren.
0,3994 mit egeſlichem gebaren.
0,3995 haiden di da zeuorderiſte waren.
0,3996 unt der criſten uer⸗⸗mezenhait erſahen.
0,3997 ſi riten widere zeſamene.
0,3998 ſi waren da zedem zagele.
0,3999 alle gerne geweſin.
0,4000 ir nehain trute geneſin.
0,4001 di ê zu ir herren.
0,4002 uordero⸗⸗ten lehen.
0,4003 daz ſi roͮlanten ſluͦgen.
0,4004 unt daz hou⸗⸗bit fur in truͦgen.
0,4005 di wurden alle ſwifte.
0,4006 ſi wa⸗⸗ren gerne uon deme ſtrite.
0,4007 di ê waren ſam der lewe ergramt.
0,4008 di wurden ſenfte ſam daz lamp.
0,4009 di ſich ê uermazen.
0,4010 do ſi uor ir herren ſazen.
0,4011 ſi wolten ſtoeren ſent dioniſien húſ.
0,4012 diu uer⸗mezenhait chom ubel uz.
0,4013 wi unhohe ſi wagin.
0,4014 di deſ chuͦnigeſ golt namin.
0,4015 ſi wanten ſi waren piderbe.
0,4016 ir uͦber muͦt gelac deſ tagiſ da nidere.
0,4017 Do di criſten wol gar.
0,4018 beraiten ir zwelf ſcar.
0,4019 unt ander warte habeten.
0,4020 adalrot dar zuͦ drauete.
0,4021 er ſprach “biſtu hi roͮlant.
0,4022 machmet hat dich mir zu geſant.
0,4023 daz iſt min lehen.
0,4024 uon marſilie minim herren.

0,4025 daz ich din houbit abe ſlahe.
0,4026 unt iz fuͦr den chunc trage.
0,4027 Criſt der din herre.
0,4028 iſt dir hiute uil uerre.
0,4029 ſin wirt uil uͦbele geſconet.
0,4030 wi hat di[r] nu peter gelonet.
0,4031 nu iſt er ze rome.
0,4032 nu biſtu hi zedem tode.
0,4033 tump waſ der kaiſer din ohaim.
0,4034 ſin wiſtum uͦbel dar an ſcain.
0,4035 daz er dich hin⸗⸗ter im uirliez.
0,4036 ich bewille hiute min ſpiz.
0,4037 in di⸗⸗nem herce bluͦte.
0,4038 durch dine groze uͦbermuͦte.
0,4039 dinen potich wirfe ich in den graben.
0,4040 ýſpania mac wol uor dir uride haben.
0,4041 unt al werlt chrone.
0,4042 du ne geſageſt iz niemir mere zerome.”
0,4043 Do antwirt im roͮlant.
0,4044 “du forderoſt hi zemir ain groz phant.
0,4045 min houbit wilt du fur bringen.
0,4046 Durndart muz mir hiute dingen.
0,4047 ich hore an dinem choſe.
0,4048 du biſt ain zage uil boſe.
0,4049 uil drate ledige ich daz lehen.
0,4050 rufe mah⸗⸗mete dinem herren.
0,4051 ob er dir iht heluen welle.
0,4052 ich gefrume dich zu der helle.
0,4053 du biſt min rechtir ſcol.
0,4054 deſ cinſeſ gewer ich dich wol.”
0,4055 er uieng in oben zeder achſelen an.
0,4056 er zetail⸗⸗te roſ unde man.
0,4057 “di rede ſcoltu mir gebuzī.
0,4058 machmeten zetrit ich unter minen fuzein.
0,4059 unt allez daz hie mit im iſt.
0,4060 daz gebiutet mir der heilige criſt.
0,4061 dinen botich gibe ich den himel uogelen.”
0,4062 er ramte ſin obene.
0,4063 er tailte roſ unt ſatelpogen.
0,4064 deiz tot ze der erde bechom.
0,4065 daz ſwert warf er umbe in der hant.
0,4066 di franchen riefen alle ſamt.
0,4067 mit gelicher ſtimme huͦben ſi.
0,4068 “monſoȳ.”
0,4069 daz waſ de[ſ ] kaiſereſ zaichen.
0,4070 “ſent peter mac mir baz geheluen.
0,4071 daz ſchinet hi zeſtét.
0,4072 denne dir din herre mahmet.

0,4073 du ligeſt da nidere.
0,4074 karl waſ wiſe unt bider⸗⸗be.
0,4075 der mich hie liez
0,4076 ich han gehaizen daz ich dir gehiez.
0,4077 iz iſt wol erhaben” ſprach der helt roͮlant.
0,4078 “nu gedencket der ſwerte an der hant.
0,4079 ir tiuren uolcdegene.”
0,4080 do huben ſi ſich dar ingegene.
0,4081 “Ditze iſt ain fraiſſam ſlác.
0,4082 ich ge⸗riche in ob ich mác.”
0,4083 ſprach der herzoge Garpin.
0,4084 “du biſt der rechte ſcole mín.”
0,4085 er ramte ſin ge⸗⸗gin den bruſten.
0,4086 der ſcaft praſt zeſtuchen.
0,4087 “du haſt mir den bruder erſlagen.
0,4088 ich wil dir warliche ſagen.
0,4089 mac dich dehain wafen gewinnen.
0,4090 ſo ne chumeſtu nimer hinnen.”
0,4091 er ſluͦc in mit deme ſwerte.
0,4092 uf den helm herten.
0,4093 ainen uermezenlichen ſlac.
0,4094 “nu iſt din iungiſ⸗ter tác.”
0,4095 ſprach der helt roͮlant.
0,4096 er ſluͦc in uber deſ ſchilteſ rant.
0,4097 mit deme guten durn⸗⸗darte.
0,4098 uerſnait er in harte.
0,4099 daz er ſi[ch] pegundᵉ naigen.
0,4100 tot uielen die haiden.
0,4101 Do uachten di waren goteſ diniſt man.
0,4102 ſoz guten knechten wol gezam.
0,4103 haiden di geſellen.
0,4104 plieſen ze geuelle.
0,4105 ſam ſi tiêr iageten.
0,4106 di ſcar ſi umbe habeten.
0,4107 daz ge⸗⸗drenge wart da fraiſſam.
0,4108 da ſtrebete man fur man.
0,4109 der haiden michel magencraft.
0,4110 uil manigen eſkinen ſcaft.
0,4111 gefrumten ſi uffe di criſten.
0,4112 ínoch wolte ſi got gefriſten.
0,4113 er geſtarcte wol di ſine.
0,4114 ia wonten ſi in deme wige.
0,4115 ſam der lewe der da winnet.
0,4116 unt rechte zornen beginnet.
0,4117 doch ir angeſt waren groz.
0,4118 ſam der ſmit ti[n]gelet uf den anboz.
0,4119 ſo daz iſen iſt ingluͦte.
0,4120 [...] uf ſchilte unt uf huͦte.

0,4121 ſi warten alle deſ lewen.
0,4122 do erhalte ſich der degen.
0,4123 den ſchilt warf er zeruche.
0,4124 er hiwe im aine luche.
0,4125 lange unt wite.
0,4126 ouch chom im in der rechten cíte.
0,4127 ſin lieber her geſelle witel.
0,4128 ain helt chune unt ſnel.
0,4129 clargiſ unt arthan.
0,4130 unt alle roͮlanteſ man.
0,4131 di ſine not herten.
0,4132 mit ir guten ſwerten.
0,4133 mit ſpiezen unt mit geren.
0,4134 loſten ſi ir herren.
0,4135 ſi ſlugen ſi uaſte widere.
0,4136 der uan gelac da nidere.
0,4137 der ſcal wart in uergolten.
0,4138 mit ſtarchen uerchwun⸗ten.
0,4139 Roͮlant waſ ergremt harte.
0,4140 mit dem guten durndarte.
0,4141 gefrumte er manigen toten man.
0,4142 deſ ſwerteſ ſite waſ ſo getan.
0,4143 ſwa erz hin ſluͦc.
0,4144 daz iz durch den ſtal wuͦt.
0,4145 ſam er ware lin⸗⸗tin.
0,4146 di toten lagen in allenthalben ſin.
0,4147 ſam die hohen perge.
0,4148 daz pluͦt uon manne uerhe.
0,4149 fulten uelt unde graben.
0,4150 niemen nemachte den wec gehaben.
0,4151 ſi wuten in dem bluͦte unz an die chnie.
0,4152 daz ne uraiſter ê nie.
0,4153 daz unter deme hi⸗⸗mile ie geſcahe.
0,4154 daz diu ſcar gar belage.
0,4155 daz ir nehain man genaſ.
0,4156 daz buͦch urchundet unſ daz.
0,4157 durc machmeteſ liebe.
0,4158 heten ſi ma⸗⸗niger ſlachte zirde.
0,4159 gefuret an di wal ſtat.
0,4160 roͮlant hiwe in daz phat.
0,4161 rechte dar in gegene.
0,4162 da uielen machmeteſ helede.
0,4163 zu ſiner gagenwurte.
0,4164 daz er ſich ſelben nine werte.
0,4165 noch den ſinen wolte heluen.
0,4166 ſi uil ſi in an geriefen.
0,4167 Roͮlant unt di ſine.
0,4168 cherten mit michele⸗me nide.

0,4169 an der haiden bette huſ.
0,4170 ſine blaſare muſen dar uz.
0,4171 ſi erſlugen ſi alleſamt.
0,4172 do ſprach der helt roͮlant.
0,4173 “wa biſ⸗tu nu machmet.
0,4174 nu were dich hi zeſtete.
0,4175 di dine ſint alle erſlagen.
0,4176 daz han [ich] dir zelaſ⸗tere getan.
0,4177 din huſ wil ich prechen.
0,4178 macht duz nu rechen.
0,4179 di dine plaſare.
0,4180 hiute ware du uil mare.
0,4181 nu biſtu worden ſtille.
0,4182 dine gol⸗⸗de garwen dille.
0,4183 muzen alle zu der erde
0,4184 ich gelege dich unwerde.
0,4185 ich zetrite dich un⸗ter den miſt.
0,4186 der din uil poſe liſt.
0,4187 iſt an daz ende chomen.
0,4188 din trugenhait diu iſt gare uerloren.”
0,4189 do hiz er die wende.
0,4190 in allen uier enden.
0,4191 zu der erden ſtozē.
0,4192 do wol⸗ten ſin geniezen.
0,4193 di iz da nider ſlu⸗gen.
0,4194 daz golt daz ſi uf huͦben.
0,4195 daz er ſach der helt Rolant.
0,4196 “ich bite uch herren alle ſamt.
0,4197 durch den ewigen got.
0,4198 lat iu ditze golt rot.
0,4199 weſen ummare.
0,4200 wi⸗⸗der uwerem ſchephare.
0,4201 ditze ſcone geſtaine.
0,4202 ia iſt iz unraine.
0,4203 lat iz durch den waren goteſ ſun.
0,4204 iz nemac unſ zegote nicht gefrumen.
0,4205 want iz unſ zenichte entouc.
0,4206 unt habet daz urloͮp.
0,4207 ſwer morgen ze dirre zit lebe.
0,4208 daz er im ſelbe neme.
0,4209 ſwaz im hie geualle.
0,4210 iane wizen wir noch alle.
0,4211 wi iz noch hiute ergat.”
0,4212 wol geuiel in der rat.
0,4213 ſi traten iz unter die fuͦze.
0,4214 unter dem miſte ſiz lizen.
0,4215 ſam iz bli ware.
0,4216 ſi lobeten alle ir ſchephare.

0,4217 Do chom falſaron.
0,4218 uon der erden dathan. unt abiron.
0,4219 waſ er uerre geua⸗ren.
0,4220 ain guldinen aren.
0,4221 furt er an deme ſchil⸗te.
0,4222 uor der ſcar er ſpilte.
0,4223 uon ſinem helme da ſchain.
0,4224 der lichte karfunchil ſtain.
0,4225 unt ander werc ſpahe.
0,4226 er waſ riche unt mare.
0,4227 er ſprach “biſtu hie oliuir.
0,4228 mir iſt geſaget uon dir.
0,4229 du ſiſt der criſten uor uechte.
0,4230 ich han hi gute chnechte.
0,4231 zwelf tuſent man.
0,4232 nu rit du helt unter minen uan.
0,4233 ich hilue dir gerne hinnen.
0,4234 wilt du helt dingen.
0,4235 dar zu dem chuninge marſilien.
0,4236 dune maht iz nicht gewideren.
0,4237 behalt lip unt rum.
0,4238 wilt du deſ nicht tun.
0,4239 dinen botich wirue ich den uoge⸗len.
0,4240 din houbit dar obene.
0,4241 ſteche ich an minen ſpiz.
0,4242 alſo ich deme kunige gehiz.
0,4243 unt furez ubir al diſe berge.
0,4244 iz ne ſi daz ich uil drate erſterbe.”
0,4245 Do antwirt im der wigant.
0,4246 “ich han ouch liute unt lant.
0,4247 alſo lange ſo got wil.
0,4248 mich ne dunkit ir boruil.
0,4249 di du her haſt bracht.
0,4250 ich han ſin andereſ gedacht.
0,4251 ich han wider minen ſchep⸗⸗hare gelobet.
0,4252 daz ich nehainerſlachte uoget.
0,4253 wider in niemmir gewinne.
0,4254 uil boſe wirt din gedinge.
0,4255 uor gote uerfluchet.
0,4256 daz er din nine ruͦchet.
0,4257 din botich unrainen.
0,4258 din golt unt din geſtaine.
0,4259 wirfe ich in di puze.
0,4260 din leben iſt unnuze.
0,4261 ich ne furchte nehaine dine dró.”
0,4262 gelic⸗he huben ſi ſich dó.
0,4263 baide ſi ſprancten.
0,4264 ain an⸗der ſi an ranten.

0,4265 oliuir durch den haiden ſtach.
0,4266 zv der erden er in warf.
0,4267 wider zuchter den ſpiez.
0,4268 unter di haiden er rief.
0,4269 “wanu ſine ſcargeſellen.
0,4270 di in rechen wellen.
0,4271 di heuen ſich her zu mir.”
0,4272 ſprach der helt oliuir.
0,4273 michel froͮ⸗⸗de unter den criſten waſ.
0,4274 ſi drungen in auer naher báz.
0,4275 di criſten riefen “monſoȳ monſoȳ.”
0,4276 uil harte erchomen di.
0,4277 die zaller uorderiſte waren
0,4278 want ſi michel wunder ſahen.
0,4279 da di goteſ herten.
0,4280 mit den ſpieze orten.
0,4281 ſcharfen unt wachſen.
0,4282 wurfen ſi uon den roſſen.
0,4283 ſi cherten an die dicke.
0,4284 ſi ualten in ainem blicke.
0,4285 mer denne ſechſ tuſent man.
0,4286 der ſtrit waſ uermez⸗⸗zenliche erhaben.
0,4287 uon almerie tortan.
0,4288 mit ainem golde garwen uan.
0,4289 ſtach er den grauen orten.
0,4290 daz er uiel toter.
0,4291 er ware gerne uon im danne.
0,4292 do uerſumte er ſich zelange.
0,4293 do ſprach der helt maximin.
0,4294 “deſ nemac ſin.
0,4295 dune ſcolt ſo genozin nicht hinnen uaren.”
0,4296 du hup er uf den arm.
0,4297 daz houbit er ime abe ſwanc.
0,4298 do wart ein mic⸗⸗hel gedranc.
0,4299 da di goteſ herſtrangē.
0,4300 den falſoroteſ mannen.
0,4301 ze zarten di ſchilte.
0,4302 ſo uaſte ſi in an geſigeten.
0,4303 daz in der ſtal nehain frum waſ.
0,4304 di ir wol gezirten helmuaz.
0,4305 waren alle bliwaich.
0,4306 ſwaz ſin daz ſwert begraif.
0,4307 daz muſe allez in zwai.
0,4308 ilmar uil lute da ſchrai. unt
0,4309 der herzoge uon agrentin.
0,4310 “di criſten muͦzen wol chuͦne ſin.
0,4311 ir ſchilte noch ir ringe.
0,4312 nemac niemen gewinne.

0,4313 ditze iſt diu aller maiſ⸗⸗te nót.
0,4314 diu unſer ſcar liget tót.
0,4315 wir uechten allen diſen tác.
0,4316 daz ich nehainen frumen ſwerteſ ſlác.
0,4317 erſach uon unſeren nehainem.
0,4318 ich ne wil ſo zagelichen nicht hinne ſcaiden.
0,4319 ich uerſuͦche mich ê.
0,4320 ſwiz uber mich ergé.”
0,4321 daz roſ er mit den ſporen nam.
0,4322 er cherte rechte ingegen dem uan.
0,4323 er ſtach marcellén.
0,4324 den grauen uon Uigennen.
0,4325 durch ainen ſchilt dicken.
0,4326 den ſpiz unz an den mittel.
0,4327 di haiden huben alle ſamt.
0,4328 “fore ualdant.”
0,4329 ſi cherten uaſte uf ſi.
0,4330 di criſten ſcár rief “monſoȳ monſoȳ.”
0,4331 Di criſten fur traten.
0,4332 mit den ir tuwerlichen wafen.
0,4333 ſi frumten ze allen ſtunden.
0,4334 tôten unt wunden.
0,4335 daz bluͦt uber uelt ran.
0,4336 ſi zeſlugen roſ unt man.
0,4337 di toten hin runnen.
0,4338 wie iamerliche ſi ſwummen.
0,4339 uil manige ertrancte[n] ſich ſelbe.
0,4340 criſ⸗ten die helede.
0,4341 uaſte durch drungen.
0,4342 fluchte ſi ſie dwungen.
0,4343 ſi ſlugen in uf den rucken.
0,4344 di ſchilde al zeſtucken.
0,4345 ſwaz gebaineſ dar unter waſ.
0,4346 fur war waiz ich daz.
0,4347 di muſen alle in den ſtran.
0,4348 falſaron unt ſine man.
0,4349 fluzen after furhe.
0,4350 oliuir drauete dar uͦbere.
0,4351 unt ſine ſcargenoze.
0,4352 daz in dem walfloze.
0,4353 belagen ſi tot alle ſamt.
0,4354 daz da niemen le⸗⸗bentigent uant.
0,4355 wan ſunter ainen.
0,4356 der geſtilte uf ainem ſtaine.
0,4357 Oliuir in erſach.
0,4358 uil uͦbelichen er zu im ſprach.
0,4359 “wanne ſageſtu mir iunc man.
0,4360 war haſtu falſaron getan.

0,4361 ia tateſtu ungetruw⸗elichen.
0,4362 wolteſtu im geſwichen.
0,4363 ſo ſchideſtu ubele hinnen.
0,4364 du ſcholt nach im ſwimmen.
0,4365 ſuche dinen herren.
0,4366 di ſcar ſcoltu im gemeren.”
0,4367 den ſpiz er uf huͦp.
0,4368 uͦber daz houbit er in ſluͦc.
0,4369 daz im di ougen [uz] ſprungen.
0,4370 di ſcar lac in dem blute gar berunnen.
0,4371 Do chom der chunc curſabile.
0,4372 geuaren uf ſinem marhe.
0,4373 unter ainem liechten helme.
0,4374 zwelf tuſent ſiner he⸗⸗lede.
0,4375 rieten nach ir herren.
0,4376 ſi ſchienen alle ſam die ſternen.
0,4377 uon golde unt uon geſtaine.
0,4378 di waren uermezen haiden.
0,4379 der chunc waſ herlichen gâr.
0,4380 er ſprancte uerre uon ſiner ſcâr
0,4381 uber uelt daz ruhe.
0,4382 ia enbait er uil chume.
0,4383 daz er turpin uant.
0,4384 do rief er uͦber ſchilteſ rant.
0,4385 “biſtu hi turpin.
0,4386 uil gewiſ ſcoltu deſ ſin.
0,4387 der dich mit golde wage.
0,4388 daz ich iz da fure nine name.
0,4389 daz ich dich erſehen han.
0,4390 du haſt mir uil zelaide getán.
0,4391 wa mahteſtu uf dirre erde.
0,4392 iemir baz erſterbe.
0,4393 ich bin ain chunc uil rich.
0,4394 nu ſtich du helt widir mich.
0,4395 du biſt de allerchuniſten ain.
0,4396 den diu ſunne ie beſcain.
0,4397 din hou⸗bet fure ich hiute hinnen.
0,4398 machmet zeminnen.
0,4399 unt ze eren minem chunne.
0,4400 daz man mir daz lop imer mer ſunge.”
0,4401 Do ſprach der biſcoph turpin.
0,4402 “der heilige criſt ſcol der mittelare ſin.
0,4403 der min heilare iſt.
0,4404 deſ achtare du biſt.
0,4405 ich bin ſin diniſtman.
0,4406 din riche ſcol ain ander chunc han.
0,4407 din ſchilt iſt uil dunne.
0,4408 uil waich iſt din brunne.

0,4409 din geſtaint helm alſo liecht.
0,4410 der nemac dir hiute gefrumen níet.
0,4411 dir iſt uil nahen der tot.
0,4412 die tiuele wartent din dort.”
0,4413 daz roſ hiwer mit den ſporen.
0,4414 durch ſchilt unt durch ſatelpogen.
0,4415 durch den lip nal richte.
0,4416 den ſpiez zuchter uf mit chrefte.
0,4417 er [er]riet in uf di helm guphen.
0,4418 er zart in al zeſtuchen.
0,4419 tot uiel er unter ſi.
0,4420 di criſten riefen “monſoȳ monſoȳ.”
0,4421 Turpin unt di ſine.
0,4422 di huben ſich mit nide.
0,4423 an di uil dicken ſcâr.
0,4424 ſi getaten blaich uâr.
0,4425 manigen uermezen man.
0,4426 daz fûr uz dem ſtale bran.
0,4427 da uielen ze allen ſtundᵉn.
0,4428 di toten uber di wunden.
0,4429 niemen chan iu geſagen daz.
0,4430 welch not da waſ.
0,4431 da der marcgra⸗ue waldram.
0,4432 ſtach den haideniſchen man.
0,4433 daz er den uan hin warf.
0,4434 tot uiel er unter daz marh.
0,4435 di haiden muſen wenchen.
0,4436 di waren goteſ chemphen.
0,4437 lizen ſi luzel raſten.
0,4438 uber drie raſ⸗te.
0,4439 hort man ſi we ſcrigen.
0,4440 deſ tiueleſ higen.
0,4441 di helme ſi uerſcarten.
0,4442 di halſperge ſi in zezarten.
0,4443 diu ſtarche hitze ſi muͦte.
0,4444 ſi waren rechte ſam in ainer gluͦte.
0,4445 baidiu uzen unt innen.
0,4446 di criſten uachten wol nach ir willen.
0,4447 Di haiden ge⸗torſten nicht geflihen.
0,4448 uil manige ſelbe tot uielen.
0,4449 ſelbe ſi ſich erdrungen.
0,4450 der tiuel het in an gewunnen.
0,4451 baidiu lip unt di ſele.
0,4452 do wolt der himeliſche herre.
0,4453 di ſine wol gefriſ⸗ten.
0,4454 ia chom uͦber di criſten.
0,4455 ain trôr uon dem himel touwe.
0,4456 ain chuͦle unter di ougen.

Referenzkorpus Mittelhochdeutsch v2.0 (https://linguistics.rub.de/rem) 93

https://linguistics.rub.de/rem


M205P: Pfaffe Konrad: ’Rolandslied’ (P) Diplomatischer Lesetext

0,4457 daz geſcach an der none zît.
0,4458 ſich eriungete aller ir líp.
0,4459 ſi wurden ſtarch unt ueſtē.
0,4460 deſ engulten di laiden geſten.
0,4461 ſam ſi deſ morgeneſ waren.
0,4462 do ſi den troſt uon himele erſahen.
0,4463 ſi riefen “monſoȳ monſoȳ.”
0,4464 ſi drungen uaſte durch ſi.
0,4465 der helm[e] wart ain michel ſcál.
0,4466 groz der hai⸗⸗den ual.
0,4467 ne weder ſchilt noch geſmide.
0,4468 neſchirmit in dem libe.
0,4469 minere denne der ſwam.
0,4470 ſi zeſlugen roſ unde man.
0,4471 mit ir ſcharp⸗⸗hen ſpiezen.
0,4472 di gote muſen in dem bluͦte hin fliez⸗⸗zen.
0,4473 der ſite waſ unter guten knechten.
0,4474 ſi cun⸗⸗den wol uechten.
0,4475 mit ſpiezen unt mit geren.
0,4476 deſ flizten ſich di herren.
0,4477 di furt der biſcoph turpin.
0,4478 er ualten in allenthalben ſin.
0,4479 manigen haiden cuͦnen.
0,4480 di ſconen uelt bluͦmen.
0,4481 wur⸗⸗den alle bluͦt uar.
0,4482 ſi erſlugen di ſo gár.
0,4483 daz ſi niemen uf recht funden.
0,4484 ouch uerluren ſi dar wunder.
0,4485 uier unt ſehzec man.
0,4486 uielen uon deſ biſcofeſ uan.
0,4487 Malprimiſ uon ampelgart.
0,4488 mit [der] aller maiſten hochuart.
0,4489 furten aine egeſliche ſcar.
0,4490 zwelf tuſent ri⸗ter wol gar.
0,4491 uermezen helede.
0,4492 ia lucht ir geſerwe.
0,4493 uon ſchilten unt uon helmen.
0,4494 alſo uon himele di ſternen.
0,4495 Egeriſ furt ain uan.
0,4496 dar unter ainlif hundert man.
0,4497 di riefen hin ze hi⸗⸗mile.
0,4498 ſi huben ſich dar ingegene.
0,4499 Eger[i]ſ ernante.
0,4500 di haiden er anrante.
0,4501 er ſtach malprimiſ den herzogen.
0,4502 daz er toter zu der erde bechom.
0,4503 Ciciron clagete ſinen herren.
0,4504 mit ſinem ſcarphin geren.

0,4505 ramt er ſin ze den bruſten.
0,4506 der ſchilt waſ ſo ueſte.
0,4507 herte ſine ringe.
0,4508 erne macht ſin nicht gewinne.
0,4509 alrich bi im waſ.
0,4510 ain ſpiez alſo wachſ.
0,4511 ſtach er cicirone.
0,4512 daz im da ze den oren.
0,4513 daz uerch bluͦt uz ſpranc.
0,4514 da wart ain uil michel gedranc.
0,4515 uon den haiden uf die criſten.
0,4516 uil harte ſi ſich gemiſten.
0,4517 Do uachten wol deſ kaiſereſ man.
0,4518 ſo iz guten knechten wol gezam.
0,4519 ir nehain gedacht an den lip.
0,4520 ir herze ſtunt in alle zit.
0,4521 alſo in da uon gehaizen waſ.
0,4522 ie baz unt baz.
0,4523 ſtatigent ſi ſich zetugente.
0,4524 ſi ſlugen tiefe wunden.
0,4525 da macht man ſcouwen.
0,4526 manigen hai⸗den uerhouwen.
0,4527 diu ir ſcar alſo dicke.
0,4528 gelagen an dem gewicke.
0,4529 ſam die hunte unraine.
0,4530 nehain arzet ne kunde ſi gehailen.
0,4531 ſwaz ſi ir trafen.
0,4532 mit den ir tuwerlichen wafen.
0,4533 di neirten ſi nicht mere.
0,4534 deſ lobeten ſi den himiliſchen herren.
0,4535 der di wunter hete zu in getan.
0,4536 ſi uerluͦren ain unt ſibenzec man.
0,4537 Egerierſ ain helt chuͦne unt ſnel.
0,4538 unt der haideniſke chunc amurafel.
0,4539 die ſcar cherten an ain ander.
0,4540 ich ſage íu michel wunder.
0,4541 ain grabe waſ da inzwiſken.
0,4542 da wolten ſich di haiden gerne friſten.
0,4543 egerierſ ſprancte dar ubere.
0,4544 ia ſtach er dem kuͦnige.
0,4545 durch den ſchilt unt durch di hant.
0,4546 ia warf in der edele wigant.
0,4547 dem roſſe uͦber di goffen.
0,4548 in dem bluͦte lager betophen.
0,4549 ſin ſatel der waſ ſilberin.
0,4550 er ſprach “ia du armez chungelin.
0,4551 waz ſucheſtu nu hí.”
0,4552 diu ſcar rief “monſoȳ monſ⸗oȳ.”

0,4553 Ein haiden hiez prutan.
0,4554 der rante ege⸗rierſ an.
0,4555 “daz wir dich ſo erbarmen.
0,4556 daz wort muͦſtu hi zeſte[te] er arnen.”
0,4557 er ſtach in durch ain ſchilt ueſten.
0,4558 do ſchirmt im uon ſinen bruſ⸗ten.
0,4559 daz tiverliche geſmide.
0,4560 ia rach er ſih mit nide.
0,4561 er ſtach in hinten durch den lip.
0,4562 daz buͦch unſ urchunde git.
0,4563 den wizen uán.
0,4564 der herzoge murlana.
0,4565 er rief uil gezit.
0,4566 “wir haben hi ain ſconez uolc⸗⸗wic.”
0,4567 der wize uan wart rót.
0,4568 prutan gelac da tót.
0,4569 unt ſin herre amurafel.
0,4570 unt ander manic helt ſnel.
0,4571 Di criſten durch drungen ſi.
0,4572 ſi riefen ander ſtunt “monſoȳ monſoȳ.”
0,4573 da uie⸗⸗len di haideniſken man.
0,4574 daz iz iu nieman geſagen kán.
0,4575 ſi uielen dicke unt dicke.
0,4576 wec unt gewicke.
0,4577 waſ allez perunet.
0,4578 di chriſten heten da gefrumt.
0,4579 manigen helm prunen.
0,4580 blaich unt uerhouwen.
0,4581 manige ſele zu der helle.
0,4582 der poticke geuelle.
0,4583 waſ harte egeſlich.
0,4584 da uiel der goteſ gerich.
0,4585 uͦber di wuͦt grim⸗⸗men.
0,4586 uz den goteſ kinden
0,4587 geuielen ahtzec unt ſibene.
0,4588 di urouwent ſich iemir da zehimele.
0,4589 Amarezur huͦp ſich dar.
0,4590 er furt aine herliche ſcar.
0,4591 zwelf tuſent haiden.
0,4592 daz edele geſtaine.
0,4593 lucht uz in uerre.
0,4594 iz newart uf der erde.
0,4595 nie nehain cʰunc ſo here geborn.
0,4596 waren ſi durch daz rechte uz chom.
0,4597 erne ſcolt ir wol troſt haben.
0,4598 ir ſchilte waren mit golde beſlagen.
0,4599 geziret ir helme.
0,4600 ſi waren chuͦne helde.

0,4601 geſtaine uͦber geſtaine.
0,4602 doch ſi waren hai⸗den.
0,4603 habeten ſi mere denne genuc.
0,4604 ſi uerlait ir groz uͦbermut.
0,4605 di luciferen den alten.
0,4606 hibeuor ualte.
0,4607 alle di ſich ir unterwindent.
0,4608 di werdent alle hi geſchendent.
0,4609 di ſint ſine genoze.
0,4610 di wer⸗dent zu im uerſtozen.
0,4611 mit ubermuͦte chomen ſi dar.
0,4612 amarezur ſprancte uz ſiner ſcár.
0,4613 er furt ain golde garwin ſpiez.
0,4614 unter di criſten er rief.
0,4615 “ir habet ain lutzel uolc.
0,4616 uwer uechten entouc.
0,4617 wer iſt uwer laitare.
0,4618 wi gerne ich in ſage.
0,4619 wolt er ſich nennen.
0,4620 ich wolt in gerne erkennen.
0,4621 ob ich in erſluge.
0,4622 weſ macht ich mich denne ruͦmen.
0,4623 ob er ſin wol wert ſi.”
0,4624 “ich bin hie genuͦc nahen bi.”
0,4625 ſprach der helt ſamſon.
0,4626 “du muſt deſ todeſ bechoren.”
0,4627 mit nide ſie ge⸗⸗ſprancten.
0,4628 ain ander ſi an ranten.
0,4629 der haiden uermiſte.
0,4630 ſamſon mit liſten.
0,4631 gegen dem hercen er in erchoſ.
0,4632 da uiel uerchloſ.
0,4633 der uil mortgire man
0,4634 iz waſ uermezenliche erhaben.
0,4635 Do uach⸗⸗ten wol di chriſten.
0,4636 alſo ſi got wolte gefriſten.
0,4637 di waren goteſ ſtrangen.
0,4638 die lieben not geſtallen.
0,4639 di tiuren uolcdegene.
0,4640 di hiwen in in gegene.
0,4641 mit ſpiezen unt mit ſwerten.
0,4642 manigen helm herten.
0,4643 fru[m]ten ſi uerhoͮwen.
0,4644 iane macht mit den ougen.
0,4645 niemen den anderen erkennen.
0,4646 der ſtal muſe da prinnen.
0,4647 ſam er holz ware.
0,4648 der haiden werc uil ſpahe.

0,4649 pelac in der lachen.
0,4650 mit bluͦte betochen.
0,4651 got gab in ſin hail.
0,4652 daz minner tail.
0,4653 wart lobelichen ſigehaft.
0,4654 di uil michelen haiden craft.
0,4655 frumten ſi zu der helle.
0,4656 da gelagen der geſellen.
0,4657 ach[t] unt hundert mán.
0,4658 di zedem paradiſe ſint geuaren.
0,4659 Daz buͦh chundet unſ daz gewiſ.
0,4660 uon tortuloſe targiſ.
0,4661 der furt ain egeſliche ſcár.
0,4662 di heten gute wic⸗⸗gar.
0,4663 zwelf tuſent helede.
0,4664 ir brunigen waren drilihe.
0,4665 mit in waren dar chomen.
0,4666 ſiben hundert hornbogen.
0,4667 di ue[r]mazen ſich ſtarke.
0,4668 ſi erledigeten im ſine marche.
0,4669 want targiſ der marcgraue waſ.
0,4670 do er zetortoloſe ſaz.
0,4671 do diu purch wart gewunnen.
0,4672 do waſ er da uon entrunnen.
0,4673 zu ſinem herren marſilien.
0,4674 do hugeter auer widere.
0,4675 mit ſinen golt wín.
0,4676 uil wil⸗lic waren ſi im.
0,4677 want er milticlichen gab.
0,4678 diewile er der marche phlac.
0,4679 inoch heten ſi behal⸗⸗ten.
0,4680 ain got alten.
0,4681 den ſi uon tortuloſe erner⸗ten.
0,4682 unt an in fliezeclichen petten.
0,4683 appollo hiez ſin name.
0,4684 den furten ſi unter uan.
0,4685 ſi genige im alle uil tiefe.
0,4686 uil lute ſi in an riefen.
0,4687 er hulfe in zu ir willen.
0,4688 ſi ſwicten ſam die ſtummeN.
0,4689 Do Anſeiſ daz er ſach.
0,4690 zu ſinen geſinden er ſprach.
0,4691 “di ſint alle uaige.
0,4692 nu ſehet ir wie di haiden.
0,4693 petent an deſ tiueleſ getruͦc.
0,4694 nu tuͦt irz durch den ewigen got.
0,4695 habet uaſte uweren gelouben.
0,4696 ſi wellent unſ ſin berouben.

0,4697 gedencket der ſwerte ander hant.
0,4698 eruechtet uwer erbe lant.
0,4699 heuet íuch frolichen dar.
0,4700 neruchet umbe ir braite ſcár.
0,4701 ſine mugen unſ nichtgewerren.
0,4702 wir dinen ainem herren.
0,4703 der unſich niemir uerlat.
0,4704 ſi geuellet ir hochuart.
0,4705 mit libe unt mit ſele.
0,4706 deſ heiligen Chriſteſ ere.
0,4707 ſo wil ich der erſte ſin.
0,4708 er iſt ſelbe der ſcolare min.”
0,4709 den ſcilt er uf ruchte.
0,4710 den ſpiez er uf zuchte.
0,4711 mit grimme hiwer den uolen.
0,4712 er uorderote ſinen ſcolen.
0,4713 Largiſ dar ingegene.
0,4714 gelich ainem dit degene.
0,4715 unt uerſtachen die ſpieze.
0,4716 daz ſi ſi beide uerliez⸗⸗in.
0,4717 daz ſi griffen nach den ſwerten.
0,4718 der champh wart herte.
0,4719 Targiſ uacht umbe ere.
0,4720 anſeiſ umbe di ſele.
0,4721 targiſ umbe ertriche.
0,4722 anſeiſ umbe daz himilriche.
0,4723 ir ſlege waren fraiſſam.
0,4724 daz fûr uz dem helme pran.
0,4725 Targiſ der wigant.
0,4726 ſluͦc in uf deſ ſchilteſ rant.
0,4727 er zart in an die buͦchelen.
0,4728 daz ſwert praſt im zeſtuchen.
0,4729 “iſt” ſprach er “daz ich gemac.
0,4730 ich uergilte dir hi zeſtete den ſlac.”
0,4731 er zeſluͦc im di hirnriben.
0,4732 “ſwem got daz hail wil geben.
0,4733 der mac nu uordir ſamphte puwen.”
0,4734 er uiel tot unter aine ſtuden.
0,4735 Haiden di grimmen.
0,4736 di wolten gerne unter dringen.
0,4737 der criſten ſcâr.
0,4738 ſi waren alle ain uâr.
0,4739 ſi wa⸗⸗ren aineſ muͦteſ.
0,4740 ſine uorchten libeſ noch gu⸗⸗teſ.
0,4741 ſi waren rechte not geſtallen.
0,4742 durch not muſe uallen.
0,4743 der haiden groz ubermuͦt.
0,4744 da gelac manc helt guͦt.

0,4745 di deme riche wol ge⸗⸗zamen.
0,4746 ob ſi criſten waren.
0,4747 da wert unlange.
0,4748 dehain poſe ſtrange.
0,4749 ſi waren alle ſchiere uer⸗⸗lorn.
0,4750 uon gote daz chom.
0,4751 di chriſten ſich er⸗ſlugen.
0,4752 daz in der lip begonde muden.
0,4753 ſan gewun⸗nen ſi wider ir craft.
0,4754 di haiden wurden ſcadehapht.
0,4755 di uachten zwiuelichen.
0,4756 unt enmachten idoch nicht entwichen.
0,4757 ſi bechorten alle deſ todeſ.
0,4758 in di ſcar herodeſ.
0,4759 ſint ſi iemir mere.
0,4760 der tiuel nā di ſele.
0,4761 der chriſten gelac tot dar under.
0,4762 acht unt driu hundert.
0,4763 Dar chom eſchermunt.
0,4764 der lait zwelf tuſunt.
0,4765 der herzoge uon ualeterne.
0,4766 di uachten alle gerne.
0,4767 Engelirſ im ingegene.
0,4768 der het ainlif hundert helede.
0,4769 eſchermunt der wigant.
0,4770 rief uͦber ſchilteſ rant.
0,4771 “wer laitet diſe ſcâr.
0,4772 ſi iſt herlichen wol gar.
0,4773 ſi gezame wol ainē richen man.
0,4774 iwer ſchilte ſint luſſam.
0,4775 di helme alſo wolchen liecht.
0,4776 der riter nehabet ir nicht.
0,4777 wider ſuſgetaner crefte.
0,4778 ia fure ich guter chnec⸗⸗hte.
0,4779 zwelf tuſent man.
0,4780 di ich mir erwelt han.
0,4781 uz allem minem riche.”
0,4782 er antwirt im uermez⸗⸗enliche.
0,4783 “wilt du wizen minen namen.
0,4784 wirne furchten nehainen dinem michelen magen.
0,4785 ich ſage dir uil gewiſ.
0,4786 daz liut haizet mich engelirſ.
0,4787 mir dienet waſconia.
0,4788 marſilie dem chunige.
0,4789 han ich uil zelaide getan.
0,4790 nu geſchit dir hiute lichte ſam.
0,4791 deſ han ich guten willen.
0,4792 dune chumeſt niemir hinnen.”

0,4793 do erſprancte er an⸗der ſtunt.
0,4794 ia ſtach im eſchermunt.
0,4795 den ſpiez durch di porte.
0,4796 daz werc wider ſtunt dem orte.
0,4797 got in wol bewarte.
0,4798 daz er im an dem libe nine ſcadete.
0,4799 Engelirſ chom im zenahin.
0,4800 mit dem ſpieze nemacht er ſin nicht geramen.
0,4801 chlar⸗⸗mien er umbe graif.
0,4802 daz ſwert nehain ſtal uer⸗⸗mait.
0,4803 nal mitten er in erriet.
0,4804 den helm er uer⸗⸗ſcriet.
0,4805 zetal durch ſin houbit.
0,4806 er ſprach “ich han dir erloubet.”
0,4807 er genaic clarmie.
0,4808 “du ſcolt in diſem uolcwige.
0,4809 dine tugent hiute erzaigen.”
0,4810 do cher⸗⸗ter an di haiden.
0,4811 er ſluͦc ſi zallen ſtunden.
0,4812 daz di fiureſ funchen.
0,4813 uz den helmen ſprungen.
0,4814 do ſi zeſamene drungen.
0,4815 der haiden ſcar waſ alſo dicke.
0,4816 mit uan uf gerichten.
0,4817 heten ſi ſi be⸗⸗ſtanten.
0,4818 di criſten ain ander wol manten.
0,4819 doh ſi waren umbe uangen.
0,4820 mit angeſten uil ma⸗⸗nigen.
0,4821 ir groziu tugent gab in diu craft.
0,4822 daz ſie nie wurden zwiuelhaft.
0,4823 di ſchephte ſi nie⸗⸗dir liezen.
0,4824 iane macht uor den guten ſpiezen.
0,4825 ir ſchilte nehaine wile erweren.
0,4826 ludewic der degen.
0,4827 ſluͦc da uor neren.
0,4828 do waren in die herren.
0,4829 paide ſamt enphallen.
0,4830 inoch waſ iz unergangen.
0,4831 pandolt unt martian.
0,4832 cherten gegen der haiden uan.
0,4833 nerpa in da werte.
0,4834 da wart der wic herte.
0,4835 di ſwert herlichen chlungen.
0,4836 di haiden we ſungen.
0,4837 ſi grinen ſam di hunde.
0,4838 ſi uie⸗⸗len alle ſtunde.
0,4839 mit blute berunnen.
0,4840 ir ſcar begunde harte dunnen.

0,4841 Engelirſ cherte gegen der herte.
0,4842 da frumt er mit dem ſwer⸗⸗te.
0,4843 manigen haiden toten.
0,4844 manigen helm uerſcroten.
0,4845 manige tiefe wunden.
0,4846 got behilt in wol geſunden.
0,4847 daz im an deme libe nine war.
0,4848 im geuiel uz der ſcar.
0,4849 achtzec unt hundert man.
0,4850 di haiden wurden alle da erſla⸗⸗gen.
0,4851 Nu horen wir di buch iehen.
0,4852 hatte ain warer goteſ degen.
0,4853 der waſ unter den zweluen.
0,4854 ze ainem tiuren uolcdegene.
0,4855 herlichen zeuoruechten erchoren.
0,4856 wir ſculen in uon rec⸗⸗hte loben.
0,4857 er laite unter ſinem uan.
0,4858 ainlif hundert man.
0,4859 der rechten not geſtallen.
0,4860 an den waſ nehain mangel.
0,4861 ſi waren uzen unt innen.
0,4862 beſlozen mit ueſten ringen.
0,4863 der ſtal ſchirmtte dem ulaiſche.
0,4864 diu heilige minne dem gaiſte.
0,4865 diu ir ſterche deſ libeſ.
0,4866 gert in deſ wigeſ.
0,4867 daz der gaiſt geſigete.
0,4868 hin ze himele ſi digeten.
0,4869 ſi manten ir ſchephare.
0,4870 daz er der ſele fride ware.
0,4871 wider deſ tiueleſ nit.
0,4872 ſine gebetten nie umbe den lip.
0,4873 daz ſi da wol erzaicten.
0,4874 do ſi ir ſpieze naicten.
0,4875 gegen zwelf tuſent man⸗⸗nen.
0,4876 der ne chom nie dehainer dannen.
0,4877 di laite der chunc eſtorgant.
0,4878 ain uan furter an der hant.
0,4879 dar an ſtunt ain eberſwin.
0,4880 alrot guldin.
0,4881 perelen unt geſtaine.
0,4882 luchte uon den hai⸗⸗den.
0,4883 ſam diu prinnenten oleuaz.
0,4884 lutzel half ſi daz.
0,4885 untruwe nemac nicht geſigen.
0,4886 diu hochmuͦt muz ie unter geligen.
0,4887 Der chunc lie den uan waiben.
0,4888 al hin unt her ſwaiben.

0,4889 daz erſach der helt hatte.
0,4890 owi wol er im geſtat⸗te.
0,4891 zeſamene ſi ſtachen.
0,4892 di ſchilte ſi in zeprachen.
0,4893 der ueſten ſtalringe.
0,4894 nemachten ſi nicht gewinne.
0,4895 helede wunter chunen.
0,4896 mit ſwerten ſi ſich unterſluͦgen.
0,4897 da uacht der chunc riche.
0,4898 uil harte riter⸗⸗liche.
0,4899 mit ellen er dar wác.
0,4900 manigen uermezenlic⸗⸗hen ſlác.
0,4901 hatte ſich wol gerach.
0,4902 unter dem ſchilte er in ſtach.
0,4903 er uerchwunt in uil ſere.
0,4904 do gezwiue⸗⸗lot der herre.
0,4905 do er der wunden enphant.
0,4906 do wolt der chunc eſtorgant.
0,4907 gerne uon im widere.
0,4908 hat⸗⸗te der biderbe.
0,4909 er raichte im di halſ ueſte.
0,4910 er ze⸗⸗hiwe im di neſtel.
0,4911 er ſluͦc im abe daz halſbain.
0,4912 daz houbet uiel ain halp uf den ſtain.
0,4913 der potih uiel ander halp zetal.
0,4914 diu chriſten ſcar uber al.
0,4915 mit micheler froude huͦben ſi.
0,4916 “monſoȳ monſoȳ.”
0,4917 Di haiden ir zaichen.
0,4918 pegunden dar in gege⸗ne rufen.
0,4919 mit michelem ſcalle.
0,4920 ſtachen ſi ze⸗⸗ſamene.
0,4921 da wuͦchſ der helle ir gewin.
0,4922 uil michel not wart da unter in.
0,4923 ain helt uil got.
0,4924 regenfrit uon tageſpurc.
0,4925 daz ſwert er umbe graif.
0,4926 mani⸗gen haiden er uerſnait.
0,4927 ſi zeſlugen manigen guten iochant.
0,4928 manigen ſchilt uon der hant.
0,4929 Hillunc unt uaſtmar.
0,4930 zehiwen in die goltmal.
0,4931 da uielen genuge.
0,4932 ſi ſmideten ungefuge.
0,4933 ſi ſlugen iaſpiſ unt ſmaragede.
0,4934 alle uon ain andᵉr.
0,4935 da wart michel not unde wuͦft.
0,4936 den criſten ware helue durft.

0,4937 Di haiden ſich erhalten.
0,4938 mit mic⸗⸗helem gewalte.
0,4939 ſlugen ſi widere.
0,4940 der chriſten ge⸗lac da nidere.
0,4941 uirhundert unt zehene.
0,4942 in dem urone ſegene.
0,4943 da diu chindelin inne furen.
0,4944 die durch got gemarteret wurden.
0,4945 ſi wurden wol enphangen.
0,4946 mit engelſange.
0,4947 dinten ſi wol ir herren.
0,4948 nu lonet er in mit grozen eren.
0,4949 Al⸗⸗rin uon normundîe.
0,4950 unt ander geſellen ſine.
0,4951 witrant unt Otnant.
0,4952 pillunc unt ſigebant.
0,4953 unt ander manchelt guͦte.
0,4954 waren geſcaffet ze huͦte.
0,4955 ſwelher ſcar ſin durft geſchahe.
0,4956 daz ſie den frum waren.
0,4957 ſi heten zwai tuſent man.
0,4958 alſo ſi horten ſagen.
0,4959 daz hatte waſ innoten.
0,4960 uf di ſcar ſi cherten.
0,4961 ſper halp ſi in zu ſtachen.
0,4962 mit willen ſi ſich rachen.
0,4963 ſi taten da uaigen.
0,4964 mani⸗gen riter haiden.
0,4965 manigen prehende wunden.
0,4966 ſi fun⸗⸗den hatten geſunden.
0,4967 uil grozen ſcaden ſi gewun⸗⸗nen.
0,4968 fluͦchte ſi ſi dwungen.
0,4969 ſi fluhen uͦber furhe.
0,4970 ir gelac ſo uil da nidere.
0,4971 daz ſi ſin niemir mere gezam.
0,4972 ſi erſtachten ſich ſelben in dem graben.
0,4973 noch chom Beringer.
0,4974 anderhalp tuſent furt er.
0,4975 di uil wol uz erwelten.
0,4976 di al daz wol erherten.
0,4977 daz ſi gote gehizen.
0,4978 wie war ſi daz liezen.
0,4979 daz heilige cruce ſi erten.
0,4980 want ſi daz zaichen an in furten.
0,4981 deſ wart in wol gelonet ſit.
0,4982 uon ime wiſſagete der herre dauid.
0,4983 “got hat ſi gehohet.
0,4984 er hat ſi gechronet.

0,4985 ir angeſt hat er gewideret.
0,4986 ir uiante genideret.
0,4987 ir bluͦt rief hin zehimele uon der erde.
0,4988 daz erhort unſer herre.
0,4989 er hiez iz balde rechen.
0,4990 in dem prinninden beche.
0,4991 ha⸗bent ſi di tiuele uerſazet.
0,4992 di ſi niemir uon in uerlazet.”
0,4993 Der haiden uan.
0,4994 uolgoten zwelf tuſent man.
0,4995 di laite ſtalmariz.
0,4996 riterlichen ſtach er ſin ſpiz.
0,4997 durch beringereſ ſchilteſ rant.
0,4998 daz uergalt im der wigant.
0,4999 mit ſainem ſpieze wahſen.
0,5000 warf er in uon dem roſſe.
0,5001 da trorter daz wal bluͦt.
0,5002 da huͦp ſich manic helt guͦt.
0,5003 mit nide zeſamene.
0,5004 daz ſo grozem magene.
0,5005 anderhalp tuſent man.
0,5006 ie getorſten beſtan.
0,5007 ſwa iz nu geſcahe.
0,5008 man ſcribez wol zemare.
0,5009 iuh en darf ſin nicht wunder nemen.
0,5010 ſwer ſich gote wil ergeben.
0,5011 dem nelat er an nichte miſſe gan.
0,5012 deſ wir gut urchunde han.
0,5013 gede⸗⸗on het driu hundert man.
0,5014 di er zedem waz⸗⸗zer uz nam.
0,5015 ane allerſlachte wicwer.
0,5016 eruerſwant ain uil michel hêr.
0,5017 ane ſtich unt ane ſlac.
0,5018 ia iageter ſi allen ainen tac.
0,5019 mit prinnenten oluazᶻen.
0,5020 ſi ertrancten ſich ſelben in dem wazzer.
0,5021 ſam wolter diſen herren.
0,5022 ir froude gemeren.
0,5023 ſi heten der prinnenten oluazze geſmechet.
0,5024 mit dem heiligen gelouben ſtunten ſi uf gerechet.
0,5025 helede uil chuͦne.
0,5026 ſi macheten wiſe gruͦne.
0,5027 mit bluͦte gar berun⸗nen.
0,5028 mit ſwerten uaſte durch drungen.
0,5029 ſwelher in den ſchilt engegen bot.
0,5030 den waſ geraite der tot.
0,5031 noch di ringe noch der huͦt.
0,5032 daz wafen ie durh wuͦt.

0,5033 uaſte durch den uerch pán.
0,5034 dane waſ nehain man.
0,5035 der dem libe ichteſ wolde getruwen.
0,5036 wan ſo er mit den ſporen machte erhouwen.
0,5037 Di haiden waren do gelegen.
0,5038 di deſ hereſ ſcolten phlegen.
0,5039 di di aller uorderiſ⸗⸗te waren.
0,5040 mit pluͦte ſi bedechet lagen.
0,5041 inoch lebe⸗ten ir zwene.
0,5042 di waren ſo gewaltic unt ſo here.
0,5043 daz ſine wolten rumen daz wal.
0,5044 ſi erhuben alreſt ir ſcal.
0,5045 margariz unt cornubileſ.
0,5046 di uer⸗triweten ſich deſ.
0,5047 ſi wolten roͮlante an geſigen.
0,5048 oder tot uor im geligen.
0,5049 unt ob ſi da gelegen.
0,5050 wa in ſo wol geſchahe.
0,5051 ſo uor dem aller chuniſ⸗⸗ten.
0,5052 den ſi ander werlt wiſten.
0,5053 Cornubileſ ledigete ſine truwe.
0,5054 im zeuil micheler ruwe.
0,5055 er huͦp ſich uaſte an den man.
0,5056 wol uerſtach er den uan.
0,5057 mit dem ſwerte hiwer uf den lewen.
0,5058 do erbalc ſich der degen.
0,5059 Roͮlant mit zorne.
0,5060 er ramte ſin da uorne.
0,5061 do geuie durndart.
0,5062 aine egeſliche durch uart.
0,5063 uon dem helme unze an di erde.
0,5064 er ſprach “hiute ware du ain herre.
0,5065 nu biſtu zeaſe worden.
0,5066 der tiuel hat dine ſele erworuen.”
0,5067 mit nide geſprancte mar⸗⸗gariz.
0,5068 er ſtach ain golt gewunden ſpiez.
0,5069 nach dem helde oliuire.
0,5070 er zart im uon dem diehe.
0,5071 ain uach der halſperge.
0,5072 ſi wanden alle er ſolde er⸗⸗ſterbe.
0,5073 inoch behilt in got geſunden.
0,5074 ane aller ſlachte wunden.
0,5075 er ſluͦc in mit dem ſwerte.
0,5076 uf ainen helm herten.
0,5077 erne macht ſin nicht gewin⸗⸗nen.
0,5078 daz fiûr enzunte ſich dar innen.
0,5079 “daz hat margariz getan.
0,5080 daz ſcol man uon mir zemare ſagen.”

0,5081 Do ſprach der helt oliuir.
0,5082 “uil wol uer⸗⸗gilte ich iz dir.
0,5083 diniu numare.
0,5084 neſint nicht houebare.”
0,5085 er blieſ ſin horn.
0,5086 “min ſchilt iſt gan⸗⸗zer chom.
0,5087 uon dem aller chuniſten ainem.”
0,5088 do riefer unter di haiden.
0,5089 “ich pin ain uil gan⸗⸗zer man.
0,5090 du ſcolt uon mir etwaz ſagen.”
0,5091 den ſchilt ſluger zeſtuchen.
0,5092 er zart im die buchelen.
0,5093 mit michelem gewalte.
0,5094 dem helm er im erſcalte.
0,5095 daz houbet ſich dar unter chluͦp.
0,5096 er ſprach “nu maht tu haben urloͮp.
0,5097 man geloubet dir nu baz.”
0,5098 aineſ ſturzeſ er genaſ.
0,5099 di haiden in da ernerten.
0,5100 mit ſpiezen unt mit ſwerten.
0,5101 Do chom der helt ſamſon.
0,5102 er ſluͦc ſcarpulon.
0,5103 den chunc uon den Iren.
0,5104 uil nahen ſinem libe.
0,5105 daz im daz pluͦt uz den ougen ſpranc.
0,5106 daz ſwert im erchlanc.
0,5107 uil ſuze inder hant.
0,5108 do cherte der ware wigant.
0,5109 uaſte in die helm dicke.
0,5110 ſine or[t]picke.
0,5111 waren harte fraiſſam.
0,5112 ſwaz er erraichte an dem man.
0,5113 iz ware ſtal oder horn.
0,5114 daz waſ allez entſamt uerlorn.
0,5115 er gefrumete manigen haiden blaich.
0,5116 der ſtal uor im waich.
0,5117 ſam er bli ware.
0,5118 er wart den haiden uil ſware.
0,5119 Otto unt íue.
0,5120 di wonten in dem wige.
0,5121 alſo mineſ trech⸗⸗tineſ chⁿechte.
0,5122 want ſi dem rechte.
0,5123 nie ain fuͦz entwichen.
0,5124 ſwaz ſi mit ſwerten be⸗⸗griffen.
0,5125 di nirten mere niemen.
0,5126 gute chnech⸗⸗te uor in uielen.
0,5127 daz waren goteſ rechen.
0,5128 di mit ir ſcarphen ecken.

0,5129 den ſige wol errun⸗⸗gen.
0,5130 damit habent ſi gewunnen.
0,5131 daz ſi go⸗⸗teſ antlutze ſehent.
0,5132 unt iemir frolichen lebent.
0,5133 daz worcht in der gute wille.
0,5134 den heiligen gaiſt heten ſi dar inne.
0,5135 ir herce geliuteret unt gerainet.
0,5136 uon diu ſint ſi geziret unt gehailet.
0,5137 Hatte unt anſeiſ.
0,5138 di furen alder ſelbin wîſ.
0,5139 ſi uachten nach ir geſaztdem zile.
0,5140 ſi ſlugen der haiden alſo uile.
0,5141 daz ſi daz uelt ſtruͦten.
0,5142 wa fraiſt ir ie uon ſo uil luten.
0,5143 alſo ummazen craft.
0,5144 daz ſi den langen haizen tac.
0,5145 in ir wafen waren.
0,5146 unt di geroͮweten uor in lagen.
0,5147 in ir aigen pluͦte erworden.
0,5148 ſi lagen erſticket unt uerdorben.
0,5149 nu wer mah⸗⸗te daz getuͦn.
0,5150 wan der ware goteſ ſun.
0,5151 der ſi nie uon im uerliz.
0,5152 unt im ſelbe gehiz.
0,5153 ſwelheſ todeſ ſi erſturben.
0,5154 daz ain har uon ir houbet icht uer⸗⸗lorn wurde.
0,5155 Da uacht der biſcoph turpin.
0,5156 di haiden allen thalben ſin.
0,5157 uielen in daz wál.
0,5158 ſam di hunde zetal.
0,5159 daz waſ der rechᵗe chemphe.
0,5160 deſ heiligen criſteſ ſchenche.
0,5161 ſwaz er mit mundᵉ lerte.
0,5162 mit werken er iz bewerte.
0,5163 er uerliez alle werlt wunne.
0,5164 paidiu erbe unt chunne.
0,5165 ain wa⸗⸗rer goteſ urchunde.
0,5166 goteſ lop truger in ſinem munde.
0,5167 der marter gerter in alle zit.
0,5168 zeiungiſt opherot er den líp.
0,5169 zehen phunt wuͦcherot er ſinem herren.
0,5170 nu lonet er im mit eren.
0,5171 [A]lſam tete ſin geſelle roͮlant.
0,5172 daz her allen thalben uor im ſwant.
0,5173 ſam der ſunne tuͦt den ſne.
0,5174 inne tet nie⸗⸗men ſo we.
0,5175 er waſ ein rechter ecke ſtain.
0,5176 want in wafen nehain.

0,5177 in der werlt nie geſeret.
0,5178 ſo het [in] got geret.
0,5179 ſin ſwert durndart.
0,5180 erchoſ im imer aine uart.
0,5181 in almitten durch di ſcár.
0,5182 di haiden wurden ſin gewar.
0,5183 ſi huben di fluͦcht.
0,5184 da wart poſui man zucht.
0,5185 ſi beuilen daz geuilde.
0,5186 unt fluhen an di perge.
0,5187 ſi erſtichten unt ertwalen.
0,5188 di aue genaren.
0,5189 di riefen nach ir herren.
0,5190 di chriſ⸗⸗ten furen mit eren.
0,5191 Uon dem wale waſ ai⸗⸗ner entrunnen.
0,5192 doch waſ im miſſelungen.
0,5193 der fuͦz waſ im abgeſlagen.
0,5194 der chom an den chunc geuaren.
0,5195 er ſprach “herre chunc uz yſpanie.
0,5196 diu chrone gezimét [dir] [ni]mere zetragene
0,5197 dune recheſt dine toten.
0,5198 ledige ſi uon den noten.
0,5199 dinoch da leben.
0,5200 ia machtu hiute ſehen.
0,5201 ſit diſiu erde ge⸗⸗leget wart.
0,5202 daz ſo manc menſke [nine] erſtarp.
0,5203 noch ne geſchit ouch niemir mere.
0,5204 nune ſume dich nicht herre.
0,5205 daz ſi genozen icht entrinnen.
0,5206 wider zu den karlingen.”
0,5207 Marſilie erzurnte harte.
0,5208 er ſprach “karl mit ſinem grawen parte.
0,5209 hat menigiu riche pedwungen.
0,5210 di al ſwarzen unger.
0,5211 pulle unt latran.
0,5212 do ich fride uon im gewan.
0,5213 uil ubele mir geſchach.
0,5214 daz ich daz ie zeprach.
0,5215 want er di chunen ſachſen bedwanc.
0,5216 genelun habe undanc.
0,5217 daz ich in ie geſach.
0,5218 allez diz ungemach.
0,5219 iſt uon im ainen chom.
0,5220 ia du herzoge grandon.
0,5221 ich wil dich am mineſ ſuneſ ſtete haben.
0,5222 nim du helt minen uanen.
0,5223 daz her la dir beuolhen ſin.
0,5224 ich wil ſelbe den lip min.

0,5225 wagen unt ur⸗⸗tailen.
0,5226 ſine ſculen nicht ſo hin ſcaiden.
0,5227 ê ſi hin furen die ere.
0,5228 karl nerichſenet hi nicht mere.
0,5229 want der wiſtum unt al ſin rat.
0,5230 an diſen zweluen ſtat.
0,5231 ſwi dir die uon im geſcaiden.
0,5232 ſone irrit unſ niemen.
0,5233 karl nechome niemir an unſer erbe.
0,5234 mir iſt liebir daz ich erſterbe.
0,5235 den⸗⸗ne mich die karlinge.
0,5236 ſo gewaltichlichen dwin⸗⸗gen.”
0,5237 Haiden uermezen.
0,5238 ilten zu irn roſſen.
0,5239 da ilte man fur man.
0,5240 roͮlant [ſach] ſi zu uarn.
0,5241 er ſprach “ir gelph iſt inoch ſo groz.
0,5242 genelun hat unſ in ſarraguz.
0,5243 alle uerraten.
0,5244 helde nu perait iuch drate.
0,5245 unt gemache wir ſi zagen.
0,5246 unt gewinnent ſi den e[r]ſten ſcaden.
0,5247 ſo muzen ſi unſ den ruche cheren.
0,5248 er ſihe ich den ir herren.
0,5249 ich gedringe im ſo uil nahen.
0,5250 ſin ſcol hiute ramen.
0,5251 der uil gute durndart.
0,5252 der aller obe⸗⸗riſte ewart.
0,5253 ſi ſelbe min urchunde.
0,5254 mich ruwent mine ſunde.
0,5255 di ich wider ſinen hulden han getan.
0,5256 nune ſcol ſich niemen ſparn.
0,5257 hi wirdet iz gar uerendet.
0,5258 der tiuel wirt an unſ geſchen⸗⸗det.”
0,5259 Do ſprach der biſcoph turpin.
0,5260 “nu flehet alle minen trechtin.
0,5261 want er durch unſ dolte den tot.
0,5262 daz er bechenne unſer aller not.
0,5263 daz wir raine fur in chomen.
0,5264 wir werden hiute geboren.
0,5265 zu der ewigen wunne.
0,5266 hiute werden wir der engel kunne.
0,5267 hiute ſculen wir frolichen uaren.
0,5268 hiute werden wir liutere weſter parn.
0,5269 hiute iſt unſer froudetác.
0,5270 want ſich ſin frouwen mac.
0,5271 elliu die heilige criſtinhait.
0,5272 hiute uergilt man unſ di arbait.

0,5273 wir werden hiute enphangen.
0,5274 mit dem engelſange.
0,5275 zu den himiliſchen eren.
0,5276 hiute geſehe wir unſeren herren.
0,5277 da piren wir iemir mere fró.”
0,5278 ſi ſungen “gl͛ia in excelſiſ deo.”
0,5279 Di haiden pliſen ir horn.
0,5280 michel griſgrammen unt zorn.
0,5281 waſ unter in erpluͦt.
0,5282 geſeret waſ in der muͦt.
0,5283 ſi ranten di chriſten an.
0,5284 ſi taten in ſam.
0,5285 ualde⸗⸗prun chom ander ſtunt.
0,5286 ſin roz hiez gratamunt.
0,5287 er ſluͦc den tiweren herzogen.
0,5288 daz waſ der mare ſampſon.
0,5289 den chlageten alle karlinge.
0,5290 roͮlant [rach] [in] mit grimme.
0,5291 er ſluc in almitten zetal.
0,5292 di haiden uielen ane zal.
0,5293 di haiden erchomen harte.
0,5294 do ſi uon durndarte.
0,5295 di grozen tugente erchan⸗⸗ten.
0,5296 ſi uermiten gerne roͮlantē.
0,5297 Alfrich uon affrica.
0,5298 mit grimme ſtach er ſa.
0,5299 anſeiſ durch den helm.
0,5300 daz der tiwerliche degen.
0,5301 uon dem marhe uiel nider tót.
0,5302 unter di chriſten wart michel not.
0,5303 uon dem herten ualle.
0,5304 di haiden riefen alle.
0,5305 “ir geltet unſ genote.
0,5306 di unſeren lie⸗⸗ben tote.
0,5307 wir haben di ere.
0,5308 karl enrichſenet hi niht mere.”
0,5309 Do ſprach turpin der biſcoph.
0,5310 “iz iſt da uor ienoch.
0,5311 der tot nahet iu uil palde zuͦ.
0,5312 ir ru⸗⸗met uch deſ ſigeſ zefruͦ.
0,5313 ſwer genozen hinne uare.
0,5314 der habe di ere gare.
0,5315 ſwer morgen lebe ze dirre zît.
0,5316 der habe di marche ane ſtrit.
0,5317 iwer nehain chumet niemir hinnen.
0,5318 iwer armiu ſe⸗⸗le muz iemir da zehelle prinnen.”
0,5319 er ſluͦc alfric⸗⸗hen.
0,5320 durch ain helm dicken.

0,5321 daz er tot nider chom.
0,5322 di criſten riefen “monſoȳ monſoȳ.”
0,5323 der tac waſ haiz unt lanc.
0,5324 da wart ein fraiſlich champh.
0,5325 in zwiſchen den haiden unt den chriſten.
0,5326 wer machte ſich dar unter gefriſten.
0,5327 wan den got wolde bewaren.
0,5328 di haiden lagen alle erſlagen.
0,5329 unze an den chunc uon capadocia.
0,5330 ſin marh cherter ſa.
0,5331 an gerniſeſ uan.
0,5332 uf murmur ran⸗⸗ter in an.
0,5333 ia ſtach in der chunc grandon.
0,5334 daz gerniſ toter nider chom.
0,5335 er ſluc ekerichen.
0,5336 ain helt herlichen.
0,5337 erre ſluͦc peringeren.
0,5338 unt inoch anter zwene.
0,5339 daz waſ uon ualtia antoir.
0,5340 ſine ſweſter het oliuir.
0,5341 aldaz der rodanuſ beſlôz.
0,5342 erre ſluͦc gwimuten ſinen genoz.
0,5343 Roͮlant erbalc ſich
0,5344 do hiwer uelentich.
0,5345 er ſprach “ia du ua⸗⸗lanteſ man.
0,5346 waz du mordeſ haſ getan.”
0,5347 doch er in nie geſach.
0,5348 bi dem worte daz er ſprach.
0,5349 do ge⸗⸗zwiuelote der chunc grandon.
0,5350 daz er mit nichte machte uon im chomen.
0,5351 wi wol er in erchante.
0,5352 den helt roͮlanten.
0,5353 durndarten er uf huͦp.
0,5354 durh den helm er in ſluͦc.
0,5355 daz im die ougen uz ſprun⸗⸗gen.
0,5356 er ſprach “ſwaz du hie haſ gewunnen.
0,5357 daz haſtu harte erchoͮfet.
0,5358 du biſ ſere beſtruchet.
0,5359 dune beruͦmeſt dich ſin niemir mere.”
0,5360 di kar⸗linge gaben im lop unt ere.
0,5361 ſi ſprachen alle bi ainem munde.
0,5362 “ſo wol der wile unt der ſtun⸗⸗de.
0,5363 daz roͮlant ie wurde geborn.
0,5364 er iſt unſ ze⸗troſte her chom.
0,5365 er iſt unſer guͦte uoget.
0,5366 er ſi iemir geret unt gelobet.”
0,5367 Oliuir do cherte.
0,5368 alſe in ſin hellen lerte.

0,5369 mit dem guten altecle⸗ren.
0,5370 da getet er ſeren.
0,5371 manigen haideniſchen man.
0,5372 do wider rait im chartan.
0,5373 der waſ michel unt egeſlich.
0,5374 mit ſwerten hiwen ſi ſich.
0,5375 den ſchilt er im abe ſluͦc.
0,5376 der ſtal waſ ſo guͦt.
0,5377 deſ nemacht er nicht ge⸗⸗winnen.
0,5378 “uerſtu ſo ganz hinnen.
0,5379 deſ waſ ich ungewon.
0,5380 ſwaz mir ie dar zu chom.”
0,5381 ſprach der helt oliuir.
0,5382 “zeware ſage ich iz dir.
0,5383 ſone getruwe ich niemir mere.
0,5384 dem guten altecleren.”
0,5385 er ſtach in durch den geren.
0,5386 er warf den uerch ſeren.
0,5387 toten uon dem orte.
0,5388 do chom ain michel uorchte.
0,5389 unter alle di haiden.
0,5390 daz uelt begunde in laideN.
0,5391 Turpin ernante.
0,5392 di ſcar er an rante.
0,5393 wol huluen im ſine not ſtreben.
0,5394 da bewarte der degen.
0,5395 al daz er mit dem munde lerte.
0,5396 der tiuerliche cherte.
0,5397 da diu not aller maiſte waſ.
0,5398 daz tet der herre umbe daz.
0,5399 er wolte gerne wagen den lip.
0,5400 enduchte ſin ware zit.
0,5401 daz in der wirt periete.
0,5402 der in in den wingarten miete.
0,5403 daz er im ſinen phenninc gabe.
0,5404 dar nach uacht der helt mare.
0,5405 manigen wunten unt uaigen.
0,5406 getet er unter di haiden.
0,5407 er uacht ze ewider hant.
0,5408 dane waſ nehain iſenin gewant.
0,5409 nehain ſtalhuͦt.
0,5410 nie ſo ueſte noch ſo guͦt.
0,5411 chom er im zeſlage.
0,5412 daz in uon deme tage.
0,5413 iemir ge⸗⸗buͦzte dehain ſmit.
0,5414 oder dar unter daz lit.
0,5415 der arzte imer dorfte geſalben.
0,5416 er fulte allen thal⸗⸗ben.

0,5417 di furhe mit den toten.
0,5418 fluchte ſi ſi noten.
0,5419 mit ir ſcarphen ſwerten.
0,5420 daz ſi ſich zeiungiſt nine werten.
0,5421 ſi uielen ſam daz uihe zetal.
0,5422 ſi ſlugen ſi uon dem wal.
0,5423 rechte ſam di hunte.
0,5424 ſi riefen alle mit [ainem] munde.
0,5425 “hilf unſ chunc marſilie herre.
0,5426 durch dine chuncliche ere.
0,5427 di criſten ſint ſtarc unt fraiſſam.
0,5428 di dine ligent alle erſlagen.
0,5429 uer⸗wundet unt ueruallen.
0,5430 ſi heuent ir wancſan⸗ſangen.
0,5431 rechte ſam in nicht enwerre.
0,5432 nu rich dich herre.
0,5433 uarent ſi alſo genozen hinnen.
0,5434 daz nemachtu niemir uberwinden.”
0,5435 Marſilie hiz blaſen ſiniu horn.
0,5436 di haiden alle fur ſich chom.
0,5437 er ſwuͦr ain aît.
0,5438 deſ chom er in groziu arbeit.
0,5439 ſwer der flucht huͦbe.
0,5440 daz man [in] zetode ſluge.
0,5441 er ſprach “ſcol roͮlant geſigen.
0,5442 ſo wil ich ſelbe [da] [beligen].
0,5443 behabent di criſten di ere.
0,5444 ſone ruche ich mere.
0,5445 nicht ze l .oᵉbene.
0,5446 noch chrone zetragene.
0,5447 ê ſuͦche ich den lip zeuerlieſen.
0,5448 e daz lop zeuerchiſen.
0,5449 nune wil ich nicht fliehen.
0,5450 iſt hi imen.
0,5451 der mir zeder note geſtat.
0,5452 wi wol iz im ergat.
0,5453 er mac ſelbe gebi⸗⸗eten.
0,5454 inlande unt mac ſich nieten.
0,5455 aller werltwunne.
0,5456 ich gere al ſin chunne.”
0,5457 wol gehiezen im ſine man.
0,5458 ſi ſprachen er hete in ſo liebe getan.
0,5459 ſi wolten den grimmigen tot dolen.
0,5460 e ſi haim wol⸗⸗ten chom.
0,5461 ane ſige unt ere.
0,5462 waz ſi denne mere.
0,5463 tochten zemannen.
0,5464 ſi wurden uͦbele enphangen.

Referenzkorpus Mittelhochdeutsch v2.0 (https://linguistics.rub.de/rem) 114

https://linguistics.rub.de/rem


M205P: Pfaffe Konrad: ’Rolandslied’ (P) Diplomatischer Lesetext

0,5465 uon kinden unt uon wiben.
0,5466 daz her begonde ſigen.
0,5467 uaſte andaz wal.
0,5468 di haiden redeten uberal.
0,5469 daz di chriſten waren.
0,5470 helde uil mare.
0,5471 ain lut harte uneruorchten.
0,5472 daz ſi mit ir libe worch⸗⸗ten.
0,5473 ſo getaniu wunder uf der erde.
0,5474 ir chuner nehain nedorfte nie geborn werde.
0,5475 in gezame wol zelebene.
0,5476 ir tugent unt ir edele.
0,5477 heten ſi wol erzaiget.
0,5478 genelun ſcolt iemir ſin ue[r]mainet.
0,5479 der mit ſin aiden.
0,5480 uerriet di chriſten unt di haiden.
0,5481 Marſilie chom mit zorne.
0,5482 ſiben tuſent horne.
0,5483 uor im clungen.
0,5484 uf di criſten ſi drungen.
0,5485 ſi wanten ſi nider treten.
0,5486 owi wol ſi in geſtaten.
0,5487 mit eruochten ſpiezen.
0,5488 die di haiden an dem wal liezen.
0,5489 ſi waren ir zewiſſe.
0,5490 der her⸗⸗zoge abyſſe.
0,5491 furte marſilien uan.
0,5492 der waſ ain ſo ubel man.
0,5493 daz in niemen lachen uant.
0,5494 ſin ſterche waſ erkant.
0,5495 uber alle di erde.
0,5496 er enphie daz lehen.
0,5497 daz er roͮlanten ſluͦge.
0,5498 daz houbit fur machmeten truͦge.
0,5499 daz wolte got uerwan⸗⸗delen.
0,5500 er huͦp ſich uz den anderen.
0,5501 mit grozer ſiner craft.
0,5502 ſtach er ain eſchinen ſcaft.
0,5503 dem biſcof durch den ſchilt.
0,5504 got in dar unter wol behilt.
0,5505 di haider riefen alle gewiſſe.
0,5506 “wol du herzoge abyſſe.
0,5507 du haſt iz uermezenlichen erhaben.”
0,5508 ſi wanten alle er het in erſlagen.
0,5509 da wider rief der biſcoph.
0,5510 “uil unnach iſt iz noch.
0,5511 ich uergilte dir [den] ſtich.”
0,5512 mit zorne huber ſich.

0,5513 er ſtach in durch di halſperge.
0,5514 er warf in unwerde.
0,5515 dem roſſe uber di goffen.
0,5516 er ſprach “nu haſtu gar uerſtochen.”
0,5517 Turpin wart innen.
0,5518 der haiden grimme.
0,5519 daz ſi mit roͮlante ſtri⸗⸗ten.
0,5520 er begonde unſiten.
0,5521 er ſprach “ich ſehe roͮ⸗⸗lanten.
0,5522 unt oliuir den wiganten.
0,5523 mit nac⸗⸗heten ſwerten.
0,5524 di haiden wellent inoch her⸗⸗ten.
0,5525 heluen wir den lieben geſellen.
0,5526 uil groz iſt ir ellen.”
0,5527 Di helede gachten dar.
0,5528 inoch heten ſi zwelf ſcar.
0,5529 di uiente ſi umbe habeten.
0,5530 idoch ſi nicht erzageten.
0,5531 diwile unt ſi lebeten.
0,5532 uil grozlichen ſi ſich werten.
0,5533 ſi erſlugen manigen chriſten man.
0,5534 ouch waſ iz ir pan.
0,5535 ſi riefen ſelbe nach dem tode.
0,5536 di ir charfunchel ſcone.
0,5537 uerlu⸗⸗ren gar ir ſchim.
0,5538 deſ nemacht ander rat ſin.
0,5539 di maren herſtrangen.
0,5540 heten ſi umbe uangen.
0,5541 ſine machten nicht uon in cʰomen.
0,5542 ſi muſen alle ſamt dolen.
0,5543 daz in da uor waſ geheizen.
0,5544 ſi chol⸗⸗ten ſi mit ſpiezen.
0,5545 ir gewafen ſi in zeſlugen.
0,5546 di haiden begonden muͦden.
0,5547 der ſtal glute dar inne.
0,5548 iz wart ain notlich gedinge.
0,5549 ſi ſuchten ſelbe den tot.
0,5550 ui[l] maniger den halſ dar bot.
0,5551 uon den roſſen ſi uielen.
0,5552 ſich erbarmte da niemen.
0,5553 Do ſprach der biſcopf turpin.
0,5554 “got ſcol ſin iemir geret ſin.
0,5555 daz wir geſtriten haben hiute.
0,5556 mit unzalhaftem liute.
0,5557 ane ummazen ſcaden.
0,5558 ſi ſint erſtichet unt erſlagen.
0,5559 unt wir noch ge⸗⸗ſunt leben.
0,5560 wer machte daz haben gegeben.

0,5561 wan der durch di werlt wart geborn.”
0,5562 unter diu floch malſaron.
0,5563 ſporen ſazter zeſiten.
0,5564 er cherte an aine liten.
0,5565 oliuir iagete im nach.
0,5566 “war iſt dir” ſprach er “ſo gach.
0,5567 wer hat dir noch erloubet.”
0,5568 er ſluͦc in uber daz houbet.
0,5569 di ougen im uz ſprungen.
0,5570 “du ware nach zefruͦ entrunnen.”
0,5571 do ſluger torchen.
0,5572 unt ſinen pruder eſtorchen.
0,5573 der ſpiez im in zwai prach.
0,5574 roͮlant zu zim ſprach.
0,5575 “wa iſt alteclere.
0,5576 oliuir tuͦt deſ nich mere.
0,5577 daz ſwert iſt ain riterlich gewant.
0,5578 iz zimt wol in iwer hant.”
0,5579 oliuir zoch altecleren.
0,5580 uan uallepecede.
0,5581 ſluger iuſtinen.
0,5582 durch den helm ſinen.
0,5583 er tailt in in zwai ſtucke.
0,5584 daz ſwert er uf zuchte.
0,5585 er warf iz umbe inder hant.
0,5586 do ſprach der helt [roͮlant].
0,5587 “nu friſte dir got din leben.
0,5588 den ſlac ſcolte got ſelbe haben geſehen.”
0,5589 Pluͦt floz uber wal.
0,5590 der haiden [wart] ain michel ual.
0,5591 turpin ſluc Sigeloten.
0,5592 den anpetten di haiden fuͦr ain got.
0,5593 engelrirſ ſluͦc ſpemualriz.
0,5594 da praſt im ſin guͦt ſpiez.
0,5595 roͮlant won⸗te uf uelentich.
0,5596 nicht lebentigeſ im entlief.
0,5597 iz wart guteſ haileſ.
0,5598 iz ne lebete nicht uirpaineſ.
0,5599 daz im machte genahen.
0,5600 ſweſ erwolte uaren.
0,5601 daz muſe da peliben.
0,5602 durndart tete zwiuelen.
0,5603 di tiuren ſigeſ helede.
0,5604 iageten uon dem uelde.
0,5605 mit nacten ſwerten.
0,5606 di haiden nemachten da nicht mere herten.
0,5607 lichte waren ſi ueriaget.
0,5608 ſi waren ſelbe uerzaget.

0,5609 diu ir roſ taten ſam ſi wa⸗ren geſpannen.
0,5610 ſi huluen in ubele danneN.
0,5611 Di chriſten riten widere an daz wal.
0,5612 der wuͦft wart uber al.
0,5613 ſi funden liebe toten.
0,5614 ſi ba⸗ten got den guten.
0,5615 durch ſiner muter ere.
0,5616 er re⸗barmot ſich uber di ſele.
0,5617 want ſi durch in ge⸗marteret waren.
0,5618 daz er in ſin himilriche gabe.
0,5619 durch aller ſiner truten willen.
0,5620 ſi wainten uil grimmen.
0,5621 zehimele begunden ſi ruͦfen.
0,5622 ſi ſcʰuten ſich uz dem gewaffen.
0,5623 nach grozer muͦde.
0,5624 wol⸗⸗ten ſi gerne roͮwe.
0,5625 wol troſte got ſiniu chint.
0,5626 uon himil chom ain ſuͦze wint.
0,5627 ſich eriuncte aller ir lip.
0,5628 ſam ſi waren ander erſten tagezit.
0,5629 do uer⸗⸗ſtunden ſi ſich gnaden.
0,5630 ſi ſprachen alle “amen.”
0,5631 Uon dem wale entran ain man.
0,5632 alſe ich iu geſaget han.
0,5633 er waſ ain furſte mare.
0,5634 alzogeſ ain hubiſcare.
0,5635 gehaizen waſ er margariz.
0,5636 in dem ruche furt er ain ſpiez.
0,5637 harte waſ er uerhouwen.
0,5638 mit flize chlageten in di froͮwen.
0,5639 daz houbit waſ im gechloben.
0,5640 flihende er an den kunc chom.
0,5641 er rief “chunc marſilie herre marſilie.
0,5642 di dine li⸗⸗gent alle da nidere.
0,5643 din pruder iſt erſlagen.
0,5644 din ſun en mugen wir niemir uerchlagen.
0,5645 ich ſach in [in] den gebaren.
0,5646 daz ich wolte wanen.
0,5647 er ſcolte rolanten erſlahen.
0,5648 daz ne waſ nicht der zagen.
0,5649 daz er in durch den helm ſluͦc.
0,5650 ia gefrumte der helt guͦt.
0,5651 manige wunden fraiſſam.
0,5652 da peſtun⸗⸗ter alreſt den mán.
0,5653 der daz lop hat gewunnen.
0,5654 uz allem irdiſkem chunne.
0,5655 uor dem iſt er tot gelegen.
0,5656 wi macht im imer baz geſchen.

Referenzkorpus Mittelhochdeutsch v2.0 (https://linguistics.rub.de/rem) 118

https://linguistics.rub.de/rem


M205P: Pfaffe Konrad: ’Rolandslied’ (P) Diplomatischer Lesetext

0,5657 herre du macht wol dinen willen haben.
0,5658 di chriſten ligent aller maiſte dare reſlagen.
0,5659 di aue noch da lebent.
0,5660 unlange ſi ſich werent.
0,5661 di ir ſpieze ſint gar zeprochen.
0,5662 di ſchilte ſint ab in geſtoc⸗⸗hen.
0,5663 ir helmen ſint gar zehoͮwen.
0,5664 ich nemac nicht getruwen.
0,5665 daz ſi andem wal gebaiten.
0,5666 heiz in nach riten.
0,5667 ſine mugen nicht uerre.
0,5668 din craft ſcol unſ rechen herre.”
0,5669 Do ſprach der chunc marſilie.
0,5670 “chumet unſ imen mere widere.
0,5671 wan du ainer.
0,5672 oder lebet der geſellen dehainer.
0,5673 iſt da wider de⸗⸗hainer hi beſtanden.
0,5674 wi ſtet iz umbe roͮlanten.
0,5675 unt ſine geſellen alle.
0,5676 iſt ir dehainer geuallen.”
0,5677 “daz ſoltu mir herre gelouben.
0,5678 ſiſint uerſlagen unt uerhouwen.
0,5679 ich ſluc den aller beſten.
0,5680 durch ainen helm ueſten.
0,5681 den herzogen urtannen.
0,5682 unter al⸗⸗len ſinen mannen.
0,5683 daz ich in toten liez.
0,5684 ouch ge⸗⸗frumte ich minen ſpiez.
0,5685 wol nach minem wil⸗len.
0,5686 da ſluͦc ich ain helt ſnellen.
0,5687 den chunen oliuiren.
0,5688 e wir unſich da ſchieden.
0,5689 da wart der chriſten ain michel ual.
0,5690 do chomen ſi uf daz wal.
0,5691 mit ainer halſcar.
0,5692 die entworchtin unſih gár.
0,5693 di unſ den ſcaden allen taten.
0,5694 genelun hat unſ uerraten.”
0,5695 Der chunc ſin ſelbeſ har uz prach.
0,5696 daz wort er grimmiclichen ſprach.
0,5697 “wanu friunt unt man.
0,5698 den ich zeliebe icht han getan.
0,5699 wanu di mir heluen wellen.
0,5700 daz wir die geſel⸗⸗len.
0,5701 ir gelpheſ wider prengen.
0,5702 ich geſuche ſi ze karlingen.
0,5703 ich zeſtore Pariſ.
0,5704 deſ ſin ſi in alle uil gewiſ.

0,5705 oder ich wirde alſo wider geſlagen.
0,5706 daz iz alle haiden imer wol muzen chlagen.”
0,5707 Di haiden wol garwe.
0,5708 ilten zu ir marhe.
0,5709 ia peraiten di genoze.
0,5710 zwainzec ſcare groze.
0,5711 du hizer zehen tuſent fur uaren.
0,5712 er ſprach “erſuchet holz unt graben.
0,5713 rechet mine grimme.
0,5714 daz di ſelben getelinge.
0,5715 ſich ſin niemir geruͦmen.
0,5716 daz ſi den ſige furen.
0,5717 hiem zu ir chinden.
0,5718 irne ſcult niemir erwinde.
0,5719 unz an deſ chunᶜ karleſ huan.
0,5720 hete wir iz inzít getan.
0,5721 ſo were karl hi beſtanden.
0,5722 mit ſamt roͮlante.
0,5723 unt heten wir di ere.
0,5724 mih ruwet uil ſere.
0,5725 daz ich genelune ſo uerre ge⸗⸗uolget han.
0,5726 deſ muͦz daz riche imer ſcaden han.”
0,5727 Di chriſten wurden gewarnot.
0,5728 alſe iz got ſelbe gebót.
0,5729 turpin waſ ain liſteger man.
0,5730 uz den ſinen er ſich nam.
0,5731 er gehabete an ainer warte.
0,5732 do geſach er gahen harte.
0,5733 manigen [haiden] wol garwen.
0,5734 manigen ſchilt golt uarwen.
0,5735 mani⸗⸗gen liechten helm ſchinen.
0,5736 do rant er wider zu den ſinen.
0,5737 er ſprach “wol uf roͮlant.
0,5738 der tiuel hat uz geſant.
0,5739 ſin geſwarme unt ſin her.
0,5740 marſilie ritet da her.
0,5741 waz mag ich iu ſagen.
0,5742 ſo getan magen.
0,5743 geſamt ſich nie uf di erde.
0,5744 der fluch muͦze uber ſi werde.
0,5745 da got mit ſinem gewalte.
0,5746 pharaonem nider ualte.
0,5747 den uer⸗⸗ſwalch daz mêr.
0,5748 unt al ſin wotigez hêr.
0,5749 den ſin half er uzer not.
0,5750 in der wuͦſte gab er in daz himilprot.
0,5751 der ruche ouch unſ gewiſen.
0,5752 enphahet iwer wege wiſe.

0,5753 ze unſer haim uerte.
0,5754 hi wirt ain ſturm uil herte.”
0,5755 Di helde uf ſprungen.
0,5756 daz goteſ lop ſi ſungen.
0,5757 ſi ſluffen in wigeſ ge⸗⸗wate.
0,5758 alſo ſi deſ ſtate heten.
0,5759 ſi ſuchten di ſtole.
0,5760 ſi ilten ze dem trone.
0,5761 da in got mit wolte gel⸗⸗ten.
0,5762 dem uon angenge der werlte.
0,5763 den heiligen martereren gehaizen waſ.
0,5764 ſi haizent diu prin⸗nenten liecht uaz.
0,5765 ſwaz ſi gote in der toufe gehiezen.
0,5766 wi war ſi daz allez liezen.
0,5767 ſi waren lutter unt raine.
0,5768 ane roſt unt ane mailen.
0,5769 ſam diu heiligen chindelin.
0,5770 di durch ſelben minen trechtin.
0,5771 herodeſ hiez erſlahen.
0,5772 den chor ſculen ſi mit rechtir urtaile haben.
0,5773 want ſi dem heiligen gelouben nicht entwic⸗hen.
0,5774 aller ſlachte laſtere waren ſi ſicher.
0,5775 Di herren goteſ ewartē.
0,5776 mit flieze ſi ſih pewarten.
0,5777 ſi ſprachen in den antlaz.
0,5778 daz wuͦcher der heilige gaiſt waſ.
0,5779 zeſamne ſi gingen.
0,5780 ain ander ſi umbe uingen.
0,5781 ſi peſwief⸗⸗fen ze den bruſten.
0,5782 ain ander ſi chuſten.
0,5783 daz pace ſi ander gaben.
0,5784 ſi wͦnſten in gnaden.
0,5785 der biſcof turpin.
0,5786 habete in mittin unter in.
0,5787 er ſagete in uon dem goteſ riche.
0,5788 uil harte geduldicliche.
0,5789 rachten ſi uf ir hente.
0,5790 in allen uir ente.
0,5791 uielen ſi ir uenie.
0,5792 ſich erfroute elliu himeliſche meni⸗⸗ge.
0,5793 daz ſo manc heiliger marterare.
0,5794 geuolgote ſinim ſchephare.
0,5795 der in di ſuze lere uor truͦc.
0,5796 deſ erbat in ſin heilige deumuͦt.
0,5797 daz erloſte wip unt man.
0,5798 do er ſich an daz cruce li ſlahen.
0,5799 Do di waren goteſ degene.
0,5800 mit gebet unt mit ſegene.

Referenzkorpus Mittelhochdeutsch v2.0 (https://linguistics.rub.de/rem) 121

https://linguistics.rub.de/rem


M205P: Pfaffe Konrad: ’Rolandslied’ (P) Diplomatischer Lesetext

0,5801 pegiengen ir gehorſam.
0,5802 ir aller igelich zu ſinim uan.
0,5803 [gahete] nach ir gewonehaite.
0,5804 di engel waren ir gelaite.
0,5805 ſi ſuchten aine wal ſtat.
0,5806 Roͮlant in den ſatel trát.
0,5807 er ſprach “wol ir ſuͦzen karlinge.
0,5808 ich pit iuch in der waren goteſ min⸗ne.
0,5809 furchtet nehain ir grozen magen.
0,5810 ſi ſint di aller boſiſten zagen.
0,5811 habent ſi grozer riter⸗ſcaft.
0,5812 got gibet unſ urmare craft.
0,5813 ſi werdēt hiute unſer fuz ſcʰamel.
0,5814 ſi geligent uil iamer.
0,5815 wir zetreten ſi inir pluͦte.
0,5816 owol ir helde guͦte.
0,5817 gedenchet waz iu dar umbe gehaizen ſi.
0,5818 machen wir di ſele fri.
0,5819 ſwem got die gnade git.
0,5820 daz er durch ſinen ſchephare hi geliget.
0,5821 daz iſt der heilige criſt.
0,5822 der durch unſich gemarteret iſt.
0,5823 der hat daz cruce anſich genomen.
0,5824 er iſt uollic⸗⸗lichen chomen.
0,5825 ze chunclichen eren.
0,5826 der ſi het ſinen herren.
0,5827 inſiner gothaite.
0,5828 dar muget ir ger⸗⸗ne arbaite.”
0,5829 marſilie ſprach zu den ſinen.
0,5830 “irne ſcult in nicht entliben.
0,5831 nemet zehen tuſent man.
0,5832 grandon fure den uan.
0,5833 der furet ſi wol dar.
0,5834 uil ſchiere peraitet funfzehen ſcar.
0,5835 habet manlich gemuͦte.
0,5836 den uaigen nemac nieman behuͦte.
0,5837 diu erde enmacht in nicht uf geha⸗⸗ben.
0,5838 ſcol er da werden erſlagen.
0,5839 er ſturbe doch da haime.
0,5840 unt entrinnet ir dehaine.
0,5841 an dem libe unt an den eren.
0,5842 uberwindet ir iz nimer mere.
0,5843 waz mugen ſi unſ geſca⸗den.
0,5844 ir ſpieze habent ſi zeſlagen.
0,5845 ir ſchilte ſint zeprochen.
0,5846 der ſtal ab in zeſtochen.
0,5847 ir helme garwe zehouwen.
0,5848 wert iuh alſo ich iu getruwe.

0,5849 rechet alroten.
0,5850 huͦtet uil genote.
0,5851 daz ir dehainer entrinne.
0,5852 al iwer chunne hat mine minne.”
0,5853 Di haiden huben michelen ſcal.
0,5854 ſi draueten an daz [wal]
0,5855 ir wiclît ſi ſungen.
0,5856 ir herhorn chlungen.
0,5857 uil michel wart ir duz.
0,5858 thiborſ uon ſarraguz.
0,5859 ain wi[r]t in der helle.
0,5860 genelune[ſ ] geſelle.
0,5861 ain grunt aller ubele.
0,5862 engelirſen uon waſconie.
0,5863 ſtach er durch di halſperge.
0,5864 du muſer zu der erde.
0,5865 er warf in nider toten.
0,5866 er ſprach “ich han alroten.
0,5867 mit michelen eren gerochen.
0,5868 diu ainnunge iſt zeprochen.
0,5869 der zwelue iſt der turiſten ainer gelegen.
0,5870 ſi muzen hiute unſ den cinſ geben.”
0,5871 di haiden huben ir rufen.
0,5872 zetoben unt zewoͮffen.
0,5873 deſ ſigeſ heten ſi ſich zefruͦ geruͦmet.
0,5874 di chriſten wa⸗ren da harte getruͦbet.
0,5875 Oliuir der edele man.
0,5876 uz den ſinen er ſich nam.
0,5877 uor der ſcar er in errait.
0,5878 uil ſere er in uerſnait.
0,5879 uon dem helme unze an di ſwerteſ ſchaiden.
0,5880 tot uiel der haiden.
0,5881 do ſprach der helt oliuir.
0,5882 “wol uergolten han ich dir.
0,5883 mit dem guten al⸗te[c]lere.
0,5884 dune darft dich der eren.
0,5885 niemir geru⸗men.
0,5886 di du uon unſ macht gefuren.”
0,5887 er ſluͦc alfabinem.
0,5888 durch den helm ſinen.
0,5889 unz an ſin ſculterplat.
0,5890 unter den anderen er tot lac.
0,5891 dar nach ſluger ſiben herren.
0,5892 “dine machten unſ nehainem gewerren.
0,5893 wir birn uor in gewiſ.
0,5894 gerochen iſt englirſ.
0,5895 iwer ſint niune gevallen.
0,5896 iz iſt inoch unn ergangen.

0,5897 ir werdet unterdrungen.”
0,5898 daz ſwert waſ mit pluͦte berunnen.
0,5899 uaſte unze di hant.
0,5900 do ſprach der helt roͮlant.
0,5901 “din muter truͦc aine ſalige purde.
0,5902 got wile daz du geborn wurde.
0,5903 du haſt da[z] riche hiute wol geret.
0,5904 altecleren ſint ſi geleret.
0,5905 der ioͮ iſt widir gewunnen.
0,5906 ſi heten zefroͮe geſun⸗⸗gen.
0,5907 englirſ tot.
0,5908 pringet ſi hiute in groze not.
0,5909 ich gelere ſi durndarten.
0,5910 ich gemache helm ſcarten.
0,5911 ich ſlahe ſi uon dem uelde.”
0,5912 duͦ huben ſich die helde.
0,5913 an ir wider winnen.
0,5914 da wart michel griſgrimmin.
0,5915 egerieſ da uor waſ.
0,5916 wem geſcach ie baz.
0,5917 daz ſwert er umbe graif.
0,5918 manic haiden im entwaich.
0,5919 ſine bliche waren fraiſlich.
0,5920 ain geuelle hiwer umbe ſich.
0,5921 daz er ſelbe chume uz gebrach.
0,5922 peringer daz erſach.
0,5923 ſin herce im ſpilte.
0,5924 den helm ſazter ze ſchilte.
0,5925 daz roſ hiwer mit den ſporen.
0,5926 harte rach er ſinin zorn.
0,5927 er ſluc allen thalben.
0,5928 di haiden uon den marhen.
0,5929 er uant den helt geſunden.
0,5930 ane aller ſlachte wunden.
0,5931 er half im da widere.
0,5932 der haiden gelac uor im nidere.
0,5933 ſiben hundert unt mere.
0,5934 daz iſt ain rechter herre.
0,5935 der durch ſin liut.
0,5936 alſo groz wunder tuͦt.
0,5937 inoch hat er den ſelben ſit.
0,5938 ſwer im mit tru⸗⸗wen iſt mit.
0,5939 wil er zu im ruͦfen.
0,5940 er chan im wol geheluen.
0,5941 Oliuir unt roͮlant.
0,5942 di huben ſich entſamt.
0,5943 di uil lieben her ge⸗ſellen.
0,5944 ubten ir groz ellen.

0,5945 wol huluen in di karlinge.
0,5946 da macht man ſehen prinnen.
0,5947 den flinſ ſtal herten.
0,5948 ſi hiwen ſich mit den ſwerten.
0,5949 daz ſi ſelben wolten wane.
0,5950 daz daz himil fûr ware.
0,5951 chomen uber alle di erde.
0,5952 daz der ſuͦntac ſcolte werde.
0,5953 daz fur gegen den luften pran.
0,5954 da uiel manic haideniſ⸗⸗cher man.
0,5955 manc furſte edele.
0,5956 di turpineſ helede.
0,5957 drungen nach ir herren.
0,5958 tote unt ſere.
0,5959 frum⸗ten ſi williclichen.
0,5960 ſi uachten nach dem goteſ riche.
0,5961 daz in dar umbe gehaizen waſ.
0,5962 wa ge⸗⸗ſcach imen ze dirre werlt ie baz.
0,5963 want ſiu ellu laſter an in erſlugen.
0,5964 unt Chriſteſ ioch uf in truͦgen.
0,5965 unz an ir ende.
0,5966 deſ enphi zu ſiner hende.
0,5967 der al waltente herre.
0,5968 ir uil raine ſele.
0,5969 Di chriſten an dem wal.
0,5970 uielen ummazen zetal.
0,5971 lutzel di haiden deſ genuzᶻen.
0,5972 inir plute ſi hin fluzzen.
0,5973 erſtichet unt ertrunchen.
0,5974 in den helle grunt uerſunchen.
0,5975 di criſten rie⸗⸗fen alle ſamt.
0,5976 “owol du herre roͮlant.
0,5977 uoget der karlinge.
0,5978 durch ſoteniu gimme.
0,5979 aller riter ere.
0,5980 ne ſpar ſi nicht mere.”
0,5981 alſo roͮlant erſach.
0,5982 der chriſten groz ungemach.
0,5983 er muſe uor iamer wainen.
0,5984 do cherter uf di haiden.
0,5985 wol hancte im uelentich.
0,5986 er gefrumte umbe ſich.
0,5987 daz man wol uon im ſcriben mac.
0,5988 unz an den iunᵍiſten tac.
0,5989 ſwelhen er da errait.
0,5990 alſo ſere er in uerſnait.
0,5991 daz er mere niemen irte.
0,5992 er ſluͦc in an der uerte.

0,5993 mere denne uir hundert man.
0,5994 do cherter auer uon in dan.
0,5995 er ſprach zu oliuire.
0,5996 “owi hergeſelle liebe.
0,5997 wi gerne pliſe [ich] min horn.
0,5998 ob unſ [der] [kaiſer] zehelue machte noch chom.
0,5999 daz liut iſt in grozen fraiſen.
0,6000 wer ſaget dem kaiſer.
0,6001 wiz got hiute uerendet.
0,6002 heten wir etwen widir geſendet.
0,6003 der dem kaiſer chunde geſagen.
0,6004 di grozen not di wir unter handen haben.”
0,6005 Do ſprach der helt oliuir.
0,6006 “niemir gerate ich iz dir.
0,6007 noch iſt min wille.
0,6008 liebir her⸗⸗geſelle.
0,6009 heteſtuz inzit getan.
0,6010 ſo heteſtu mani⸗⸗gen herlichen man.
0,6011 dem riche behalten.
0,6012 min ſweſter alten.
0,6013 en ſcol an dinim arme.
0,6014 niemir erwarme.
0,6015 wer ſcolte nu gerne leben.
0,6016 ich han ſo uil laideſ geſehen.
0,6017 niemir mere geplaſ din horn.
0,6018 der kaiſer mac unſ nicht zehelue chom.
0,6019 macht ich tuſent houbit getragen.
0,6020 ich lieze ſi elliu abe ſlahen.
0,6021 e ich in minen rucke kere.
0,6022 wan nach deſ richeſ ere.
0,6023 wir ſculen den ſige zehoue pringen.
0,6024 oder unſer dehain chumet niemir hinnen.
0,6025 daz haſtu allez aine getan.
0,6026 karl muz unſ iemir mere chlagen.
0,6027 owi ſuze karlinge.
0,6028 diſen tac nemuget ir nicht uber winde.
0,6029 al ir rat unt wiſtuͦm.
0,6030 paidiu ere unt roͮm.
0,6031 waſ an di kom̄.
0,6032 di wir hiute han uerlorn.”
0,6033 Do ſprach der biſcof turpin.
0,6034 “nu tuͦt ir iz durch minin trechtin.
0,6035 zurnet nicht mere.
0,6036 weget der armin ſele.
0,6037 daz diu gnade gewinne.
0,6038 wirne komen niemir hinne.
0,6039 iz iſt unſer iungiſter tac.
0,6040 nu der kaiſer en mac.

0,6041 unſ geheluen [en]zit.
0,6042 er richet unſeren lip.
0,6043 ſine mu⸗⸗gen ſich uf der erde.
0,6044 uor im nicht . . .geuerperge.
0,6045 ſine nement unſeren lichenamen.
0,6046 ſi furent ſi zeware.
0,6047 in geſegente chirich houe.
0,6048 ſo wuͦnſchent unſ heilige biſcofe.
0,6049 umbe got gnaden.
0,6050 mit anderen unſeren magen.
0,6051 unt peuelhent unſ der erde.
0,6052 wirne ſculen den uogelen nicht zetaile werde.”
0,6053 Roͮlant uie mit pai⸗den hanten.
0,6054 den guten oliuanten.
0,6055 ſazter zemunde.
0,6056 plaſen er begunde.
0,6057 der ſcal wart ſo groz.
0,6058 der tumel unter di haiden doz.
0,6059 daz niemen den anderē machte gehoren.
0,6060 ſi uerſcuben ſelbe ir oren.
0,6061 di hirnribe ſich im entrante.
0,6062 dem chunen wigante.
0,6063 ſich uerwandelot allez daz an im waſ.
0,6064 uil chume er geſaz.
0,6065 ſin herce craht innen.
0,6066 di ſine chunden ſtimme.
0,6067 uernamen ſi alle ſamt.
0,6068 der ſcal fluͦc in di lant.
0,6069 Uil ſchi⸗re chom zehoue mare.
0,6070 daz deſ chaiſereſ plaſa⸗⸗re.
0,6071 plieſen al geliche.
0,6072 do weſſen ſi warliche.
0,6073 daz di helde in noten waren.
0,6074 da wart ain michel ameren.
0,6075 der kaiſer begunde uor an⸗geſten ſwizen.
0,6076 er chom ain tail uz ſinen wizen.
0,6077 er undulte harte.
0,6078 daz har prach er uz der ſwarte.
0,6079 do rafſte in harte.
0,6080 genelun der uerratere.
0,6081 er ſprach “diſe ungebare.
0,6082 gezimet nicht dem riche.
0,6083 du gebareſt ungezogenliche.
0,6084 waz haſtu dir ſelben ge⸗wizzen.
0,6085 roͮlanten hat lichte ain prem ge⸗pizzen.
0,6086 da er ſlief an dem graſe.
0,6087 oder iaget lichte ain haſen.
0,6088 daz du durch ain horn plaſt.

0,6089 aller diner wizze uergezzen haſt.”
0,6090 Der chaiſer zu im ſprach.
0,6091 “owe daz ich dich ie geſach.
0,6092 oder ie dehaine kunde ge⸗wan.
0,6093 daz wil ich iemir gote chla⸗gen.
0,6094 uon dir aíním.
0,6095 muz kar⸗lingen iemir wainín.
0,6096 dur den urmaren hort.
0,6097 ſo haſtu gefrumt diſen mort.
0,6098 den dir marſilie gap.
0,6099 ich gerich iz ob ich mac.
0,6100 waz bedorfteſtu deſ.”
0,6101 dar zu ſpranc der herzoge naimeſ.
0,6102 er ſprach “ia du ualanteſ man.
0,6103 nu haſtu wirſ denne iudaſ getan.
0,6104 der unſerin herrin uerrit unt hin gap.
0,6105 dune uer⸗windeſt niemir diſin tác.
0,6106 dizze haſtu gepru⸗⸗wen.
0,6107 du trincheſt iz intruwen.”
0,6108 er wolt in gerne haben erſlagen.
0,6109 der kaiſer hiez in en⸗thaben.
0,6110 er ſprach “wir ſculen in andereſ zuch⸗⸗tigen.
0,6111 ich wil hernach uber in richten.
0,6112 alſo uber in ertailet wirdet.
0,6113 ich wan er wirſ erſtirbet.”
0,6114 Der kaiſer hiz in ſchenden.
0,6115 pin⸗⸗ten ſine hende.
0,6116 mit cheten unt mit ſnuͦren.
0,6117 hiez er in mit im furen.
0,6118 daz gewant ſi im uz ſluͦf⸗ten.
0,6119 daz har ſi im zeroͮften.
0,6120 ſi halſlageten in ge⸗nuͦc.
0,6121 uerfluͦchet iſt diu muͦter di in truc.
0,6122 unt ſwaner ie geborn wart.
0,6123 er fuͦr aine egeſliche uart.
0,6124 ſi bunten in uf ainen ſoͮmare.
0,6125 ſi furten den uerratere.
0,6126 wider uber daz gepirge.
0,6127 gegen ſi⸗nim herren marſilien.
0,6128 ſinen untriwen zeſcam.
0,6129 ſin huten zehenzec man.
0,6130 Der kaiſer man⸗⸗te du uerre.
0,6131 furſten di herren.
0,6132 daz ſi roͮlanten ſin neuen.
0,6133 nine liezen unter wegen.
0,6134 unt an⸗⸗der ir chunne.
0,6135 ſi ſprachen alle ſamt mit ainem munde.
0,6136 daz in nie ſo laide geſcahe.

0,6137 unt daz ſi gerne tot pi im lagen.
0,6138 denne ſi ſie da uerliezen.
0,6139 da wart ain michel wainen unt riezen.
0,6140 di heren biſcofe.
0,6141 rieffen nach den roſſen.
0,6142 herzogen unt grauen.
0,6143 da wart michel ameren.
0,6144 uil ſchiere ſi ſich peraiten.
0,6145 niemen deſ anderen erbaite.
0,6146 ir herce waſ geſeret.
0,6147 ir lait harte gemeret.
0,6148 an dem allertiuriſten chunne.
0,6149 ir froude unt ir wunne.
0,6150 waſ unſanfte gelecet.
0,6151 ſi waren harte erget⸗⸗zet.
0,6152 ir frolichen haim uerte.
0,6153 ir herce wur⸗den ſo herte.
0,6154 daz der groze ſin uon in floh.
0,6155 igelich fur den anderen zoch.
0,6156 ſporen ſazten ſi zeſiten.
0,6157 ſo ſi harteſt machten riten.
0,6158 unze den ſtunden.
0,6159 da ſi daz wal funden.
0,6160 der kaiſer rief ze aller wile.
0,6161 “nu hilf mir frouwe ſente marie.
0,6162 unt alle di an den lebentigen buͦchen geſcriben ſin.
0,6163 daz ich [den] gaiſt min.
0,6164 muze geben widere.
0,6165 ê der haiden marſilie.
0,6166 uber di criſten richſent werde.
0,6167 min lichename werde. ê begraben in der erde.”
0,6168 Roͮlant ſprach zu ſinen geſellen.
0,6169 “gedenchet helde an uwer groz ellen.
0,6170 heue wir unſ daʳ nahen.
0,6171 e ſi pat geuahen.
0,6172 ratet wiſen dar zu.
0,6173 wa wir in den maiſten ſca⸗den getuͦn.
0,6174 wirne durfen unſich nicht ſumen.
0,6175 waz hilfet langez roͮwin.
0,6176 min herce gert marſilien.
0,6177 gelit er aine da nide⸗re.
0,6178 ſo hat mich got wol gewert.
0,6179 in gruͦzet hiute min ſwert.
0,6180 ich pringe in in not.
0,6181 oder iz iſt der min tót.
0,6182 daz wil ich iu zeware ſagen.
0,6183 ſine ſculen unſ nicht ſo uore haben.”
0,6184 Do ſprach der biſcof turpin.

0,6185 “nu lone dir ſelbe min trechtin.
0,6186 du ſtercheſt unſ wol inder goteſ ê.
0,6187 uor gote biſtu wizer den der ſne.
0,6188 din wille iſt alſo groz.
0,6189 huite wirſtu ſente laurentien genoz.
0,6190 den di hai⸗den uf dem roſte pranten.”
0,6191 zeſtete ſi ſi widᵉr an ranten.
0,6192 mit wol geintem muͦte.
0,6193 ſchilte unt ir huͦte.
0,6194 hiwen ſi ſam den ſwam.
0,6195 da uiel man uber man.
0,6196 da uacht der helt oliuir.
0,6197 rechte ſam der wilte ſtier.
0,6198 deſ nie⸗men erbaiten darf.
0,6199 ſwaz er allenthalben ſin traf.
0,6200 mit dem guten altecleren.
0,6201 da ne irte da niemen mere.
0,6202 wol uacht turpin.
0,6203 unt gerhart uon roſlin.
0,6204 iue unt pegon.
0,6205 uachten umbe den ewigen lon.
0,6206 wol uah⸗ten di chunen karlinge.
0,6207 man ſach da fuir prinne.
0,6208 ſam der walt aller prunne.
0,6209 wol uacht deſ kaiſereſ chunne.
0,6210 der mare helt roͮlant.
0,6211 er ſluͦc ſelbe mit ſiner hant.
0,6212 den herren falbinen.
0,6213 unt ſinen pruder ebelinen.
0,6214 er ſluͦc in uier unt zwainzec grauen.
0,6215 di die aller uorderiſten waren.
0,6216 inoch ſluger in uil braite ſcar.
0,6217 daz ouge waſ im uil gewar.
0,6218 ob er den chunc erſahe.
0,6219 da geuiel manc helt mare.
0,6220 unter den criſten tot.
0,6221 wer fraiſte ie ſo getane not.
0,6222 Di chunen karlinge.
0,6223 daz heilige ingeſinde.
0,6224 mineſ trechtineſ helde.
0,6225 doch ſi heten lutzel menige.
0,6226 ſi riefen “monſoȳ monſoȳ.”
0,6227 ſi drungen inmitin unter ſi.
0,6228 mit ir ſcarphen echen.
0,6229 da hiwen in die rechen.
0,6230 aine wite hin unt hêr.
0,6231 da uiel manc haiden uerchſer.
0,6232 da nam ſich roͮlant uz in allen.

0,6233 da muſen uor im uallen.
0,6234 ſwaz der haiden er raichte.
0,6235 an ſinem umbe ſwaif⸗te.
0,6236 di fulten da zeſtunde.
0,6237 diu ſiniu manigiu wunder.
0,6238 ſcriben ſit di haiden.
0,6239 ſi uorchten in ainen.
0,6240 mere denne zehen tuſent man.
0,6241 ſin gebare duchte ſi harte ſorcſam.
0,6242 Di haiden waren nain kom̄.
0,6243 [ſi] [heten] ir herren marſilien geſworen.
0,6244 ſwer fluhe uon dem wale.
0,6245 dem ware zeſtete gar der tot.
0,6246 uon diu ſturben ſi al ſam gerne da.
0,6247 ſam andereſwa.
0,6248 bi ir herren.
0,6249 nahen unt uerren.
0,6250 uielen di uaigen.
0,6251 der chunc ſach im genuͦc laiden.
0,6252 der aide muſe ſi ameren.
0,6253 di criſten begun⸗den nahen.
0,6254 daz ſi uf in drungen.
0,6255 di haiden ue[r]gazen ir ainunge.
0,6256 di ſi da uor ſwuren.
0,6257 uil unſtatelichen ſi furen.
0,6258 wi der gute durndart erchlanc.
0,6259 da roͮlant anden chunc dranc.
0,6260 der chunc uacht alſo chuner wigant.
0,6261 er ſluͦc mit ſiner hant.
0,6262 gerharten uon roſſelinen.
0,6263 unt den erwelten iuen.
0,6264 erre ſluͦc Pegonen.
0,6265 uon pilme degionem.
0,6266 Roͮlant ſluͦc da widere.
0,6267 den ſun marſilien.
0,6268 de hiez iorfalir.
0,6269 turpin unt oliuir.
0,6270 rachen mit ellen.
0,6271 ir uil liebe geſellen.
0,6272 ſi erual⸗⸗ten manigen helt guten.
0,6273 alle di deſ uan hu⸗⸗ten.
0,6274 di uielen alle tote.
0,6275 da nachten ſi genote.
0,6276 dem chuͦnige marſilie.
0,6277 di haiden ſlugen ſi diche widere.
0,6278 ſi werten uaſte ir herren.
0,6279 ſi gewunnen manigen ſeren.
0,6280 Der tiure degen roͮlant.

0,6281 rief uber ſchilteſ rant.
0,6282 “biſtu hie marſilie.
0,6283 ane wage gilt ich dir widere.
0,6284 daz golt daz du gabe.
0,6285 genelune dem uerratere.
0,6286 ich uirſnite dich uil harte.
0,6287 uon dem guten durndarte.
0,6288 wil ich dich ain nuwen ſite le⸗⸗ren.
0,6289 dune girreſt karlen minen herren.
0,6290 niemir inſinem riche.”
0,6291 uil harte zornliche.
0,6292 Roͮlant an den chunc dranc.
0,6293 da wart ain michel chlanc.
0,6294 uon ſpiezen unt uon ſwer⸗⸗ten.
0,6295 di haiden den chunc werten.
0,6296 do rief der biſcof turpin.
0,6297 “er ſcol uon rechte imer muͦnich ſin.
0,6298 ſwer hi nicht ſlet daz ſwert.
0,6299 derne wart nie manneſ wert.”
0,6300 mit ellenthaf⸗⸗ter hant.
0,6301 ramte der helt roͮlant.
0,6302 deſ chuni⸗⸗geſ marſilien.
0,6303 daz houbit wancte widere.
0,6304 er errait im di achſelen.
0,6305 mit ainem ſcarphen ſachſe.
0,6306 den arm er im abe ſwanc.
0,6307 unter diu wart ain michel gedranc.
0,6308 dem chunige ſi hine hulfen.
0,6309 ir ſpieze ſi hin wurfen.
0,6310 ane zale ſi ſi ſlugen.
0,6311 zefluchte ſi ſich huben.
0,6312 di haiden riefen alle zeſtet.
0,6313 “nu rich unſich her⸗⸗re machmet.”
0,6314 ſi fluhen ze den ſtunden.
0,6315 ſam der hirz uor den hunden.
0,6316 der chunc uer⸗⸗hal ſich mit liſten.
0,6317 do ſin der helt uermiſ⸗⸗te.
0,6318 uil harte erbalc er ſich.
0,6319 do hiwer uelentih.
0,6320 er ſucht in alſo witen.
0,6321 ſwaz er der haiden machte beriten.
0,6322 derne genaſ nie nehain barn.
0,6323 der chunc uerloſ ſinen zeſewen arm.
0,6324 er floch uil ſcantliche.
0,6325 inſinem aigen riche.
0,6326 mit uil ummanigem manne.
0,6327 idoch lebet er unlange.
0,6328 Do di ſigeſ helde.

0,6329 uerſuchten after uelde.
0,6330 mit plutigen ſwerten.
0,6331 di helde do cherten.
0,6332 wider an daz wal.
0,6333 do gehorten ſi michel ſcal.
0,6334 zwene riche chuͦnige.
0,6335 den gelanc da uil uͦbele.
0,6336 der aine waſ uon kartagein.
0,6338 der ander uz Etthiopia.
0,6339 di chomen alreſt dá.
0,6340 mit funfzec tuſent mannen.
0,6341 der haiden waſ ſo uil geual⸗⸗len.
0,6342 daz ſi uf in habeten.
0,6343 an ſi uaſte draue⸗⸗ten.
0,6344 di gotlaiden geſte.
0,6345 der ſi da uor nine weſten.
0,6346 ſi waren ſwarz unt ubel getan.
0,6347 die criſten heten inoch zwen unt ſechzec man.
0,6348 do ſprach der biſcof turpin.
0,6349 “waz liuteſ mac dizze ſin.
0,6350 ob der walt lebete.
0,6351 unt waren diu pleter elliu perente.
0,6352 ſo ware iz groz wunder.
0,6353 wa wuͦchſ dize tiuueleſ kunter.
0,6354 ob ich ir ſtim⸗⸗me uername.
0,6355 ich weſſe gerne wer ſi waren.”
0,6356 “liebir goteſ friunt turpin.
0,6357 nune ruͦche wir wer ſi ſin.
0,6358 ſi wellent gemarteret werdē.
0,6359 ouch ſcule wir erſterben.
0,6360 der ſele phlege min trech⸗tin.
0,6361 en ruchet wer di wizenare ſin.
0,6362 ſine chument ouch niemir hinne.
0,6363 unſ rechent di karlinge.
0,6364 karl min herre.
0,6365 der weget unſir ſele.”
0,6366 ſprach der helt roͮlant.
0,6367 “ſi ſcol min zeſwiu hant.
0,6368 zu der helle ſente.
0,6369 ſi uil ellente.
0,6370 der tiuel lonet in mit flize.
0,6371 in dem helle wize.”
0,6372 Der chunc algarich.
0,6373 mit grimme huber ſich.
0,6374 er ſtach oliui⸗rin.
0,6375 ain helt uil ziren.
0,6376 in nalmitten durch den lip.
0,6377 “du haſt gelebet dine zit.

0,6378 pit dir dinen her⸗⸗ren karln heluen.
0,6379 du haſt ain totlich zaichen.
0,6380 dune perichteſt dich ſin niemir mere.”
0,6381 mit dem guten alteclere.
0,6382 erreit er in mitten uf den helm.
0,6383 ia ſluͦc in der degen ſnel.
0,6384 zetale durch den ſatelpogen.
0,6385 daz roſ uf in toten chom.
0,6386 “uergolten han ich dir.”
0,6387 ſprach der helt oliuir.
0,6388 “dane welle uil gut hail zu slahen.
0,6389 dine chro⸗⸗ne muz ain ander tragen.
0,6390 ſine chumet nie⸗⸗mir uf din houbit.
0,6391 unz ſi dir min herre karl erloubit.”
0,6392 alſo towente cherte oliuir dar.
0,6393 er gefrumt in der ſcar.
0,6394 manigen haiden wol gar.
0,6395 plaich unt ubel geuar.
0,6396 er uergalt ſich genote.
0,6397 da uielen tote uber tote.
0,6398 iz ne wart nie chuner wigant.
0,6399 denne oliuir unt roͮlant.
0,6400 unt der erzebiſcof turpin.
0,6401 daz taten ſi deſ ta⸗⸗geſ uil wol an ſchin.
0,6402 mit ir guten ſwerten ſi worchtin.
0,6403 daz ſi alle di eruorchtin.
0,6404 di pi in waren.
0,6405 di haiden uor in gelagen.
0,6406 daz ſi daz wal wolten rumen.
0,6407 durch den heiligen gelou⸗⸗ben.
0,6408 ia ne uorchten di chriſten den tot.
0,6409 noch ne haine werltliche not.
0,6410 ſi riefen uaſte an ſi.
0,6411 “monſoȳ monſoȳ.”
0,6412 di haiden pegunden wuͦffen.
0,6413 unter in zerufen.
0,6414 “daz iſt fraiſſam diet.
0,6415 ſinerrument ditze uelt niet.
0,6416 den tot ſi ſuchent.
0,6417 ich wane unſer di gote nine ruchent.”
0,6418 Der haiden wart ain michel ual.
0,6419 ſi waren ger⸗⸗ne uon dem wal.
0,6420 uon dem grozen geuelle.
0,6421 unz dem dritten geſellen.
0,6422 ſin ellen geſwaih.
0,6423 er wart uarloſ unt plaih.
0,6424 di ougen im uer⸗⸗giengen.
0,6425 doner chant er laider niemen.

0,6426 ſin tugent im do erlaſc.
0,6427 ze dem geſihen im do gebraſt.
0,6428 Roͮlant im danne half.
0,6429 den zugel er im umbe warf.
0,6430 er ſprach “ia du aller criſ⸗⸗ten ere.
0,6431 nune machtu leben mere.
0,6432 ia du al⸗⸗ler tugente uater.
0,6433 wer machte dich erſtaten.”
0,6434 er pegunde biterliche wainen.
0,6435 “ſcol ich nu ſcaiden.
0,6436 uon dem allerlibiſtin geſellen.
0,6437 din groz ellen.
0,6438 muz ich imer mere chlagen.
0,6439 ze wem ſcol ich nu troſt haben.
0,6440 diu ſuze karlinge.
0,6441 nemac dich niemir uber winde.”
0,6442 uon dem lai⸗⸗de unt uon dem grimme.
0,6443 ſo erchrachte roͮlant inne.
0,6444 daz er ſich genaicte uf den ſatelpogen.
0,6445 er waſ nach zu der erde chomen.
0,6446 uil chume er ſich gehabete.
0,6447 ane maze er chlagete.
0,6448 di hente di wanter.
0,6449 do ſach er hin unt her.
0,6450 er uorchte turpineſ.
0,6451 unt deſ heiligen ingeſideſ.
0,6452 er cherte wider ſchiere.
0,6453 uon dem guten oli⸗⸗uire.
0,6454 ſin herce waſ hart ergremt.
0,6455 deſ wart do beweget.
0,6456 man[c] haideniſcher man.
0,6457 er ſluͦc ſi uon dem uan.
0,6458 daz ſin niemen getorſte enbiten.
0,6459 in uil churzen ziten.
0,6460 ſluger uierhundert man.
0,6461 wa hort ir ie ſolich wunder geſagen.
0,6462 Deſ ne⸗macht do rat ſín.
0,6463 roͮlant unt turpin.
0,6464 wolten ſih nicht ſcaiden.
0,6465 deſ engulten di haiden.
0,6466 oliuir der mare.
0,6467 idoch er niemen geſehe.
0,6468 ſo erzunt im ſin ellen.
0,6469 do wolter ſinen geſellen.
0,6470 gerne zehelue ſin chomen.
0,6471 er heu daz roſ mit den ſporen.
0,6472 niemen errechante.
0,6473 er ſluͦc roͮlanten.

0,6474 mitten uf den helm.
0,6475 er ſprach “ia du tiwerlicher degen.
0,6476 haſtuz gerne getan.
0,6477 warumbe wolteſtu mich erſlán.”
0,6478 “nu wil ich iz imer gote chlagen.
0,6479 nu han ich harte miſſeuaren.”
0,6480 ſprach der helt oliuir.
0,6481 “helt nu antlaze du mir.
0,6482 daz min ſele icht prinne.
0,6483 ich hore dine ſtimme.
0,6484 anderſ ich nie⸗⸗men erchenne.”
0,6485 er ſprach “der aller liebiſte geſel⸗⸗le.
0,6486 den ich ie ze dirre werlt gewan.
0,6487 iane haſt du mir nicht getan.”
0,6488 mit den houpten ſi ainander genigen.
0,6489 nicht langer ſi entſamt beliben.
0,6490 durch not muſen ſi ſich ſcaiden.
0,6491 Roͮlant in gegen den haiden.
0,6492 oliuir uon dem wal.
0,6493 do uiel er in cruceſtal.
0,6494 er ſprach “wol du genadiger herre.
0,6495 ich pit dich durch diner marter ere.
0,6496 ſente mir din gelaite.
0,6497 unt nim mich uon diſem arbaite.
0,6498 uirnim genadiclichen min gebet.
0,6499 ſwaz ich ie wider dinen hulden getet.
0,6500 daz riwet mich uil ſere.
0,6501 karln minen herren.
0,6502 den enphih [ich] in dine gewalt.
0,6503 nu gere du dinen ſcal[c].
0,6504 dinen unter tanen.
0,6505 du ſetze im ze ainem fuz ſchamel.
0,6506 alle ſine uiante.
0,6507 herre ich peuilhe dir roͮlanten.
0,6508 du ſcolt ſin genadiclichen gedenc⸗hen.
0,6509 er waſ ie din uorchemphe.
0,6510 deſ heiligen ge⸗⸗louben.
0,6511 genade ouch dinen getriwen.
0,6512 der ſuzen karlinge.
0,6513 ich wil inoch an dich gedinge.
0,6514 alle di hi zeden haiden ſint beliben.
0,6515 daz ir name wer⸗de geſcriben.
0,6516 an deſ ewigen libeſ buͦche.
0,6517 Roͮlanten du peruͦche.
0,6518 an dem libe unt ander ſele.”
0,6519 done macht er nicht mere.
0,6520 daz herce in im praſt.
0,6521 uon im fuͦr ain glaſt.

0,6522 ſam ain prin⸗⸗nenter loͮc.
0,6523 da fuͦr entuͦc.
0,6524 zeſagen nimere.
0,6525 die tugen ſiner eren.
0,6526 wolte got niemen uerlazen.
0,6527 uon diu ſculn wir unſich da mazen.
0,6528 Vnter diu chom walthere.
0,6529 ue[r]wundet waſ er ſere.
0,6530 dan ich iu e geſaget han.
0,6531 er waſ der rolanteſ man.
0,6532 er ſprach “ia min liebir herre.
0,6533 ich geſihe dich uil gerne.
0,6534 ê ich ſo erſterbe.
0,6535 machtu unſ icht ge⸗⸗heluen.
0,6536 haiden di gelfen.
0,6537 habent unſ ſcaden getan.”
0,6538 “wa ſint nu mine man.
0,6539 di ich beuaˡch zediner hant.”
0,6540 ſprach der helt roͮlant.
0,6541 “tuſent miner helde.
0,6542 nu gip ſi mir widere.
0,6543 ich bedarf ir wol zeminer not.
0,6544 diſe ligent alle hi tot.”
0,6545 “ſemir dine hulde” ſprach walthere.
0,6546 “irne lebit nehainer mere.
0,6547 wan ich al aine.
0,6548 di wutigen haiden.
0,6549 ranten unſich allenthalben han.
0,6550 ſi he⸗⸗ten mere denne ſechzec tuſent man.
0,6551 uil wol wir ir erbiten.
0,6552 wir erkanten wol dine ſite.
0,6553 ware wir entrunnen.
0,6554 daz wir niemir dine hulde gewunnen.
0,6555 ia uachten herre dine man.
0,6556 ſoz guten chnechten wol gezam.
0,6557 di dine ligent tot da nidere.
0,6558 ouch ſlugen wir ſi da widere.
0,6559 daz ir neheiner genaſ.
0,6560 nine zurne du daz.
0,6561 daz ich danne ſi chomen.
0,6562 nu ich dine ſtimme han uernomen.
0,6563 nune mac mir nicht gewerren.
0,6564 zwiſchen manbrat den pergen.
0,6565 unt den hohen ioge⸗in.
0,6566 da lie ich herre den ſcaden din.
0,6567 ich ſage dirze wunder.
0,6568 unſer chom ni dehainer uon ain ander.
0,6569 ich durrait daz wal.

0,6570 daz ich uber al.
0,6571 nehain lebentigen uant.”
0,6572 “nu lone dir got” ſprach roͮlant.
0,6573 “diner note waſ uil.
0,6574 inoch waſ daz chindiſpil.
0,6575 nu iſt iz an dem zit.
0,6576 hi zeſte[te] ſculen wir opheren den lip.
0,6577 mit anderen unſeren genozen.
0,6578 daz wir icht werden uerſtozen.
0,6579 uon dem engel ſange.
0,6580 du ſumiſt unſ zelange.”
0,6581 Dar huben ſich do drí.
0,6582 ich wan iz alſo geſcriben ſí.
0,6583 inden drin namen unſereſ herren.
0,6584 do heten ſi helue nicht mere.
0,6585 di ainmutigen degene.
0,6586 ſlu⸗⸗gen di urmaren menige.
0,6587 daz ſi uor in muſen er⸗⸗baizen.
0,6588 ſi umbe ſtunten ſi mit ſpiezen.
0,6589 mit ſcozzen unt mit geren.
0,6590 da erſlugen ſi walthe⸗⸗ren.
0,6591 harte rach in do roͮlant.
0,6592 ſwaz erre uf rech⸗⸗ter uant.
0,6593 di muſen waltheren gelten.
0,6594 ſi uerſuch⸗⸗ten da zim uil ſelten.
0,6595 den guten durndarten.
0,6596 den uorchten ſi harte.
0,6597 daz ſin da niemen enbai⸗⸗te.
0,6598 ſwaz er ir ouch erraichte.
0,6599 der goteſ urchunde.
0,6600 owi waz er frumte.
0,6601 der toten alumbe ſich.
0,6602 mannc ſchuz unde ſtich.
0,6603 wart uf in getan.
0,6604 durch den helm wart er geſlagen.
0,6605 uon dem roſſe uiel er zetal.
0,6606 di haiden ilten dar.
0,6607 ſi wurfen in mit ſpiezen.
0,6608 fur toten ſi in liezen.
0,6609 roͮlant dar zu ſpranc⸗⸗te.
0,6610 di haiden wider wancten.
0,6611 “lebeſtu noch.
0,6612 owi der aller tiuriſte biſcof.
0,6613 ſcolt ich nu den minen lip fur dich geben.
0,6614 iane wart nie tiurer degen.
0,6615 an diſer erde geborn.
0,6616 owe daz ich dich han uerlorn.”
0,6617 er begunde haize wainen.

0,6618 “zwiu ſcol ich nu leben al aine.
0,6619 ich pin uerfluchet.
0,6620 ich wane min got nine ruͦchet.
0,6621 ſuze karlinge.
0,6622 zu wem ſcol ich nu dingen.
0,6623 nu muſtu imer wainen.”
0,6624 “daz troſtet wol di haiden.”
0,6625 ſprach der biſcof turpin.
0,6626 “tuͦz durch minen trechtin.
0,6627 ſage dem himiliſchen herren.
0,6628 ſo gewegeſtu wol miner ſele.
0,6629 lop unt gnade.
0,6630 gutem uaſſale.
0,6631 nemac nicht gewerren.
0,6632 ich peuilhe dich dem himiliſchen herren.
0,6633 karln unt alle di ſine.
0,6634 miner frouwin ſente mari⸗⸗en.
0,6635 unt aller himiliſcher herſcefte.
0,6636 daz in got chreftige.
0,6637 zi beſchirmin di hailigen chriſtinhait.”
0,6638 di haiden taten im ſo groziu lait.
0,6639 daz er da nicht langer nemachte gehaben.
0,6640 wir horen an dem buͦche ſagen.
0,6641 Turpin der degen.
0,6642 inoch uf huber almicem.
0,6643 alſo towente ſpranger dar.
0,6644 manc hai⸗⸗den wol gar.
0,6645 muſe du uor im beliben.
0,6646 daz hiez ſent egidie ſcriben.
0,6647 zeleune inder ſtat.
0,6648 alſo in der kaiſer gebat.
0,6649 ſi ſlugen ir in lutcerer ſtunt.
0,6650 mere denne uierhundert.
0,6651 roͮlant wart ſin ge⸗war.
0,6652 mit noten chom er dar.
0,6653 er ſprach “wol du helt mare.
0,6654 guͦt lerare.
0,6655 du ware ain troſt der ſele.
0,6656 mineſ trechtineſ lere.
0,6657 diu waſ dir ie liep.
0,6658 nune mac ich an dem libe mere niet.
0,6659 diner tugent muze ich geniezen.”
0,6660 da muſer in lazen.
0,6661 Rolant waſ do aine.
0,6662 do wanten di haiden.
0,6663 ſi ſcolten in erſlahen.
0,6664 an dem libe nemacht im do niemen geſcaden.
0,6665 Roͮlant ſach in allenthalben ſin.

0,6666 wi oliuir unt turpin.
0,6667 unt ander ſine geſellen.
0,6668 in pluͦte lagen bewol⸗len.
0,6669 do erhalte ſich der biſcof.
0,6670 uf ſpranger inoch.
0,6671 zehelue ſime geſellen.
0,6672 deſ twanc in ſin ellen.
0,6673 Roͮlant bliſ aber oliuanten.
0,6674 di hai⸗⸗den er an rante.
0,6675 er ſluͦc ſi zetal.
0,6676 er durrait daz wal.
0,6677 ſine geſellen rach er harte.
0,6678 mit dem gu⸗⸗ten durndarte.
0,6679 unter diu wart ain michel ſcal.
0,6680 daz di berge uber al.
0,6681 erchlungen unt erbibe⸗⸗ten.
0,6682 ſam ſi alle lebeten.
0,6683 ſechzec tuſent horne
0,6684 plieſen ſi da uorne.
0,6685 der kaiſer mante di ſine.
0,6686 er ſprach “nu wizet ane zwiuel.
0,6687 Roͮlant iſt in noten.
0,6688 nu ilet helde guͦte.
0,6689 ob wir in le⸗⸗bentigen finden.”
0,6690 do huͦp ſich daz geſinde.
0,6691 manc helt erlich.
0,6692 mit flize ſtrebeten ſi fur ſich.
0,6693 ſwaz ſi mit den ſporen machten erhou⸗⸗wen.
0,6694 da waſ wainen unt roͮwen.
0,6695 wuffen unt iameren.
0,6696 do begunden ſi nahen.
0,6697 di hai⸗⸗den horten den ſcal.
0,6698 ſi riefen uͦber al.
0,6699 “da ku⸗⸗met der kaiſer.
0,6700 ſo we der raiſe.
0,6701 daz wir ie her komen.
0,6702 iz nahet unſ zedem tode.
0,6703 ê wir ſi lebente liezen.
0,6704 wir ſteichin ſi mit den ſpiezen.
0,6705 al daz wir ſcaden haben ge⸗wunnen.
0,6706 daz iſt uon roͮlante errunnen.
0,6707 machten wir in ainen gewinnen.
0,6708 ſo huben wir unſich hinnen.”
0,6709 roͮlant unt turpin.
0,6710 di getaten unter in.
0,6711 manigen toten unt ſiêh.
0,6712 di haiden erſchuzen uelentich.
0,6713 ſi uerſuchten iz angeſtliche. .n.

0,6714 ſi wolten ir riche.
0,6715 den ſige haben errungen.
0,6716 deſ newolt in got nicht gunnen.
0,6717 Roͮlant unt turpin
0,6718 geſtunten. innalmitten un⸗ter in.
0,6719 mit ir tuwerlichen ſwerten.
0,6720 den ſige ſi wol erherten.
0,6721 di haiden fluhen uon in.
0,6722 michel not wart unter in.
0,6723 ſi riefen zallen ſtunden.
0,6724 “Roͮlant hat unſ uber wunden.
0,6725 owi chunc Admarite.
0,6726 chomeſtu nu drate.
0,6727 zeſchirmen diniu riche.
0,6728 ſo teteſtu herliche.”
0,6729 turpin ſcutte ſich uz der halſperge.
0,6730 dicke uiel er zu der erde.
0,6731 roͮlant urloͮbeſ bat.
0,6732 turpin im daz gap.
0,6733 daz er di zwel⸗ue zeſamene truͦge.
0,6734 unt ſi [in] der erde begruͦbe.
0,6735 do gie der helt roͮlant.
0,6736 alle zwelfe er ſi uant.
0,6737 mit manigem zahere.
0,6738 bracht er ſi zeſamene.
0,6739 er ſprach zu oliuire.
0,6740 “ia du geſelle liebe.
0,6741 deſ guten regenhereſ barn.
0,6742 diſiu werlt muz zergan.
0,6743 daz ſi dir nicht gelicheſ gewinnet.
0,6744 alſo der kaiſer dich nu uindet.
0,6745 ſo chlaget er dich grimme.
0,6746 ſo wainent karlinge.
0,6747 ir liebe gebornen.
0,6748 ich gehore an den hornen.
0,6749 unſ nahet min herre.
0,6750 nune mac ich leben mere.”
0,6751 do erlaſc im ſin craft.
0,6752 der helt uiel in um⸗⸗macht.
0,6753 turpin begunde ruͦfen.
0,6754 er wolde im gerne helfen.
0,6755 er chlagete roͮlanten.
0,6756 do pegraifer oliuanten.
0,6757 ain wazer wolt er im brin⸗gen.
0,6758 ernemachteſ nicht gewinnen.
0,6759 diu ougen im uergiengen.
0,6760 uz im uielen.
0,6761 al daz in im waſ.

0,6762 uuͦr toter geſaz er an daz graſ.
0,6763 done machteſ lan⸗⸗ger rat ſin.
0,6764 tot uiel der biſcof turpin.
0,6765 di engel di ſele hin ſchieden.
0,6766 ſi furten den ir lieben.
0,6767 zu der marterere chore.
0,6768 zu dem oberiſten trone.
0,6769 unſer herre enphinc in wol da.
0,6770 er ſprach “ꝓcede et regna.”
0,6771 Roͮlant cherte gegen ýſpanie.
0,6772 uerre uon den erſlagenen.
0,6773 er geſaz zu ainem boume.
0,6774 da better uil chume.
0,6775 inainer ſiner hant.
0,6776 truger daz horn oliuant.
0,6777 in der anderen durn⸗darten.
0,6778 ain haiden im gewarte.
0,6779 mit bluͦte er ſich allen beſtraich.
0,6780 uil toͮgenlichen er im nach ſlaich.
0,6781 do gedachte der haiden.
0,6782 “unter diſen uir ſtainen.
0,6783 da erſtirbet roͮlant.
0,6784 durndarten nim ich zeminer hant.
0,6785 unt oliuantem.
0,6786 ſo ſage ich in dem lante.
0,6787 daz wir geſiget haben.
0,6788 unt ich habe roͮlanten erſlagen.
0,6789 deſ fruͦt ſich imer mere.
0,6790 elliu arabiſkiu erde.”
0,6791 Roͮlant waſ uon den ſinen chomen.
0,6792 ſo man geſchiezen maht [mit] ainem bogen.
0,6793 unter den mar⸗mil ſtainen.
0,6794 do wante der haiden.
0,6795 daz er tot ware.
0,6796 do enthilt ſich der helt mare.
0,6797 unz im der haiden ſo nahen chom.
0,6798 uf zuchter daz horn.
0,6799 uber den helm er in ſluͦc.
0,6800 daz im daz uerhbluͦt
0,6801 uz ſinen ougen ſpranc.
0,6802 er ſprach “daz d.av habiſ undanc.
0,6803 daz du mir ie ſo nahen torſteſt chomen.
0,6804 oliuant iſt zechloben.”
0,6805 er rezurnte uil harte.
0,6806 ſuſ redeter ze durndarte.
0,6807 “nu ich din nicht ſcol tra⸗⸗gen.
0,6808 dune wirſt niemir menniſken zeſcaden.”
0,6809 daz ſwert er uf huͦp.

0,6810 in den ſtain er iz ſluͦc.
0,6811 iz ne tet ſin nehain war.
0,6812 er ſluc iz auer dar.
0,6813 mit paiden ſinen hanten.
0,6814 daz ſwert er umbe wante.
0,6815 er uerſucht iz zehen ſtunt.
0,6816 er ſprach “lageſtu in deſ mereſ grunt.
0,6817 daz du dehainem chriſten man.
0,6818 niemir mere wurdeſt zeban.
0,6819 ſcol dich dehain haiden tragen.
0,6820 daz wil ich imer gote chlagen.”
0,6821 mit grimme er auer ſluͦc.
0,6822 do daz ſwert uor im geſtunt.
0,6823 ane mal unt ane ſcarte.
0,6824 do redet er aue ze durndarte.
0,6825 “ich bechenne wol dinen ſite.
0,6826 daz du nicht deſ uermite.
0,6827 ſwa ich dich hin ge⸗⸗bot.
0,6828 den waſ geraite der tot.
0,6829 diwile ich tochte.
0,6830 ich han mit dir eruochten.
0,6831 daz [lant] ze aíune.
0,6832 di maren Petuwe.
0,6833 ich dwanc mit dir ꝓuinciam.
0,6834 unt di ſtarken ꝓgetaneam.
0,6835 Lancparten ich mit dirre uacht.
0,6836 Pulle machete ich cinſhaft.
0,6837 malue unt palerne.
0,6838 di bedwanc ich minem herren.
0,6839 di grimmigen ſorbiten.
0,6840 unt baire di ſtritegen.
0,6841 mit ir ſcarphen ſwerten.
0,6842 ſachſen di dicke wol herten.
0,6843 in manigem grozen uolcwige.
0,6844 ſi muſen im alle nige.
0,6845 Alemanniā ich eruacht.
0,6846 ungeren nam ich ir chraft.
0,6847 Pritania nemacht mir nicht wider ſtan.
0,6848 behaim unt polan.
0,6849 franchen di chuͦnen.
0,6850 ne liez ich nie geruͦwen.
0,6851 unze ſi chom̄ an ir rechten ſtam.
0,6852 frieſen ich mit dir gewan.
0,6853 Scotten unt Ierlant.
0,6854 eruacht ich mit miner zeſewen hant.
0,6855 Engellant ze ainer kamere.
0,6856 eruacht ich dem chunc karle.
0,6857 unt andriu uil manigiu riche.

0,6858 iane wart din geliche.
0,6859 nie geſmidet uf dirre erde.
0,6860 noch newirt ouh hinne fur niemir mere.
0,6861 daz bewarteſtu wol an diſem wal.
0,6862 zemoriana in dem tal.
0,6863 der engel dich minē herren brachte.
0,6864 gnadiclichen er min gedachte.
0,6865 benamen er mich nante.
0,6866 er hiez mir. roͮlante.
0,6867 karln den kaiſer.
0,6868 zebeſchirmen witewen unt waiſen.
0,6869 dich durndarten umbe binten.
0,6870 daz ich ie ſa erplinde.
0,6871 daz riwet mich uil ſere.
0,6872 nu uer⸗⸗gip du mir himili%ſcher herre.
0,6873 daz ich iz ungezo⸗genlichen ſluͦc.
0,6874 mineſ herren ſent petreſ bluͦt.
0,6875 diu herſchaft ſent plaſien.
0,6876 deſ hareſ mineſ herren ſent dioniſien.
0,6877 deſ gewateſ miner frou⸗wen ſent marien.
0,6878 der kaiſer newolte nie beliben.
0,6879 unz in dir uerſigelet wart.
0,6880 diu uil groze herſchaft.
0,6881 nune wil ich nehainen erben zu dirmere.
0,6882 wan den adel herren.
0,6883 der durch ſuntare geborn wart.
0,6884 der gebot mir diſe heruart.
0,6885 ich ſcol uerwandelen daz leben.
0,6886 inſi⸗⸗ne gnade wil ich mich ergeben.
0,6887 ſwaz ich ſin uon im han.
0,6888 want ich ſin nimen ſo wol gan.”
0,6889 den hantſchuͦch er abe zoch.
0,6890 in gegen dem himel er in bot.
0,6891 den nam der uronebote uon ſiner hant.
0,6892 deſ iſt der helt roͮlant.
0,6893 uon aller der chriſtenheit geret.
0,6894 alſo unſ daz puͦh leret.
0,6895 Roͮlant uiel in cruceſtal.
0,6896 er ſprach “her⸗re nu waiſtu uil wal.
0,6897 daz dich min herce mai⸗⸗net.
0,6898 dine tugent haſtu an mir erzaiget.
0,6899 an minem ende.
0,6900 herre dinen boten ruche mir zeſenden.
0,6901 nu gnade miner armin ſele.
0,6902 daz ir dehain boſer gaiſt nine werre.
0,6903 ich mane dich umbe minen herren.
0,6904 geſtatige in an dem rech⸗⸗tin.
0,6905 uerdruche ſine wider uechten.

0,6906 daz ſine uiante alle geligen.
0,6907 unt er an in geſige.
0,6908 in di⸗⸗neſ namim minne.
0,6909 unt umbe di ſuzen kar⸗linge.
0,6910 unt ander ſine untertane.
0,6911 di beuilhe ich zu dinen gnaden.
0,6912 alle di in mit truwen mai⸗⸗nen.
0,6913 lebentige oder uerſchaiden.
0,6914 beſtatige ſi in den abrahameſ barn.”
0,6915 er leite ſich an ſinen zeſewin arm.
0,6916 daz houbet er nider naicte.
0,6917 di hende er uf ſpraite.
0,6918 dem alwaltigen herrē.
0,6919 dem beualch er ſine ſele.
0,6920 mit ſent michahele.
0,6921 ſente gabriele.
0,6922 ſent Raphahele.
0,6923 frout er ſich imer mere.
0,6924 Do roͮlant uon der werlt verſchît.
0,6925 uon himil wart ain michel liecht.
0,6926 ſa nach der wile.
0,6927 chom ain michel ertpibe.
0,6928 doner unt himilzaichen.
0,6929 in den zwain rich⸗⸗en.
0,6930 ze karlingen und ze yſpania.
0,6931 di winte huben ſich da.
0,6932 ſi zeualten di urmaren ſtalboume.
0,6933 daz liut ernerte ſich chume.
0,6934 ſi ſahen uil diche.
0,6935 di uorchlichen himil bliche.
0,6936 der liechte ſunne der re laſc.
0,6937 den haiden gebraſt.
0,6938 diu ſcheph in uer⸗ſunchen.
0,6939 in dem wazer ſi ertruncken.
0,6940 der uil liechte tac.
0,6941 wart uinſter ſam diu nacht.
0,6942 di tur⸗⸗ne zeuielen.
0,6943 diu ſcone palaſ zegiengen.
0,6944 di ſternen offenten ſich.
0,6945 daz weter wart miſlich.
0,6946 ſi wolten alle wane.
0,6947 daz di wile ware.
0,6948 daz diu werlt uerenden ſolte.
0,6949 unt got ſin gerichte haben wolte.
0,6950 Der kaiſer unt ſine hel⸗⸗de.
0,6951 uon perge zeuelde.
0,6952 do chomen ſi zerunfual.
0,6953 ſi uunden an dem wal.

0,6954 ſo uil der toten.
0,6955 daz fuz niemen nemachte gebieten.
0,6956 andi bar der erde.
0,6957 ich wane ouch imer mere werde.
0,6958 chlage alſo fraiſſam.
0,6959 wer machte ſich deſ enthaben.
0,6960 uon den roſſen ſi uielen.
0,6961 uf den toten ſi giengen.
0,6962 ir iegelich ſuchte den ſi⸗⸗nen.
0,6963 di not nemachte niemen geſcriben.
0,6964 diu unter in wart.
0,6965 der kaiſer brach uz ſin bart.
0,6966 er uiel zu der erde.
0,6967 er ſprach “waz ſcol min nu werde.”
0,6968 di bruſt bluwer mit den hanten.
0,6969 uil chumer rekante.
0,6970 roͮlanten unt oliuirē.
0,6971 unt turpin den maren.
0,6972 uil groz wart di chlage ſin.
0,6973 “ſcolt ich nu den lip mín.
0,6974 hi zeſtunde fur iuh geben.
0,6975 ia ſcolt ir uon grozem rechte leben.
0,6976 kint deſ richeſ.
0,6977 uwer gelichen.
0,6978 newurden nie uf der [erde] [geborn].
0,6979 ſcult [ich] iwer iugent han uerlorn.
0,6980 uorderiſtez chun⸗⸗ne.
0,6981 daz mir iwer got nine gunde.
0,6982 harte iameret mich deſ.”
0,6983 do ſprach der herzoge naimeſ.
0,6984 “herre ich ſihe inoch di molten ſtieben.
0,6985 ſine mugen unſ nicht enphlihen.
0,6986 wir ſculn in nach ilen.”
0,6987 do waſ iz ander wile.
0,6988 ſam ueſperciten.
0,6989 der kaiſer hiez ſi uaſte nach riten.
0,6990 Der kai⸗⸗ſer uiel zu der erde.
0,6991 er ſprach “wol du hímílíſ⸗⸗cher herre.
0,6992 der tác derne gewert unſ nicht.
0,6993 nu ſende unſ herre ain liecht.
0,6994 daz wir di rache da genemen.
0,6995 du ſcolt unſ ſigenunft geben.
0,6996 ſent uber ſi dinen zorn.
0,6997 daz ſi genoz⸗⸗zen icht ſo hin komen.
0,6998 daz dine ich nacht unt tác.
0,6999 alſo lange ich nu leben mác.”
0,7000 Der engel uon himele geſtarcht indo.
0,7001 er ſprach “nine chlage doͮ ſo.

0,7002 iz iſt wider dinem ſchep⸗⸗hare.
0,7003 do du in diner muter beſlozen ware.
0,7004 do erwelt er dich im ze ainem chnechte.
0,7005 din baitent alle rechte.
0,7006 da zedem oberiſten trone.
0,7007 dine du nach dinem lone.
0,7008 unt alle di hi belegen ſint.
0,7009 dine haizent nicht der werlte kint.
0,7010 ſunter ſune deſ oberiſten herren.
0,7011 dir nemac nicht ge⸗⸗werren.
0,7012 uol rite du dine raiſe.
0,7013 nefurchte nichai⸗⸗ne fraiſe.
0,7014 nim du uolleclichen gerich.
0,7015 dine uien⸗⸗te wirf ich unter dich.
0,7016 dir ze ainem fuzſcamel.”
0,7017 ouch tete im got aine michele gnade.
0,7018 der ſunne ſcain im wider an den mitten tac.
0,7019 alſer da uor gáp.
0,7020 dem herzogen ioſuê.
0,7021 daz liſet man in der alten ê.
0,7022 der ſunne dinete im dritehalben tác.
0,7023 er ſante ſinen ſlác.
0,7024 uber ſine uiante.
0,7025 mit dem ſelben gewalte.
0,7026 wolt er karl dem herren.
0,7027 ſine froude gemeren.
0,7028 Der kaiſer bezerte ſich do.
0,7029 er ſprach “g\&1a in excelſiſ dᵉo.”
0,7030 er uorderote otten unt gebewinen.
0,7031 er ſprach “libe frunte mine.
0,7032 nemet tuſent miner helde.
0,7033 unt hutet an diſem uelde.
0,7034 unz ich wider her zu iu chom.
0,7035 got lonet iu ſin uil wol.
0,7036 di heiligen lichena⸗me.
0,7037 beuilhe ich ze iuweren gnaden.
0,7038 dinit in mit eren.
0,7039 ſi mugen unſer hail. zegote wol gemeren.”
0,7040 Daz her huͦp ſich ze wege.
0,7041 ſi erriten ſi zenot ſtreben.
0,7042 in ainem uinſteren ualle.
0,7043 dar troſten ſich di haiden alle.
0,7044 daz wazer haiz⸗⸗zet ſaibre.
0,7045 dane machten ſi nicht uͦbere.
0,7046 iz waſ uz gedoᶻzen.
0,7047 di ſcʰef waren hin geflozzen.
0,7048 di hai⸗⸗den riefen alle ſamt.
0,7049 “herre got teruagant.

0,7050 nu hilf unſ hinnen.
0,7051 wirne muͦgen geuechten noch entrinnen.
0,7052 enſume dich nicht zelange.
0,7053 mit lobe unt mit ſange.
0,7054 wellen wirz imer dinen.
0,7055 laider nune lediget unſich anderſ nie⸗⸗men.”
0,7056 Do nachte in der kaiſer.
0,7057 di haiden waren in uraiſen.
0,7058 chriſten mit zorne.
0,7059 beſtun⸗⸗ten ſi da uorne.
0,7060 daz waſ deſ tiueleſ rat.
0,7061 ſi fluhen alle in den wac.
0,7062 ſi beſoufte deſ waz⸗⸗zereſ ſtram.
0,7063 da negenaſ nie dehain barn.
0,7064 ſi ertrancten ſich ſelbe.
0,7065 do riefen deſ kaiſereſ helde.
0,7066 “ir habet roͮlanten unhaileſ geſehen.
0,7067 dem tiuel habet ir iuh ergeben.
0,7068 di iwere bo⸗⸗tiche ſint in dem wazzere uerflozen.
0,7069 unt in deſ tiueleſ drozzen.”
0,7070 Alſo di haiden di da intſamt waren.
0,7071 alle ertrunchen unter⸗twalen.
0,7072 do nachte iz der nachte.
0,7073 der kaiſer gebot ſine wachte.
0,7074 ir iegelich ſcuͦf ſin gemah.
0,7075 der kaiſer ſin gebet ſprach.
0,7076 in ſiner halſperge.
0,7077 uiel er dicke zu der erde.
0,7078 alſo im di muͦde entwaich.
0,7079 der ſlaf in begraif.
0,7080 di engele ſin huten.
0,7081 di wachtare in umbeſtunten.
0,7082 do er offenot im min trechtin.
0,7083 waz im chunftic ſcolde ſin.
0,7084 erreſach in dem troume.
0,7085 wunterliche goteſ tougen.
0,7086 in ducht daz der himil ſtunt uf getan.
0,7087 unt fûr dar uz ſcolte uaren.
0,7088 allen uirende in di werlt ſich ſcol⸗⸗te tailen.
0,7089 daz liut begunde wuͦfen unt wainen.
0,7090 dar nach chomen doner ſlege unt winte.
0,7091 ſi zezarten in di ſchilte.
0,7092 nach diu chomen lewen unt beren.
0,7093 daz ſi ſich nicht entruten erweren.
0,7094 daz gewafen ſi in abe zarten.
0,7095 dar nach cho⸗⸗men lebarten.
0,7096 di muten ſi uil lange.
0,7097 dar nach chomen ſlangen.

0,7098 hart egeſlichen.
0,7099 dar nach chomen griffen.
0,7100 di muten ſi uil ſere.
0,7101 in ducht er ſcolte wider chere.
0,7102 ain ſtarcher lewe chom do dar.
0,7103 er ſtraich uaſte durch di ſcar.
0,7104 dem kaiſer wolte er gerne ſchaden.
0,7105 uf huber den arm.
0,7106 er ſluͦc im ain ſlac.
0,7107 daz er tot uor ſinen fuzen ge⸗⸗lac.
0,7108 dar nach chomen fraiſliche beren.
0,7109 ſi begun⸗⸗den menniſclichen reden.
0,7110 den kaiſer ſi uordero⸗⸗ten.
0,7111 er gabe in widere ir toten.
0,7112 ſi ſcolten ſi ir iungen wider bringen.
0,7113 in ducht er ware zu karlingen.
0,7114 uf den hof chom ain tier geuaren.
0,7115 michel unt fraiſſam.
0,7116 ſine machtenz im alle nicht erweren.
0,7117 an den kaiſer begunde iz geren.
0,7118 der kaiſer entſaz daz.
0,7119 ain ruͦde fur ab dem palaſ.
0,7120 der waſ ſtarc unt erlich.
0,7121 daz tier warf er unter ſich.
0,7122 ze tode er iz erbaiz.
0,7123 der heilige engel gotwaiz.
0,7124 den kaiſer wol bewarte.
0,7125 daz im nicht neſcadete.
0,7126 neweder gote noch gou⸗⸗chelare.
0,7127 di troume waren ſeltſane.
0,7128 Der chunc marſilie.
0,7129 chom flihende widere.
0,7130 zeſarraguz fur di ſtat.
0,7131 owi welch der iamer do wart.
0,7132 er uiel uf daz craſ.
0,7133 harte wainote daz.
0,7134 brechmunda.
0,7135 ſi ilten ſa.
0,7136 diu apgot huſ nider brechen.
0,7137 di gote hiezen ſi weruen.
0,7138 un⸗der di hunde.
0,7139 etliche in deſ wageſ grunde.
0,7140 appol⸗⸗lon unt machmeten.
0,7141 mit den fuzen hiezen ſi dar uf treten.
0,7142 ſi ſprachen “owi teruagant.
0,7143 wa iſt mineſ herren hant.
0,7144 daz wir unſich an iuh uerliezen.
0,7145 do ir unſ ſigenunft gehiezet.

0,7146 ir birt alle trugenare.
0,7147 iwer geuerte iſt mir imer um⸗⸗mare.”
0,7148 Marſilie wart zechemenaten getragen.
0,7149 uil ſchire horter ſagen.
0,7150 daz Paligan ſin herre.
0,7151 ware chomen ubere.
0,7152 mit zwain unt uierzic chuningen.
0,7153 daz waſ der chunc uon perſia.
0,7154 der haiden houpſtat iſt da.
0,7155 der chunc waſ uermezen unt biderbe.
0,7156 dem hete marſilie.
0,7157 da uor ſine brieue geſant.
0,7158 do der kaiſer uuͦr in ſin lant.
0,7159 er hiez im ſagen.
0,7160 erwurde karleſ man.
0,7161 ſine hulfen im mit hêr.
0,7162 do waren ſi ouch chom uber mêr.
0,7163 ſi ſtadeten ze alexandrina.
0,7164 diu ir ſcef waren dá.
0,7165 elliu chomen zeſamene.
0,7166 zwen unt uierzic chuninge.
0,7167 di im waren unter tán.
0,7168 di heruart maiſterote alle pali⸗gan.
0,7169 Do lac der chunc paligan.
0,7170 unt ander di mit im waren geuaren.
0,7171 uf bi der ſaibra.
0,7172 manic man uaiger.
0,7173 da ſach man glizen.
0,7174 manigen phellel wizen.
0,7175 manigen ro⸗⸗ten unt grunen.
0,7176 uon deſ chunigeſ geſtuͦle.
0,7177 ſchin di guten karfunchel.
0,7178 da waſ michel wunder.
0,7179 topazien unt ſmaragede.
0,7180 lanc ware iu zeſagene.
0,7181 ir zirde alſo manicualt.
0,7182 der chunc gebot mit ſiner gewalt.
0,7183 den anderen chunigen zeſame⸗⸗ne.
0,7184 herzogen [also] manige[n].
0,7185 daz ſi niemen nemachte gebriuen gar.
0,7186 der grauen netet da niemen nehain war.
0,7187 dar brachten di rechen.
0,7188 buzen unt ſnechen.
0,7189 igelich uz ſiner marche.
0,7190 galine unt barchen.
0,7191 heten di ſaibere behabet.
0,7192 daz buͦch unſ uor war ſaget.
0,7193 da ware unzalhaft menige.

0,7194 der chunc begunde zeredene.
0,7195 harte zornlichen.
0,7196 “karl hat mir in minem riche.
0,7197 gemachet ain michelen werren.
0,7198 daz chlage ich allen diſen herren.
0,7199 ich han iuh gezogen.
0,7200 uf miner erde birt ir geborᵉn.
0,7201 nu bedarf ich iwer helfe.
0,7202 daz ich beherte mine riche.
0,7203 ich ſage iu fur war.
0,7204 iſ iſt mere denne ſechſ iar.
0,7205 daz mir marſilie ſinen boten ſante.
0,7206 do man im ſine marche brante.
0,7207 do enbot er mir daz.
0,7208 alſo ich ſelbe an ſinem briue laſ.
0,7209 ſine burge waren im an gewunnen.
0,7210 karl hete in harte bedwungen.
0,7211 helue gert er an mich
0,7212 du ducht iz mich billich.
0,7213 daz ich im hulfe dar zu.
0,7214 nu ratet alle wi wir tuͦn.
0,7215 unt helfet mir williclichen.
0,7216 daz ich beſchirme mine riche.
0,7217 nach mineſ namin ere.”
0,7218 furſten di herren.
0,7219 ſwuren im al geliche.
0,7220 ſine wolten im niemir geſwiche.
0,7221 zenehainer ſlachte not.
0,7222 ſi weren im geraite unz an den tot.
0,7223 Do antwirt im deſ.
0,7224 ſin ſun malprimeſ.
0,7225 “raten dirz dine man.
0,7226 chere durch yſpaniam.
0,7227 din ſwert ſcol di nu dwingen.
0,7228 di uͦbermuten karlinge.
0,7229 pariſ ſcoltu ſtoren.
0,7230 ache ze⸗⸗fuͦren.
0,7231 uerteile ſine chrone.
0,7232 dar nach dwinc du rome.
0,7233 da er an din urloͮp iſt an geſezzen.
0,7234 erne ſcolte trinchen noch ezzen.
0,7235 wan alſo du in hiezeſt.
0,7236 unt ob du in in dinem riche liezeſt.
0,7237 dar umbe ſcolt er dinen. unt nigen.
0,7238 man ſcol in ſcenden. unt dar umbe uertriben.”
0,7239 Do uorde⸗⸗rote der chunc paligan.
0,7240 zwene ſine haimiliche man.
0,7241 er ſprach “iclarionſ unt clarienſ.

0,7242 iwer ua⸗⸗ter waſ der chunc maltrenſ.
0,7243 der waſ chune unt biderbe.
0,7244 diſen hantſcuch furet ir marſilien.
0,7245 ſaget im ich bin hi bi.
0,7246 ſwa im ſin nu aller durf⸗teſ ſi.
0,7247 da wil ich hin cheren.
0,7248 mit allen diſen herren.
0,7249 wiſe unſ in di lant.
0,7250 ſi uergeltent in den brant.
0,7251 oder ich gelige da nidere.
0,7252 chomet ir ſchiere her widere.
0,7253 iwer wil ich hi bᵃiten.
0,7254 unter diu mugen wir unſ beraiten.
0,7255 ſwar wir denne cheren.”
0,7256 di rede lopten alle di her⸗⸗ren.
0,7257 Di boten chomen zeſarraguz.
0,7258 diu chlage. waſ alſo groz.
0,7259 deſ wunderote di hai⸗⸗den.
0,7260 ſi horten da wuͦfen unt wainen.
0,7261 ſi fracten waz da ware.
0,7262 nach ſo grozer ungeba⸗re.
0,7263 ſi ſprachen ſi muſen wol chlagen.
0,7264 di furſ⸗ten waren alle ſamt erſlagen.
0,7265 ſi heten ir lieben herren uerlorn.
0,7266 di ir gote waren gar uerkorn.
0,7267 ſi wurten unter di hunte gewor⸗fen.
0,7268 wer in nu mere machte gehelfen.
0,7269 Di boten wiſte man uf daz palaſ.
0,7270 da michel unfroͮdᵉ waſ.
0,7271 ſiê gruzten den chuͦninc undare.
0,7272 daz taten ſie ime zeuare.
0,7273 ſie ſprachen “nu gehalte dich machmet unt teruagant.
0,7274 unt unſer gote alle ſamt.
0,7275 unſ iſt lait din ungemach.”
0,7276 mit arbaiten er uf ſach.
0,7277 er ſprach “waz machten mír die gote frum ſin.
0,7278 ich hiz ſie werfen unter die ſwín.
0,7279 ir huſ hiz ich nider brechen.
0,7280 ſie newolten mích nicht rechen.
0,7281 ſie gehiz⸗⸗zen mír ſige.
0,7282 nu wartet ſelbe wie ich lige.
0,7283 nach uerlornem minem arme.
0,7284 ſie newolten nicht uͦber mich erbarme.
0,7285 daz ſie mich iê gerechen.
0,7286 oder iê dichein wort dar umbe geſprechen.
0,7287 ſie ſwicten ſam die ſtummen.
0,7288 wanne weren ſie alle uerbrunnen.
0,7289 ſwaz ir in der werlte were.

0,7290 ſie ſint alle truͦ⸗genere.”
0,7291 Die boten redeten mere.
0,7292 ſie ſprachen “paligar min herre.
0,7293 hat unſich zu dír geſant.
0,7294 er iſt chom̄ in die lant.
0,7295 er iſt hie nahen bí.
0,7296 ſwa dín wille hín ſí.
0,7297 dar bewiſe in drate.
0,7298 paligar ad⸗mirate.
0,7299 iſt alſo uz chom̄.
0,7300 die chuͦninge habent ím geſworen.
0,7301 er geſuͦche ſie zekarlingen.
0,7302 ce Ache wil er dingen.
0,7303 er geweltiget rome unt lateran.
0,7304 er gerichet dínin arm.
0,7305 zwene unt uirzec chuͦnin⸗⸗ge.
0,7306 ſint da her mit im uͦbere.
0,7307 alle chuͦninge muͦzen im entwichen.
0,7308 ſie dinent im uorchtlichen.
0,7309 karl der niſt nîe ſo riche.
0,7310 er ne muͦze im entwichen.
0,7311 odᵉr intrinnen.”
0,7312 do ſprach brechmunda die chuͦninginne.
0,7313 “karl der ne furchtet niemen.
0,7314 erne ſpulget nit ze flihen.
0,7315 ia uindet er ín ſelben.
0,7316 an dem aller nehiſten uelde.
0,7317 alle die chuͦninge die in der werlte ſint.
0,7318 die achter ſam ain níubornez weſter chint.
0,7319 gewinnet er da zim dichein ere.
0,7320 paligar derne uͦber windet iz nie⸗⸗mir mere.
0,7321 daz nerede ich umbe daz nit.
0,7322 mineſ her⸗⸗ren ere ſint mir ſo liep.
0,7323 daz ich ir nieman ſo wol negan.
0,7324 karleſ ſite ſint ſo getan.
0,7325 ſie ſuͦchet ſelbe den tot.
0,7326 e er durch dicheinir ſlachte not.
0,7327 ain fuz iemir entwichen.
0,7328 daz waiz ich wol warlichen.”
0,7329 Die boten urloͮp genamen.
0,7330 ſie chomen zepaliga⸗nen.
0,7331 ſie ſprachen “hail ſiſtu chuͦnc here.
0,7332 machmet ſpar din ere.
0,7333 dir dinent alle werlt chuͦninge.
0,7334 marſ⸗⸗ſilie gehabet ſich uil uͦbele.
0,7335 uerlorn hat er ſinín arm.
0,7336 ſine helede ſint alle erſlagen.
0,7337 ýſpania ſtat elliu lare.

0,7338 wir furen groziu niumare.
0,7339 die dine habent guͦt wort.
0,7340 ſie gefruͦment den mort.
0,7341 deſ ſich der chaiſer niemir erhalt.
0,7342 der furſten iſt unſ ſo uil gezalt.
0,7343 di der alle ſint gelegen.
0,7344 unt die ſine rat geben.
0,7345 oliuír unt roͮlant.
0,7346 unt dar nach alle ſamt.
0,7347 di ſine uorchuͦne.
0,7348 der kaiſer der iſt muͦde.
0,7349 er hat ſich nider gelazen.
0,7350 du uindeſt in uf dᵉr wal ſtrazen.
0,7351 er ſcol dír billiche dinen.
0,7352 dich uerratet da nu nimen.”
0,7353 Vf ſpranc der chuͦnc paligan.
0,7354 er ſprach “nune ſcol ſich nimen ſparn.
0,7355 ſwer nu baz mege.
0,7356 der heue ſich zewege.
0,7357 mirne geſcach nie ſo liebe.”
0,7358 er uor⸗derote fur ſich ſchire.
0,7359 dᵉn chunc geneaſín.
0,7360 daz hêr be⸗⸗ualher ím.
0,7361 di chuͦninge chom̄ al zeſamene.
0,7362 di droten alle karle.
0,7363 da waſ die aller maiſte hochuart.
0,7364 diu un⸗⸗ter diſem himele îe wart.
0,7365 da waren meiſke more.
0,7366 harte wnterliche ſtore.
0,7367 da waſ alleſ deſ wntereſ ge⸗⸗nuͦch.
0,7368 deſ got an diſe erde îe geſcuͦf.
0,7369 man[c]ſeltſeniz ſpil.
0,7370 goldiſ waſ der uil.
0,7371 daz uil edele geſtaine.
0,7372 diu froudᵉ waſ unter den haiden.
0,7373 daz ſîe niemen nemachte geſcribin.
0,7374 paligar begonde uaſte ilen.
0,7375 uz dem her er ſich nam.
0,7376 unt ander uiriu ſine man.
0,7377 di waren riche herzogen.
0,7378 ze dem chuͦninge marſilie er chom.
0,7379 wol int⸗⸗fínc in da.
0,7380 di chuͦniginne brechmunda.
0,7381 zu den fuz⸗zen ſi ſich im bot.
0,7382 “herre” ſprach ſie “min ummezliche not.
0,7383 ſcol ich dir chlagen.
0,7384 min ſun iſt mir erſlagen.
0,7385 der chuͦnc hat uerlorn ſinin arm.

0,7386 owe deſ ich gelebet han.
0,7387 mineſ herce laideſ.
0,7388 alſuſ grozen unhaileſ.
0,7389 unſ niſt niemen frumer beſtandᵉn.”
0,7390 paligan uie ſie unter ſinin mantel.
0,7391 er troſte die frouwin.
0,7392 er ſprach “du ſcolt mir daz geloubin.
0,7393 ſere riwet mich din man.
0,7394 den ich iz dir chun⸗⸗ne geſagin.
0,7395 deſ anderen wil ich gedagen.
0,7396 ich geriche ſinī arm.
0,7397 an ſin ſelbeſ libe.
0,7398 di chriſten ich uertribe.
0,7399 karl der ne richſenet nicht mere.
0,7400 iz bewainet noch uil ſere.
0,7401 maniger muͦter chint.
0,7402 diu lait die hie ge⸗ſchen ſint.”
0,7403 Diu chuͦnigin brechmunde.
0,7404 wiſt in zeſtunde.
0,7405 da der chunc marſilie lac.
0,7406 “nune gelebet ich nie nicheinín tac.”
0,7407 ſprach er “alſo gerne.
0,7408 wille cho⸗⸗men ſiſtu mín uil lieber herre.
0,7409 daz ich dich geſehen han.
0,7410 ich uergizze alleſ mineſ ſcaden.
0,7411 aller chuͦnín⸗⸗ge herre.
0,7412 nune mag ich leben mere.
0,7413 uerlorn han ich minín ſun.
0,7414 die chrone unt daz ſceptrū.
0,7415 beſtati⸗⸗ge wiſliche.
0,7416 dizze chunincriche.
0,7417 gezimt grozer ere.
0,7418 nu gib iz ſelbe ainem herrē.
0,7419 der diſem riche gezem.
0,7420 der milticlichen gebe.
0,7421 unt nicht in ſpar uor den eren.”
0,7422 do antwirt im ſin herre.
0,7423 “libiſt aller manne.
0,7424 ich ſume mich zelange.
0,7425 nu getroſte dich marſilie.
0,7426 ich chuͦme ſchire her widere.
0,7427 ſo wil ich dinin rat han.
0,7428 min baitet manc edele man.
0,7429 ſo wir nu geſen wiz irge.
0,7430 ſo ahten darnach wiz geſte.
0,7431 ich muz nu gahen hinnen.
0,7432 ich furchte daz ſie entrinnen.
0,7433 ich ſcol dich iemír mere chlagen.

0,7434 iane gewan ich nie nehain man.
0,7435 der daz riche ie baz gerte.”
0,7436 uon im er do cherte.
0,7437 die zaher uielen in uon den ougín.
0,7438 do chuſt er di frouwin.
0,7439 ſin uaictage in iagete.
0,7440 daz er nie uf gehabete.
0,7441 unz er chom an di ſtat.
0,7442 da iz allez wol uerendet wart.
0,7443 Der goteſ engel wacte den kaiſer.
0,7444 iane weſter nicht der raiſe.
0,7445 harte nachten im di uaigen.
0,7446 er begonde harte wainen.
0,7447 der kaiſer ſcute ſich uz der halſperge.
0,7448 in cruceſtal uiel er zu der erde.
0,7449 er mante got ſiner gnaden.
0,7450 er ſprach zu den die bi im waren.
0,7451 “iz iſt inoch unnach.
0,7452 unſer groz ungemach.
0,7453 laidᵉr gelendᵉt.
0,7454 ſwiz got noch uerendᵉt.
0,7455 daz rechent mine ſundᵉ.
0,7456 got reffet mich darumbe.
0,7457 unt andᵉr mine uordᵉren.
0,7458 ſwa iz hi noch ſi uerborgen.
0,7459 ich ſach hinacht in minem troume.
0,7460 wnterliche tougin.
0,7461 hart intſaz ich iz mír.”
0,7462 do ſprach der chuͦninc oígír.
0,7463 “ne ruͦche du herre umbe di truͦme.
0,7464 nicht langer du dich neſume.
0,7465 zeware ſage ich dir daz.
0,7466 ſwaz frumeſ in allen diſen richin waſ.
0,7467 die ſint alle ſamt gelegen.
0,7468 wie macht unſ an ichte miſſeſchen.
0,7469 unſ en mac niemē widᵉr riten.
0,7470 iz ne ſi daz die wip wellen ſtriten.
0,7471 iz ne ſi daz unſ ſluͦge unſir aller herre.
0,7472 andᵉrſ enmac unſ nicht gewerrē.”
0,7473 Sin wiſhait in dolerte.
0,7474 daz er danne cherte.
0,7475 ain cruce er an in uant.
0,7476 ane menſken hant.
0,7477 daz in der engel uon himil hete bracht.
0,7478 got hete ſin wol da mit gedacht.
0,7479 dᵉſ erfroͮte ſich der herre.
0,7480 daz furter iemir mere.
0,7481 alſo lange er ſo lebete.

0,7482 da er ſich tagelichen mite ſegenete.
0,7483 daz [man] hiute ze ache uindᵉt.
0,7484 mit im iſt groz heilictuͦm beſigelet.
0,7485 Do nachten ſi run⸗zeualle.
0,7486 der kaiſer nā ſich uz in allen.
0,7487 da uant er li⸗gen ain[en].
0,7488 enzwiſchen marmel ſtainen.
0,7489 ſinen neuen Roͮlanten.
0,7490 mit ſineſ ſelbeſ hanten.
0,7491 huͦber in uon der erdᵉ.
0,7492 ich wane iemir mere werde.
0,7493 ſo groz iamer ſo da. waſ.
0,7494 ſi uielen uf daz graſ.
0,7495 ſi wainten alle ſere.
0,7496 der man chlagete ſinin herrē.
0,7497 ſo chlagete der herre ſinī man.
0,7498 wer machte ſich dᵉſ enthaben.
0,7499 erne ſcolte mite wainen.
0,7500 alſo manigen heiligin rainen.
0,7501 di ſi uf ha⸗⸗beten.
0,7502 ane maze ſi chlageten.
0,7503 wer enthilt ſich dar undᵉr.
0,7504 der îe geſach diu grozen wndᵉr.
0,7505 iz en muſe in er⸗barmen.
0,7506 do der kaiſer uf ſinī armen.
0,7507 chlagete roͮ⸗lanten.
0,7508 er begondᵉ in wantelen.
0,7509 al hin unt her.
0,7510 uil inneclichen ſprach er.
0,7511 “owi uil liebir neue.
0,7512 wie un⸗gerne ich nu lebe.
0,7513 want ſcolt ich zu dir in daz grap.
0,7514 du ware mineſ altereſ ſtap.
0,7515 mir ne geſchach nie ſo laidᵉ.
0,7516 du wariz allez aine.
0,7517 du ware min zeſewiu hāt.
0,7518 leſen die buͦch elliu ſamt.
0,7519 ſine zaigent dir nehain gelichin.
0,7520 noch nelebet in allen ertrichen.
0,7521 noch newirt niemir mere.”
0,7522 furſten die herren.
0,7523 rouften ſich ſelben harte.
0,7524 bi hare und bi barte.
0,7525 lidᵉn ſi groz ungemach.
0,7526 do iegelichir ſinī frunt geſach.
0,7528 ſo chlageten ſie ie mere unt mere.
0,7529 ſi heten manige ungebere.
0,7530 ich wane nínímen laider geſchehe.

0,7531 Der kaiſer chlagete ſine toten.
0,7532 di zahere begondᵉn roten.
0,7533 di im ze tale uielen.
0,7534 er ſprach “nune lebet nimen.
0,7535 dᵉn ich dir eben maze.
0,7536 an wem macht ich mich nu uerlaze.
0,7537 getruͦbet iſt al min kunne.
0,7538 diu lant du mir elliu dwnge.
0,7539 du eruachte di ſtainherten Sachſen.
0,7540 unt di ſwert wachſen.
0,7541 ſwabe unt francken.
0,7542 di habēt mich nu ze undancken.
0,7543 ich wⁱrdᵉ in uil ſmahe.
0,7544 owi laidiu numare.
0,7545 di nu fligēt in di lant.”
0,7546 uf huͦber di hant.
0,7547 er ſprach “gnadeclicher herre.
0,7548 nu wil ich dich manen uerre.
0,7549 umbedaz ich wandel toten.
0,7550 du gedenche der note.
0,7551 daz dich die iuden uiengen.
0,7552 unt die haiden hingen.
0,7553 durch di⸗⸗ner marter ere.
0,7554 erbarme dich umbe die ſele.
0,7555 irloſe ſie uon allen helle wizzen.
0,7556 belaite ſi unter di himil ſcar.
0,7557 wiſe ſi zu dinī ewigen genadᵉn.”
0,7558 ſi ſprachen alle “am̄.”
0,7559 Der kaiſer bette drie ſtundᵉ.
0,7560 uon tifem herce grundᵉ.
0,7561 er wnſte allen den gnadᵉn.
0,7562 di da beliben waren.
0,7563 in chriſtemlichen geloubin.
0,7564 daz bluͦt floz im uon den ougin.
0,7565 uf den ſtain er geſaz.
0,7566 inoch hiute iſt er naz.
0,7567 da daz bluͦt ane floz.
0,7568 der ir wuͦft waſ alſo groz.
0,7569 daz manige fuͦr tot lagen.
0,7570 do ſie deſ kaiſereſ not ſahen
0,7571 di herren furſten.
0,7572 di da getorſten.
0,7573 uon dem ſtaine ſi in huben.
0,7574 in gote ſi in beſwoͮren.
0,7575 daz er mazlic⸗⸗hen chlagete.
0,7576 daz im daz uolc da uon ich[t] erzagete.
0,7577 ob im ſin durft geſcahe.
0,7578 ſin herce waſ im iedoch uil ſware.

0,7579 die toten hiz er zeſamene tragen.
0,7580 ain charnare wart da gegraben.
0,7581 ſie bliſen ir horn.
0,7582 di biſcofe wolten zeſamene komen.
0,7583 unt ander gelerten.
0,7584 wie wol ſi got ge erte.
0,7585 di da mit wa⸗⸗ren.
0,7586 daz ſi di heiligen biuildᵉ ſahen.
0,7587 ſi beſtatten ſ i alſuſ.
0,7588 cū mirra et aromatibꝰ.
0,7589 Der kaiſer hiz im gewinnen.
0,7590 ſine haim geſindᵉn.
0,7591 hirzine hute.
0,7592 da man in ſute.
0,7593 di heren lichenam̄.
0,7594 ir gewaidᵉ ſie uz in nam̄.
0,7595 ſi beſtattenz in di gruͦbe.
0,7596 zaichen geſca⸗hen da genuͦge.
0,7597 unt geſchent iemir mere.
0,7598 nu biten wir di hailigen herrē.
0,7599 want iz in got uerlazen hat.
0,7600 daz ſi unſ wegen umbe unſer miſſetat.
0,7601 Di herren [nâmen] do ſchire.
0,7602 roͮlantē und oliuire.
0,7603 unt den biſcot turpin.
0,7604 in almariſke ſidᵉn.
0,7605 ſi dᵉn herrē legeten.
0,7606 ſi nam̄ pigmen⸗⸗ten.
0,7607 manc guͦt blaſter.
0,7608 daz tiure alabaſter.
0,7609 manige gute ſalben.
0,7610 di ſtrichen ſi in al⸗lenthalben.
0,7611 manigen guten phellel wizen.
0,7612 ſi be⸗⸗wndᵉn ſi mit flize.
0,7613 mit alue unt mit mírrē.
0,7614 be⸗⸗warten ſi di herrē.
0,7615 er uorderote ſine holdᵉn.
0,7616 den grauen dipoldᵉn.
0,7617 milonē den neuē ſinen.
0,7618 unt gebewinē.
0,7619 unt orte den marcgrauen.
0,7620 er hiz ſi di herren baren.
0,7621 mit gewarheit hiz er bringen.
0,7622 ſi haim ze karlingen.
0,7623 Dem kaiſer rieten ſine man.
0,7624 er hize wendᵉn ſinē uan.
0,7625 zwene boten ranten im do nach.
0,7626 ſi ſprachen “war iſt dir nu ſo gach.

0,7627 du ubermuͦt͛ kaiſer.
0,7628 hine wirt nicht widᵉr raiſe.
0,7629 du neſcolt ſo genozen nicht hin uaren.
0,7630 dir enbiutet din herre paligan.
0,7631 daz du ſin baiteſt.
0,7632 unt dich dar zu beraiteſt.
0,7633 daz du im icht entrinneſt.
0,7634 unt im ſin cinſ brin⸗geſt.
0,7635 du dineſt im uon rechte.
0,7636 dune darft mit im nicht uechte.
0,7637 uil michel iſt ſin herſcaft.
0,7638 er furet ſogetane hereſ craft.
0,7639 div unter diſem himele.
0,7640 chom îe zeſa⸗⸗mene.
0,7641 alſo uermezen uolc.
0,7642 din uechten daz entouc.
0,7643 unt fluheſtu hinnē.
0,7644 er ſuͦchet dich zu den karlingen.
0,7645 geflu⸗⸗heſtu uf dicheim buͦrc.
0,7646 ſi niſt nie ſo ueſte noch ſo guͦt.
0,7647 erne haize dich ermaggen.
0,7648 ſwi dir nu geualle.
0,7649 ſo enpiut tu minē herren.
0,7650 dar nach ſcol er ſich keren.”
0,7651 Der kaiſer be⸗gonde den bart ſtraichen.
0,7652 er ſprach “wîe waiz er mich ſo waichen.
0,7653 ich haize der uoget uon Rome.
0,7654 alle werltliche chrone.
0,7655 di ſculen mir ſin unter tan.
0,7656 wie getorſte mich paligan.
0,7657 ſo ungezogenlichen gruͦze.
0,7658 er muz mirz gebuͦze.
0,7659 er ne darf inſinin maggen.
0,7660 niemir ſail geſpannen.
0,7661 noch gerichten ſin hantwerc.
0,7662 an dehainen hohen berc.
0,7663 an dem braiten uelde.
0,7664 wellent diſe helde.
0,7665 enphahen ſine recken.
0,7666 mit ſcarphen ſwertiſ ecken.
0,7667 iſt daz mir ſin got gan.
0,7668 iwer herre paligan.
0,7669 geliget unter minem ſwerte.
0,7670 der cinſ wirt uil herte.
0,7671 alle ſine chuͦne.
0,7672 gedin⸗⸗gent huite uil uͦbele.
0,7673 derne chuͦmet niemir nehainer widere.
0,7674 got ſelbe ſlehet ſi der nidere.

0,7675 daz ſi nicht wellent erkennen.
0,7676 daz helle fiûr ſcol ſi iemir brennē.”
0,7677 Der kaiſer hiz blaſen ſiniu horn.
0,7678 di furſten alle zeho⸗⸗ue komen.
0,7679 unter in er gehabete.
0,7680 uil wiſlichen er ſi manete.
0,7681 nu ir goteſ heldᵉ.
0,7682 got uorderot uch ſelbe.
0,7683 er ladet uch in ſine riche.
0,7684 gehabet uch fruͦmecliche.
0,7685 ſwer ſich zegote wil gehaben.
0,7686 dem ſint di porten uf getan.
0,7687 da er ſinin herren ſcol ſehen.
0,7688 wi macht im iemir baz geſchen.
0,7689 nu uirnemit wi unſer herre ſprach.
0,7690 do er di marter an ſach.
0,7691 “ich wil liebir uater min.
0,7692 daz alle di mit mir ſin.
0,7693 di minen willen hant getan.
0,7694 di fuͦre ich ſelbe an den ſtam.
0,7695 da ſi imír mit froudᵉn ſint.
0,7696 di haizent ſiniu rechten erbe kint.”
0,7697 Doͮ ſprach der kaiſer here.
0,7698 “nu uernemit ouch mere.
0,7699 uon den haiden ſtet geſcriben da.
0,7700 “morſ peccator\&2 peſſima.”
0,7701 der ſuntare tot iſt fraiſlich.
0,7702 di tivel unter windent ſich.
0,7703 baiduí libeſ unt ſele.
0,7704 mit fraiſen iſt ſi imir mere.
0,7705 in dem helle grundᵉ.
0,7706 di ſich nicht erkennent ir ſundᵉ.
0,7707 der chuͦnc dauid.
0,7708 uor un⸗ſereſ herrē geburte manige zít.
0,7709 ain uil herer wiſ⸗ſage.
0,7710 dᵉr ſcribet unſ hiute uon diſeme tage.
0,7711 “chuͦninge dᵉr erde.
0,7712 ſtent uf widᵉr ir herre.
0,7713 ſich ſamnent mani⸗⸗ge furſten.
0,7714 widᵉr unſerē herren criſten.”
0,7715 got mit ſinē gewaltē.
0,7716 hat unſich da zu gehaltē.
0,7717 daz wir daz hiute rechen.
0,7718 ir gedwanc ſcule wir zebrechen.
0,7719 ir ioch werfen wir zetal.
0,7720 dᵉr deſ himeleſ waltet uber al.
0,7721 dᵉr zetailet ſi mit ſiner craft.
0,7722 er tuͦt unſich lobelichen ſi⸗⸗gehaft.

0,7723 daz hail iſt uon gote kom̄.
0,7724 dᵉr iſt ſalic geborn.
0,7725 dᵉr in der note geſtat.
0,7726 uil iſt dᵉr di er geladᵉt hat.
0,7727 lutzel iſt der erwelten.
0,7728 ir ſcult uch behalten.
0,7729 ſwi der rechte wir⸗det hin zezuͦcket.
0,7730 ain har newirdet niemir an im uer⸗ruͦcket.
0,7731 er wont iemir mere.
0,7732 mit lîbe unt mit ſele.
0,7733 zu den ewigen gnaden.”
0,7734 ſi ſprachen alle: “am̄.”
0,7735 Der kai⸗ſer wafenote ſich.
0,7736 do gachte mannegelich.
0,7737 wier ſih beraite.
0,7738 niemen deſ anderen enbaite.
0,7739 di heldᵉ ſich bewanten.
0,7740 want ſi dᵉſ guͦte ſtate habeten.
0,7741 mit ſtalinē gewande.
0,7742 do ſchain in dem landᵉ.
0,7743 di uil edelen geſtaine.
0,7744 ſam di ſterren algemaine.
0,7745 waren rot guldin.
0,7746 ain froͮde wart do unter in.
0,7747 ſam ſi aine bruͦt ſcolten fuͦren.
0,7748 helde di uil chuͦnen.
0,7749 di [e]warte ſie ſuͦchten.
0,7750 wi wol ſi ſi beruͦchten.
0,7751 mit dem goteſ lichᵃ.emen.
0,7752 ſi wnſten in allen gnaden.
0,7753 antlaz umbe got.
0,7754 ſam durch ſo⸗⸗ten golt.
0,7755 wrden ſi hie gelutteret unt gerainet.
0,7756 got hat michel wnder durch ſi erzaiget.
0,7757 Der kaiſer uf daz roſ ſaz.
0,7758 ſi frouten ſich ie baz unt baz.
0,7759 daz march hiz enterca⸗dor.
0,7760 daz eruacht er da uor.
0,7761 da ze uadune dem chuͦninge.
0,7762 dem gelanc uil uͦbele.
0,7763 zu der helle ern ſandᵉ.
0,7764 mit ſin ſel⸗beſ hande.
0,7765 der kaiſer uorderote winemannen.
0,7766 rapoto hiz der andᵉr.
0,7767 er ſprach “weſet in roͮlanteſ ſtat.
0,7768 der dem riche dicke wol gedi net hat.
0,7769 hiute iameret mich ſin harte.
0,7770 nim du durndarten.

0,7771 du biſt ein helt ze dinen hanten.
0,7772 blaſ du oliuanten.
0,7773 gehorent di haiden ſine ſtimme.
0,7774 ſi iſt in nicht an minne.
0,7775 welt iu drizec tuſent manne.
0,7776 di u beſte geuallen.
0,7777 behutet wol deſ richeſ ere.”
0,7778 do frouten ſich di helde bede.
0,7779 Der kaiſer uorderote gebe⸗⸗winen.
0,7780 er ſprach “richtu den neuen dinen.
0,7781 nim du drizec tuſent man.
0,7782 ſelbe fure du dinen uan.
0,7783 daz uergiltet dir got.
0,7784 gedencke an roͮlanteſ tot.
0,7785 ſwaz dir chom zehanden.
0,7786 hiute rechen wir unſeren anden.
0,7787 Maimeſ der wigant.
0,7788 der ziret wol beirlant.
0,7789 got ruchte mich inoch zebedenc⸗⸗ken.
0,7790 der ſante mir in ze ainem chemphen.
0,7791 uon den ge⸗triwen armenien geborn.
0,7792 di baigere han ich ſelbe erchoren.
0,7793 zeuorderlicher chnechthaite.
0,7794 zwaincec tuſent er laite.
0,7795 mit ir ſcarphen ſwerten.
0,7796 ſculen ſi den ſige an in erherten.
0,7797 ſi chuͦfent in uil ſere.
0,7798 chuͦner uolc newart nimere.
0,7799 unt du helt oigir.
0,7800 uil wol getriwe ich dir.
0,7801 du biſt deſ watenſ chunneſ.
0,7802 dune waiſt nicht uͦbeleſ.
0,7803 du haſt rechte aineſ le⸗wen muͦt.
0,7804 der niemen nichein lait entuͦt.
0,7805 erne werdᵉ ergremt.
0,7806 ſwer dich mit uͦbele erweget.
0,7807 der hat harte miſſeuarín.
0,7808 nim du zwaincec tuſent man.
0,7809 uichtu huite nach dem rechten.
0,7810 unt gefriſte dich ſelbe [min] trechtin.
0,7811 uon ſutria herman.
0,7812 der ſcar wol geleiten chan.
0,7813 daz erbe iſt ſi uon allē adel an chom.
0,7814 ſi ſint helde uz erkoren.
0,7815 zwaincec tuſēt man.
0,7816 uolgen dem uan.
0,7817 richart der alte.
0,7818 got hat dich im ſelbe behalten.

0,7819 er uorderot dich an den ſtrit.
0,7820 geopheroſtu im den lip.
0,7821 ſone geſcach ni nimen baz.
0,7822 fur war ſage ich dir daz.
0,7823 dich enphahent di engel mit ſange.
0,7824 belaite di normanne.
0,7825 zwaincec tuſent in der ſcar.
0,7826 ſi furent gute wicgar.
0,7827 helde alſo ſtrange.
0,7828 di chuͦnen almanne.
0,7829 ſin ir geuerten.
0,7830 ſi uerhouwent helme herte.
0,7831 di uon brittanne.
0,7832 zwaincec tuſent manne.
0,7833 neuelun ſi belaite.
0,7834 ſi ſint hel⸗de wol geraite.
0,7835 regenbalt uon betwͦe.
0,7836 dem ſcul wir uil wol getriwen.
0,7837 fure zwaincec tuſent heldᵉ.
0,7838 di uon dal⸗uergie.
0,7839 gip ich im zehelue.
0,7840 di ſcar werdent lobeliche.
0,7841 haimunt der grimme.
0,7842 fure di flaminge.
0,7843 ioceranſ di frieſen.
0,7844 di karlinge wil ich ſelbe mir erkieſen.
0,7845 lotringe helde.
0,7846 di uechtent ze miner zeſewin.
0,7847 burgunder andᵉr halp.
0,7848 di furent manigen helt balt.
0,7849 otto der marcgraue.
0,7850 der laitet wol zeware.
0,7851 di chunen rinfrancken.
0,7852 gote ſculen wir imer dancken.
0,7853 daz iz dar zu kom iſt.
0,7854 inoch waiz ich ain liſt.
0,7855 ſwaben di miltē.
0,7856 di furent zwiſkele ſcilte.
0,7857 ſi ſint uil gute knechte.
0,7858 ich wil daz ſi uoruechten.
0,7859 zehenzec tuſent man.
0,7860 di wil ich zeminer ſcare han.
0,7861 ſo ich ſi waiz di beſten.
0,7862 di mine notueſten.
0,7863 argun unt tirrich.
0,7864 uil wol erkenne ich.
0,7865 ir tugent⸗liche ſit.
0,7866 der dritte brudᵉr gotefrit.

0,7867 der fure minen uan.
0,7868 criſt rainer megede barn.
0,7869 mache unſich uor den haiden fri.
0,7870 alſo di warheit unter unſ ſi.”
0,7871 Der kaiſer erwelte im ſelbe.
0,7872 zehenzec tuſent helde.
0,7873 di ſin in allen citen huͦten.
0,7874 di helde waren ſo gemuͦte.
0,7875 daz ſie ſuchten den tot.
0,7876 denne ſi durch dehainer ſlachte not.
0,7877 chomen uon ir herren.
0,7878 ſine brechten in mit eren.
0,7879 uon dem uolcwige.
0,7880 ſi furten gut geſmidᵉ.
0,7881 uon golde unt uon gimmē.
0,7882 ſi luchten uzen unt innen.
0,7883 ſam diu brinnendᵉn oleuaz.
0,7884 unſer herre ſa⸗⸗gete ſínín iungeren daz.
0,7885 “ſo der ſame nicht erſtirbet inder erde.
0,7886 ſone mac deſ wuͦchereſ nicht werde.
0,7887 iſt daz er irſtirbit.
0,7888 michel woͮcher erre wirbet.”
0,7889 di herren wrden woͮcherhaft.
0,7890 der heilige gaiſt gab in di craft.
0,7891 daz waſ ain angeſt⸗licher champ.
0,7892 da der gaiſt daz ulaiſc uͦber want.
0,7893 ſi uolgoten der goteſ lere.
0,7894 di baten ſi umbe di ſele.
0,7895 Go⸗⸗tefrit den uan nam.
0,7896 unſerſ herrē bilde waſ dar an.
0,7897 ſine flam⸗⸗men waren guldine.
0,7898 alſer unſ noch ſcol erſchinin.
0,7899 zeſinē urtaile.
0,7900 den rechten zehaile.
0,7901 ſente peter zeſinin fuzen.
0,7902 alſo er im den gewalt hete uerlazen.
0,7903 der kaiſer uiel ſine uenie.
0,7904 mit aller menige.
0,7905 in allen uier ende der werlte.
0,7906 uf huͦber ſine hende.
0,7907 er ſprach “wol du hi⸗⸗miliſcher herre.
0,7908 dinen heiligin namen an unſ ere.
0,7909 du erloſteſt mit dinem gewalte.
0,7910 uz deſ uiſkeſ wambe.
0,7911 ionam den wiſſagen.
0,7912 da er drie tage waſ inne begra⸗⸗ben.
0,7913 du erloſteſt uz dem ouene driu kindelin.
0,7914 der uirde ware du unter in.

0,7915 du erhorteſt den chuͦnc uon niniue.
0,7916 do er erkante din ê.
0,7917 ſenᵗ petern uz deſ mereſ unden.
0,7918 er uerloͮgenote drie ſtundᵉ.
0,7919 dineſ wndereſ manich dich alleſ.
0,7920 unt dineſ erwelten ſent iohannſ.
0,7921 daz diu gift in nine tarte.
0,7922 noch daz oͮle nine bran⸗te.
0,7923 durch willen aller diner trute.
0,7924 nu erhore du unſich hiute.
0,7925 di dine du gehaile.
0,7926 unſe uiante du zetaile.
0,7927 durch deſ heiligen gaiſteſ zuchumpft.
0,7928 ſo uerlihe unſ ſalde unt ſigenunft.
0,7929 want wir ie⸗⸗hen ze dinen gnaden.”
0,7930 ſi ſprachen alle: “am̄.”
0,7931 Do der chaiſer here.
0,7932 gemanten got uerre.
0,7933 umbe di heiligen criſtinhait.
0,7934 do ſaz er uf unt rait.
0,7935 ir horn bliſen ſie alle.
0,7936 do lutte uz dem ſcalle.
0,7937 di ſuze oliuanteſ ſtimme.
0,7938 do erwainten di karlinge.
0,7939 ſi chlageten Roͮlanten harte.
0,7940 der kaiſer hiz ſi ir barte.
0,7941 uz uorne zihen.
0,7942 daz tet er in zeliebe.
0,7943 den karlingen ze ainem zaichen.
0,7944 doiz [ſc]ain uber ir gewafen.
0,7945 dar nach flizten ſich iemir alle karlinge.
0,7946 dem kaiſer karle zeminnen.
0,7947 Unter diu chom ain ſurian.
0,7948 er ſprach “hail ſiſtu chuͦnc paligan.
0,7949 alle unſer gote ʰere.
0,7950 ſpar din ere.
0,7951 herre ich [waſ ] mit liſten.
0,7952 chom an di chriſten.
0,7953 da ſach ich den grimmigen kaiſer.
0,7954 er froͮt ſich diner raiſe.
0,7955 di wir her haben getan.
0,7956 er redete “ſcol ich den lip han.
0,7957 ich gereche minen anden.”
0,7958 dicke nennet er roͮlanden.
0,7959 unt ander ſine geſellen.
0,7960 wir wellen ſonewellen.
0,7961 wir muzen mit in uechten.
0,7962 zeware ſi ſint gute knechte.

0,7963 ſi gebarent harte ſtate⸗⸗liche.
0,7964 ſine wellent dir nicht entwiche.
0,7965 ſi uerſmahēt unſe gote raine.
0,7966 ſi ſint kom̄ deſ zeaine.
0,7967 ſi ſuͦchent gerne den tuͦt.
0,7968 ſine furchtent nicheine not.
0,7969 ſi ſuchēt ir uenie.
0,7970 do uiel ouch ich dar ingegene.
0,7971 da mit uer⸗⸗hal ich mich.
0,7972 uil decke nennent ſi dich.
0,7973 ſi bietent ir herren chriſt.
0,7974 da ir troſt aller aniſt.
0,7975 daz er dich hiute uelle.
0,7976 unt alle dine helde.
0,7977 unt er gebe in ſige unt ruͦm.
0,7978 nu ſich du herre waz du dar umbe welleſ tuͦn.
0,7979 hi wirt daz hertiſte uolcwic.
0,7980 daz uon angenge zit.
0,7981 in dirre werlt îe gefrumt wart.
0,7982 ſi ritēt uf di wal ſtat.
0,7983 ſi ſint alle wol geraite.
0,7984 herre dune darft nicht langer baiten.”
0,7985 Do ſprach der chuͦnc pa⸗ligan.
0,7986 “la dine lange rede ſtan.
0,7987 iz wirdet in harte en⸗blanten.
0,7988 ſwaz mirre kuͦmet zehanten.
0,7989 ich gefrum ſi nach ir geuerten.
0,7990 mit minem guten ſwerte.
0,7991 daz iſt p̄cioſa genant.
0,7992 daz wizet ir furſten alle ſamt.
0,7993 ſwa ir “precioſa” horet ruͦfen.
0,7994 daz iſt daz min rechte zaichen.”
0,7995 michel ſcal wart dar unter.
0,7996 ſi bliſen ir trumben.
0,7997 horn unt phifen.
0,7998 ſi huͦben ir ruͦfen.
0,7999 daz zaichen kunten ſi ſa.
0,8000 “p̄cioſa p̄cioſa.”
0,8001 deſ komen ſi in groze not.
0,8002 ſi ilten alle inden grimmigen tot.
0,8003 Sohoren wir daz buͦch ſagen.
0,8004 paligan were fraiſſam.
0,8005 ſin geſune ware egeſlich.
0,8006 ſine gebarde were riterlich.
0,8007 ſin marh gienc in ſprungen.
0,8008 ſam er ware iunger.
0,8009 do redᵉ⸗ten alle ſine man.
0,8010 ýſpaniam ſcolt er uon rechte han.

0,8011 Do ſprach der chuͦnc paligan.
0,8012 “hete ich nu dehain man.
0,8013 der reche minen anden.
0,8014 ſwer da blaſet oliuanten.
0,8015 der muͦt mich harte ſere.
0,8016 ich hore iz ungerne.”
0,8017 der ſun do den uater bat.
0,8018 daz er daz urlop gap.
0,8019 daz er uor uachte.
0,8020 di ſcar zeſamne brachte
0,8021 uil gerne gewert er in deſ.
0,8022 er ſprach “lieber frunt malprimeſ.
0,8023 la dirz wol beuolhen ſin.
0,8024 diu ere wirdet elliu din.
0,8025 ich bin aín alt man.
0,8026 diu riche mache ich dir unter tan.
0,8027 nach dinem tode.
0,8028 ſo dinent dir elliu chrone.
0,8029 nu uicht hiute umbe alle din ere.
0,8030 ich neſage dir nicht mere.”
0,8031 Do uorderot der chuͦnc paligan.
0,8032 zwene uorderiſte ſine man.
0,8033 daz waſ Curleneſ.
0,8034 unt clapamorſeſ.
0,8035 “ich irkenne iwer ellen.
0,8036 min ſun habet ir zehergeſellen.
0,8037 nemet drizec tuſent man.
0,8038 dem kaiſer ſint di ſine chuͦnē alle erſlan.
0,8039 uch dwinget da lutzel dehain not.
0,8040 di uon ualpoͮtenrot.
0,8041 furen drizec tuſent dar.
0,8042 di helde ſint wol gar.
0,8043 drizec tuſent uon mereſ.
0,8044 uil gewiſ ſit ir deſ.
0,8045 daz nicht kuͦnerſ mac ſin.
0,8046 an dem rucke tragent ſi boͮrſten ſam ſwin.
0,8047 diu dritte uon nobileſ unt roſſe.
0,8048 diu uîerde uon plaiſ unt uon teclauoſſe.
0,8049 diu fuͦnfte uon ſordiſ unt uon ſorbeſ.
0,8050 di ſechſte uon ermineſ unt uon dempleſ.
0,8051 di ſibendᵉ uon ioricop.
0,8052 di bringēt ſi in groze not.
0,8053 di achte uon walgieſ.
0,8054 di nunte uon moreſ.
0,8055 di zehente uon paligea.
0,8056 der unter winde du dich ſa.
0,8057 dar zu gibe ich dir zehen ſcar.
0,8058 der aller turiſten helde wol gar.

0,8059 di ich hie uinden chan.”
0,8060 ſprach den chuͦnc paligan.
0,8061 “diu aine uondorcaniueſ⸗ſen.
0,8062 falſen unt flechſen.
0,8063 diu driu lant richtent aine ſcar.
0,8064 ouch ſende ich dir aine ſcar.
0,8065 uon den chunen de⸗⸗den.
0,8066 di dritten uon den peren.
0,8067 di uirden uon den ſul⸗⸗ten.
0,8068 di uͦneferren dar unter.
0,8069 di funfte uon den prom⸗ten.
0,8070 di ſint helde uneruorchtin.
0,8071 chuͦne unt ſnelle.
0,8072 heluent dir dineſ willin.
0,8073 unter den allen.
0,8074 la dir nie⸗⸗men baz geuallen.
0,8075 denne darmoloten.
0,8076 di ſint helde guͦte.
0,8077 di fuͦren di ſechſten.
0,8078 deſ heluen in di gleſſen.
0,8079 di ſibenten di pruſſen.
0,8080 di ſint chuͦne ze roſſen.
0,8081 di achteden uon clamerſe.
0,8082 di han ich ſelbe erkunnet ê.
0,8083 mit ir guͦten iſern roͮchen.
0,8084 di zehenten uon turchopen.
0,8085 di ſint chuͦne wigande.
0,8086 unz ander werlt ende.
0,8087 ſone mac dir nicht uor gehaben.
0,8088 uon rechte ſoltu tragen.
0,8089 der erwelten romare chrone.
0,8090 di habe du ſun zelone.”
0,8091 Do ſprach der chuͦnc paligan.
0,8092 inoch wil ich han.
0,8093 ze⸗hen ſcar wol geraite.
0,8094 ſelbe wil ich arbaite.
0,8095 daz ich gereche marſilien.
0,8096 der kaiſer geliget nidere.
0,8097 hiute uon minen handen.
0,8098 diu erſte ſcar uon giganden.
0,8099 diu ander uon malpʳoſe.
0,8100 di dritte uon ſurſe.
0,8101 die uirde uon ungeren.
0,8102 den iſt dicke wol gelungen.
0,8103 di habent ueſte cluſe.
0,8104 di uonuallepenuſe.
0,8105 di ſechſte uon imanzen.
0,8106 di geſtreitint wol den francken.

0,8107 di ſibente uon den malroſen.
0,8108 alemani di boſen.
0,8109 achtent ſich uil biderbe.
0,8110 deuſen uechtent da widere.
0,8111 di achtede ſcar uor t.oᵃrgiliſen.
0,8112 di nunte uon biliſen.
0,8113 di zehente uon carbone.
0,8114 ich ſwer unter mineʳ chrone.
0,8115 ſwer hiute entrinnet.
0,8116 daz er niemir mer gewinnet.
0,8117 aigen noch lehen.
0,8118 dar nach ſworen die herren.
0,8119 uber alle haidᵉn zungen.
0,8120 ſwer in da entrunne.
0,8121 ſwa man in beginge.
0,8122 daz man [in] zeſtete hinge.
0,8123 Do hiz der chuͦnc paligan.
0,8124 uf richten ſinin uan.
0,8125 ain trac⸗⸗he dar ane ſtunt.
0,8126 der waſ geziret gnuͦc.
0,8127 uon golde unt uon geſtaine.
0,8128 do ſcarten ſich di haiden.
0,8129 deſ chuͦnigeſ brudᵉr chanabeuſ.
0,8130 daz buͦch nennet in ſuſ.
0,8131 der rief uͦber al di haidᵉn.
0,8132 “ſwelhe ſich nu wellen gehailen.
0,8133 di komen alle ſamt.
0,8134 hi iſt der genadige teruagant.
0,8135 den ſculen wir anbetent.
0,8136 unt den liben machmetē.
0,8137 Apollo der mare.
0,8138 unt ander hailare.
0,8139 di gote unt⸗totliche.”
0,8140 di haiden alle gemainliche.
0,8141 uielen zuͦ der erde.
0,8142 ſi ſprachen “wol ir gote werde.
0,8143 gebet unſ ſalde unt ſige.
0,8144 daz unſe uiande geligen.
0,8145 unter unſeren fuͦzen.
0,8146 daz wir u opheren muͦzen.
0,8147 alnach iweren eren.
0,8148 iwer diniſt ſcul wir imer meren.”
0,8149 Der kaiſer erſach ir gebet.
0,8150 er rief ander ſtet.
0,8151 “wartet an di uerfluͦchete diet.
0,8152 got nehat an in niêt.
0,8153 uertai⸗⸗let iſt ir name.
0,8154 ſi beten di apgot ane.

0,8155 uon der leben⸗tigen erde.
0,8156 irne mac niemir rat werde.
0,8157 daz urtail iſt uͦber ſi getan.
0,8158 nu heuen wirz in goteſ namen.
0,8159 ia birn wir da zu gehalten.
0,8160 daz wir den goteſ anden.
0,8161 an in ſcuͦlen rechen.
0,8162 der elliu dinc wol kan gezechen.
0,8163 der erhore unſich hí.”
0,8164 die criſten huͦben “monſoȳ monſoȳ.”
0,8165 di haiden ir zaichen ſa.
0,8166 “p̄cioſa p̄cioſa.”
0,8167 rifen ſi uber al.
0,8168 deſ guten oliuanteˢ ſcal.
0,8169 waſ der haiden ungemach.
0,8170 der chuͦnc uil dicke ſprach.
0,8171 ſwer im daz beneme.
0,8172 daz er im landᵉ un̄ burge gebe.
0,8173 unt aldaz er deſ ſineſ wolte.
0,8174 er ſprach daz iz menſke neſcolte.
0,8175 nimer gefuͦren.
0,8176 er macht in ubele gehoren.
0,8177 Do ſahen ſi uon den haiden.
0,8178 manigen uanen waiben.
0,8179 grune unt waitin.
0,8180 der mitelare wolte ſin.
0,8181 der danielē behuͦte.
0,8182 daz in di lewen nine zefuͦrten.
0,8183 der im ſine ſpiſe hete geſant.
0,8184 uͦber aliflant.
0,8185 der chom en an dar zit.
0,8186 du huͦp ſich der wic.
0,8187 Gotefrit der uanere.
0,8188 er ſtach uon dem marhe.
0,8189 ain haiden alſo uraiſam.
0,8190 daz er toter uiel unter den uan.
0,8191 oigir der wigant.
0,8192 der furt in ſiner hant.
0,8193 ain ſpanne braiten ger.
0,8194 da mit gefrumt er.
0,8195 ma⸗nigen zu der helle.
0,8196 herman ſin geſelle.
0,8197 machete wizen ſtal rot.
0,8198 ane maze lagen di haiden tot.
0,8199 unt der helt gebewin.
0,8200 der lie deſ tagiſ anſchín.
0,8201 daz er gote nicht wolde entrinnen.
0,8202 mit ſinen ſnellen iungelingen.

0,8203 kerter uf aine ſcar.
0,8204 mit eren bracht er ſi dar.
0,8205 den grunen anger maht er rot.
0,8206 der haiden gelac ſo uil fuͦr im tot.
0,8207 daz ir daz buͦch nehaine zal nehat.
0,8208 uon im geſcriben ſtat.
0,8209 egeſlich waren ſine gebere.
0,8210 er tet ſam der gute ruͦtere.
0,8211 der gerne wol buͦwet.
0,8212 unt aldaz nider huͦwet.
0,8213 daz im den ſcatberen mach.
0,8214 ſo wirt der acker buhaft.
0,8215 ſam tet der wnderkuͦne man.
0,8216 im ne macht nicht lebentigeſ for gehan.
0,8217 Ioceranſ huͦp ſich dar.
0,8218 ain haiden wart ſin gewar.
0,8219 di kuͦnen uolcdegene.
0,8220 ſtachen zeſamene.
0,8221 mit michelem nide.
0,8222 ioceranſ ſtarht ſich in dem wige.
0,8223 ſam der lewe der da winnet.
0,8224 ſo er zurnen beginnet.
0,8225 er waſ erbolgen harte.
0,8226 er gefrumte mit dem ſwerte.
0,8227 manigen hai⸗⸗den toten.
0,8228 mit bluͦte betrorten.
0,8229 ſam tet der helt haimunt.
0,8230 er gefrumter tot unt wnt.
0,8231 daz di haiden nimer mere uerchla⸗clageten.
0,8232 unlange ſi lebeten.
0,8233 di im chom̄ ſo nahen.
0,8234 daz er ir machte geramen.
0,8235 derne chom nie dehainer dannē.
0,8236 er gefrumt unter paliganeſ mannen.
0,8237 daz man iz imer ſcriben mac.
0,8238 unz an den iungiſten tac.
0,8239 Richart der alte.
0,8240 mit michelem gewalte.
0,8241 belait er di ſine ſcar.
0,8242 ain haiden huͦp ſich gegen im dar.
0,8243 mit manigem ſnellen iungelinge.
0,8244 durch ueſte ſtal⸗⸗ringe.
0,8245 ſtach im der helt richart.
0,8246 ein eſkinen ſcaft.
0,8247 daz ort hin durch brach.
0,8248 daz er niemir mere wort erſprach.
0,8249 di haidᵉn waren geraizet.
0,8250 di haiden muſen erbaizen.

0,8251 deſ nemacht nehain rat ſin
0,8252 di chriſten fluren unter in.
0,8253 daz ſi imer chlageten.
0,8254 diwile daz ſi lebeten.
0,8255 Dar huͦp ſich do antel.
0,8256 ain helt chuͦne unt ſnel.
0,8257 er kerte an di wal ſtat.
0,8258 di haiden wert[en] im daz phat.
0,8259 er kom in aine dicke.
0,8260 ſine wluine bicke.
0,8261 taten ſcaden grozen.
0,8262 regenbalt mit ſinen genozen
0,8263 chom im an der rechten zit.
0,8264 uon dem tode ernert er im den lip.
0,8265 idoch wart der de⸗gen here.
0,8266 uerwndet alſo ſere.
0,8267 daz er uil chume genaſ .
0,8268 regenbalt bi im waſ.
0,8269 er laiſte alſer im gehiz.
0,8270 ain fraiſſamen ſpiz.
0,8271 frumter im mit ſiner hant.
0,8272 durch ain ueſ ten ſchilteſ rant.
0,8273 daz houbit er im abe ſwanc.
0,8274 er ſprach “dine gote haben undanc.
0,8275 ſi habent dich her betrogin.
0,8276 du biſt ewiclichen uerloren.”
0,8277 Alſo der chuͦnc tot lach.
0,8278 manc eſkiner ſcaft.
0,8279 wart da zebrochin.
0,8280 da wart riterlichen wol geſtochin.
0,8281 do frouten ſich di chriſten.
0,8282 manc ſchilᵗ ueſter.
0,8283 wart da uerhouwin.
0,8284 wer ſcolte gote miſſetruwin.
0,8285 Der herzoge naimeſ.
0,8286 uon beigeren anſgiſ.
0,8287 di waren deſ kai⸗⸗ſereſ rat geben.
0,8288 ſi chunden herlichen leben.
0,8289 ſi waren got gehorſam.
0,8290 willic waren in ir man.
0,8291 ir guͦt waſ gemaine.
0,8292 ir herce daz waſ raine.
0,8293 di kom̄ intſamt dar.
0,8294 ſi furten aine ſcar.
0,8295 ſo ſi gote wol gezam.
0,8296 di waren der haiden ban.
0,8297 ſi uachten durch daz himilriche.
0,8298 ſi cherten uermezenliche.

0,8299 uf aine grimmige diet.
0,8300 dane ſparten ſi ſich niet.
0,8301 helde uzer korne.
0,8302 frumten da uorne.
0,8303 mit ir ſcharphen geren.
0,8304 manigen haiden ſeren.
0,8305 mit ir ſwerten ſi worchten.
0,8306 daz iz alle di eruorchtin.
0,8307 di ſie erſahen.
0,8308 mit dem tode ſi urlop namen.
0,8309 ſi ſluͦgen ſi an dem wal.
0,8310 alſo die hunde zetal.
0,8311 ir helde erwel⸗ten.
0,8312 wi ſi durch di ſcar ſtrebeten.
0,8313 ſi hiwen in ain witen chraiz.
0,8314 da frumten ouch got waiz.
0,8315 di wuͦtigen haiden.
0,8316 manigen chriſten uaigen.
0,8317 di in gote da beliben.
0,8318 unt zehimele ſint geſtigen.
0,8319 zu anderē ir genozin.
0,8320 zegoteſ antwirt ſint ſi uil groze.
0,8321 Der haiden uiel ain michel menige.
0,8322 halſꝑge noch helme.
0,8323 machten ſi nich[t] gefriſten.
0,8324 wol uachten di criſten.
0,8325 do gedacht malprimeſ.
0,8326 deſ uermezen urlo⸗⸗beſ.
0,8327 deſ er zu dem uater nam.
0,8328 daz er den kaiſer ſcol⸗⸗te erſlan.
0,8329 er waſ der paliganeſ ſun.
0,8330 er wolte gerne den ruͦm.
0,8331 dar an haben gewnnen.
0,8332 di ſine nach im drungen.
0,8333 da uiel manc herlich man.
0,8334 der chriſten wart uil erſlan.
0,8335 der chriſten uiel da uil tot.
0,8336 ſi riefen alle an got.
0,8337 zehelue chom in naimeſ.
0,8338 deſ chuͦningeſ ſun malprimeſ.
0,8339 ſtach den baigeriſken herzogen.
0,8340 daz er uz dem ſatel kom.
0,8341 uf dem marhe er ſich ent⸗⸗hilt.
0,8342 mit dem ſwerte er in erriet.
0,8343 den helm er im uerſcarte.
0,8344 der kaiſer deſ gewarte.
0,8345 er kom im an der rech⸗⸗ten zít.
0,8346 uon dem tode ernert er im den líp.

Referenzkorpus Mittelhochdeutsch v2.0 (https://linguistics.rub.de/rem) 174

https://linguistics.rub.de/rem


M205P: Pfaffe Konrad: ’Rolandslied’ (P) Diplomatischer Lesetext

0,8347 ſin ſpiz er durch in ſtach.
0,8348 uon dem marhe er in warf.
0,8349 tot uiel der paliganeſ barn.
0,8350 harte erkom̄ ſine man.
0,8351 ſi wuͦften mit ſere.
0,8352 naimeſ genaic ſime herren.
0,8353 er ſprach “got ſelbe muze dir lonen.
0,8354 uil nach waſ ich dem tode.”
0,8355 Do ſtarckete ſich daz uolcwic.
0,8356 ſam uon angengeſ zít.
0,8357 daz ſich div werlt erhuͦp.
0,8358 unt muͦter ir kint getruͦc.
0,8359 ſone uiel nie ſo manc man.
0,8360 ain haiden huͦp ſich dan.
0,8361 er ilte da er den chuͦnc uant.
0,8362 ſine hende er want.
0,8363 er ſprach “ia du chuͦnc paligan.
0,8364 din ſun iſt erſlan.
0,8365 der diner liget alſo uiel.
0,8366 ich fuͦrchte daz di chriſten geſi⸗gen.
0,8367 ſine wellent nicht entwiche.
0,8368 ſi uechtent alſo uer⸗mezenliche.
0,8369 ſi habent dine helde.
0,8370 geſtruͦt after uelde.
0,8371 ir iſt ſo uil geuallen.
0,8372 di gote zwiuelent alle.”
0,8373 Do uorderot paligan.
0,8374 ioleun ſínín man.
0,8375 er ſagete im umbe ſinin ſun.
0,8376 “der kaiſer neſcol alſohen rum.
0,8377 hi zunſ nit gewinnen.
0,8378 ich wil an di gote gedingen.
0,8379 iſt daz ich nu ſelbe erſihe.
0,8380 daz er unter minem ſwerte gelige.
0,8381 oder flucht erdwingen.
0,8382 anderſ chume ich niemir hinnen.”
0,8383 “du haſt dich ſin wol bedacht.
0,8384 iz iſt ouh der min rat.”
0,8385 ſprach ioleun ſin man.
0,8386 “doch wil ich dir fur war ſagen.
0,8387 der kaiſer iſt alſo grimme.
0,8388 erne gefluhet nimer hinne.
0,8389 durh dehainer ſlachte not.
0,8390 ia ſuchet er den tot.
0,8391 unt alle di ſine.
0,8392 nu herre hilf ouch [du] den dinen.
0,8393 chum in enzit.
0,8394 ich wane der chriſten nit.

0,8395 unſ uil harte ge⸗⸗werre.
0,8396 idoch ſage ich dir herre.
0,8397 wir ſculn bi dir erſterben.
0,8398 oder din ere erweruen.
0,8399 wirne ſculn nicht entwiche.
0,8400 ſunter froliche.
0,8401 uon dem wige ſcaiden.
0,8402 hi ner ſtirbet nimen wan di uaigen.”
0,8403 Amhoch den uan nam.
0,8404 im uolgoten zehenzec tuſent man.
0,8405 mit allem gerechte.
0,8406 ſi waren gute knechte.
0,8407 ſi luch⸗⸗ten ſam di ſterren.
0,8408 uon golde unt perlen.
0,8409 daz ge⸗ſtaine alſo edele.
0,8410 di marche wolten ſi ledige.
0,8411 ſie komen in groziu fraiſe.
0,8412 ſi huben ſich an den kaiſer.
0,8413 iſt iz alſo daz buͦch ſagit.
0,8414 da wart der kaiſer alumbe behabit.
0,8415 bedecket waz daz geuilde.
0,8416 der kaiſer ſach hin zehi⸗mele.
0,8417 er ſprach “gnadeclicher herre.
0,8418 nu gedencke an din ere.
0,8419 erzaige dine tugende.
0,8420 erloſe unſ uon dem ubele.
0,8421 mit dinem boten fronē.
0,8422 ſam du erloſteſt gedeonē.
0,8423 mit brinnendᵉn oleuazin.
0,8424 uon ir ſcarphen ſcozin.
0,8425 ſcol mir aller diner erde.
0,8426 nu nicht mere werde.
0,8427 wan ſo ich uf gehaben mag.
0,8428 hiute iſt kom der tac.
0,8429 daz du di dine ſcolt erhoren.
0,8430 dine uiande ſtoren.
0,8431 nu uerlich unſ din liecht.
0,8432 ich ne ſorge umbe anderſ nicht.
0,8433 wan daz ſi unſ entrin⸗⸗nen.
0,8434 den ſunnen wil ich an dich dingen.
0,8435 unz iz gereche roͮlanten.”
0,8436 ain ander ſi do erkanten.
0,8437 der kaiſer unt der chunc haidᵉn.
0,8438 do waſ iz ungeſcaiden.
0,8439 Der kaiſer unt paligan.
0,8440 ranten ain ander an.
0,8441 die ſcefte ſi uerſtachen.
0,8442 di ſatele bede brachen.

0,8443 ſi uie⸗len zu der erde.
0,8444 do erhalten ſich di herren.
0,8445 zu den [ſwerten] ſi do grfffen.
0,8446 da wolt got erſichern.
0,8447 den ſinin lieben diniſt man.
0,8448 ſi liefen ain ander an.
0,8449 do waſ der chuͦnc paligan.
0,8450 michel unt fraiſſam.
0,8451 ſine ſlege waren un⸗gehirme.
0,8452 do kunde wol ſchirme.
0,8453 der ware goteſ chemphe.
0,8454 ia muſe uor im wencke.
0,8455 der haiden al zerucke.
0,8456 den ſchilt hiwer im zeſtucke.
0,8457 do erhalt ſich der ualant.
0,8458 er zehiu ouch im deſ ſchilteſ rant.
0,8459 den helm er im ueʳſcrît.
0,8460 daz newaſ den Francken nicht liep.
0,8461 ir zaichen riefen ſi ſa.
0,8462 “p̄cioſa p̄cioſa.”
0,8463 Di haiden uachten grimmicliche.
0,8464 der kaiſer wolt im nicht entwiche.
0,8465 do ſprach der haiden.
0,8466 “karl wilt duz noch ſcaiden.
0,8467 wiltu mir daz ſwert geben.
0,8468 gerne laze ich dich leben.
0,8469 mineſ laideſ wil ich dich manen.
0,8470 min ſun haſtu mir erſlagen.
0,8471 min riche iſt allez wͦſte.
0,8472 tot ligent mine fuͦrſten.
0,8473 min erbe haſtu beſezen.
0,8474 deſ wil ich alleſ ſamt uergezzen.
0,8475 unt wirdeſtu min man.
0,8476 ich lihe dir yſpaniā.
0,8477 unt habe dich imer mit minnen.
0,8478 dine tugente ſculen dir hiute wol gedingen.”
0,8479 Der kaiſer antwirt im mit wizen.
0,8480 “min erbe wolt ich gerne beſitzín.
0,8481 daz mir uon angenge gegarwet iſt.
0,8482 dar mich der heilige chriſt.
0,8483 mit ſinem tiuren bluͦte erkuͦfet hat.
0,8484 nu merke du mi⸗⸗nen rat.
0,8485 erchiuſ dir in zeherren.
0,8486 ſone mac dir nicht ge⸗werren.
0,8487 dine gote ſint unraine.
0,8488 di toufe ſcol dich gehaile.
0,8489 wiltu di behaltē.
0,8490 dinen richtum wil ich dir zehenzechualten.”

0,8491 Do ſprach der chuͦnc paligan.
0,8492 “ia du uil uaiger man.
0,8493 nu muſtu uil ſchire erſterben.
0,8494 machte halſp̄gen.
0,8495 min herre teruagant.
0,8496 der hiu dir den ſchilt uon der hant.
0,8497 wa iſt din herre criſt.
0,8498 uf den du ſo dicke giſt.
0,8499 nu helue er dir ſweſ er mege.
0,8500 din botech ich den uogelin lege.
0,8501 din houbit fuͦr ich hinnen.
0,8502 daz tuͦn ich criſte zeminnen.”
0,8503 “Tu uermizeſt dich zeuil.
0,8504 dineſ frideſ ich mere nine wil.”
0,8505 ſprach der mare goteſ wigant.
0,8506 “nu helue dir teruagant.
0,8507 want du an in giheſt.
0,8508 wi ſcantliche du geli⸗geſt.
0,8509 din boſer geſelle.
0,8510 brenget dich hiute zu der helle.”
0,8511 uil degenlicher zu im ſpranc.
0,8512 da wart der nitlichſte champ.
0,8513 der uf der erde.
0,8514 ie dorfte gefrumt werde.
0,8515 ſie ſluͦgen ummuͦgeliche ſlege.
0,8516 mere den iu imen geſagen mege.
0,8517 ia truͦc der chuͦnc paligan.
0,8518 zuvo halſperge an.
0,8519 ain huͦt unter dem helme.
0,8520 wole uachten di uolc degene.
0,8521 der kaiſer im di ſlege benam.
0,8522 do enthilt ſich der heidᵉ⸗niſcher man.
0,8523 mit liſten er allez uacht.
0,8524 der kaiſer im uaſte zutrat.
0,8525 mit íoíoſen ecken.
0,8526 den ſinin ſchilt dicken.
0,8527 er im gar uon der hant ſluͦc.
0,8528 der ſin ſtal waſ alſo gut.
0,8529 der kaiſer nemacht ſin nicht gewinnen.
0,8530 duͦ truroten alle karlinge.
0,8531 Do ſluͦc der chunc paligan.
0,8532 dem kaiſer ſin helm dan.
0,8533 daz har er im abe ſwanc.
0,8534 wi er uf unt nider ſpranc.
0,8535 er uacht im do werde.
0,8536 er hiu im di halſꝑge.
0,8537 der kaiſer begunde muͦden.
0,8538 do wanten genuͦge.

0,8539 daz er ſcolte uallen.
0,8540 di haiden begonden ſcallen.
0,8541 deſ ſigeſ waren ſi gewiſ.
0,8542 do chom im an der friſt.
0,8543 ain troſt uon himele.
0,8544 zu im ſprach di ſtimme.
0,8545 “weſ ſparſtu den man.
0,8546 diu urtaile iſt uber in getan.
0,8547 uerfluͦchet iſt alſin tail.
0,8548 got git dir daz hail.
0,8549 dine uiante geligent unter dinin fuzen.”
0,8550 zehimele genaic er ſuze.
0,8551 Di chriſten waren in noten.
0,8552 umbe ir herren guten.
0,8553 uil tiure ſi got dar umbe manten.
0,8554 uil ſchire ſi ſich erhalten.
0,8555 der kaiſer chom wider zeſiner craft.
0,8556 ſo er da uor nie ſo ſtarc wart.
0,8557 an lief in der degen.
0,8558 er ſlugin mittin durh den helm.
0,8559 daz houbit er im in uiriu zetailte.
0,8560 der haiden ſich do naicte.
0,8561 er ſluͦc im den anderen ſlac.
0,8562 daz er im unter den fuzen gelac.
0,8563 uon himele chom den chriſten ain liecht.
0,8564 diu hitze war in mere nicht.
0,8565 ſi komen wider zu ir chreftin.
0,8566 got erhorte ie di rechtin.
0,8567 di an in geloubint.
0,8568 unt im durhnachtlichen getriwent.
0,8569 den kumet er ie ander not.
0,8570 der haiden chunc gelac da tot.
0,8571 ſi uerluren allen ir ſin.
0,8572 uil egeſlich wart iz unter in.
0,8573 zefluͦchte huben ſi ſich.
0,8574 da nerte ſich mannegelich.
0,8575 alſo in di not dwanc.
0,8576 der kaiſer in den ſatel ſpranc.
0,8577 er begraif ain ſpiez.
0,8578 di ſine er an rief.
0,8579 er ſprach “nu ir goteſ wigande.
0,8580 rechet rolanden.
0,8581 daz ſi icht genozen hin kom.
0,8582 ſi ſint zu der helle geborn.”
0,8583 di criſten taten iz ſo gerne.
0,8584 nahen unt uer⸗⸗ren.
0,8585 ſwaz ſi ir machten erlangen.
0,8586 derne chom nie dehainer dannen.

0,8587 ir chunne ſi rachen.
0,8588 ſi ſlugen unt ſtachen.
0,8589 ſi ertrancten genuge.
0,8590 di ſconen wiſeblumen.
0,8591 mit blute befluzin.
0,8592 di wazer hart erguz⸗⸗zen.
0,8593 rot wart di ſaibere.
0,8594 uil lac ir da uaigere.
0,8595 Marſilie erſach der haiden not.
0,8596 uor laide uiel er tot.
0,8597 brechmunda di chuͦnigin.
0,8598 uiel wainde uber in.
0,8599 ſi ſprach “macht ich dich geraine.
0,8600 da ware umbe uaile.
0,8601 aldaz ich ie geſach.
0,8602 uil lait iſt mir din un⸗gemach.
0,8603 nune mac dich niemen wider gewinnē.
0,8604 in der helle muſtu brinnen.”
0,8605 ſi erwainte ſo harte.
0,8606 ſi ſtunt an ainer warte.
0,8607 Der kaiſer unt ſine helde.
0,8608 ſchiften ſich uber di ſaibere.
0,8609 ſi wrden wol beraten.
0,8610 al daz di haiden uz brachten.
0,8611 daz kom in allez ze guten ſtaten.
0,8612 ſo tuͦt ie der unſer rehte uater.
0,8613 ſo in ſiniu kint ſuͦchint.
0,8614 alle ir not er wol beruͦchet.
0,8615 mit uf gerichten uan.
0,8616 cherten ſie gegen dem burcgraben.
0,8617 diu chuͦnigin brehmunda.
0,8618 ilente ſa.
0,8619 hiz ſi die burgetor entſlizen.
0,8620 den kaiſer ſi dar in lizen.
0,8621 dem kaiſer uiel ſi ze fuzen.
0,8622 “ich wil” ſprach ſi “richten unt buzin.
0,8623 ſwa ich mich uerſumet han.
0,8624 ich han iz unwizent getan.
0,8625 di tiuel hat mich lange betrogin.
0,8626 du biſt mir zetroſte chom.
0,8627 ich erkenne wol dine warhait.
0,8628 hilf du mir zu der chriſtinhait.
0,8629 ich geloube an mínin trechtin.
0,8630 ſwi du gebiuteſt ſo wil ich ſin.”
0,8631 Daz liut ſich toufte unt bekerte.
0,8632 alſo ſi got lerte.
0,8633 ir biſtuͦm ſi ſtiften.
0,8634 unt ſi ſich ze gote richten.

0,8635 der kaiſer unt ſine man.
0,8636 brehmundā fuͦrten ſi dan.
0,8637 got ſi lob ſungin.
0,8638 ſi heten gewoͮcheret unt gewnnen.
0,8639 uil manige heilige ſele.
0,8640 ſi ſchinent in dem goteſ riche ſam der ſunne iemir mere.
0,8641 Der kaiſer nachte genote.
0,8642 ſinin uil lieben toten.
0,8643 di im belegen waren.
0,8644 ſi huben ir ameren.
0,8645 daz erſach di chuͦningin.
0,8646 “daz uerbietiu herre min trechtin.”
0,8647 ſprach di frouwe.
0,8648 “daz iſt der min geloube.
0,8649 want ſi durh daz rechte ſint gelegen.
0,8650 daz ſie uor gote iemir leben.
0,8651 nu hort ich dich herre ſagen.
0,8652 die rechten ſcol man nicht chlagen.
0,8653 ir tot iſt geware.
0,8654 ſunt̄ offen ſuntare.
0,8655 di totliche erſterben.
0,8656 diſe heiligin ſculen unſ goteſ hulde erweruen.”
0,8657 Der kaiſer wnderot har⸗te.
0,8658 ir wiſlichen warte.
0,8659 er ne chlagete nimer mere.
0,8660 alſo grimmiclichen ſere.
0,8661 ſo er da uor tet.
0,8662 mit ſalmen unt mit gebet.
0,8663 ir toten ſi begruͦbin.
0,8664 ir wnden ſi uf huͦben.
0,8665 ſi beſazten di marche.
0,8666 ſi furten drie ſarche.
0,8667 zu dem guten ſent romane.
0,8668 da ſuchet man zeware.
0,8669 ir uil heiligiz gebaine.
0,8670 an dem iungiſtin urtaile.
0,8671 ſculn ſie unſer nicht uergezen.
0,8672 want ſi habent daz himilriche beſezen.
0,8673 Tiv buͦch urchundent inoch.
0,8674 der kaiſer ge⸗⸗bot ain hof.
0,8675 mit michelem flize.
0,8676 chomen di furſten alle gemainliche.
0,8677 dar chomen achte chuͦnige.
0,8678 unt inoch dar ubere.
0,8679 biſcofe unt herḡzogen.
0,8680 derne mach⸗te niemen an daz ende komen.
0,8681 ze ache wolt er den hof han.
0,8682 da waſ manc wort ſpager man.

Referenzkorpus Mittelhochdeutsch v2.0 (https://linguistics.rub.de/rem) 181

https://linguistics.rub.de/rem


M205P: Pfaffe Konrad: ’Rolandslied’ (P) Diplomatischer Lesetext

0,8683 dar chomen ouch di karlinge.
0,8684 der hof wart uil grimme.
0,8685 dar chom di ſcone alda.
0,8686 wol enphi ſi da.
0,8687 der kaiſer ſelbe.
0,8688 unt alle ſine helde.
0,8689 ſi ſprach “karl geſegenter kaiſer.
0,8690 uoget wite⸗⸗wen unt waiſen.
0,8691 war haſtu roͮlanten getan.
0,8692 gim mir wider min man.
0,8693 dem du mich zewibe gabe.
0,8694 wi gerne ich in erſahe.”
0,8695 Ter kaiſer antwirt ir ſa.
0,8696 “liebiu libiu alda.
0,8697 ich netar nicht liegin.
0,8698 laider dune geſeſt in niemir.
0,8699 dune macht ſin nicht haben.
0,8700 er lit laider toter begra⸗⸗bin.
0,8701 chlage du nicht ſere.
0,8702 ich irgetze dich ſin gerne.
0,8703 ich gibe dich zewibe.
0,8704 dem guten ludewige.
0,8705 ich mache dich ze chuͦninginne.
0,8706 uber al karlinge.”
0,8707 “war ſol ich arme denne.
0,8708 ludewigin du mir niemir fuͦr genenne.
0,8709 noch niemir dehain anderen man.
0,8710 ſcol ich roͮlanteſ nicht han.
0,8711 ſo wil ich erſterben gerne.”
0,8712 ſi uiel grimme an di erde.
0,8713 “aller dinge ſchephare.
0,8714 do du mir in ze wine gabe.
0,8715 war umbe haſtu mir in genomen.
0,8716 war ſcol ich arme nu komen.
0,8717 ich bite dich rainer mage⸗⸗de barn.
0,8718 daz ich umbewollin muze uarn.
0,8719 dar die magede alle ſint geladet.
0,8720 mine ſele beuilhe ich in dine gewalt.
0,8721 aller engel chunc gimme.
0,8722 daz ich nie⸗⸗mir mere chom hinne.”
0,8723 ſi begunde harte blaichen.
0,8724 der kaiſer wolt ir heluen.
0,8725 er beuie ſi mit der hant.
0,8726 alſo tote er ſi uant.
0,8727 da zaicte got ſiniu tougen.
0,8728 man begruͦp ſi zu anderen heiligin frouwin.
0,8729 Der kaiſer an daz gerichte geſaz.
0,8730 owi waz furſten uor im waſ.

0,8731 er hiz genelunen pringen.
0,8732 do wolten im di karlnge.
0,8733 den lip gerne friſten.
0,8734 ſi ſprachen daz ſie in nine wiſten.
0,8735 an nichte uber wnden.
0,8736 doch er ware gebunden.
0,8737 ſin recht ware uil groz.
0,8738 er ware aller furſten genoz.
0,8739 Genelun bat einir ſtille.
0,8740 er ſprach “herre iz waſ min wille.
0,8741 ich neluͦgin dir ſin niet.
0,8742 der zwelue tot iſt mir liep.
0,8743 iz iſt gewiſſe der min rat.
0,8744 ich hete in e wider ſaget.
0,8745 ze diner antwrte offenliche.
0,8746 daz er⸗zuige ich mit dem riche.”
0,8747 “waz bedurfen wir nu rede mere.”
0,8748 ſprach deſ richeſ herre.
0,8749 “want er ſich offenliche hat ueriehen.
0,8750 daz er di criſten hat gege⸗⸗ben.
0,8751 in di gewalt der haiden.
0,8752 ich frage urtaile.
0,8753 alſo di phachte tichten.
0,8754 ſo wil ich uber in richten.”
0,8755 do waſ geneluneſ geſlechte.
0,8756 chreftic unt machtic.
0,8757 ain uil uorderlichez chunne.
0,8758 ſi heten im gerne gewnnen.
0,8759 deſ kaiſereſ hulde.
0,8760 ſi ſprachen “uil groz ſint ſine ſculde.
0,8761 unſ iſt harte miſſeſchehen.
0,8762 die tiuriſtin ſ int alle gelegen.
0,8763 nune mac ſie niemen wider gewinnen.
0,8764 gere dine chunlinge.
0,8765 geſtille herre dinin zorn.
0,8766 laz in zedinin hulden chom.
0,8767 durh diner ſweſter ere.
0,8768 deſ bite wir dich herre.
0,8769 gene⸗lun dinet dem riche.
0,8770 imir mere uorchtliche.”
0,8771 Der kaiſer erzurnte harte.
0,8772 mit uf geuangem barte.
0,8773 er ſprach “di rede iſt mir ſware.
0,8774 der mir aldaz golt wage.
0,8775 uz arabiſken richen.
0,8776 iz ne ſi daz mir di furſten geſwichen.
0,8777 daz ich ſin nine name.
0,8778 widᵉr diſem uerratere.

0,8779 man ſcol iz iemir zemare ſagen.
0,8780 daz wirz an im gerochin haben.
0,8781 unz an der welte ende.
0,8782 diu chriſtinhait iſt harte geſchendet.
0,8783 deſ [gat] unſ michel not.
0,8784 iane geſchach nie ſuſ getan mort.”
0,8785 Tar fur dranc binabel.
0,8786 er waſ michel unt ſnel.
0,8787 ſtarh unt chuͦne.
0,8788 redehaft genuͦge.
0,8789 er ſprach “getar ich for dinin hulden.
0,8790 ſo wil ich gerne geunſculdigen.
0,8791 genelunen min ohaim.
0,8792 daz er untriwe nehain.
0,8793 an den hat begangen.
0,8794 dar umbe er ſtat ge⸗uangen.
0,8795 gebunden uor dem riche.
0,8796 er wider ſaget in offenliche.
0,8797 ich wil mit mime ſwerte.
0,8798 ſine triwe im erherte.
0,8799 uzen laz ich min herren ainen.
0,8800 ſo niſt hie manne nehaine.
0,8801 der in ſin ſculdigen welle.
0,8802 der uerſuche ſin ellen.
0,8803 trete gegen mir in den chraiz.
0,8804 mit champhe berede ich in gotewaiz.
0,8805 ich irledige in hiute ob ich mac.
0,8806 oder iz iſt min iun⸗⸗giſter tac.”
0,8807 Di furſten geſwicten lange.
0,8808 uon man⸗⸗ne zemanne.
0,8809 ſach der kaiſer hin unt her.
0,8810 uil har⸗te enzunter.
0,8811 er ſprach “wanu frunt unt man.
0,8812 ſwa ich mich uerſumet han.
0,8813 iſt daz ich leben ſcol.
0,8814 ich erhale mich ſin uil wol.
0,8815 ich ergetze ſiſ iemirmere.
0,8816 daz ſie di ere.
0,8817 an dem riche icht gewin⸗nen.
0,8818 unt uarent ſi genozin hinnen.
0,8819 daz wil ich iemir gote chlagen.
0,8820 di chrone ſcol ich mere den⸗ne nicht tragen.”
0,8821 Pirrich dar fur trat.
0,8822 ainer ſtille erbat.
0,8823 er ſprach “roͮlant hat mich gezogen.
0,8824 uzer ſinim chunne bin ich geboren.
0,8825 ich bin ſin nahiſter geborn mac.
0,8826 binabel ſich uermezen hat.

0,8827 er welle in der untriwen bereden.
0,8828 genelun hat ſi durh miete hin gegeben.
0,8829 unt hat ungetriwe⸗lichen.
0,8830 geraten an daz riche.
0,8831 unt wolt da enteren.
0,8832 di chrone mineſ herren.
0,8833 unt zeſtoren di hailigin criſtinhait.
0,8834 da ſcol got ſin warhait.
0,8835 hiute hie erzaigen.
0,8836 daz er mit lugen unt mit main aiden.
0,8837 di untriwe hat begangen.
0,8838 er iſt uerfluͦchet unt uerbannen.
0,8839 uon allem criſtinlichem rechte.
0,8840 ich wil durh got huite gerne uechte.
0,8841 unt wil mit mime ſwerte.
0,8842 di warhait erherte.
0,8843 in deſ heiligin criſteſ namen.
0,8844 der uͦbermuͦt ſcol dir geſcaden.
0,8845 du uerſiheſt dich ze diner ſterke.
0,8846 da bi ſculn wir merke.
0,8847 dauid waſ uil lutzeler geſcaft.
0,8848 got ſelbe gap ime di craft.
0,8849 daz er golie daz houbit abe ſluͦc.
0,8850 unt fur den chuͦnc ſaulē truͦc.
0,8851 got hat inoch di ſelben gewonhait.
0,8852 ez wir⸗det dir hiute uil lait.
0,8853 daz du wider gote hîe ſtaſt.
0,8854 unt der warhait uerlougint haſt.
0,8855 ich bin ain edeler francke.
0,8856 ich gichtige dich mit dem champhe.
0,8857 ich ſende dich zu der helle.
0,8858 der guͦte ſent dioniſíí dich hiute uelle.”
0,8859 Dem kaiſer gerieten ſine wiſen.
0,8860 daz er uorderote giſel.
0,8861 uz iewederem taile.
0,8862 daz lobeten di furſten algemaine.
0,8863 drizzec der waren.
0,8864 di ſich fur genelunen gaben.
0,8865 ube binabel geuiele.
0,8866 daz daz gerichte uber ſi ergienge.
0,8867 alſo di phat lerte.
0,8868 der kaiſer ſi damit erte.
0,8869 er nam uon tirriche.
0,8870 drizec giſel dem riche.
0,8871 in dem ſelben gedinge.
0,8872 deſ froͮten ſich di karlinge.
0,8873 Binabel waſ ain ſtarc man.
0,8874 deſ nehete niemen nehain wan.

0,8875 daz im tirrich uor gehabete.
0,8876 oder dehain wile gelebete.
0,8877 an dem li⸗⸗be waſ er chranc.
0,8878 uil williclichen frumt er den champf.
0,8879 di furſten uon karlingen.
0,8880 fluren allen ir gedingen.
0,8881 der kaiſer uiel ſine uenie.
0,8882 er bat alle di menige.
0,8883 daz ſi got fleten.
0,8884 daz er daz riche gerte.
0,8885 daz er ſine tugente beſcainte.
0,8886 unt di rechten warhait unter in erzaicte.
0,8887 ſam taten di heiligen froͮwī.
0,8888 di manten got ſiner tougin.
0,8889 hin zehimele ſi dige⸗⸗ten.
0,8890 daz tirrich geſigete.
0,8891 wol gehalf im daz.
0,8892 da wart manic ouge naz.
0,8893 ſi wegeten im allenthalben.
0,8894 mit miſſen unt mit ſalmen.
0,8895 mit manigen guͦten dingen.
0,8896 uon rechte muſe im wol gelingen.
0,8897 Der kaiſer ſcuͦf zeſiner huͦte.
0,8898 manigen helt guͦten.
0,8899 uil michel waſ daz gedranc.
0,8900 da gelobeten ſi den champh.
0,8901 zu dem braiten uelde.
0,8902 der kaiſer unt ſine helde.
0,8903 gehabeten zeringe.
0,8904 ſam taten di karlinge.
0,8905 der kaiſer hiz uor in allen ſagē.
0,8906 er were fri oder diniſt man.
0,8907 ſwer dehain ſtrit da huͦbe.
0,8908 daz man im den [h]alſ abeſluͦge.
0,8909 di chemphen waren wol gar.
0,8910 uermezenliche chomen ſi dar.
0,8911 uf zwain ziren marhen.
0,8912 do wiſte man ſi zeſamene.
0,8913 di grizwarten ſi man. .eten.
0,8914 ain ander ſi anranten.
0,8915 di ſchefte brachen ſi zeſtuchen.
0,8916 di ſcharphen ſwert ſi zucten.
0,8917 zu der erde ſi chomen baide.
0,8918 dane waſ manne nehainer.
0,8919 der in den chraiz getorſte kom.
0,8920 er nehete den halſ uerlorn.
0,8921 Binabel unt tirrich.
0,8922 mit ſwerten uerſuͦchten. ſi ſich.

0,8923 ſi zehiwen ain ander di ſchilte.
0,8924 der kaiſer allez zegote diegete.
0,8925 er uorchte deſ winigin man.
0,8926 der elliu dinc wol kan.
0,8927 aine gezechen.
0,8928 der wolt iz andereſ ſcaffen.
0,8929 tirrich ge⸗⸗wan einiſ lewen mut.
0,8930 daz ſwert er do uf huͦp.
0,8931 uaſt er an in ſcrait.
0,8932 den helm er im uerſnait.
0,8933 ia muſer dolen dar unter.
0,8934 aine fraiſſame wnden.
0,8935 daz bluͦt im uber di ougin ran.
0,8936 do ſprach deſ uian⸗⸗deſ man.
0,8937 “ia du tiwerlicher degen.
0,8938 ich wil mich dir ergeben.
0,8939 min ſwert ſcoltu nemen.
0,8940 unt wiltu genelune wegen.
0,8941 fur aigen wil ich dir dinen.
0,8942 elliu di zirde.
0,8943 di mich uon erbe an chom̄ iſt.
0,8944 unt gewin⸗⸗neſtu unſ aine friſt.
0,8945 ich wiʳde hi zeſtete din man.”
0,8946 “iz neſcol ſo nicht geſtan.”
0,8947 ſprach der helt tirrich.
0,8948 “du biſt ain furſte alſo wol ſam ouh ich.
0,8949 kume du zemineſ herren fuzen.
0,8950 ich wil dich ſin alleſ erlazen.
0,8951 ich wil dir gerne wegen.
0,8952 daz er dich laze leben.
0,8953 gene⸗lunen du mir niemir uor genenne.
0,8954 want ich ſin niemir gehenge.
0,8955 alſo uerre ſo ich mac.
0,8956 daz er dehain tac.
0,8957 hinne fure mere gelebe.
0,8958 in geriwet hiute marſ⸗⸗ſilien gebe.”
0,8959 Do ſprach binabel.
0,8960 “durh genelunen chom ich her.
0,8961 nemagich im nicht gedingen.
0,8962 ſone wil ich nicht ligen.
0,8963 nemagiz nicht bezer werde.
0,8964 ich wil durh in erſterbe.”
0,8965 “daren gegene warne du dich.”
0,8966 ſprach der helt tirrich.
0,8967 “du lebeſt unlange.
0,8968 der tivel hat dich geuangen.
0,8969 erne wil dich nicht lazen.
0,8970 mit anderen dinin genozin.

0,8971 furt er dich zu der hel⸗⸗le.
0,8972 der untriwen biſtu geſelle.”
0,8973 di tivren uolcdegene.
0,8974 ſprungen wider zeſamene.
0,8975 ſi uachten mit grimme.
0,8976 di ueſten ſtalringe.
0,8977 machten nicht da uor geſtan.
0,8978 ir ſlege waren fraiſſam.
0,8979 tirrich der degen.
0,8980 uerwn⸗dot in aue. durh den helm.
0,8981 wi fro der kaiſer deſ waſ.
0,8982 umbe warf er daz ſachſ.
0,8983 den halſ er ime abeſluͦc.
0,8984 daz houbit er uf huͦp.
0,8985 er ſtachte iz an ain ſper.
0,8986 uf ſin marh geſaz er.
0,8987 er furt iz wider uf den hof.
0,8988 da wart michel froude unt lof.
0,8989 ſi luten unt ſun⸗⸗gen.
0,8990 uon allerſlachte zungen.
0,8991 lobeten ſi got alſuſ.
0,8992 “te dm̄ laud\&ꝫ.”
0,8993 Der kaiſer geſaz an daz gerichte.
0,8994 do ertailten im di ſentphlichte.
0,8995 daz riche ſcolte werdᵉn gerainet.
0,8996 ſi heten ſich ſelben uertailet.
0,8997 alle di der untriwen geſelle waren.
0,8998 unt ſich fur genelunen gaben.
0,8999 di furſten ſprachen alle bi ainem munde.
0,9000 alte unt iunge.
0,9001 “owol du heiliger kaiſer.
0,9002 richte dᵉn armen waiſen.
0,9003 zu dir rufent di kint.
0,9004 der uetere uerraten ſint.
0,9005 ſineſ chunneſ ſcol nicht mere.
0,9006 wach⸗ſen an der erde.”
0,9007 di giſel hiz er uz furen.
0,9008 di houbit ſi in abeſlugen.
0,9009 genelunen ſi bunden.
0,9010 mit fuzen unt mit handen.
0,9011 wilden roſſen zu den zagelen.
0,9012 durh dorne unt durh hagene.
0,9013 an dem buche unt an dem rucke.
0,9014 brachen ſi in zeſtucke.
0,9015 ſo wart di untriwe geſcʰendet.
0,9016 da mit ſi daz liet uerendet.
0,9017 Nu wnſchen wir alle geliche.
0,9018 dem herzogin hainric⸗he.

0,9019 daz im got lone.
0,9020 di matteria di iſt ſcone.
0,9021 di ſuͦze wir uon im haben.
0,9022 daz buͦch hiz er uor tragen.
0,9023 geſcri⸗⸗ben ze den karlingen.
0,9024 deſ gerte di edele herzo⸗⸗ginne.
0,9025 aineſ richen chuͦnigeſ barn.
0,9026 mit den liechtē himil wizen ſcaren.
0,9027 nach werltlichen arbaiten.
0,9028 werdent ſi gelaitet.
0,9029 unter allen erwelten goteſ kinden.
0,9030 da ſi di ewigen mandunge uinden.
0,9031 daz ſi ſin ie gedachten.
0,9032 daz man [iz] fur brachte.
0,9033 intutiſche zungin gekeret.
0,9034 da iſt daz riche wol mit geret.
0,9035 ſine tugente dwngin in dar zu.
0,9036 wa lebet dehain furſ⸗te nu.
0,9037 dem ie ſo wol geſcahe.
0,9038 der herre der iſt getriwe unt geware.
0,9039 Nune mugen wir in diſem zite.
0,9040 dem chuͦninge dauite.
0,9041 niemen ſo wol gelichen.
0,9042 ſo den herzogen hainrichen.
0,9043 got gap ime di craft.
0,9044 daz er alle ſine uiande eruacht.
0,9045 di criſten hat er wol geret.
0,9046 di haiden ſint uon im bekeret.
0,9047 daz erbet in uon rehte an.
0,9048 zefluchte gewant er nie ſin uan.
0,9049 got tet in ie ſigehaft.
0,9050 in ſinem houe newirdet niemir nacht.
0,9051 ich maine daz ewige licht.
0,9052 daz nezerinnit im nicht.
0,9053 untruwe iſt im lait.
0,9054 er minnit rechte warheit.
0,9055 io oͮbit der herre.
0,9056 alle gotlike lere.
0,9057 unt ſin tiure ingeſinde.
0,9058 in ſime houe mac [man] uindin.
0,9059 alleᵉ ſtate unt alle zucht.
0,9060 da iſt vroͮde unt gehucht.
0,9061 da iſt kuͦſke unt ſcham.
0,9062 willic ſint ime ſine man.
0,9063 da iſt tugint unt ere.
0,9064 wa fraiſte[t] ir ie mere.
0,9065 daz im baz geſchahe.
0,9066 ſime ſchephere.

0,9067 opherit er lip unt ſele.
0,9068 ſam dauid der herre.
0,9069 ſwa er ſich uirſumet hat.
0,9070 ze gerichte er im nu . .ſt ſtat.
0,9071 an dem iungiſtin tage.
0,9072 dagot ſin gerichte habe.
0,9073 daz er in ze gerichte nine uordere.
0,9074 ſundir er in ordine.
0,9075 zu den ewigin gnaden.
0,9076 dar umbe rufen wir alle “AMEN.”
0,9077 Obiu daz liet geualle.
0,9078 ſo gedencket ir min alle.
0,9079 ich haize der phaffe chunrat
0,9080 alſo iz an dem buͦche geſcribin ſtat.
0,9081 in francziſcher zungen.
0,9082 ſo han ich iz in die latine bedwngin.
0,9083 danne in di tutiſke gekeret.
0,9084 ich nehan der nicht an gemeret.
0,9085 ich ne han dir nicht uber haben.
0,9086 ſwer iz iemir hore geſagen.
0,9087 der ſcol in der waren goteſ minne.
0,9088 ain pat̄ nr̄ ſinge.
0,9089 zehelue minem herren.
0,9090 ze troſte minē allen geloubigin ſelen.
0,9091 daz unſich got an rechtem geloubin mache ueſte.
0,9092 daz unſ an guten werken nine gebreſte.
0,9093 unt mahe unſ ſin riche gewiſ.
0,9094 tu autem dnē miſerere nob͛.

